
Facal-tòiseachaidh 
Ministreil

Anns an Aithisg Bhliadhnail as ùire seo, tha mi toilichte sealladh farsaing a thoirt 
seachad air an adhartas a rinn Riaghaltas na h-Alba air buileachadh Plana Nàiseanta 
nan Eilean a chaidh fhoillseachadh ann an 2019. 

Tha a bhith a’ toirt piseach air builean do dh’eileanaich na h-Alba na phrìomhachas aig 
Riaghaltas na h-Alba.  Ged a chaidh mòran a choileanadh bho thàinig Achd nan Eilean 
a-steach ann an 2018, tha barrachd ri dhèanamh fhathast. 

Mar a tha an sgrìobhainn seo a’ mìneachadh gu mionaideach, chaidh grunn 
thasgaidhean agus eadar-theachdan poileasaidh a lìbhrigeadh thairis air an dà mhìos 
dheug mu dheireadh gus taic a chumail ris an lèirsinn againn airson coimhearsnachdan 
eileanach ath-leumach agus soirbheachail. 

Tha sinn air cumail oirnn a’ tasgadh ann an ceanglaichean didseatach, a’ gabhail 
a-steach tro bhith a’ cur air bhog obair solair luach £40.7 millean a tha ag amas 
air ceanglaichean le comas gigabit a lìbhrigeadh ann an Arcaibh is Sealtainn. 
Tha sinn air taic a chumail ri bun-structair còmhdhail, le fosgladh Port Uisge-
domhainn Steòrnabhaigh a’ fuasgladh chothroman eaconamach susbainteach do na 
h-Eileanan Siar. Mar thoradh air cuairt maoineachaidh ùr luach £3 millean aig sgeama 
maoineachaidh calpa Prògram nan Eilean, tha sinn air cur ri deich pròiseactan bun-
structair ro-chudromach bho thogalaichean puirt-adhair agus ath-sgeadachadh 
air tallaichean-baile eachdraidheil, gu ath-leasachadh air togalaichean co-ionad 
coimhearsnachd.

Gu mì-fhortanach, tha èiginn nan cosgais bith-beò fhathast a’ toirt buaidh neo-
chothromach air mòran dhachaighean eileanach. Aig toiseach na bliadhna ionmhais 
2024-25, bha mi toilichte ainmeachadh gun deach £1 millean a bharrachd a riarachadh 
bho Mhaoin Èiginn Cosgais nan Eilean gus na h-ùghdarrasan ionadail com-pàirteach 
againn a chuideachadh gus taic a thoirt do na coimhearsnachdan aca, le fòcas nas 
treasa air a bhith a’ dèiligeadh ri bochdainn chloinne. Bha am maoineachadh seo 
mar mheadhan air an fheadhainn as motha a tha feumach air taic a chuideachadh, a’ 
gabhail a-steach maoineachadh airson bracaist an-asgaidh ann an sgoiltean, taic do 
bhancaichean bìdh ionadail, agus a bhith a’ toirt seachad co-ionadan blàtha.

Tha fios agam gu bheil gainnead thaighean fhathast mu choinneamh nan eileanan 
againn a tha a’ cur bacadh air fàs eaconamach agus a’ cur barrachd cuideam air 
ìrean sluaigh sna h-eileanan againn. Anns an Iuchar an-uiridh, dh’fhoillsich Lìonra nan 
Eileanach Òga againn toraidhean suirbhidh a dh’innis dhuinn gu bheil 62% de dhaoine 
aois 12-25 an dùil an t-eilean aca fhàgail san àm ri teachd air sgàth dìth àiteachan-
fuirich iomchaidh. Mar a leughas sibh san aithisg seo, tha sinn a’ gabhail cheumannan 
gus aghaidh a chur air a’ ghainnead thaighean, ach tha fios againn gu bheil an t-iarrtas 
airson dachaighean fhathast àrd. Mar eisimpleir, ann an Sgeama Dachaighean air Prìs 
Ruigsinneach Arainn, chaidh 18 dachaighean ùra a thogail air prìs ruigsinneach ann am 
baile Eilean MoLaise agus chaidh teanantan a lorg air an son taobh a-staigh 24 uairean 
a thìde. 

Tha sinn gu math mothachail air cho deatamach ’s a tha seirbheisean aiseig 
agus air a’ bhuaidh mhòr as urrainn brisidhean seirbheis adhbharachadh ann an 
coimhearsnachdan eileanach. Tha sinn an dùil sia soithichean mòra ùra a lìbhrigeadh 
airson lìonra aiseig na h-Alba bho thràth ann an 2025. Is e MV Gleann Shannaig a’ 
chiad tè dhiubh sin agus thoisich i ann an seirbheis san Fhaoilleach. Le ùrachadh mòr 
air bun-structair aig puirt is calaidhean a’ dol air adhart mar-thà, tha sinn a’ leantainn 
oirnn ag obair le com-pàirtichean gus dèanamh cinnteach gum bi cinnt ann agus gus 
cur ri earbsachd.

Bu toil leam taing a thoirt dhan a h-uile eileanach a ghabh pàirt ann an Suirbhidh 
nan Eileanan againn ann an 2023. Tha sinn a’ cur luach dha-rìribh air na beachdan 
agaibh a chuidicheas sinn le bhith a’ dealbhadh agus a’ lìbhrigeadh phoileasaidhean 
a nì fìor eadar-dhealachadh nur beatha. Nuair a chaidh na toraidhean deireannach 
fhoillseachadh san t-Sultain 2024, bha e na adhbhar mhisneachd dhomh 
faighinn a-mach gu bheil a’ mhòr-chuid de dh’eileanaich an dùil fuireach anns na 
coimhearsnachdan aca co-dhiù sa gheàrr-ùine, agus gu bheil mòran luchd-seilbh 
gnìomhachais dòchasach mun fhàs aca. Ach, sheall na toraidhean cho cudromach 
’s a tha e gun dèiligear gu luath ri farsaingeachd de chuspairean, a’ gabhail a-steach 
còmhdhail phoblach, bochdainn connaidh agus ruigsinneachd air seirbheisean slàinte. 

Anns a’ Ghiblean 2024, dh’fhoillsich sinn anailis air a’ cho-chomhairle againn mu 
Phlana Nàiseanta nan Eilean, agus bu mhath leam taing a thoirt dhan a h-uile duine a 
chuidich an dàrna cuid tro bhith a’ cur a-steach freagairt tron phortal air-loidhne no 
le bhith a’ gabhail pàirt ann am fear de na tachartasan conaltraidh againn. Tha sinn 
air èisteachd gu faiceallach ri ur beachdan agus mar thoradh air an fhios-air-ais seo, 
tha mi air stiùireadh a thoirt do na h-oifigearan agam tòiseachadh air obair air Plana 
Nàiseanta nan Eilean ùr a thèid fhoillseachadh anns na mìosan ri teachd. Tha sinn ag 
obair le coimhearsnachdan eileanach, ùghdarrasan ionadail agus farsaingeachd de 
chom-pàirtichean lìbhrigidh mar-thà gus dèanamh cinnteach gum bi am Plana ùr a’ 
dèiligeadh ri toraidhean a’ cho-chomhairleachaidh agus a’ lìbhrigeadh atharrachadh 
susbainteach. 

Thar na bliadhna ri teachd, cumaidh sinn oirnn a bhith air ar treòrachadh le eileanaich 
agus obraichidh sinn còmhla ribh gus aghaidh a chur air dùbhlain agus gus cothroman 
a ghabhail nar slighe còmhla a dh’ionnsaigh a bhith a’ togail choimhearsnachdan 
tapaidh, soirbheachail agus le cumhachd.

Màiri Gougeon

Rùnaire a’ Chaibineit airson Chùisean Dùthchail, Ath-leasachadh Fearainn agus 
Eileanan 

Geàrr-chunntas de na h-Amasan 
Ro-innleachdail

Bidh Plana Nàiseanta nan Eilean a’ toirt stiùireadh do Riaghaltas na h-Alba agus 
tha e na fhrèam airson obair gus cur ri leas nan coimhearsnachdan eileanach gu 
brìoghmhor. Tha 13 Amasan Ro-innleachdail sa Phlana a stiùiricheas ar cuid obrach:

Amas Ro-innleachdail 1  
Gus aghaidh a chur air crìonadh-sluaigh agus gus dèanamh 
cinnteach gu bheil pròifil sluaigh fallain agus cothromach ann

Amas Ro-innleachdail  2
Gus leasachadh eaconamach seasmhach a chumail a’ dol agus a 
bhrosnachadh 

Amas Ro-innleachdail  3  
Gus seirbheisean còmhdhail a leasachadh

Amas Ro-innleachdail  4 
Gus taigheadas a leasachadh

Amas Ro-innleachdail  5 
Gus ìrean de bhochdainn connaidh a lùghdachadh 

Amas Ro-innleachdail  6
Gus Ceangailteachd Dhidseatach a leasachadh 

Amas Ro-innleachdail  7
Gus slàinte, cùram sòisealta agus sunnd a leasachadh agus a 
bhrosnachadh 

Amas Ro-innleachdail  8 
Gus piseach a thoirt air leas àrainneachdail agus gus dèiligeadh ri 
bith-thèarainteachd

Amas Ro-innleachdail  9
Gus cur ri cur an aghaidh agus dèiligeadh ri atharrachadh na gnàth-
shìde agus gus lùths glan, tèarainte air prìs reusanta a bhrosnachadh

Amas Ro-innleachdail  10  
Gus cumhachd a thoirt do choimhearsnachdan eadar-mheasgte 
agus àiteachan eadar-dhealaichte

Amas Ro-innleachdail  11 
Gus taic a chumail ri ealainean, cultar agus cànan

Amas Ro-innleachdail  12 
Gus foghlam fad-bheatha a bhrosnachadh is a leasachadh do na 
h-uile

Amas Ro-innleachdail  13
Gus taic a chumail ri bhith a’ cur Plana Nàiseanta nan Eilean an 
gnìomh gu h-èifeachdach

Am Mapa Slighe Buileachaidh

Ann am Plana Nàiseanta nan Eilean, gheall Riaghaltas na h-Alba gum foillsicheadh 
e Mapa Slighe Buileachaidh a tha a’ dèiligeadh ri gach fear de na 13 Amasan Ro-
innleachdail agus ris na geallaidhean a tha nan cois a tha air an liostadh sa Phlana. 

Às dèidh co-obrachadh le Ùghdarrasan Ionadail, prìomh luchd-ùidh agus 
coimhearsnachdan eileanach, chaidh a’ chiad Mapa Slighe Buileachaidh Plana 
Nàiseanta nan Eilean (Implementation Route Map - IRM) fhoillseachadh sa Mhàrt 2021. 

Nuair a chaidh an IRM fhoillseachadh, bha gealltanas ann cuideachd gun rachadh 
ath-sgrùdadh cunbhalach a dhèanamh air, agus mar sin chaidh fhoillseachadh mar 
sgrìobhainn bheò ag aithneachadh gum faod prìomhachasan do choimhearsnachdan 
eileanach atharrachadh. Chaidh dreachan ath-sgrùdaichte den IRM fhoillseachadh ann 
an 2022, 2023 agus 2024. 

Airson soilleireachd agus so-ruigsinneachd airson gach gealltanais san aithisg 
bhliadhnail seo, tha sinn air na gnìomhan a tha ann an IRM 2023 a chur ann. Le bhith 
a’ ceangal an dà sgrìobhainn san dòigh seo tha e a’ sealltainn na h-obrach a rinneadh 
gus an gealltanas iomlan a choileanadh, agus tha e a’ sealltainn mar a tha e a’ buntainn 
ris na gnìomhan a tha air an liostadh san IRM. Bithear ag ath-sgrùdadh an IRM gu 
cunbhalach gus na gnìomhan a thathar a’ moladh a chumail làithreach. 

Thoir an aire: 
Tha obair a’ leantainn airson gach gealltanas mura h-eilear a’ cur an 
caochladh an cèill.

https://www.gov.scot/binaries/content/documents/govscot/publications/strategy-plan/2019/12/national-plan-scotlands-islands/documents/mapa-slighe-buileachaidh-plana-naiseanta-nan-eilean-2020-2025/mapa-slighe-buileachaidh-plana-naiseanta-nan-eilean-2020-2025/govscot%3Adocument/mapa-slighe-buileachaidh-plana-naiseanta-nan-eilean-2020-2025.pdf
https://www.gov.scot/binaries/content/documents/govscot/publications/strategy-plan/2019/12/national-plan-scotlands-islands/documents/mapa-slighe-buileachaidh-plana-naiseanta-nan-eilean-2020-2025/mapa-slighe-buileachaidh-plana-naiseanta-nan-eilean-2020-2025/govscot%3Adocument/mapa-slighe-buileachaidh-plana-naiseanta-nan-eilean-2020-2025.pdf
https://www.gov.scot/publications/national-islands-plan-implementation-route-map-2022/
https://www.gov.scot/publications/national-islands-plan-implementation-route-map-2023/pages/5/#:~:text=The%20strategy%20was%20launched%20in,Scotland%20leverage%20their%20economic%20potential.&amp;text=Seek%20to%20expand%20the%20range,island%20communities%20derive%20from%20forestry
https://www.gov.scot/publications/national-islands-plan-implementation-route-map-2024/pages/6/

Ìrean Sluaigh

Amas Ro-innleachdail 1 – Gus aghaidh a chur air crìonadh-sluaigh agus gus 
dèanamh cinnteach gu bheil pròifil sluaigh fallain agus cothromach ann.

Gealltanas 1.1 Comharraichear Eileanan far a bheil crìonadh-sluaigh air fàs fìor dhona 
gus dèanamh cinnteach gun dèiligear ri feumalachdan nan eileanan sin.

Mapa Slighe Buileachaidh 2024
•	 Cumaidh sinn oirnn a’ cleachdadh agus a’ brosnachadh cruinn eòlas Roinnean 

Eileanan na h-Alba (2023) a chaidh a chruthachadh le Institiud Sheumais Hutton 
(JHI) agus a chaidh a chleachdadh mar bhunait airson Suirbhidh Plana Nàiseanta 
nan Eilean 2020 agus 2023. Tha a bhith a’ cur eileanan còmhla ann an roinnean 
gus staitistig iomlan a sholarachadh mu shluagh eileanan na h-Alba na dhòigh 
mhath air dèiligeadh ris an dùbhlan gu bheil sluagh gu math beag aig mòran de na 
h-eileanan. Le bhith a’ cleachdadh na buidhne dàta ùir seo, bidh e comasach do 
Chlàran Nàiseanta na h-Alba dàta thuairmseach mu àireamh-sluaigh Eileanan na 
h-Alba a thoirt seachad gach bliadhna. 

•	 Stèidhichte air Cunntas-sluaigh 2022, tha Clàran Nàiseanta na h-Alba air 
Geography products - National Records of Scotland (NRS). Thèid barrachd dàta 
agus aithisgean mu eileanan agus buidhnean eileanan a sgaoileadh thairis air 2024 
agus 2025.

•	 Chaidh Suirbhidh Eileanan na h-Alba 2023 foillseachadh air 17 Sultain. Ged 
nach bi dàta sluaigh ann, bheir e seachad fiosrachadh buntainneach, leithid 
deamografachd luchd-tilleadh do na h-eileanan.

•	 Às dèidh co-chomhairle phoblach, cuiridh Chom-pàirteachas Eaconamach na 
Gàidhealtachd agus nan Eilean crìoch air an Ro-innleachd Eaconamach Roinneil 
aca, a tha a’ gabhail a-steach fòcas làidir air gleidheadh sluaigh agus a’ toirt fàs air 
sluagh.

•	 Cumaidh Riaghaltas na h-Alba air a’ toirt taic do dhreuchdan Oifigearan 
Suidheachaidh Coimhearsnachd taobh a-staigh Comhairle Earra-Ghàidheal is 
Bhòid agus Comhairle nan Eilean Siar air stèidh cho-mhaoineachaidh.

Deas-bhòrd dàta Eileanan na h-Alba
Chaidh Scottish islands: data overview 2023 - gov.scot agus an Deas-bhòrd eadar-
ghnìomhach fhoillseachadh air 5 Dùbhlachd 2023. Tha an aithisg seo a’ toirt dhuinn 
grad-dhealbh de dhàta aig ìre eileanan na h-Alba, mar a chaidh a chruinneachadh 
ann an Deas-bhòrd dàta Eileanan na h-Alba agus tha e a’ tarraing a-mach prìomh 
thoraidhean co-cheangailte ri gach fear de na raointean cuspaireil ro-innleachdail a tha 
air am mìneachadh ann am Plana Nàiseanta nan Eilean. 

https://www.gov.scot/publications/scottish-island-regions-2023-overview/
https://www.gov.scot/publications/scottish-island-regions-2023-overview/
https://www.nrscotland.gov.uk/statistics-and-data/geography-products/
https://www.gov.scot/publications/scottish-islands-survey-2023-main-findings-report/
https://www.gov.scot/publications/scottish-islands-data-overview-2023
https://infogram.com/1pl6y95m7p3022iqpv1mkdevrrczq6e5x59?live
https://infogram.com/1pl6y95m7p3022iqpv1mkdevrrczq6e5x59?live

Chaidh prìomh thùsan dàta a thaghadh airson 12 de na 13 Amasan Ro-innleachdail:

1. Àireamh-sluaigh

2. Leasachadh eaconamach seasmhach

3. Còmhdhail

4. Taigheadas

5. Bochdainn connaidh

6. Ceangailteachd Dhidseatach

7. Slàinte, cùram-sòisealta agus sunnd

8. Leas na h-Àrainneachd

9. Lùghdachadh air atharrachadh na gnàth-shìde

10. Coimhearsnachd

11. Ealainean, Cultar is Cànan

12. Foghlam

Chaidh dàta aig ìre eilein a chur ri chèile ann an deas-bhòrd a tha furasta a thuigsinn. 
Ann an cuid de dh’eisimpleirean, thug sinn cruth-atharrachadh air an dàta agus 
thaisbean sinn e a’ cleachdadh cruinn-eòlas ùr Roinn Eileanan na h-Alba. 

Aonta Fàs nan Eilean 
Tha Aonta Fàs nan Eilean a-nis aig ìre lìbhrigidh, a’ stiùireadh fàs eaconamach 
seasmhach, in-ghabhalach air feadh Arcaibh, Sealtainn, agus nan Eileanan Siar, 
agus aig an aon àm a’ tasgadh ann an daoine, pròiseactan agus prìomhachasan gus 
cothroman àrdachadh do na h-uile. 

Tha e air a cho-mhaoineachadh le tasgadh de £50m bho Riaghaltasan na h-Alba agus 
na RA, leis an Làn-aonta air a shoidhnigeadh air 20 Faoilleach 2023. Is e clach-mhìle 
chudromach a tha seo far am bi maoineachadh airson pròiseactan agus prògraman fa 
leth air an toirt seachad nuair a bhios Làn Chùisean Gnìomhachais air an aontachadh. 

Cuidichidh an t-Aonta gus feum a dhèanamh de stòrasan nan eilean agus gus 
cothroman a chruthachadh gus cruth-atharrachadh a thoirt air na h-eaconamaidhean 
aca agus gus an t-slighe dheamografach aca atharrachadh. Tha e ag amas air suas 
ri 1,300 cosnadh a lìbhrigeadh ro 2032, a’ tàladh dhaoine do na h-eileanan agus gan 
cuideachadh gus a bhith am measg nan ciad àiteachan san RA gus cothromachadh-
carboin a ruigsinn. 

Bidh Riaghaltas na h-Alba a’ tasgadh ann an trì deug de na sia pròiseactan deug san 
Aonta, le fòcas air trì prìomh chuspairean:

1.	 £16 millean airson trì pròiseactan fon tèama beag-carboin, a chuireas ri ar 
gealltanasan a thaobh cothromachadh-carboin le bhith a’ cumail taic ri eadar-
ghluasad lùths, a’ lìbhrigeadh bun-structair puirt airson dì-choimiseanadh, agus a’ 
pìleatadh dì-charbonachadh ann an co-theacs eileanach.

2.	 £15.5 millean airson sia pròiseactan fon tèama Fàs agus Gnìomhachasan san 
àm ri Teachd, a’ leasachadh turasachd eileanach, stòrasan cultarail, agus ùr-
ghnàthachadh ann am prìomh ghnìomhachasan fànais, biadh is deoch agus 
gnìomhachasan cruthachail.

3.	 £18.5 millean airson ceithir pròiseactan fon tèama Coimhearsnachdan Seasmhachd 
Soirbheachail, a’ leudachadh ghoireasan ionnsachaidh, a’ toirt seachad taigheadas 
seasmhach, agus a’ tasgadh ann am prògram sgilean airson prìomh roinnean a’ 
gabhail a-steach dì-charbonachadh agus lùths ath-nuadhachail.

Aonta Fàs Earra-Ghàidheal is Bhòid
Brosnaichidh Aonta Fàs Earra-Ghàidheal is Bhòid fàs eaconamach, a’ toirt deagh 
bhuaidh air daoine, gnìomhachasan is coimhearsnachdan. Cleachdaidh e stòrasan 
mara nàdarra na sgìre gus gnìomhachas an tuathanachas-uisge a leasachadh, 
turasachd sheasmhach a chur air adhart, cothroman trèanaidh a thabhann agus 
obraichean le luach àrd a chruthachadh. Tha trì prìomh chuspairean anns an aonta:

1.	 A’ ceangal - a’ toirt piseach air bun-structair fiosaigeach is didseatach gus 
coimhearsnachdan a neartachadh agus gus taic a thoirt do na roinnean àrd luach is 
fàis aca gus ceangal a dhèanamh ri margaidhean gnìomhachais nàiseanta is eadar-
nàiseanta.

2.	 A’ tàladh - a’ toirt seachad sgilean, trèanadh agus cothroman ionnsachaidh a 
bharrachd gus tàlant òg a thàladh is a chumail;  a’ toirt piseach air tairgse na 
turasachd. 

3.	 A’ fàs - a’ dèanamh barrachd de na rudan a tha ag obair tro bhith a’ dèanamh 
barrachd feum de na goireasan aca agus a’ toirt taic do dh’ùr-ghnàthachadh agus 
fàs.

Com-pàirteachas Eaconamach na Gàidhealtachd agus nan Eilean 
Tha am pròiseas a’ dol air adhart an-dràsta gus Ro-innleachd Com-pàirteachas 
Eaconamach Roinneil na Gàidhealtachd is nan Eilean (HIREP) aontachadh leis na 
seachd Ùghdarrasan Ionadail. Thathar an dùil gun tèid seo a chrìochnachadh ro 
dheireadh a’ Ghearrain 2025. 

Tha àireamh-sluaigh air aon de na trì cuspairean tar-gheàrrach san Ro-innleachd 
seo: “tha amannan air a bhith aig a’ Ghàidhealtachd is na h-Eileanan tron eachdraidh 
aca far an robh crìonadh-sluaigh nach bu bheag ann agus mar thoradh air seo tha 
diofar riaghaltasan tro na bliadhnaichean agus an t-Aonadh Eòrpach air aithneachadh 
gu bheil feum air taic ro-innleachdail. Le Cunntas-sluaigh 2022 a’ nochdadh gu 
bheil crìonadh air tighinn air àireamh an t-sluaigh aig aois obrach, ged as ann as 
mìosa a tha seo sna h-eileanan agus ceann a tuath tìr mòr, tha an Ro-innleachd ag 
aithneachadh gu bheil feum dha-rìribh air tasgadh mòr ann an daoine, bun-structair 
agus gnìomhachasan gus dèiligeadh ris an dùbhlan seo. Is iad na daoine an stòras as 
fheàrr aig an roinn. Tha iad bunaiteach ann a bhith a’ coileanadh ar n-àrd-amasan agus 
feumar gnìomh a ghabhail thairis air na h-amasan uile san Ro-innleachd airson a bhith 
a’ cruthachadh nan suidheachaidhean a tha a dhìth airson fàs sluaigh.”

https://www.highlandsandislandsrep.scot/
https://www.highlandsandislandsrep.scot/

Iomairt na Gàidhealtachd is nan Eilean 
Tha a bhith a’ cumail dhaoine òga ann an coimhearsnachdan eileanach aig cridhe 
gleidheadh sluaigh. Gus seo a dhèanamh, tha feum air taigheadas air prìs ruigsinneach, 
le cothrom air bann-leathann aig astar luath agus ceanglaichean còmhdhail 
earbsach. Tha Iomairt na Gàidhealtachd ’s nan Eilean (HIE) fhathast na cathraiche 
air fo-bhuidheann sluagh HIREP a tha a’ toirt còmhla riochdairean bho na sgìrean 
ùghdarrasan ionadail as motha a tha fo bhuaidh crìonadh-sluaigh, a bharrachd air 
daoine fa leth bho sgiobaidhean Eileanan is Àireamh-sluaigh Riaghaltas na h-Alba.  
Tha na sgìrean eileanach uile air an riochdachadh air a’ bhuidhinn seo. Tron obair seo, 
tha HIE air a bhith ag obair gu dlùth le Oifigearan Suidheachaidh Coimhearsnachd 
ann an Comhairle Earra-Ghàidheal is Bhòid agus Comhairle nan Eilean Siar, aig a bheil 
dreuchdan air am maoineachadh gu ìre le Sgioba Eileanan Riaghaltas na h-Alba.

A bharrachd air seo, thathar an dùil gum foillsich HIE an rannsachadh aca air 
Cothroman Cruth-atharrachaidh Roinneil sa chiad ràith ann an 2025.  Nuair a 
thèid fhoillseachadh bheir e seachad deagh fhianais air na tha a’ tachairt a thaobh 
chothroman eaconamach air feadh na roinne air fad agus cumaidh e taic ri dòigh-
obrach leantainneach HIE a thaobh leasachadh stèidhichte air àite.  

Gealltanas 1.2. Gheibhear tuigse air a’ bhuaidh aig Brexit air eileanan agus 
coimhearsnachdan eileanach.

Gealltanas air a choileanadh
Chaidh an gealltanas seo a choileanadh ann an 2021. Faicibh Plana Nàiseanta nan 
Eilean: Aithisg Bhliadhnail 2021 airson barrachd fhiosrachaidh.

Tha duilgheadasan mu choinneamh roinn a’ bhìdh is na dighe, a tha air a deagh 
riochdachadh air feadh eileanan na h-Alba, mar thoradh air sèineachan-solair a tha 
air am briseadh, bacaidhean malairt ùra agus prìsean bìdh nas àirde. Ged nach eil 
na làn bhuilean eaconamach de bhith a’ fàgail an AE fhathast air tighinn gu buil, tha 
cosgaisean a bharrachd aig gnìomhachasan a-nis nuair a bhios iad ri malairt, agus tha 
cuid de riochdairean bìdh air faighinn a-mach nach urrainnear am bathar aca a chur 
dhan AE tuilleadh. Tha tòrr de na gnìomhachasan bìdh ann an Alba fhathast a’ fulang 
bho ìrean in-mhalairt agus às-mhalairt nas ìsle leis an AE.

Gealltanas 1.3 Cruthaichear plana gnìomha gus an sluagh àrdachadh ann an 
coimhearsnachdan dùthchail agus eileanach agus obraich le com-pàirtichean gus 
deuchainnean a dhèanamh a thaobh pìleatan air an sgèile bheag.

Gealltanas air a choileanadh
Chaidh an gealltanas seo a choileanadh ann an 2023. Faic Aithisg Bhliadhnail Plana 
Nàiseanta nan Eilean 2023 airson barrachd fiosrachaidh.

Gealltanas 1.4 Obraichear le eileanaich òga gus gnìomhan a chomharrachadh a 
dh’fhaodadh am brosnachadh gus cumail orra fuireach anns na h-eileanan no tilleadh 
do na h-eileanan.

 

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/publications/aithris-bhliadhnail-air-plana-naiseanta-nan-eilean-2023/
https://www.gov.scot/publications/aithris-bhliadhnail-air-plana-naiseanta-nan-eilean-2023/

Mapa Slighe Buileachaidh 2024
•	 Leanaidh Riaghaltas na h-Alba air adhart a’ toirt taic do Youth Scotland gus 

Lìonra nan Eileanach Òga (YIN) a lìbhrigeadh, a’ dèanamh cinnteach gu bheil 
guthan dhaoine òga air an cluinntinn agus gun urrainn dhaibh buaidh a thoirt 
air lìbhrigeadh an tionndaidh làithrich de Phlana Nàiseanta nan Eilean agus air 
cruthachadh na sgrìobhainn ùire.

•	 Tha obair air pròiseact Gleidheadh nan Ceumnaichean a’ leantainn. Tha 
Gleidheadh Cheumnaichean ag amas air oileanaich a bhrosnachadh gus fuireach 
ann an Alba (agus ann an àiteachan dùthchail/a bhith a’ gluasad gu eileanan) às 
dèidh dhaibh an cuid ionnsachaidh a chrìochnachadh. Chuidicheadh obrachadh 
le eileanaich òga sinn le bhith a’ faighinn tuigse nas fheàrr air na bheireadh orra 
fuireach no tilleadh às dèidh colaiste/oilthigh.

Lìonra nan Eileanach Òga 
Ann an 2024, lean Riaghaltas na h-Alba air adhart a’ toirt taic do Lìonra nan Eileanach 
Òga (YIN) gus dèanamh cinnteach gun cluinnear beachdan, molaidhean agus miannan 
dhaoine òga a tha a’ fuireach ann an eileanan na h-Alba mar phàirt de dhealbhadh is 
lìbhrigeadh iomairtean a bheir taic dhaibh a bhith a’ fuireach ann an, no a’ tilleadh gu, 
eileanan.

Tha cumhachd aig buill YIN an clàr-gnothaich aca fhèin a shuidheachadh, stèidhichte 
air mar a tha iad airson dèiligeadh ris na prìomhachasan ionadail is nàiseanta as 
cudromaiche dhaibh.

San Dùbhlachd 2024, dh’fhoillsich Lìonra nan Eileanach Òga an aithisg dheireannach 
mu Dhùbhlan an Taigheadais. Uile gu lèir ghabh 223 com-pàirtiche pàirt anns an 
t-suirbhidh dùbhlain air-loidhne, a chaidh a cho-chruthachadh le ballrachd Lìonra nan 
Eileanach Òga agus a chaidh a sgaoileadh air feadh nan eilean bhon Dàmhair 2023 
chun na Sultain 2024. Chaidh draghan a thogail mu cho daor ’s a tha e a bhith a’ 
ceannach thaighean no a’ faighinn thaighean air mhàl anns na h-eileanan, a’ bhuaidh 
a tha dàrna dachaighean agus taighean màl saor-làithean a’ toirt air faotainneachd 
thaighean air prìs reusanta, agus a’ bhuaidh nas fharsainge air na coimhearsnachdan 
far a bheil taighean den t-seòrsa seo gu sònraichte pailt. Chaidh cothrom air cosnadh, 
ceanglaichean còmhdhail agus cosgaisean bith-beò a chomharrachadh cuideachd 
mar adhbharan dragh mòra. Sheall freagairtean bho dhaoine òga cuideachd gu bheil e 
cudromach dhaibh a bhith a’ fuireach faisg air an teaghlach. 

Chaidh an aithisg dùbhlan Taigheadais a thaisbeanadh le Àrd Neach-obrach 
Leasachaidh Lìonra nan Eileanach Òga aig coinneamh thar-phàrtaidh le fòcas air na 
h-eileanan, far an robh Ministear an Taigheadais, Mgr Pòl MacIllinnein, BPA an làthair.  
Thug Mgr MacIllinnein freagairt sgrìobhte seachad dhan aithisg agus chaidh seo a 
chuairteachadh air feadh ballrachd Lìonra nan Eileanach Òga, agus chaidh coinneamh 
a chumail eadar Lìonra nan Eileanach Òga agus Bòrd Com-pàirteachais agus Sgioba-
stiùiridh Taigheadais Innse Gall gus beachdachadh air na draghan a chaidh a thogail 
san aithisg. 

Tha mòran bhuidhnean poblach agus luchd-co-dhùnaidh ionadail fhathast a’ 
sireadh bheachdan bho bhuill Lìonra nan Eileanach Òga nuair a bhios iad ag ath-
sgrùdadh phrògraman a th’ ann mar-thà no a’ stèidheachadh phròiseactan ùra. 

https://yin.scot/you-had-your-say-read-the-yin-housing-challenge-report-here/
https://yin.scot/yin-kicks-off-2025-talking-housing-with-decision-makers/

Tha seo a’ gabhail a-steach a bhith a’ gabhail a-steach na chuir iad ri rannsachadh 
mu ghluasadan nan Eileanach Òga ann an co-obrachadh leis an sgioba poileasaidh 
Plana Gnìomh Dèiligeadh ri Crìonadh-sluaigh, còmhla ri measaidhean air a’ phrògram 
Cashback for Communities, Maoin Choimhearsnachdan a’ Chrannchuir Nàiseanta, agus 
a’ cho-chomhairle air faraidhean aiseig fo aois 22 le Còmhdhail Alba.   

Chaidh taic a chumail ri daoine òga gus coinneachadh aghaidh-ri-aghaidh gus 
barrachd ionnsachadh mun Phlana Nàiseanta nan Eilean làithreach agus gus 
pàirt a ghabhail anns na tràth ìrean de cho-chomhairleachadh airson a’ phlana ùir 
aig deireadh-seachdain còmhnaidh ann am Port Rìgh tràth san t-Samhain 2024. 
Bha riochdairean à Arainn, Tiriodh, Barraigh, Leòdhas agus Sealtainn an làthair. 
Chruthaich a’ cho-labhairt còmhnaidh seo cothrom coinneachadh ri òigridh 
san Eilean Sgitheanach agus Ratharsair agus gus barrachd ionnsachadh mu na 
coimhearsnachdan eileanach aca. 

A’ gleidheadh Cheumnaichean Eadar-nàiseanta
Tha a bhith a’ cumail oileanaich eadar-nàiseanta thar gach roinn de dh’Alba às 
dèidh dhaibh an cuid ionnsachaidh a chrìochnachadh fhathast mar amas aig an Ro-
innleachd Foghlaim Eadar-nàiseanta. Tha seo a’ gabhail a-steach a bhith a’ faighinn 
tuigse nas fheàrr air far a bheil ceumnaichean eadar-nàiseanta a’ dol agus a’ toirt taic 
do luchd-fastaidh a tha airson ceumnaichean eadar-nàiseanta fhastadh, a’ gabhail 
a-steach tro bhith a’ brosnachadh Seirbheis Imrich na h-Alba.

Iomairt na Gàidhealtachd ’s nan Eilean – Prògram Greis Gnìomhachais 
nan Ceumnaichean
A-mach às na 20 greis gnìomhachais ceumnaiche dhan tug HIE taic ann an 2022-
23, bha 11 dhiubh stèidhichte sna h-eileanan. Chaidh naoinear dhiubh sin (81%) a 
chumail sna dreuchdan aca às dèidh an greis gnìomhachais a-steach gu 2023-24. 
’S e prògram trì-bliadhna leantainneach a th’ anns a’ Phrògram Greis Gnìomhachais 
do Cheumnaichean 2024-27 a chaidh a chur air bhog o chionn ghoirid, ag amas air 
timcheall air 40 greis gnìomhachais a lìbhrigeadh, timcheall air 50% dhiubh sin gu 
bhith taobh a-staigh raointean fòcas Fàs In-ghabhalach aig am bi fòcas sònraichte air 
a bhith a’ toirt taic do ghreisean gnìomhachais ann an eileanan agus ann an sgìrean fo 
ana-cothrom.

Gealltanas 1.5 Nithear làn bheachdachadh air leasachaidhean poileasaidh, mar 
eisimpleir, toraidhean rannsachadh “planadh dùthchail gu 2050”, nuair a thathar a’ 
dèanamh cinnteach gun tèid feart a thoirt air feumalachdan eileanan na h-Alba le 
Buidheann-gnìomh a’ Mhinisteir air Àireamh-sluaigh. 

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 1.6 Nithear cinnteach gu bheil poileasaidhean ag amas air luchd-labhairt 
na Gàidhlig a ghleidheadh ann an coimhearsnachd Gàidhlig eileanach no an tàladh 
ann.

https://yin.scot/skyes-the-limit/
https://www.gov.scot/publications/scotlands-international-education-strategy/
https://www.gov.scot/publications/scotlands-international-education-strategy/
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Mapa Slighe Buileachaidh 2024
•	 Cumaidh Measaidhean Buaidh Choimhearsnachdan Eileanach leantainneach taic 

ris a’ phròiseas seo às dèidh ùrachadh 2022 air Stiùireadh agus Seata-Innealan 
Measadh Buaidh Choimhearsnachdan Eileanach.

•	 Leanaidh coinneamhan ràitheil eadar Sgioba na Gàidhlig is Albais agus Bòrd na 
Gàidhlig.

Anns an t-Samhain 2024, dh’fhoillsich an Leas Phrìomh Mhinistear agus Rùnaire a’ 
Chaibineit airson na h-Eaconamaidh agus na Gàidhlig freagairt fhoirmeil Riaghaltas na 
h-Alba do dh’Aithisg Buidheann-obrach Gheàrr-bheatha air Cothroman Eaconamach is 
Sòisealta don Ghàidhlig. 

Chaidh a’ Bhuidheann-obrach Geàrr-bheatha a stèidheachadh fon Ro-innleachd 
Nàiseanta airson Cruth-atharrachadh Eaconamach (National Strategy for Economic 
Transformation - NSET). Bha e mar amas dhi cunntas a thoirt air na dòighean anns 
an robh a’ Ghàidhlig a’ cur ri tarbhachd roinneil ann an coimhearsnachdan eileanach 
sònraichte: Na h-Eileanan Siar, an t-Eilean Sgitheanach is Loch Aillse, Tiriodh agus Ìle. 

Thug a’ Bhuidheann seachad 45 moladh, 12 dhiubh co-cheangailte ri Àireamh-sluaigh 
agus Bun-structair. Ghabh Riaghaltas na h-Alba ri deich de na molaidhean sin agus 
thug iad fa-near do aon eile. Thar na bliadhna a tha romhainn, tòisichidh an riaghaltas 
agus na buidhnean com-pàirteachais againn air na molaidhean seo a chur an gnìomh 
gus dèanamh cinnteach gum bi luchd-labhairt na Gàidhlig air an cumail ann an, agus 
air an tàladh gu bhith a’ fuireach agus ag obair ann an coimhearsnachdan Gàidhlig 
eileanach. Bidh buileachadh na freagairt iomlain dhan Bhuidhinn-obrach Ghèarr-
bheatha air Cothroman Eaconamach is Sòisealta don Ghàidhlig na phrìomh phàirt den 
dòigh-obrach againn a thaobh a’ chànain ann an coimhearsnachdan eileanach, còmhla 
ri ceumannan eile leithid ceumannan ann am Bile nan Cànan Albannach airson Sgìrean 
Cànain Sònraichte. 

Gealltanas 1.7 Obraichear le co-obraichean poileasaidh gus Plana Leasachaidh 
Nàiseanta a dheasachadh airson Croitearachd a bhios a’ suidheachadh stiùireadh 
ro-innleachdail fad-ùine airson croitearachd – a’ soilleireachadh nam prìomh 
eileamaidean a tha riatanach gus dèanamh cinnteach gum bi croitearachd fhathast 
aig cridhe nan coimhearsnachdan dùthchail agus iomallach againn san àm ri teachd. 

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

Gealltanas 1.8 Obraichear le Coimisean na Croitearachd gus feuchainn ri dhèanamh 
cinnteach gum biodh gabhaltasan croite a nochdadh gu tric gus cothroman a 
chruthachadh do dhaoine ùra a dhol an sàs ann an croitearachd.

https://www.gov.scot/publications/island-communities-impact-assessments-guidance-toolkit-2/
https://www.gov.scot/publications/island-communities-impact-assessments-guidance-toolkit-2/
https://www.gov.scot/publications/freagairt-riaghaltas-na-h-alba-ri-aithisg-na-buidhne-obrach-gearr-uine-air-cothroman-eaconamach-soisealta-don-ghaidhlig/pages/1/
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf

Mapa Slighe Buileachaidh 2024
•	 Tha an Coimisean a’ cur ris an obair Còmhnaidh agus Cleachdadh Fearainn aige 

le sùil gus aghaidh a thoirt air neo-làthaireachd agus a bhith a’ toirt croitean le 
teanantan agus sealbhadairean-còmhnaidh gu bhith air an cleachdadh a-rithist. 
Cuidichidh seo le cothroman a chruthachadh do luchd-inntrigidh ùra.

•	 Bidh an Coimisean a’ sgrìobhadh gu roghainn de chroitearan (an dà chuid 
teanantan agus croitearan-seilbhe) nach eil air an cunntas-sluaigh croitearachd 
aca a chur air ais no a tha air innse anns na freagairtean aca gu bheil iad a’ 
briseadh aon no barrachd de na dleastanasan aca. 

•	 Cumaidh an coimisean air a’ brosnachadh goireas Seirbheis Maidseadh Fearainn 
na h-Alba (Scottish Land Matching Service - SLMS). 

•	 Leanaidh an Coimisean air adhart a’ conaltradh ri croitearan air planadh 
leantainneachd. 

•	 Cuiridh an coimisean air bhog, agus nì iad sanasachd air, siostam de bhith a’ 
rannsachadh aithrisean mu shealbhadairean aig croitean bàn nach eil ag obair air 
a’ chroit, no nach eil a’ fuireach oirre, no taobh a-staigh 20 mìle (32 cilemeatair) 
bhon chroit. Tha seo gus dearbhadh am bu chòir fios a chur a-mach a’ toirt air an 
t-sealbhadair molaidhean a chur a-steach airson a’ chroit a leigeil air màl.

Poileasaidh Croitearachd
Tha Coimisean na Croitearachd air àrdachadh fhaighinn air a’ bhuidseit aige gach 
bliadhna bho 2020-21, a’ toirt comas dha àireamh an luchd-obrach aige a leudachadh, 
a’ gabhail a-steach ann an co-èigneachadh riatanasan còmhnaidh agus cleachdadh 
fearainn. Ann an 2024, le taic bho Roinn Pàighidhean is Sgrùdaidhean Dùthchail 
Riaghaltas na h-Alba, chuir Coimisean na Croitearachd siostam air dòigh airson 
sgrùdadh a dhèanamh far a bheil e coltach gu bheil croitearan neo-làithreach agus 
a’ briseadh co-dhiù aon de na dleastanasan aca. Rinneadh sgrùdadh air sampall air 
thuaiream de chroitearan le deagh thoraidhean. Chaidh fàilte a chur air a’ phròiseact 
air feadh nan sgìrean croitearachd agus thèid a leudachadh san àm ri teachd. Tha 
fòcas a’ Choimisein air a bhith a’ dèiligeadh ri neo-làthaireachd agus dearmad a’ toirt 
chroitean air ais gu cleachdadh tairbheach agus a’ cruthachadh chothroman do luchd-
inntrigidh ùra. 

Tha còrr is 500 luchd-inntrigidh ùra gu croitearachd gach bliadhna. Tha staitistigean 
eadar-amail a’ sealltainn gun robh còrr is 530 neach-inntrigidh ùr do chroitearachd 
eadar an Giblean 2023 agus an Giblean 2024. Bha mu 48% dhiubh nan croitearan 
eileanach, 47% nam boireannaich agus bha 25% aois 40 no na b’ òige. 

Gealltanas 1.9 Dh’aontaich sinn cumail oirnn a’ toirt taic do chroitearan eileanach 
gus leasachaidhean a dhèanamh air na croitean aca agus cuideachadh gus 
na gnìomhachasan aca a chumail suas. Bidh seo a’ gabhail a-steach: Sgeama 
Grantaichean nan Taighean-croite, Sgeama Leasachaidh an Sprèidh agus modhan 
taic croitearachd eile.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh. 

https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Leasachadh Eaconamach 
Seasmhach

Amas ro-innleachdail 2 – Gus leasachadh eaconamach seasmhach a 
leasachadh agus a bhrosnachadh

Gealltanas 2.1 Comharraichear prìomh ghnìomhan gus fàs eaconamach in-
ghabhaltach agus seasmhach a chur air adhart sna h-eileanan, leithid gnìomhachasan 
air an ruith leis a’ choimhearsnachd, e-mhalairt agus gnìomhachasan eileanach le 
comasan didseatach.

Mapa Slighe Buileachaidh 2024
•	 Beachdaichidh sinn air seo mar phàirt den obair a thathar a’ toirt air adhart fon 

Ro-innleachd Nàiseanta airson Cruth-atharrachadh Eaconamach gus cruth-
atharrachadh a thoirt air an dòigh sa bheil an roinn phoblaich ann an Alba a’ toirt 
taic do luchd-obrach agus gnìomhachasan. Tha NSET ag aithneachadh gum 
feumar modail a chruthachadh a ruigeas a h-uile coimhearsnachd, dùthchail no 
bailteil, agus a cheanglas daoine agus gnìomhachasan ris an taic a tha a dhìth orra.

•	 Cumaidh sinn oirnn ag obair le sgiobaidhean agus leis na buidhnean againn a tha 
a’ lìbhrigeadh phròiseactan san Ro-innleachd Nàiseanta airson Cruth-atharrachadh 
Eaconamach ann an dòighean a bheir buannachdan do choimhearsnachdan 
eileanach.

•	 Leanaidh Iomairt na Gàidhealtachd ’s nan Eilean (HIE) air adhart a’ cumail taic ri 
neartan agus cothroman roinneil agus cuideachd a’ cur aghaidh air bacaidhean air 
fàs. Leanaidh HIE air adhart le lìbhrigeadh sùbailte do choimhearsnachdan agus 
gnìomhachasan eileanach tro dhòigh-obrach sgioba sgìreil, ag atharrachadh ìrean 
eadar-theachd agus slatan-tomhais airson taic phrògraman gus tionnsgalachd, ùr-
ghnàthachadh agus tarbhachd àrdachadh.

•	 Cumaidh HIE air adhart a’ toirt taic do dh’fhàs, ùr-ghnàthachadh agus tarbhachd 
ann an roinnean a tha bunaiteach dhan eaconamaidh eileanach, an dà chuid 
do ghnìomhachasan a tha stèidhichte leithid biadh is deoch, turasachd agus 
gnìomhachasan cruthachail agus gnìomhachasan a tha a’ fàs, a’ gabhail a-steach 
gnìomhachasan lùths ath-nuadhachail, na h-eaconamaidh guirm agus fànas.

Tha Iomairt na Gàidhealtachd ’s nan Eilean (HIE) fhathast a’ lìbhrigeadh a’ phrògraim 
ùr-ghnàthachais aca air feadh na Gàidhealtachd agus nan Eilean. Bidh triùir àrd-
mhanaidsearan ùr-ghnàthachaidh a’ toirt taic aghaidh-ri-aghaidh do ghnìomhachasan 
sna h-Eileanan an Iar, Arcaibh agus Sealtainn. Tha an taic seo a’ gabhail a-steach a 
bhith a’ cur aghaidh air dùbhlain tarbhachd, a’ cruthachadh bathair ùr agus comhairle 
mun phrògram san fharsaingeachd. Fhuair 34 gnìomhachas eileanach buannachd 
bhon taic seo. Tha tabhartas rannsachaidh is ùr-ghnàthachaidh ri fhaighinn do 
ghnìomhachasan eileanach cuideachd. Fhuair Aquatera ann an Arcaibh £77,000 gus 
pròiseact Rannsachaidh is Leasachaidh a dhèanamh. Lìbhrig HIE sàr-chlasaichean 

https://www.hie.co.uk/support/browse-all-support-services/innovation/hies-innovation-service/
https://www.hie.co.uk/support/browse-all-support-services/innovation/hies-innovation-service/

‘Beachdan airson Fàs’ anns na Hearadh agus ann an Sealtainn, agus chaidh trì 
gnìomhachasan eileanach a mhaoineachadh airson a dhol air turas ionnsachaidh gu 
Ionad Subsea ann an Obar Dheathain gus barrachd ionnsachadh mu chàraideachadh 
didseatach.

Gealltanas 2.2 Nithear sgrùdadh air an dòigh as fheàrr gus dèanamh cinnteach gu 
bheilear a’ coileanadh feumalachdan nan eilean taobh a-staigh com-pàirteachasan 
eaconamach roinneil a tha a’ tighinn am bàrr a’ gabhail a-steach Co-chruinneachadh 
na Gàidhealtachd agus nan Eilean (COHI).

Mapa Slighe Buileachaidh 2024
•	 Tha gach ùghdarras ionadail eileanach nam buill ghnìomhach de COHI agus 

tha iad air an riochdachadh air Com-pàirteachas Eaconamach Roinneil na 
Gàidhealtachd is nan Eilean.

•	 Thàinig pròiseact pìleat Aithneachadh Sgilean na h-Alba gu crìch as t-fhoghar 
2023. Tha Aithisg air Leasanan a Chaidh Ionnsachadh gu bhith air a foillseachadh 
as t-samhradh 2024. Tha am prògram pròiseact Gleidheadh nan Ceumnaichean a’ 
leantainn air adhart, a’ brosnachadh oileanaich a bhith a’ fuireach ann an Alba às 
dèidh dhaibh crìochnachadh sa cholaiste no san oilthigh.

•	 Chaidh a’ chiad eileamaid de Sheirbheis Imrich na h-Alba a chur air bhog air 27 
Màrt 2024 gus imrichean a thàinig a-steach bho chionn ghoirid a chuideachadh 
gus suidheachadh ann an Alba, agus gus fastaichean Albannach agus luchd-
tasgaidh a-staigh a chuideachadh gus siostam in-imrich na RA a thuigsinn agus 
a chleachdadh gus na feumalachdan obrach aca a choileanadh. Thèid an dàrna 
eileamaid den t-seirbheis a chur air bhog as t-fhoghar agus bidh i fosgailte an dà 
chuid do dhaoine thall thairis a tha ag iarraidh a bhith ag obair ann an Alba, agus 
do dhaoine ann an Alba le cuingealachadh air cead airson a bhith a’ fuireach no 
tighinn a-steach.

Com-pàirteachasan Eaconamach Roinneil
Tha Com-pàirteachasan Eaconamach Roinneil (REPan) air leth cudromach ann a bhith 
a’ lìbhrigeadh ro-innleachdan eaconamach airson an àm ri teachd agus tha iad a rèir ar 
dealais gus co-dhùnaidhean roinneil èifeachdach a chur an comas.

Dh’fhoillsich Riaghaltas na h-Alba an Lèirmheas air Poileasaidh Eaconamach Roinneil 
san Dùbhlachd 2022. Bha seo a’ coimhead air carson a tha leasachadh eaconamach 
ag obair gu math aig sgèile roinneil, agus dè na raointean poileasaidhean anns a 
bheil e ag obair gu math. Bhon uair sin tha Ministearan na h-Alba air gabhail ris na 
11 molaidhean uile a rinneadh san ath-sgrùdadh seo, agus le bhith gam buileachadh, 
thathar an dùil gum bi ìre nas motha de neo-eisimeileachd poileasaidh agus fiosgail 
aig na REPan. 

Dhaingnich am Prògram Riaghlaidh airson 2024/25 dealas Riaghaltas na h-Alba do 
na REPan, agus tha obair a’ dol air adhart gus coimhead air mar as urrainn dhuinn 
barrachd cumhachd roinneil a thoirt seachad taobh a-staigh co-theacs ath-leasachadh 
nas fharsainge air na seirbheisean poblach.  

https://www.scotland.org/live-in-scotland/migration-service/international-students
https://www.gov.scot/publications/regional-economic-policy-review-paper-1-national-perspective/

Aithneachadh Sgilean

Thàinig pròiseact pìleat Aithneachadh Sgilean na h-Alba gu crìch as t-fhoghar 2023 
agus chaidh aithisg mu na chaidh ionnsachadh fhoillseachadh air 8 Samhain 2024.

A’ gleidheadh Cheumnaichean Eadar-nàiseanta
Tha an t-amas a bhith a’ tàladh is a’ gleidheadh oileanaich eadar-nàiseanta thar gach 
roinn de dh’Alba às dèidh dhaibh an cuid ionnsachaidh a chrìochnachadh fhathast mar 
amas aig an Ro-innleachd Foghlaim Eadar-nàiseanta. Faic paragraf 1.4 gu h-àrd airson 
barrachd fiosrachaidh.

Seirbheis Imrich na h-Alba
Tha Seirbheis Imrich na h-Alba na ghoireas fiosrachaidh is comhairle air-loidhne a tha 
a’ toirt seachad taic phractaigeach an-asgaidh gus luchd-cleachdaidh a chuideachadh 
gus siostam in-imrich na RA a chleachdadh agus gus cur ris an àireamh de dhaoine a 
tha ga chleachdadh gus feumalachdan gluasad agus/no gnìomhachais a choileanadh.         

Tha an t-seirbheis a’ cumail taic ri ghealltanasan le prìomhachais taobh a-staigh Ro-
innleachd Sluagh na h-Alba agus an Ro-innleachd Nàiseanta airson Leasachadh 
Eaconamach, a’ cur ri oidhirpean gus fàs a thoirt air an eaconamaidh againn, an raon 
tàlant a th’ againn a mheudachadh, agus barrachd dhaoine a thàladh a dh’Alba gus 
aghaidh a chur air gainnead sgilean agus dùbhlain dheamografach. 

Bidh an t-seirbheis a’ toirt taic do luchd-fastaidh is luchd-tasgaidh gus luchd-obrach 
eadar-nàiseanta fhastadh agus a ghleidheadh no gus gnìomhachas a leudachadh ann 
an Alba. Gheibh fastaichean a tha stèidhichte air feadh na h-Alba, a’ gabhail a-steach 
sna h-eileanan againn, cothrom air an taic seo.  

Bidh an t-seirbheis cuideachd a’ toirt taic do dhaoine fa leth a tha airson gluasad a 
dh’Alba agus dhaibhsan a tha air gluasad mar-thà, a’ gabhail a-steach an fheadhainn 
a tha air roghnachadh dachaigh a dhèanamh sna h-eileanan, gus luchd-cleachdaidh 
a chuideachadh gus gluasad a-steach agus suidheachadh gu soirbheachail anns na 
coimhearsnachdan aca.

Gheibhear farsaingeachd de dh’fhiosrachadh is comhairle tro àrd-ùrlar didseatach, a 
tha a’ gabhail a-steach goireasan a bharrachd leithid co-labhairtean lìn, iùl, fiosrachadh, 
agus sgrùdaidhean cùise, còmhla ri comas do luchd-cleachdaidh ion-roghnach 
coinneamhan aon-ri-aon an-asgaidh a chur air dòigh le comhairlichean barantaichte 
gus dèiligeadh ri suidheachaidhean sònraichte.

Poileasaidh Planadh Sgilean
Tha Riaghaltas na h-Alba air gealltainn uallach a ghabhail airson planadh sgilean aig ìre 
nàiseanta, agus aig an aon àm a bhith a’ neartachadh mhodhan-obrach roinneil. 

Tha sinn a’ toirt fastaichean, colaistean, oilthighean, agus prìomh chom-pàirtichean 
eile còmhla gus dèanamh cinnteach gu bheil an siostam a’ freagairt air feumalachdan 
sgilean aig an ìre roinneil is nàiseanta. 

Tha sinn air tòiseachadh air an obair seo ann an co-obrachadh le prìomh chom-
pàirtichean, a dh’fhiosraicheas dealbhadh phròiseasan planaidh sgilean ùra.  

https://www.gov.scot/publications/skills-recognition-scotland-srs-pilot-learning-insights/
https://www.scotland.org/move-to-scotland/migration-service
https://www.gov.scot/publications/scotlands-national-strategy-economic-transformation/pages/3/
https://www.gov.scot/publications/scotlands-national-strategy-economic-transformation/pages/3/
https://www.gov.scot/publications/scotlands-national-strategy-economic-transformation/pages/3/
https://migrationservice.scotland.org/

Cuidichidh am modh planaidh sgilean seo fo stiùir Riaghaltas na h-Alba gus tuigse 
nas fheàrr fhaighinn air na feumalachdan sgilean aig ìre nàiseanta, agus mar as urrainn 
dhuinn dèiligeadh riutha nas fheàrr, gu sònraichte far a bheil na fuasglaidhean rim 
faighinn taobh a-staigh an t-siostam foghlaim agus sgilean.

Tha fios againn gu bheil cruth-tìre agus cruinn-eòlas eadar-mheasgte na h-Alba 
a’ fàgail gu bheil cothroman agus dùbhlain roinneil sònraichte ann agus nach 
obraicheadh aon dòigh-obrach a-mhàin a thaobh planadh sgilean airson ar 
coimhearsnachdan eileanach. Sin as adhbhar gu bheil sinn a’ feuchainn ri ar modhan-
obrach nàiseanta agus roinneil a thaobh planadh sgilean a leudachadh, gus dèanamh 
cinnteach gum bi an siostam foghlaim agus sgilean againn nas sùbailte agus nas 
mothachaile air feumalachdan luchd-fastaidh is luchd-ionnsachaidh na h-Alba.

Com-pàirteachadh air Ath-leasachadh Poileasaidh Planaidh Sgilean 
Roinneil
As t-Fhoghar 2024, rinn an t-Aonad Poileasaidh Planadh Sgilean conaltradh farsaing 
leis a h-uile Com-pàirteachas Eaconamach Roinneil (REP), gus an stiùireadh 
tòiseachail againn a sgaoileadh airson a bhith a’ cruthachadh dòigh-obrach 
neartaichte a thaobh planadh sgilean roinneil, a’ togail air a’ chleachdadh as fheàrr a 
th’ ann mar-thà, agus gus beachdan chom-pàirtichean roinneil a chruinneachadh.

Choinnich oifigearan poileasaidh sgilean ri Com-pàirteachas Eaconamach Roinnean 
na Gàidhealtachd agus nan Eilean san t-Samhain 2024, agus ri Buidheann Sgilean 
Siorrachd Àir san Dùbhlachd 2024. Am measg an fheadhainn a bha an làthair 
aig na coinneamhan seo a bha a’ riochdachadh leas nan eilean, bha Oilthigh na 
Gàidhealtachd agus nan Eilean (UHI), Comhairlean nan Eileanan Siar, Earra-Ghàidheal 
is Bhòid, Arcaibh agus Siorrachd Àir a Tuath. Am measg nan cùisean a chaidh a 
thogail bha cho cudromach ’s a tha tuigse air iom-fhillteachd nan sgìrean, a bharrachd 
air gainnead dhaoine, agus air an fheum air daoine a thàladh do na sgìrean gus 
feumalachdan sgilean a choileanadh.  

B’ e an obair com-pàirteachaidh seo a’ chiad cheum ann an co-obrachadh fad-ùine le 
com-pàirtichean roinneil air poileasaidh planadh sgilean agus bidh an t-ionnsachadh à 
seo a’ biathadh a-steach gu dìreach dhan Phròiseact Ath-leasachadh Planadh Sgilean 
agus a’ chùis gnìomhachais co-cheangailte ris (a rèir mholaidhean Lèirmheas James 
Withers air Cruth-tìre Lìbhrigeadh nan Sgilean agus an sgrìobhainn ro-innleachdail aig 
Riaghaltas na h-Alba air Adhbhar is Prionnsabalan). 

Plana Gnìomh Sgilean Èiginn Gnàth-shìde – Pasgan Obrach Treòrachaidh 2
Dh’obraich Riaghaltas na h-Alba, Leasachadh Sgilean na h-Alba (SDS) agus Comhairle 
Maoineachaidh na h-Alba (SFC) ann an co-obrachadh air Frèam Builean Co-roinnte 
(SOF), a chaidh fhoillseachadh ann an 2022, a’ mìneachadh phròiseactan sgilean 
air a bheil Riaghaltas na h-Alba, Leasachadh Sgilean na h-Alba agus Comhairle 
Maoineachaidh na h-Alba a’ co-obrachadh. 

B’ e fear de na pròiseactan a chaidh a liostadh san Fhrèam Builean Co-roinnte am 
pròiseact Treòrachaidh againn air Plana Gnìomh Sgilean Èiginn na Gnàth-shìde 
(CESAP), anns an robh dà phasgan obrach a bha a’ toirt taic ri chèile.  Chruthaich 
Pasgan-obrach Treòrachaidh CESAP 1 (pasgan obrach 1) dòigh-obrach airson a bhith 
a’ cruthachadh bunait fianais mu obraichean sgilean, agus solar uaine. A’ togail air seo, 

https://www.gov.scot/groups/skills-delivery-landscape-independent-review/
https://www.gov.scot/groups/skills-delivery-landscape-independent-review/
https://www.gov.scot/publications/post-school-education-research-skills-purpose-principles/
https://www.gov.scot/publications/post-school-education-research-skills-purpose-principles/
https://www.gov.scot/binaries/content/documents/govscot/publications/strategy-plan/2022/03/shared-outcomes-framework-skills/documents/shared-outcomes-framework/shared-outcomes-framework/govscot:document/shared-outcomes-framework.pdf
https://www.skillsdevelopmentscotland.co.uk/media/5hcorb5t/cesap-pathfinder-wp1-report.pdf

bha Pasgan Obrach 2 (WP2) ag amas air an dòigh-obrach seo a phìleatadh ann am fo-
roinn agus sgìre chruinn-eòlasach shònraichte agus gus dòigh-obrach a chruthachadh 
a thaobh buileachadh. Chaidh Sealtainn a chomharrachadh mar aon de dhà sgìre pìleit. 
Dh’obraich SDS agus com-pàirtichean gu dlùth le luchd-ùidh roinneil gus bunait fianais 
a thogail agus deuchainnean a dhèanamh a thaobh obraichean, sgilean agus solar ann 
an dì-charbonachadh teas ann an Sealtainn. Bha an obair cuideachd a’ cur feum air 
beachdan bho luchd-ùidh ann an gnìomhachas - gach cuid roinneil agus nàiseanta. 
Bha na seallaidhean roinneil seo air leth luachmhor mar thoradh air na dùbhlain an lùib 
a bhith a’ faighinn dàta airson sgìrean nas lugha leithid Sealtainn.

Às dèidh a’ phròiseis cruinneachaidh fianais, chaidh bùithtean-obrach a chumail le 
luchd-ùidh agus com-pàirtichean gus dùbhlain sgilean a chomharrachadh agus gus 
freagairt sgilean a cho-dhealbhadh gus dèiligeadh riutha sin. Am measg nan raointean 
gnìomh a thàinig à sin bha gnìomhachd gus beachdan a chruthachadh mu dhì-
charbonachadh teas is togalaichean mar roghainn dreuchd, conaltradh gnìomhachais 
gus iarrtas luchd-fastaidh airson sgilean co-cheangailte ri dì-charbonachadh teas a 
stiùireadh agus gus cur ris a’ churraicealam gus taic a thoirt do dhì-charbonachadh 
teas is togalaichean. 

Bha beachd fàbharach aig com-pàirtichean ann an Sealtainn air an dòigh-obrach 
agus bha iad gu mòr an sàs sa phròiseas. Bha an obair aca cudromach ann a bhith 
cruinneachadh lèirsinn roinneil agus a’ co-dhealbhadh freagairt sgilean, a’ dèanamh 
cinnteach gun robh na gnìomhan a chaidh a ghabhail a’ freagairt gu math ri 
feumalachdan a’ ghnìomhachais agus na sgìre.

Ged a bha am pròiseact air a stiùireadh le SDS, thug co-obraichean bho SFC agus 
Riaghaltas na h-Alba seachad taic, beachdan agus dùbhlan luachmhor seachad aig 
gach ìre den obair. Bha seo a’ gabhail a-steach, am measg rudan eile:

•	 A bhith an sàs gu dìreach ann a bhith a’ toirt seachad dàta is fianais.

•	 Beachdan air ais air eileamaidean de dh’obair leasachaidh air dealbhadh is pròiseas.

•	 Com-pàirteachadh ann am Buidheann Lìbhrigidh CESAP WP2, a chaidh a 
stèidheachadh gus cothroman ath-sgrùdadh, taic agus dùbhlain a thoirt seachad tron 
phròiseact.

•	 Com-pàirt anns na bùthan-obrach co-dhealbhachaidh, gus cuideachadh le bhith a’ 
cumadh agus a’ togail air raointean gnìomha iomchaidh.

Iomairt na Gàidhealtachd is nan Eilean
Chuir Com-pàirteachas Eaconamach Roinneil na Gàidhealtachd is nan Eilean 
(HIREP) cudrom air cruthachadh a’ chiad Ro-innleachd Eaconamach Roinneil aca, 
a’ mìneachadh nam prìomh ghnìomhan co-obrachail ann an seata ùr de dh’amasan 
aontaichte.

Ann an 2024, às dèidh crìochnachadh na ro-innleachd, tha fòcas air a bhith air 
dùbhlain agus fuasglaidhean a thaobh taigheadais, togail beairteas coimhearsnachd 
agus modailean buannachd coimhearsnachd airson cumhachd na gaoithe aig muir, 
agus tuigse nas fheàrr fhaighinn air na cothroman cruth-atharrachail roinneil agus na 
bhios a dhìth gus iad sin a chur an comas. 

https://highlandsandislandsrep.scot/media/gewntsqj/hirep-draft-strategy.pdf

Gealltanas 2.3 Nithear cinnteach gu bheil taic gnìomhachais agus coimhearsnachd 
sònraichte ann airson coimhearsnachdan eileanach gus dèanamh cinnteach gu 
bheil bathar agus seirbheisean freagarrach, ruigsinneach agus èifeachdach. Bidh 
seo a’ gabhail a-steach modailean ùra agus tionnsgalach agus a bhith ag obair le 
solaraichean nàiseanta gus beachdachadh air mar as urrainn do phrògraman aghaidh 
a chur air feumalachdan choimhearsnachdan agus ghnìomhachasan ann an dòigh 
nas fheàrr. 

Mapa Slighe Buileachaidh 2024
•	 Mar a tha air a mhìneachadh anns an Ro-innleachd Nàiseanta air Cruth-

atharrachadh Eaconamach, tha Riaghaltas na h-Alba a’ cruthachadh reachdas 
Togail Beartas Coimhearsnachd a thèid a thoirt a-steach san teirm phàrlamaideach 
seo. Tha Riaghaltas na h-Alba a’ dèanamh mion-sgrùdadh air fios air ais bho 
luchd-freagairt dhan cho-chomhairle phoblaich a chaidh a chumail ann an 2023, a’ 
gabhail a-steach a’ mholaidh gus dleastanas gus Togail Beartas Coimhearsnachd a 
thoirt air adhart.

•	 Cumaidh HIE air a’ solarachadh thogalaichean gnìomhachais agus làraichean 
gnothachais ann an àiteachan eileanach far a bheil fàilligeadh sa mhargaidh 
agus cruthaichidh iad stòrasan airson ùr-ghnàthachas gus taic a thoirt do 
chothroman cruth-atharrachail. Cumaidh HIE air a’ toirt taic do thogail beairteas 
coimhearsnachd tro bhith a’ togail comas coimhearsnachd agus a’ leasachadh 
stòrasan coimhearsnachd.

Aonta Fàs nan Eilean 
Tha Prògram sgilean pan-Eileanach an sgeama TalEntED Islands, a tha a-nis aig 
ìre lìbhrigidh, a’ feuchainn ri ìre gnìomhachd nan oilthighean anns na h-eileanan 
àrdachadh le bhith a’ cruthachadh modailean curraicealaim agus lìbhrigidh ùr a tha 
a rèir phrìomhachasan comharraichte san roinn. Togaidh e dòighean-obrach for-
ghnìomhach a thaobh a bhith a’ tàladh agus a’ gleidheadh tàlant gus taic a chumail 
ri fàs ann an obraichean uaine seasmhach air feadh nan eilean, a bhith a’ toirt taic do 
ghnìomhachasan gus beachdan ùra a dhearbhadh agus a chur gu feum coimeirsealta 
agus gus buannachdan susbainteach a lìbhrigeadh do choimhearsnachdan. Bithear 
ag amas air luchd-amais eadar-dhealaichte, bho dhaoine òga a tha ag iarraidh 
dhreuchdan mar luchd-tionnsgain, gu màthraichean a’ tilleadh a dh’obair às dèidh 
teaghlach a bhith aca, gu seann daoine na coimhearsnachd.  

Thèid taic a lìbhrigeadh tro cheithir pasganan obrach air leth tro na com-pàirtichean 
a tha a’ gabhail a-steach Oilthigh na Gàidhealtachd agus nan Eilean, Oilthigh Raibeart 
Ghòrdain, Oilthigh Heriot-Watt, agus ùghdarrasan ionadail nan eilean.  

Beartas Coimhearsnachd 
Bheir Riaghaltas na h-Alba a-steach reachdas Togail Beartas Coimhearsnachd 
sa bhliadhna phàrlamaidich seo. Bidh e mar amas aig a’ Bhile dèiligeadh ri neo-
ionannachd eaconamach agus ann am beartas le bhith a’ cumail taic ri bhith a’ 
gleidheadh barrachd beartas ann an eaconamaidhean ionadail agus roinneil. Bidh e 
ag amas air dèanamh cinnteach gu bheilear a’ buileachadh a’ mhodail Togail Beartas 
Coimhearsnachd de leasachadh eaconamach air feadh na h-Alba gu cunbhalach.  

https://www.islandsdeal.co.uk/thriving-sustainable-communities/talented-islands-programme

Togalaichean is Talamh Coimeirsealta
Tha Iomairt na Gàidhealtachd is nan Eilean a’ leantainn air adhart a’ tasgadh ann 
an togalaichean coimeirsealta air feadh nan eilean gus taic a thoirt do dh’fhàs 
eaconamach agus thathar a’ leantainn dòighean-obrach ùr-ghnàthach airson a 
bhith a’ lìbhrigeadh thogalaichean coimeirsealta. Tha iad sin a’ gabhail a-steach 
pròiseactan dìreach le maoineachadh obrachaidh a bharrachd air pròiseactan le 
taic bho thabhartasan is iasadan le cliantan agus com-pàirtichean gus toglaichean 
coimeirsealta iomchaidh a thoirt seachad ann an àiteachan eileanach. Tha sinn air 
leantainn air adhart leis a’ phrògram againn fhèin airson aonadan gnìomhachais beaga 
(SBU’s) a chruthachadh a’ cleachdadh maoineachadh calpa HIE. Tha iad seo a’ cumail 
taic ri cruthachadh agus cumail obraichean ann an coimhearsnachdan eileanach. 
Ann an 2024, tha sinn air tasgadh a dhèanamh anns na pròiseactan thoglaichean is 
talmhainn a leanas ann an Eileanan na h-Alba agus tha sinn air an lìbhrigeadh:

•	 An t-Ath Leathann, An t-Eilean Sgitheanach 
Thaisg HIE £3.1 millean ann an cruthachadh 3 sreathan de dh’aonadan gnìomhachais 
beaga taobh a-staigh Ionad Ghnìomhachais an Ath Leathainn.

•	 Baile a’ Mhanaich, Beinn na Faoghla, Na h-Eileanan an Iar 
Tha HIE air £2.1 millean a thasgadh ann a bhith a’ cruthachadh na dàrna ìre de 
dh’aonadan gnìomhachais beaga ann am Pàirce Ghnìomhachais Eabhail, Beinn na 
Faoghla. 

•	 Ionad-gnìomhachais Àirinis, Leòdhas, Na h-Eileanan an Iar 
Ann an 2024, tha HIE air leantainn air adhart a’ tasgadh ann an Oighreachd 
Ghnìomhachais Àirinis faisg air Steòrnabhagh. Bha seo a’ gabhail a-steach a bhith 
a’ dèanamh sgrùdadh ion-dhèantachd gus measadh a dhèanamh air roghainnean 
leudachaidh agus gus àrd-phlana a chruthachadh airson trannsa Àirinis timcheall air. 
Chaidh timcheall air £350,000 a thasgadh ann am bun-structair co-cheangailte, a’ 
gabhail a-steach daingneachadh dìon-mara agus càradh rathaidean.

•	 Ionad BASF, Breascleit, Na h-Eileanan an Iar 
Tha HIE air £1.8 millean a thasgadh ann a bhith a’ leasachadh taigh-bathair ùr 
timcheall air 450 meatair ceàrnagach aig goireas BASF ann am Breascleit, Leòdhas. 
Bheir seo taic dhan chompanaidh gus cur ri èifeachdas ann an dèanamh liopaid àrd-
inbhe a thathar a’ cleachdadh ann an làimhseachadh ghalaran cridh-shoitheach. 

•	 GA Leask, Lerwick, Sealtainn 
Tha HIE air £486,956 a thasgadh ann an GA Leask, cùmhnantaiche togail ionadail (a’ 
gabhail £108,324 a tha na thabhartas a tha ri phàigheadh air ais), gus còig aonadan 
gnìomhachais a dhèanamh à taigh-bathair 2,664m2 ann an Lerwick ann an Sealtainn. 
Bheir am pròiseact seo cothrom do GA Leask an gnìomhachas aca a leudachadh 
agus aig an aon àm a’ bhith a’ cruthachadh ceithir aonadan gnìomhachais a 
bharrachd. Cuidichidh an dòigh-obrach seo gus iarrtas a’ mhargaidh a choileanadh 
airson aonadan den t-seòrsa seo agus gus dèiligeadh ri fàilligeadh sa mhargaidh 
ionadail - mar a tha follaiseach bho mar a tha na toglaichean uile a tha rim faighinn 
an-dràsta uile gan cur gu feum agus bho na cosgaisean ro àrd airson a bhith a’ togail 
ionadan gnìomhachais ùra. Tha e a’ toirt seachad toradh sàr-mhath air na tha sinn air 
tasgadh (£142 gach m2 de dh’aonad gnìomhachais a tha ri fhaighinn), agus às aonais 
nam fèicheanasan a bhiodh aig pròiseact a chuireadh gnìomhachas air dòigh iad 
fhèin. 

•	 Cnoc Soilleir, Uibhist a Deas, Na h-Eileanan an Iar 
Tha HIE air crìoch a chur air a’ phasgan maoineachaidh airson ìre 2 de Chnoc Soilleir 
le tasgadh de £2.1 millean gus lèirsinn na coimhearsnachd airson ionad cultarail 
Gàidhlig ann an Uibhist a Deas a thoirt gu buil. Tha obair-togail a’ dol air adhart an-
dràsta.

•	 So-mhaoinean Coimhearsnachd 
Tha HIE a’ cumail air a’ toirt taic do sheilbheadaireachd so-mhaoinean agus 
leasachadh coimhearsnachd agus bidh e a’ lìbhrigeadh Maoin Fearainn na h-Alba ann 
an com-pàirteachas le Maoin Coimhearsnachd a’ Chrannchuir Nàiseanta. Chaidh taic 
a thoirt do na pròiseactan sealbh coimhearsnachd a leanas am-bliadhna:

Buidheann 
Coimhearsnachd Pròiseact £

Arcaibh

Urras Leasachaidh Papay Faigh taigh airson taigheadas air 
prìs reusanta

143,000

Urras Leasachaidh 
Westray

Faigh sealbh air an t-seann Talla 
Coimhearsnachd

38,000

Urras Leasachaidh 
Westray

Faigh taigh airson taigheadas air 
prìs reusanta

83,000

Urras Leasachadh 
Coimhearsnachd 
Stromness 

Faigh Ionad Coimhearsnachd agus 
pàirc-cluiche

138,000

Urras Leasachaidh 
Sanday

Faigh taigh airson taigheadas air 
prìs reusanta

98,000

Earra-Ghàidheal is na h-Eileanan

Companaidh Leasachaidh 
Coimhearsnachd 
Cholbhasa

Faigh taigh (agus croit) airson 
taigheadas air prìs reusanta

395,000

Urras Coimhearsnachd 
Mhuile is Idhe

Faigh talamh airson nursaraidh 
chraobhan

15,000

Urras Coimhearsnachd 
Mhuile is Idhe

Faigh talamh airson taigheadas air 
prìs reusanta

111,000

Urras Leasachadh 
Coimhearsnachd Thiriodh

Faigh talamh airson taigheadas air 
prìs reusanta

154,000

Co-ionad 
Coimhearsnachd Eilean 
MoLaise

Faigh eaglais agus talla airson Co-
ionad Coimhearsnachd

122,000

Comhairle nan Eilean Siar

Adhartas na Hearadh 
Earranta

Faigh sealbh air Sgoil Sgalpaigh 
airson Co-ionad Coimhearsnachd

62,000

https://www.hie.co.uk/support/browse-all-support-services/support-for-community-organisations/scottish-land-fund/
https://www.tnlcommunityfund.org.uk/funding/programmes/scottish-land-fund

Buidheann 
Coimhearsnachd Pròiseact £

Loch Abar, An t-Eilean Sgitheanach is Ros an Iar

Comann Reic 
Coimhearsnachd 
Ratharsair Eta

Faigh seann eaglais airson 
dachaigh ùr do bhùth 
coimhearsnachd

68,000

Comann Coimhearsnachd 
Mhinginis

Faigh talamh airson taigheadas air 
prìs reusanta

97,000

Gu H-Iomlan 1,524,000

Prògram nan Goireasan Lìbhrigidh
Tha am Prògram seo a’ toirt taic do 25 coimhearsnachdan eileanach le maoineachadh 
teachd-a-steach gus fastadh Oifigearan Lìbhrigidh Ionadail a chur an comas gus 
pròiseactan le prìomhachas a thoirt air adhart gus taic a chumail ri ath-leumachd 
agus togail beartas coimhearsnachd, a bhith a’ cur ri cothromas roinneil tro bhith 
a’ comasachadh bun-structair, agus seirbheisean gus sluagh a thàladh agus a 
ghleidheadh.

Tha na 25 pròiseactan air an liostadh gu h-ìosal agus tha iad air taic fhaighinn - 
ann an com-pàirteachas le Riaghaltas na h-Alba agus Prògram Neartachadh nan 
Coimhearsnachdan - le còrr is £600,000 air a thoirt seachad ann an 2024-25. 

Buidheann Cliaint Sgìre

Companaidh Fearainn Coimhearsnachd 
Bhòid

Earra-Ghàidheal is na h-Eileanan

Companaidh Leasachaidh 
Coimhearsnachd Cholbhasa

Earra-Ghàidheal is na h-Eileanan

Companaidh Leasachaidh 
Coimhearsnachd Chumaraidh

Earra-Ghàidheal is na h-Eileanan

Urras Dualchais Eilean Ghiogha Earra-Ghàidheal is na h-Eileanan

Urras Coimhearsnachd Eilean Luing Earra-Ghàidheal is na h-Eileanan

Urras Leasachadh Coimhearsnachd 
Thiriodh

Earra-Ghàidheal is na h-Eileanan

Adhartas na Hearadh Earranta Comhairle nan Eilean Siar

Ionad Throndairnis Loch Abar, An t-Eilean Sgitheanach is 
Ros an Iar

Urras Dualchais Eilean Eige Loch Abar, An t-Eilean Sgitheanach is 
Ros an Iar

Urras Coimhearsnachd Eilean Rùm Loch Abar, An t-Eilean Sgitheanach is 
Ros an Iar

Urras Coimhearsnachd Phort Rìgh is a’ 
Bhràighe

Loch Abar, An t-Eilean Sgitheanach is 
Ros an Iar

Buidheann Cliaint Sgìre

Urras Leasachaidh Ratharsair Eta Loch Abar, An t-Eilean Sgitheanach is 
Ros an Iar

Urras Coimhearsnachd Stafainn Loch Abar, An t-Eilean Sgitheanach is 
Ros an Iar

Urras Coimhearsnachd Ùige Loch Abar, An t-Eilean Sgitheanach is 
Ros an Iar

Com-pàirteachas Eday Arcaibh

Urras Ronaldsay a Tuath Arcaibh

Urras Leasachaidh Papay Arcaibh

Urras Leasachaidh Sanday Arcaibh

Urras Leasachaidh Shapinsay Arcaibh

Urras Leasachaidh Stronsay Arcaibh

Leasachadh Bressay Earranta Sealtainn

Companaidh Leasachaidh 
Coimhearsnachd Nesting

Sealtainn

Companaidh Leasachaidh Fair Isle Sealtainn

Buidheann Leasachaidh Coimhearsnachd 
Sandness

Sealtainn

Companaidh Leasachaidh 
Coimhearsnachd Scalloway

Sealtainn

Frèam Taic do Choimhearsnachdan 2022-2026
Tha Am Frèam air taic a thoirt do 13 cliantan coimhearsnachd ann an 2024-25, 
agus bha seachd de na pròiseactan sin nam pròiseactan ann an coimhearsnachdan 
eileanach. Às dèidh measadh air an Fhrèam-obrach pìleat, tha an taic uile air a 
lìbhrigeadh gu didseatach a-nis, le cosgaisean siubhail agus coinneamhan air-làraich 
gun a bhith air an aontachadh ach ann an suidheachaidhean neo-àbhaisteach. Tha 
seo a’ cuideachadh le bhith a’ toirt air falbh a’ chnap-starra cruinn-eòlasach airson 
ar coimhearsnachdan eileanach agus a’ cuideachadh ar gluasad gu cothromachadh-
carboin.

Tha taic an Fhrèam-obrach a’ toirt comas do bhuidhnean coimhearsnachd a bhith 
a’ cur ri an comas, an sgilean agus an cuid eòlais gus pròiseactan leasachaidh 
coimhearsnachd a thoirt air adhart le misneachd.

Buidheann Cliaint Sgìre Taic leis a’ phròiseact

Urras Leasachaidh Shapinsay Arcaibh Plana Leasachaidh an Eilein

Urras Leasachaidh Stronsay Arcaibh Lèirmheas air Stiùireadh 
Ionmhais

Pròiseact Rothairean Shealtainn Sealtainn Lèirmheas agus Plana Ro-
innleachdail

https://www.hie.co.uk/support/browse-all-support-services/support-for-community-organisations/support-for-community-led-organisations-and-social-enterprises/#:~:text=The%20Support%20for%20Communities%20Framework,support%20at%20the%20right%20time

Buidheann Cliaint Sgìre Taic leis a’ phròiseact

Comunn Coimhearsnachd 
Ceann a Tuath nan Loch

Comhairle nan 
Eilean Siar

Co-chonaltradh 
Coimhearsnachd agus Measadh 
Roghainnean

Gàradh a’ Bhàgh a Tuath Comhairle nan 
Eilean Siar

Lèirmheas Ro-innleachdail

Urras Leasachaidh Stronsay Arcaibh Plana Leasachaidh an Eilein

Sealladh Hiort Comhairle nan 
Eilean Siar

Plana Leasachaidh Ro-
innleachdail

Gealltanas 2.4 Obraichear ann an com-pàirteachas gus taic a chumail ri leasachadh 
eaconamach seasmhach anns na h-eileanan, m.e. Leasachadh Cheann-ùidhe nan 
Eilean Siar agus leasachaidhean port Steòrnabhaigh.

Mapa Slighe Buileachaidh 2024
•	 Tro Aonta Fàs nan Eilean, ris a bheil an dà chuid Riaghaltas na h-Alba agus an RA 

air suas ri £50m a ghealltainn, bidh sinn a’ tasgadh ann an daoine, pròiseactan 
agus prìomhachasan ionadail ann an com-pàirteachas le ùghdarrasan ionadail, 
Riaghaltas na RA agus raon farsaing de bhuidhnean poblach, prìobhaideach 
agus le com-pàirtichean san treas roinn. Sgaoilidh sinn na buannachdan aig fàs 
eaconamach in-ghabhalach air feadh Arcaibh, Sealtainn agus nan Eileanan Siar, a’ 
meudachadh chothroman do na h-uile.

•	 Thathar a-nis a’ lìbhrigeadh Ionad-tadhail Chalanais, pròiseact taobh a-staigh 
Prògram Leasachaidh Ceann-uidhe nan Eilean Siar. Bidh àite ro-innleachdail aige 
ann a bhith a’ cuideachadh agus a’ frithealadh na h-àireimh de luchd-turais ris a 
bheilear an dùil bho Phort Uisge-domhainn Tursan Mara Steòrnabhaigh.

•	 Tha Riaghaltas na h-Alba, còmhla ri Iomairt na Gàidhealtachd is nan Eilean agus 
Comhairle nan Eilean Siar, na phrìomh chom-pàirtiche ann am pròiseact Port 
Uisge-domhainn Steòrnabhaigh a tha a’ toirt seachad còrr is £33.7m millean ann 
am maoineachadh thar 25 bliadhna tron Mhodail airson Fàs nas Luaithe. Tha 
am port làn ghnìomhach a-nis agus mar sin, bidh am fòcas sna bliadhnaichean 
ri teachd co-cheangailte gu ìre mhòr ri bhith a’ cumail taic ri cothroman airson 
cumhachd uaine agus airson a bhith a’ cruthachadh obraichean ùra.

•	 Tha an dà chuid Riaghaltas na h-Alba agus na RA air aontachadh £1.5m de 
mhaoineachadh a thoirt seachad gus cur ris an obair a thathar a’ dèanamh gus 
taic a chumail ri cruthachadh plana lùths ionadail airson Ìle agus gus lìonra lùths 
ionadail a chur an gnìomh air feadh an eilein mar thoradh air seo. Cumaidh sinn 
oirnn ag obair le luchd-ùidh gus taic a chumail ris a’ phlana lùths ionadail, a thathar 
ag ullachadh airson beachdachadh air mar phàirt de dh’Aonta Fàs Dùthchail Earra-
Ghàidheal is Bhòid.

Aonta Fàs nan Eilean
Tha Aonta Fàs nan Eilean a-nis aig ìre lìbhrigidh, a’ stiùireadh fàs eaconamach 
seasmhach, in-ghabhalach air feadh Arcaibh, Sealtainn, agus nan Eileanan Siar, 
agus aig an aon àm a’ tasgadh ann an daoine, pròiseactan agus prìomhachasan 
gus cothroman àrdachadh do na h-uile. Tha e air a cho-mhaoineachadh le tasgadh 
de £50m bho Riaghaltasan na h-Alba agus na RA, agus chaidh an Làn-aonta a 
shoidhnigeadh air 20 Faoilleach 2023. B’ e clach-mhìle chudromach a bha seo agus bi 
maoineachadh airson pròiseactan agus prògraman fa leth air an toirt seachad nuair a 
bhios Làn Chùisean Gnìomhachais air an aontachadh. 

Cuidichidh an t-Aonta gus feum a dhèanamh de stòrasan nan eilean agus gus 
cothroman a chruthachadh gus cruth-atharrachadh a thoirt air na h-eaconamaidhean 
aca agus gus an t-slighe dheamografach aca atharrachadh. Tha com-pàirtichean 
roinneil an dùil gun lìbhrig an t-Aonta suas ri 1,300 cosnadh ro 2032, a’ tàladh dhaoine 
do na h-eileanan agus gan cuideachadh gus a bhith am measg nan ciad àiteachan san 
RA gus cothromachadh-carboin a ruigsinn. 

Bidh Riaghaltas na h-Alba a’ tasgadh ann an trì deug de na sia pròiseactan deug san 
Aonta, le fòcas air trì prìomh chuspairean:

1.	 £16 millean airson trì pròiseactan fon tèama beag-carboin - a’ cur ri ar gealltanasan 
a thaobh cothromachadh-carboin le bhith a’ cumail taic ri gluasad lùths, a’ 
lìbhrigeadh bun-structair puirt airson dì-choimiseanadh, agus a’ pìleatadh dì-
charbonachadh ann an co-theacs eileanach.

2.	 £15.5 millean airson sia pròiseactan fon tèama Fàs agus Gnìomhachasan san 
àm ri Teachd, a’ leasachadh turasachd eileanach, stòrasan cultarail, agus ùr-
ghnàthachadh ann am prìomh ghnìomhachasan fànais, biadh is deoch agus 
gnìomhachasan cruthachail. 

3.	 £18.5 millean airson ceithir pròiseactan fon tèama Coimhearsnachdan Seasmhachd 
Soirbheachail - a’ leudachadh ghoireasan ionnsachaidh, a’ toirt seachad taigheadas 
seasmhach, agus a’ tasgadh ann am prògram sgilean airson prìomh roinnean a’ 
gabhail a-steach dì-charbonachadh agus lùths ath-nuadhachail. 

Tha sia pròiseactan gan lìbhrigeadh a-nis: 

1.	 An t-Ionad Eileanach airson Cothromachadh-carboin, a tha ag amas air dì-
charbonachadh a bhrosnachadh, obraichean seasmhach le deagh thuarastal a 
chruthachadh agus bochdainn connaidh agus cosgaisean co-cheangailte ri bith-
beò eileanach a lùghdachadh. 

2.	 Ath-leasachadh Àrainn Innse Gall, a chuireas ri solar foghlaim is sgilean nan eilean 
gus daoine òga a thàladh agus a chumail.

3.	 Prògram Leasachaidh Ceann-uidhe nan Eilean Siar – bidh àite ro-innleachdail aig 
a’ chiad phròiseact sa phrògram seo, Ionad Luchd-tadhail Chalanais, ann a bhith a’ 
cuideachadh agus a’ seirbheiseachadh nan àireamhan luchd-turais nas motha ris a 
bheil dùil bho Phort Uisge-domhainn Tursan-mara Steòrnabhaigh.

4.	 Prògram Biadh is Deoch nan Eilean Siar – a’ chiad dà phròiseact taobh a-staigh 
a’ phrògraim taic seo airson grunn thasgaidhean gus taic a chumail ri comas-
lìbhrigidh agus luach a bharrachd aig prìomh ghnìomhachasan bidh ionadail.

https://www.gov.scot/policies/cities-regions/regional-growth-deals/
https://www.gov.scot/policies/cities-regions/regional-growth-deals/
https://www.islandsdeal.co.uk/leading-way-low-carbon-future/islands-centre-net-zero
https://www.islandsdeal.co.uk/thriving-sustainable-communities/outer-hebrides-campus-redevelopment
https://www.islandsdeal.co.uk/supporting-growth-future-industries/outer-hebrides-destination-development#text=Leasachadh Ceann-uidhe Innse Gall, àrainneachd bheairteach agus dualchas cultarach.

5.	 TalEnTed – a tha ag amas air leasachadh foghlam agus sgilean thairis air prògram 
an Aonta, gu sònraichte ann an roinnean cothromachadh-carboin agus cumhachd 
ath-nuadhachail.

6.	 Shell-volution – a tha ag amas air fàs a chur an comas san àm ri teachd ann 
an roinn an tuathanachais-uisge sheasmhaich agus beag-carboin le fòcas air 
rannsachadh.

Leasachadh Port Steòrnabhaigh 
Tha pròiseact togail Port Uisge-domhainn Steòrnabhaigh a-nis deiseil, agus bha na 
goireasan fosgailte airson seusan tursan-mara 2024. Ged a chuir an aimsir bacadh air 
cuid de na tursan-mara ris an robh dùil, bha an àireamh de luchd-siubhail a chaidh air 
tìr nas motha na bha dùil airson na bliadhna, agus tha fios air ais bho ghnìomhachasan 
ionadail air a bhith gu math fàbharach a thaobh an airgid a bharrachd a rinneadh bho 
seo.  Tha luchd-inntrigidh ùra fhathast a’ tighinn a-steach dhan raon agus tha dùil ri fàs 
a bharrachd ann an àireamhan luchd-tadhail agus ann an gnìomhachd eaconamach. 
Tha HIE, Comhairle nan Eilean Siar, VisitScotland agus Riaghaltas na h-Alba a’ 
leantainn orra ag obair ann an com-pàirteachas le Port Steòrnabhaigh agus leis an 
roinn phrìobhaidich san fharsaingeachd gus a’ bhuannachd as motha fhaighinn bhon 
tasgadh shusbainteach seo.

Aonta Fàs Earra-Ghàidheal is Bhòid
Tha Comhairle Earra-Ghàidheal is Bhòid a’ co-chomhairleachadh le luchd-ùidh ionadail 
gus co-dhùnadh a dhèanamh air an dòigh-obrach as fheàrr airson moladh ionadail ann 
an Ìle a thaobh pròiseact beag-charboin. Tha Riaghaltas na h-Alba a’ leantainn orra ag 
obair gu dlùth leis a’ chomhairle gus an t-Aonta Fàs Dùthchail a thoirt air adhart. 

Gealltanas 2.5 Bheirear air adhart na cothroman a tha ag èirigh bhon aithisg 
Sgrùdadh air Saidheans agus Tionnsgalachd “Maximising Opportunities for the 
Marine Economy in the Highlands and Islands” bho 2019 cho math ri bhith a’ cur ris 
an fheadhainn a tha a’ tighinn a-mach às na h-aontaidhean fàis.

Mapa Slighe Buileachaidh 2024
•	 Thathar a’ toirt air adhart grunn phròiseactan le fòcas làidir air eaconamaidh 

na mara, an dà chuid mar phàirt de dh’Aonta Fàs nan Eilean agus mar phàirt de 
dh’Aonta Fàs Earra-Ghàidheal is Bhòid. Cumaidh an dà chuid Riaghaltas na h-Alba 
agus Riaghaltas na RA orra ag obair gu dlùth le com-pàirtichean anns an dà 
Aonta gus na pròiseactan sin a thoirt air adhart airson leas nan coimhearsnachdan 
cladaich.

•	 Às dèidh foillseachadh a Ro-innleachd airson 2023-28, cumaidh HIE air a’ 
comharrachadh agus a’ lorg chothroman airson leasachadh ann an lùths ath-
nuadhachail na mara, tuathanachas-uisge, bith-theicneòlas agus giollachd mara.

https://www.islandsdeal.co.uk/supporting-growth-future-industries/shell-volution

Aonta Fàs nan Eilean 
Tha pròiseact Shell-volution a-nis aig an ìre lìbhrigidh agus chaidh a dhealbhadh mar 
phrògram teicnigeach agus ùr-ghnàthach a tha ag amas air fàs a chur an comas san 
àm ri teachd ann an roinn tuathanachais feusgain beag-charboin agus seasmhach ann 
an Sealtainn, agus aig a’ cheann thall air feadh na h-Alba. Tha an iomairt seo ag amas 
air cur ri toradh agus ri èifeachdas agus cuideachd ri bhith a’ brosnachadh agus a’ 
cumail suas chothroman cosnaidh. Coileanaidh e na h-amasan aige tro thasgadh nach 
beag ann an rannsachadh agus leasachadh tro gach cuid oilthighean agus an roinn 
phrìobhaideach, a’ cur ri tarbhachd agus ath-leumachd nan làraichean tuathanais a th’ 
ann mar-thà agus a’ cruthachadh làraichean ùra. Tha com-pàirtichean anns an Aonta 
Fàs an dùil gum bi dùblachadh ann an àireamh nan daoine fastaichte san roinn mar 
thoradh air an tasgadh seo. Thathar den bheachd gu bheil comas aig margaidhean 
nan coinsiumairean gabhail ris an àrdachadh mean air mhean seo; agus gheibh luchd-
giullachd fheusgain ann an Alba buannachd cuideachd bhon fhàs sheasmhach ann an 
obair nan tuathanasan.

Cuiridh Prògram Biadh is Deoch nan Eilean Siar luach ri coimhearsnachdan so-leònte 
gus margaidhean ionadail a ghleidheadh agus àrdachadh airson gnìomhachasan 
iasgaich traidiseanta.  Tha am Prògram a’ gabhail a-steach obair leudachaidh beatha 
gu Cala Acarsaid, ann an Eilean Èirisgeigh, a tha a’ ciallachadh gum faigh iasgairean 
cothrom leantainneach air na raointean iasgaich an dà chuid air costa an iar agus 
costa an ear an eilein agus gun tèid goireas stòraidh uidheamachd a thogail air Cidhe 
Bhatarsaigh.

Riaghladh Iasgach a’ Chladaich agus Coimhearsnachdan air a’ Chosta
Tha sinn air leantainn oirnn a’ neartachadh ar dòigh-obrach a thaobh co-stiùireadh 
ann an 2024, agus tha seo air a bhith air leth cudromach dhan ghluasad againn a 
dh’ionnsaigh riaghladh nas sùbailte air iasgach a’ chladaich. Ag obair còmhla ris na 
Buidhnean Iasgach Cladaich Ionadail (RIFG) agus tro Bhuidheann Riaghladh agus 
Glèidhteachas Iasgaich (FMAC), chaidh ceumannan stiùiridh eadar-amail a thoirt 
a-steach sa Chèitean 2024 gus dèanamh cinnteach gum bi iasgach chrùbagan is 
ghiomach seasmhach. Tha na ceumannan seo a’ gabhail a-staigh: 

•	 casg air crùbagan agus giomaich le uighean a thoirt air tìr ann an Alba; agus 

•	 smachd air soithichean iasgaich clèibh nas motha na 12 meatair gu h-iomlan le 
eachdraidh de bhith a’ cur còrr air 200 tonna de chrùbagan agus/no ghiomach air tìr 
ann an ùine 12 mìosan bho 2020. 

Is iad na ceumannan eadar-amail seo a’ chiad cheum anns a’ Phrògram iomlan 
Leasachadh Riaghladh Iasgach a’ Chladaich (IFMI) againn trom bi sinn a’ gluasad ar 
stiùireadh air iasgach a’ chladaich gu modail nas sùbailte agus nas cuimsichte air an 
sgìre a tha a’ toirt feart air diofaran ann an cuantan cladach na h-Alba. 

Chomharraich am pròiseas de bhith a’ cruthachadh sreath de cheumannan eadar-
amail gus cur ri seasmhachd nan iasgaireachdan seo ann an com-pàirteachas le ar 
luchd-ùidh gu bheil grunn roghainnean riaghlaidh a’ faighinn buannachd bho sheòrsa 
air choreigin de dh’eadar-dhealachadh roinneil. Chaidh an aon bheachd a thoirt air 
adhart ann am fianais a chaidh a thoirt do Chomataidh Chùisean Dùthchail agus nan 
Eilean ann am Pàrlamaid na h-Alba san t-Sultain 2024, a dhaingnich gu bheil mòran 
bhuannachdan an lùib dòigh-obrach nas sònraichte agus nas ionadail airson riaghladh 
iasgaich. A bharrachd air sin, tha e air fàs soilleir gum biodh dòigh-obrach co-stiùiridh 

https://www.islandsdeal.co.uk/supporting-growth-future-industries/shell-volution
https://www.islandsdeal.co.uk/supporting-growth-future-industries/outer-hebrides-food-drink-programme
https://www.gov.scot/publications/inshore-fisheries-management-improvement-ifmi-call-evidence/

na bu threasa na bhuannachd a thaobh riaghladh ar n-iasgach cladaich nas fharsainge. 
Mar sin tha Riaghaltas na h-Alba airson coimhead air mar a dh’fhaodadh frèam-obrach 
ùr airson riaghladh iasgach a’ chladaich a thighinn còmhla ri lìbhrigeadh Planaichean 
Riaghlaidh Iasgach na h-Alba aig a’ cheann thall, còmhla ri amasan agus geallaidhean 
nas fharsainge.  

Tha planaichean againn a bhith a’ cumail co-chomhairle air a’ mholadh poileasaidh 
dheireannach aig a’ Phrògram IFMI againn aig deireadh 2025. 

Gnìomhachas Biadh na Mara
Lean sinn oirnn cuideachd a bhith ag obair le roinn a’ bhidhe-mara gus aghaidh a chur 
air na dùbhlain theicnigeach a thàinig mar thoradh air fàgail an AE. Bidh Riaghaltas 
na h-Alba daonnan a’ brosnachadh leas roinn biadh mara na h-Alba agus nì sinn ar 
dìcheall gus an roinn a chuideachadh gus a làn chomas a choileanadh.

Ag aithneachadh na buaidh a tha aig poileasaidh in-imrich làithreach na RA air comas 
roinn a’ bhidhe-mara cothrom faighinn air an luchd-obrach a dh’fheumas iad gus fàs 
gu seasmhach; tha sinn a’ cumail oirnn a’ dèanamh riochdachaidhean agus a’ cur 
a-steach fianais air na buaidhean sin do Riaghaltas na RA agus dhan Chomataidh 
Comhairleachaidh Imrich.

Às dèidh Riaghltas ùr a bhith ann às dèidh an Taghadh Choitchinn san Iuchar 
2024, chuir sinn fàilte air na cothroman às ùr bho Riaghaltas na RA airson co-
chomhairleachadh, co-obrachadh, agus obrachadh gu cruthachail leis na Riaghaltasan 
Tiomnaichte gus dèanamh cinnteach gu bheil an siostam in-imrich iomchaidh. Ach, 
ged a tha piseach air tighinn air cunbhalachd a’ chonaltraidh le Ministearan agus 
oifigearan Riaghaltas na RA a thaobh imrich fon Riaghaltas Làbarach ùr, chan eil aonta 
ann fhathast gus slighean imrich sònraichte a thoirt a-steach ann an Alba, a’ gabhail 
a-steach am Pìleat air Bhìosa Dùthchail / SRCIP. 

’S e an rud a tha sinn ag iarraidh air Riaghaltas na RA a bhith a’ toirt a-steach dòigh-
obrach sònraichte stèidhichte air cruinn-eòlais, seach dìreach air raointean, a thaobh 
imrich.

Ach, air 2 Dùbhlachd, thuirt an Leas Prìomh Mhinistear: “Tha an siostam in-imrich 
airson na RA air fad, agus chan eil planaichean aig an Riaghaltas sgeamaichean 
sònraichte a thoirt a-steach do dh’Alba no do sgìrean dùthchail aig an àm seo”, agus 
air 13 Faoilleach, thuirt Ministear na RA airson Imrich is Saoranachd nach bi Riaghaltas 
na RA ‘a’ toirt a-steach sgeama bhìosa Albannach no a’ tiomnadh smachd air 
poileasaidh in-imrich’. 

Anns a’ Mhàrt 2025, sgrìobh Ministear na RA airson Imrich is Saoranachd gu Ministear 
nan Co-ionannachdan a’ sireadh mholaidhean bho Riaghaltas na h-Alba air am biodh 
iad a’ beachdachadh airson cur a-steach do Phàipear Geal In-imrich Riaghaltas na RA 
ach chaidh a thoirt fa-near cuideachd nach eil Riaghaltas na RA fhathast am beachd 
slighean imrich cruinn-eòlasach sònraichte sam bith a chur a-steach.

https://www.gov.scot/policies/sea-fisheries/fisheries-management-plans/
https://www.gov.scot/policies/sea-fisheries/fisheries-management-plans/

Gealltanas 2.6 Taisbeanar ceannas san roinn phoblaich le bhith a’ dearbhadh gun 
urrainn obair agus cùrsa-beatha soirbheachail a bhith aig daoine sna h-eileanan.

Mapa Slighe Buileachaidh 2024
•	 Tha Sgapadh Luchd-obrach ag amas air sealltainn gun gabh obair a dhèanamh 

anns a’ mhòr-chuid de dh’àiteachan. Cumaidh Riaghaltas na h-Alba air a’ 
conaltradh agus a’ meòrachadh air an obair seo a tha a’ tighinn am bàrr.

•	 Tron Ro-innleachd Nàiseanta airson Cruth-atharrachadh Eaconamach (NSET) tha 
Riaghaltas na h-Alba air aontachadh prògram cuimsichte air Tàladh Tàlant a chur 
an gnìomh gus prìomh sgilean agus tàlant a thàladh bhon chòrr den RA. Tha am 
prògram Tàladh Tàlant a’ gabhail a-steach grunn shruthan-obrach leis an amas 
daoine aig aois obrach a thàladh agus a chumail leis na sgilean gus taic a chumail 
ri ath-bheothachadh eaconamach na h-Alba agus gus cuideachadh gus dèiligeadh 
ri dùbhlain a thaobh àireamhan-sluaigh.

•	 Tha prògram Gleidhidh nan Ceumnaichean a’ leantainn air adhart, a’ brosnachadh 
oileanaich a bhith a’ fuireach ann an Alba às dèidh dhaibh crìochnachadh sa 
cholaiste no san oilthigh. Thàinig an gnìomh seo bhon Ro-innleachd Foghlaim 
Eadar-nàiseanta. 

A’ Tàladh Tàlant
Nuair a ghluais gnìomhachd tàladh tàlaint dhan ìre lìbhrigidh ann an 2024, chaidh 
an obair a bhith a’ tàladh agus a’ toirt taic do dhaoine gus tighinn a dh’Alba a 
dh’fhuireach agus a dh’obair a thoirt air adhart tro stèidheachadh Seirbheis Imrich na 
h-Alba (SMS). Bidh pàirt ro-chudromach aig an SMS ann a bhith a’ cuideachadh luchd-
fastaidh gus an siostam in-imrich a th’ ann an-dràsta a chleachdadh agus taic a thoirt 
do dhaoine a tha air roghnachadh dachaigh a dhèanamh ann an Alba.

A bharrachd air seo, tha Riaghaltas na h-Alba a’ cruthachadh dòigh-obrach ùr 
a thaobh planadh sgilean aig an àm seo gus tuigse nas fheàrr fhaighinn air na 
feumalachdan sgilean aig ìre nàiseanta, agus mar as urrainn dhuinn dèiligeadh riutha 
nas fheàrr, gu sònraichte far a bheil na fuasglaidhean rim faighinn taobh a-staigh an 
t-siostam foghlaim agus sgilean.

A’ comharrachadh phrìomhachasan sgilean ro-innleachdail na h-Alba, a bharrachd 
air na lèirsinnean, leanaidh sinn oirnn a’ sireadh bheachdan bho luchd-fastaidh, a 
chuidicheas le bhith a’ fiosrachadh obair Seirbheis Imrich na h-Alba san àm ri teachd.

Comhairle Dhaoine agus Dàimhean Luchd-obrach
Tha dealas fhathast aig Riaghaltas na h-Alba a thaobh a bhith a’ tabhann obair 
mheasgaichte shùbailte, a’ cumail taic ri luchd-obrach a bhith ag obair ann an raon 
de shuidheachaidhean agus àiteachan. Tha seo a’ ciallachadh gun urrainn dhuinn 
cothroman a mheudachadh gus dàimhean làidir a thogail le coimhearsnachdan air 
feadh na h-Alba air fad. Thathar a’ dèanamh lèirmheas air oighreachd Riaghaltas na 
h-Alba gus an urrainn dhuinn planadh airson togalaichean air prìs ruigsinneach a tha 
in-ghabhalach, ruigsinneach, ùr-nodha, tèarainte, lùth-èifeachdach agus gus an luach 
as fheàrr a thoirt seachad. Tha sinn cuideachd a’ cumail sùil air meud, cleachdadh ar 
luchd-obrach agus far a bheil iad suidhichte gus feumalachdan nan coimhearsnachdan 
air a bheil sinn a’ frithealadh a choileanadh.

https://www.gov.scot/publications/scotlands-international-education-strategy/
https://www.gov.scot/publications/scotlands-international-education-strategy/

Gealltanas 2.7 Brosnaichear àrainneachd gnìomhachais bheòthail a tha a’ toirt 
cothrom do dhaoine farsaingeachd de chothroman eaconamach a leantainn anns na 
h-eileanan.

Mapa Slighe Buileachaidh 2024
•	 Leanaidh sinn oirnn a’ dèanamh cinnteach gu bheil poileasaidhean, ro-innleachdan 

agus seirbheisean ùra agus leasaichte iomchaidh airson nan eilean le bhith a’ 
dèanamh Measaidhean Buaidh air Coimhearsnachdan Eileanach.

•	 A bharrachd air a bhith ag àbhaisteachadh taic gnìomhachais, leanaidh Prògram 
nan Eilean air adhart a’ tasgadh ann an leasachadh agus dìon bun-structair ro-
chudromach nan eilean. Gus dèanamh cinnteach gum bi an luach as fheàrr aig na 
tasgaidhean sin do na coimhearsnachdan eileanach againn, tha frèam Prògram 
nan Eilean stèidhichte air prionnsapalan togail beartas coimhearsnachd stèidhichte 
air àite.

Prògram nan Eilean
Tha Prògram nan Eilean na eileamaid ro-chudromach de bhuileachadh Plana 
Nàiseanta nan Eilean. Tha an tasgadh calpa seo a’ toirt taic do phròiseactan bun-
structair a thòisich na sia ùghdarrasan ionadail eileanach, a tha ag amas air a bhith 
a’ leasachadh, a’ cruthachadh, no a’ dìon iomairtean ionadail a tha a rèir Amasan Ro-
innleachdail Plana Nàiseanta nan Eilean.

Chaidh beagan a bharrachd air £15m a sgaoileadh bhon a thòisich e ann an 2021-22, a’ 
toirt taic do 71 pròiseact ann an 51 eileanan eadar-dhealaichte. Chaidh an £3 millean a 
bha ri fhaighinn ann an 2024-25 a sgaoileadh eadar na deich pròiseactan a leanas:

Comhairle Shealtainn
•	 £276,665 airson Ìre 3 de Phlana ath-sgeadachaidh Eaglais Papa Stour ann am Papa 

Stour.

•	 £204,895 airson nan ìrean deireannach de chrìochnachadh Amharclann Fair Isle agus 
àite-fuirich Luchd-tadhail a’ Fair Isle.

•	 £139,992 airson Ìre 2 de ath-nuadhachadh ionad coimhearsnachd Hymhus ann an Tìr-
mòr Shealtainn.

Comhairle na Gàidhealtachd
•	 £409,258 gus goireasan ùra air tìr a thogail aig Cala Stafainn, a tha fo seilbh na 

coimhearsnachd, ann an ear-thuath an Eilein Sgitheanaich.

•	 £350,000 airson Leasachadh air Ruigsinneachd Coimhearsnachd is Poblach san 
Eilean Sgitheanach aig Rathad a’ Chlaiginn, Gob na h-Èist, agus Gleann Bhreatail.

Comhairle nan Eilean Siar
•	 £651,000 airson Ionad Eilean na h-Òige gus ionad dualchais agus Co-ionad 

Coimhearsnachd beothail a dhèanamh den t-seann sgoil ann an Èirisgeigh.

•	 £50,500 airson Ìre 1 de Cho-ionad Cruthachail Taigh Chearsabhagh ann an Uibhist a 
Tuath.

Comhairle Siorrachd Àir a Tuath
•	 £414,425 airson na h-ìre mu dheireadh de dh’ath-sgeadachadh Talla-baile Phort a’ 

Mhuilinn.

Comhairle Arcaibh
•	 £346,000 airson togalaichean ùra aig Port-adhair Eday agus Westray.

Comhairle Earra-Ghàidheal is Bhòid
•	 £157,265 airson leudachadh air Dachaigh Chùraim Chùirt MhicThòmais ann an Eilean 

Bhòid.

Leasachadh Eaconamach Roinneil
Tha com-pàirtichean roinneil ag obair gu dlùth ri chèile gus tuigse nas fheàrr fhaighinn 
air, agus gus freagairt air cothroman ann an eileanan na h-Alba. Mar phàirt de seo, 
chaidh rannsachadh a bharantachadh ann an 2024 air Cothroman Cruth-atharrachaidh 
Roinneil le Com-pàirteachas Eaconamach Roinneil na Gàidhealtachd is nan Eilean 
(HIREP) agus Iomairt na Gàidhealtachd is nan Eilean gus na cothroman sin, clàran-
ama airson tasgadh agus a’ bhuaidh a bhios aca air luchd-obrach, sgilean agus bun-
structair a thomhas. Tha an rannsachadh ag amas gu sònraichte air far a bheil feum air 
“tomad riatanach” gus taic a thoirt do chothroman eaconamach agus mar a ghabhas 
seo a dhèanamh. Bidh na toraidhean rim faighinn tràth ann an 2025 agus cumaidh iad 
taic ri phlanadh, tasgadh agus lìbhrigeadh san àm ri teachd. 

Taic Gnìomhachais aig HIE
Tro oifisean sgìreil sna h-eileanan, tha HIE a’ leantainn air adhart a’ toirt taic 
shònraichte do ghnìomhachasan agus iomairtean sòisealta gus an cuideachadh 
gus soirbheachadh agus fàs tro bhith a’ toirt seachad comhairle, cothrom air bun-
structair agus tasgadh. Bidh HIE ag obair gu dlùth le oifigearan Business Gateway gus 
dèanamh cinnteach gum bi slighe custamair èifeachdach ann do chliantan stèidhichte 
sna h-eileanan.  

Dh’aontaich HIE ri 112 iarrtas maoineachaidh bho 92 buidheann eadar-dhealaichte sna 
h-eileanan luach £15.2 millean, eadar am Faoilleach agus an Dùbhlachd 2024.  Thug 
am maoineachadh seo tasgadh de bharrachd de £45.1 millean a-steach.

Measadh Buaidh Coimhearsnachd Eileanach
Tha an riatanas airson Measaidhean Buaidh Coimhearsnachdan Eileanach làidir ro-
chudromach airson leasachadh eaconamach seasmhach nan eilean. Tha sinn fhathast 
gu mòr airson dèanamh cinnteach gun tèid poileasaidhean, ro-innleachdan agus 
seirbheisean ùra agus ùraichte a mheasadh gu mionaideach a thaobh na buaidh a 
th’ aca air na h-eileanan. Tha dealas aig Sgioba nan Eilean a bhith a’ toirt taic do 
sgiobaidhean poileasaidh air feadh Riaghaltas na h-Alba le bhith a’ dèiligeadh ri 
feumalachdan sònraichte nan coimhearsnachdan eileanach againn.

Gealltanas 2.8 Cruthaichear agus brosnaichear cothroman obrach agus 
phreantasachdan airson eileanaich òga.

Mapa Slighe Buileachaidh 2024
•	 Chaidh Buidheann Leasachaidh Preantasachdan Ceumnaiche (GA) a 

stèidheachadh agus bheir i sùil a-rithist air adhbhar agus amasan nam 
Preantasachdan Ceumnaiche gus cuideachaidh le bhith a’ fiosrachadh poileasaidh 
san àm ri teachd agus gus dèanamh cinnteach gu bheil an stiùireadh ro-
innleachdail airson GA a rèir ath-leasachadh sgilean nas fharsainge. Bidh seo a’ 
gabhail steach ath-sgrùdadh air mar as urrainn dhaibh taic a thoirt do luchd-
fastaidh eileanach agus do dhaoine òga.

•	 Thèid ath-sgrùdadh a dhèanamh air poileasaidh nan Nua-phreantasachdan 
cuideachd gus dèanamh cinnteach gu bheil preantasachdan a’ cuideachadh 
le bhith a’ toirt air adhart fàs eaconamach, a’ dèiligeadh ri beàrnan sgilean sa 
mhargaidh obrach agus a’ toirt taic do lìbhrigeadh ghealltanasan Riaghaltas na 
h-Alba, a’ gabhail a-steach gealltanasan a thaobh cothromachadh-carboin agus 
coimhearsnachdan eileanach seasmhach.

•	 Tha obair a’ dol air adhart gus stèidh fianais a chruthachadh gus na modailean 
preantasachd airson Preantasachdan Bun-ìre, Nua-phreantasachdan agus 
Preantasachdan Ceumnaiche a leasachadh. Tha sinn an dùil gun lean an obair seo 
gu deireadh na bliadhna. Bidh sinn an uair sin ag obair le luchd-ùidh agus luchd-
ionnsachaidh gus leasachaidhean a dhèanamh air na modailean thairis air na 
bliadhnaichean ri teachd.

•	 Bidh Leasachadh Sgilean na h-Alba (SDS) a’ toirt seachad seirbheis dhreuchdan 
airson gach aois anns a h-uile ùghdarras ionadail, a tha a’ soilleireachadh nan 
roghainnean a th’ ann do dhaoine air feadh na h-Alba, a’ gabhail a-steach Nua-
phreantasachdan. Tha Leasachadh Sgilean na h-Alba a’ dèanamh barrachd obrach, 
còmhla ri fastaichean, gus cuideam a chur air cho cudromach ’s a tha Nua-
phreantasachdan, gu sònraichte tro Sheachdain Phreantasachdan na h-Alba. Tha 
sinn a’ cumail oirnn ag obair gu dlùth le Leasachadh Sgilean na h-Alba gus taic a 
thoirt do Nua-phreantasachdan air feadh na h-Alba.

Sgilean Fad-beatha agus Preantasachdan
Tha e na phrìomhachas aig Riaghaltas na h-Alba a bhith a’ brosnachadh lìbhrigeadh 
preantasachdan air feadh nan coimhearsnachdan eileanach gus taic a chumail 
ri fàs in-ghabhalach. Mar phàirt de seo, thug sinn a-steach àrdachadh dùthchail 
airson lìbhrigeadh nan Nua-phreantasachdan, a tha na phàigheadh a bharrachd 
do sholaraichean trèanaidh gus solar a bhrosnachadh ann an eileanan agus ann an 
sgìrean dùthchail.  

A bharrachd air sin, tha maoineachadh siubhail is chosgaisean (a’ gabhail a-steach 
airson àite-fuirich) cuideachd ri fhaighinn gus taic a chumail ri preantasan a 
dh’fheumas a dhol gu trèanadh structaraichte is foirmeil far na h-obrach (taobh 
a-muigh riatanasan siubhail làitheil àbhaisteach) far a bheil seo riatanach fo Fhrèam 
nan Nua-phreantasachdan.

Ann an 2023-24 thòisich 161 nua-phreantasachdan anns Na h-Eileanan Siar, 113 
ann an Arcaibh agus 182 ann an Sealtainn. Bha an àireamh as motha de na nua-
phreantasachdan ann an roinnean leithid togail, spòrs, slàinte is cùram-sòisealta, agus 
ann an IT agus seirbheisean eile. 

Mar phàirt den obair ath-leasachadh againn air preantasachdan, tha sinn ag amas air 
iom-fhillteachd an t-siostam preantasachd làithreach a lùghdachadh, gus a dhèanamh 
nas soilleire agus luach an tasgaidh a mheudachadh do luchd-ionnsachaidh agus dhan 
eaconamaidh. Feuchaidh sinn cuideachd ri dhèanamh cinnteach nach bi brisidhean 
air na modailean lìbhrigidh preantasachd làithreach fhad ‘s a tha leasachaidhean gan 
dèanamh thar nam beagan bhliadhnaichean ri teachd.

Nuair a bhios sinn ag obair air ath-leasachadh preantasachdan thairis air na beagan 
bhliadhnaichean ri teachd, beachdaichidh sinn air a’ bhuaidh a bheir atharrachadh sam 
bith air coimhearsnachdan eileanach.

Nua-phreantasachdan
Tha obair làithreach gus cur ris a’ bhunait fianais airson Nua-phreantasachdan a’ 
gabhail a-steach a bhith mapadh a’ mhodail obrachaidh is maoineachaidh làithreach, 
a’ gabhail a-steach tasgadh luchd-fastaidh agus cosgaisean lìbhrigidh, còmhla ri togail 
air lèirmheas Withers gus neartan agus raointean leasachaidh a chomharrachadh.  
Thathar an dùil gun lean an obair seo gus an t-earrach 2025 agus bheir i seachad 
bunait airson obair san àm ri teachd le prìomh luchd-ùidh agus luchd-ionnsachaidh 
gus dèanamh cinnteach gum faighear a’ bhuannachd as fheàrr bhon tasgadh mhòr 
againn ann am Nua-phreantasachdan.  Aithrisidh sinn air builean aig deireadh 
2025 / tràth ann an 2026 gus an gabh ath-leasachadh agus leasachaidhean Nua-
phreantasachd a chur an gnìomh.  

Preantasachdan Ceumnaiche
Aig deireadh an earraich 2024, chaidh Buidheann Leasachaidh Phreantasachdan 
Ceumnaiche a stèidheachadh, leis an Àrd-ollamh Stephen Decent, Prionnsapal agus 
Iar-sheansalair, Oilthigh Cailleannach Ghlaschu sa chathair. Tha ballrachd a’ gabhail 
a-steach Colaistean na h-Alba, Oilthighean na h-Alba, Leasachadh Sgilean na h-Alba 
agus Comhairle Maoineachaidh na h-Alba. 

Tha agus bha Riaghaltas na h-Alba air a bhith a’ conaltradh ri Colaistean na 
h-Alba, Oilthighean na h-Alba, Foghlam NHS Alba agus riochdairean nan 
ùghdarrasan ionadail gus tuigse nas fheàrr fhaighinn air ceistean mu lìbhrigeadh 
Phreantasachdan Ceumnaiche agus cothroman gus taic a thoirt dhan roinn phoblach 
san fharsaingeachd air feadh na  h-Alba. Tha sinn cuideachd air tòiseachadh air 
conaltradh le fastaichean, a’ gabhail a-steach an fheadhainn anns na h-eileanan, le sùil 
ri molaidhean a dhèanamh ro dheireadh na bliadhna ionmhais seo.

Bun-phreantasachdan
Chaidh Buidheann Leasachaidh nam Bun-phreantasachdan a stèidheachadh ann an 
2022 às dèidh Lèirmheas Foghlam Alba air Bun-phreantasachdan (foillsichte 29 Màrt 
2022), gus taic a chumail ri ro-innleachd nam Bun-phreantasachdan ann an Alba san 
àm ri teachd.

https://education.gov.scot/inspection-and-review/hm-chief-inspector-reports-and-guidance/other-inspection-findings/evaluation-of-foundation-apprenticeships-march-2022/

Tha dleastanasan Buidheann Leasachaidh nam Bun-phreantasachdan a’ gabhail 
a-steach a bhith a’ coimhead a-rithist air adhbhar agus cinn-uidhe nam Bun-
phreantasachdan gus cuideachadh le bhith a’ fiosrachadh rùintean poileasaidh airson 
an àm ri teachd agus a’ toirt air adhart toraidhean ath-sgrùdadh Foghlam Alba, a’ 
dèanamh cinnteach gu bheil stiùireadh ro-innleachdail nam Bun-phreantasachdan 
cuideachd a rèir ath-leasachadh foghlaim san fharsaingeachd.

Às dèidh foillseachadh nan Lèirmheasan Neo-eisimeileach ‘An t-àm ri teachd againn: 
Lèirmheas Neo-eisimeileach air Teisteanasan agus Measadh’ agus ‘Freagarrach dhan 
àm ri teachd: a’ cruthachadh siostam ionnsachaidh iar-sgoile gus cruth-atharrachadh 
eaconamach a bhrosnachadh, tha obair air tòiseachadh a-rithist air lèirmheas air 
Bun-phreantasachdan.  Mar phàirt de seo, thathar ag ath-sgrùdadh ballrachd agus 
cumhachan iomraidh Buidheann Leasachaidh nam Bun-phreantasachdan agus thèid a’ 
bhuidheann ath-leasaichte a chur air dòigh tràth ann an 2025.

Nì an obair seo ath-sgrùdadh air na Bun-phreantasachdan a tha air an tabhainn a 
bharrachd air na cùrsaichean dreuchdail eile a thathar a’ tabhann ann an sgoiltean gus 
slighe air adhart a chomharrachadh leis na buannachdan as motha do dhaoine òga. 
Tha a’ chiad ìre de ghnìomhachd ag amas air a thighinn gu crìch ron t-Samhradh 2025.

Mar phàirt den obair gus Bun-phreantasachdan ath-sgrùdadh, beachdaichidh sinn 
air leasachaidhean gus cothrom a bhrosnachadh dhaibhsan a tha a’ fuireach ann an 
coimhearsnachdan eileanach, a’ toirt fa-near gur dòcha gu bheil dùbhlain a bharrachd 
ann a thaobh cosgaisean siubhail agus clàran-ama.

Co-ionad Cosnaidh
Tha Ionad Co-ionad Cosnaidh Arcaibh, a tha stèidhichte ann an Kirkwall, na àite co-
obrachail do dhaoine a tha a’ sireadh taic cosnaidh, trèanadh agus leasachadh sgilean. 
Tha am Co-ionad, a tha a’ faighinn taic bho Leasachadh Sgilean na h-Alba agus an 
Com-pàirteachas Cosnaidh Ionadail, ag amas air àrainneachd fhàilteach a thoirt 
seachad far am faigh daoine cothrom air diofar sheirbheisean gus an t-slighe aca 
a-steach gu cosnaidh a neartachadh.

A’ togail air a’ mhodail com-pàirteachais shoirbheachail eadar Comhairle nan Eilean 
Siar agus Leasachadh Sgilean na h-Alba, thèid Co-ionad Cosnaidh ùr a stèidheachadh 
ann an Talla a’ Bhaile aig cridhe meadhan baile Steòrnabhaigh. Tha an co-ionad seo 
ag amas air co-obrachadh a bhrosnachadh le bhith a’ toirt seachad àite co-roinnte a 
tha ruigsinneach dhan Chom-pàirteachas Cosnaidh Ionadail san fharsaingeachd, a’ 
brosnachadh eadar-obrachadh agus co-obrachadh cunbhalach, agus a’ leudachadh 
co-iomairtean agus cleachdadh ghoireasan. Tron cho-obrachadh chuideachail seo, 
tha sinn ag amas air seirbheis nas fheàrr a thoirt dhan choimhearsnachd agus gus 
dèiligeadh ri dùbhlain a thaobh cosnaidh.

https://www.gov.scot/publications/future-report-independent-review-qualifications-assessment-gaelic-version/
https://www.gov.scot/publications/future-report-independent-review-qualifications-assessment-gaelic-version/
https://www.gov.scot/publications/fit-future-developing-post-school-learning-system-fuel-economic-transformation/
https://www.gov.scot/publications/fit-future-developing-post-school-learning-system-fuel-economic-transformation/
https://www.gov.scot/publications/fit-future-developing-post-school-learning-system-fuel-economic-transformation/

Gealltanas 2.9 Nithear cinnteach gu bheil solar sgilean sùbailte agus freagairteach a 
thaobh iarrtas san àm ri teachd agus gu bheil e a’ toirt comas do dhaoine cothroman 
a ghabhail.

Mapa Slighe Buileachaidh 2024
•	 Tha am Prògram Sgioba-obrach Sgileil aig an Ro-innleachd Nàiseanta airson 

Cruth-atharrachadh Eaconamach ag amas air dèanamh cinnteach gu bheil na 
sgilean aig daoine a dh’fheumas iad aig a h-uile ìre de bheatha gus dreuchdan 
buannachdail a bhith aca agus gus feumalachdan eaconamaidh agus comann-
sòisealta a tha a’ sìor atharrachadh a choileanadh agus gum bi fastaichean a’ 
tasgadh anns an luchd-obrach sgileil a dh’fheumas iad gus fàs a thoirt air na 
gnìomhachasan aca.

•	 Tha dealas aig Riaghaltas na h-Alba dèanamh cinnteach gu bheil an siostam 
foghlaim is sgilean sùbailte agus a’ freagairt air feumalachdan eaconamach ar 
roinnean agus raointean. Mar phàirt de seo, chaidh an Lèirmheas Neo-eisimeileach 
air Cruth Lìbhrigeadh nan Sgilean fhoillseachadh san Ògmhios 2023. Air an 
aon mhìos, dh’fhoillsich Riaghaltas na h-Alba ar n-Adhbhar is Prionnsapalan 
airson Foghlam Iar-sgoile, Sgilean agus Rannsachadh a’ mìneachadh grunn 
phrìomhachasan tòiseachail. Tha obair air grunn de na prìomhachasan sin a’ dol 
air adhart agus bidh e ro-chudromach ann a bhith a’ dèanamh cinnteach gu bheil 
an siostam foghlaim agus sgilean nas fhreagarraiche do dh’fheumalachdan sgilean 
ro-innleachdail na h-Alba.

•	 Air fhiosrachadh le molaidhean a’ Choimisein Neo-eisimeilich airson Ath-sgrùdadh 
air Ionnsachadh Stèidhichte air Fearann, tha Riaghaltas na h-Alba a’ cruthachadh 
Plana Buileachaidh gus daoine a thàladh leis na sgilean agus an t-eòlas a tha a 
dhìth gus obrachadh ann an roinnean stèidhichte air fearann agus tuathanas-
uisge agus gus na sgilean sin a thoirt do barrachd dhaoine Tha Plana Gnìomh nan 
Sgilean airson Alba Dhùthchail a’ mìneachadh na dòigh-obrach ro-innleachdail, 
chom-pàirteachail againn gus feumalachdan sgilean na h-eaconamaidh dùthchail 
is eileanaich a choileanadh. Tha am Plana a-nis air tighinn gu ìre agus tha sinn ag 
obair air an dòigh-obrach againn airson an àm ri teachd airson co-òrdanachadh 
agus lìbhrigeadh sgilean gu seasmhach san fhad-ùine airson coimhearsnachdan 
dùthchail is eileanach, a’ gabhail a-steach ath-leasachadh thar siostam an 
fhoghlaim is nan sgilean.

•	 Tha Aonta Earra-Ghàidheal is Bhòid a’ gabhail a-steach prògram Rural Skills 
Accelerator, a bhios a’ frithealadh choimhearsnachdan eileanach san sgìre.

•	 Leasaichidh prògram Eileanan Tàlantach aig Aonta Fàs nan Eilean foghlam agus 
sgilean thar gach roinn ann am prògram Aonta nan Eilean, gu sònraichte anns na 
roinnean cothromachadh-carboin agus ath-nuadhachail.

Aonta Fàs nan Eilean 
Nì pròiseact Ath-leasachadh Àrainn Innse Gall aig Aonta Fàs nan Eilean, a tha 
cha mhòr deiseil, ùrachadh air goireasan agus teicneòlasan ionnsachaidh aig 
àrainn Steòrnabhaigh aig Oilthigh na Gàidhealtachd is nan Eilean gus taic a 
thoirt do lìbhrigeadh curraicealam ùr-nodha a choileanas dùilean nan oileanach, 
na h-eaconamaidh ionadail agus an luchd-obrach. A bharrachd air seo, thèid 
farsaingeachd de ghoireasan agus uidheamachd gluasadach a stèidheachadh a bheir 

https://www.gov.scot/publications/fit-future-developing-post-school-learning-system-fuel-economic-transformation/
https://www.gov.scot/publications/fit-future-developing-post-school-learning-system-fuel-economic-transformation/
https://www.gov.scot/publications/post-school-education-research-skills-purpose-principles/
https://www.gov.scot/publications/post-school-education-research-skills-purpose-principles/

barrachd comas-lìbhrigidh do dh’obair coimhearsnachd làithreach aig na h-ionadan 
ionnsachaidh ann an Uibhist is Barraigh.  Cuidichidh na cothroman a bheir am 
pròiseact seachad le bhith a’ tàladh barrachd dhaoine a dhol do na eileanan airson 
cùrsaichean no a bhith a’ cumail orra a’ fuireach sna h-eileanan, taic an dà chuid dhan 
eaconamaidh ionadail agus do bhunait nan sgilean.

Sgilean airson Alba Dhùthchail
Dh’fhoillsich sinn freagairt Riaghaltas na h-Alba ri molaidhean an Ath-sgrùdaidh 
air Ionnsachadh Stèidhichte air Fearann air mar a tharraingear barrachd dhaoine 
gu raointean stèidhichte air fearann agus tuathanasan-uisge. Tha sinn air plana 
buileachaidh a chruthachadh stèidhichte air na beachdan a fhuair sinn, ag obair le 
buidhnean poblach, gnìomhachasan, buidhnean saor-thoileach agus daoine agus 
foillsichidh sinn seo a dh’aithghearr. Le bhith a’ cur an gnìomh ar freagairt do na 
molaidhean, bheirear taic do leasachadh na h-eaconamaidh dùthchail, eileanach agus 
oirthirich agus nan coimhearsnachdan againn le bhith a’ cuideachadh gus chothroman 
cosnaidh a chruthachadh sna raointean againn stèidhichte air fearann, tuathanasan-
uisge agus glèidhteachas àrainneachd.

Tha Plana Gnìomh nan Sgilean airson Alba Dhùthchail a’ mìneachadh na dòigh-
obrach ro-innleachdail, chom-pàirteachail againn gus feumalachdan sgilean na 
h-eaconamaidh dùthchail is eileanaich a choileanadh. Tha am plana a-nis air tighinn 
gu ìre agus tha sinn ag obair air an dòigh-obrach againn airson an àm ri teachd 
airson co-òrdanachadh agus lìbhrigeadh sgilean gu seasmhach san fhad-ùine airson 
coimhearsnachdan dùthchail is eileanan air feadh na h-Alba, a’ gabhail a-steach ath-
leasachadh thar siostam an fhoghlaim is nan sgilean.

Gealltanas 2.10 Togar air Plana Mara Nàiseanta na h-Alba gus dèanamh cinnteach 
gun toir iasgach agus gnìomhan eaconamach eile co-cheangailte ris a’ mhuir 
cothroman a bharrachd do choimhearsnachdan eileanach, ach aig an aon àm, gun 
tèid seo a dhèanamh ann an dòigh sheasmhach.

Mapa Slighe Buileachaidh 2024
•	 Tha obair leasachadh leantainneach air an dàrna Plana Mara Nàiseanta (NMP2) 

air a stiùireadh le dòigh-obrach chom-pàirteachail agus conaltradh farsaing le 
luchd-ùidh a chuireas an comas co-dhealbhadh poileasaidhean sa phlana. Bidh 
NMP2 fhathast a’ suidheachadh a’ cho-theacsa airson planadh mara roinneil 
is sgìreil, agus bheir e seachad barrachd soilleireachd air beachdachadh air 
suidheachaidhean roinneil ann an co-dhùnaidhean.

•	 Mar phàirt den mheasadh air an dreachd phlana, nì sinn Measadh Buaidh Sòiseo-
eaconamach (SEIA), agus Measadh Buaidh air Coimhearsnachdan Eileanach 
(ICIA), a’ toirt chothroman sònraichte do choimhearsnachdan eileanach a dhol 
an sàs sa phròiseas, a’ gabhail a-steach tro Chom-pàirteachasan Planadh Mara 
stèidhichte agus Com-pàirteachasan Cladaich Ionadail.

•	 Anns a’ phrògram Biadh is Deoch ann an Aonta Fàs nan Eilean, thèid tasgadh 
a dhèanamh ann an cidhe Acarsaid, cala a tha cudromach gu ro-innleachdail le 
deagh ruigsinneachd do raointean iasgaich air taobh an iar agus taobh an ear 
Èirisgeigh. Tha an tasgadh seo ann gus an cidhe a neartachadh agus airson obair-
leasachaidh a chuireas ris a’ chomas obrachaidh aige.

https://www.gov.scot/publications/scottish-government-response-report-independent-commission-land-based-learning-review/
https://www.skillsdevelopmentscotland.co.uk/what-we-do/skills-planning/skills-action-plan-for-rural-scotland

Tha obair leasachaidh air Plana Mara Nàiseanta na h-Alba 2 air a dhol air adhart tro 
2024. Tron bhliadhna, chaidh prògram farsaing de chom-pàirteachadh luchd-ùidh a 
lìbhrigeadh, a’ gabhail a-steach 14 bùthan-obrach co-cheangailte ri raon na mara le 
còrr is 100 buidheann ann, gus beachdan a chruinneachadh air na dreachd amasan 
àrd-ìre agus gus dòighean-obrach poileasaidh fhiosrachadh agus fheuchainn. San 
Lùnastal 2024, chaidh Aithris ath-sgrùdaichte air Com-pàirteachadh Poblach agus 
Ro-innleachd Ceangal Luchd-ùidh fhoillseachadh, a’ mìneachadh chothroman a 
bharrachd airson conaltradh le luchd-ùidh fhad ’s a thathar a’ cruthachadh a’ phlana. 

Chaidh an dàrna Fòram Planaidh Mara Nàiseanta a chumail san t-Samhain 2024, 
a’ toirt còmhla riochdairean bho raointean na mara, buidhnean luchd-ùidh agus 
coimhearsnachdan eileanach, gus conaltradh thar-roinneil a chumail air cùisean sgìreil 
sònraichte agus air dreachdan de bheachdan poileasaidh. 

Chaidh Fòram Planaidh Mara Roinneil a chuir air bhog cuideachd san t-Samhain 2024, 
a’ toirt còmhla riochdairean bho Chom-pàirteachasan Planadh Mara Roinneil agus 
Com-pàirteachasan Costa Ionadail gus fiosrachadh a cho-roinn agus gus obrachadh 
gus fuasglaidhean a thogail gus am pròiseas planaidh mara roinneil a thoirt air adhart, 
a’ gabhail a-steach cuideachadh gus an dàimh eadar planadh nàiseanta is roinneil a 
shoilleireachadh. 

Chaidh fios air ais bho luchd-ùidh a chruinneachadh, a chur còmhla agus a 
chleachdadh gus sgrìobhadh Plana Mara Nàiseanta 2 fhiosrachadh gus stiùireadh a 
thoirt seachad air mar a dh’fhaodadh am plana dèiligeadh ri diofar iarrtasan airson 
cleachdadh na mara agus co-theacsan ionadail, agus gus barrachd soilleireachd agus 
stiùireadh fhaighinn airson planadh mara roinneil san àm ri teachd.

Chaidh Plana Mara Nàiseanta 2: Aithris Seasamh air Planadh a chruthachadh agus 
rinneadh co-chomhairleachadh poblach air bho 5 Samhain 2024 gu 28 Faoilleach 
2025. Tha an aithris na geàrr-chunntas air an fhios air ais a chaidh a chruinneachadh 
agus tha i a’ taisbeanadh obair gus seata de bheachdan poileasaidh, stiùireadh agus 
rùn airson a’ phlana a chruthachadh. B’ e adhbhar na h-aithris cothrom tìmeil a thoirt 
seachad gus com-pàirteachadh a chumail air na beachdan poileasaidh a bhathar a 
mholadh gus cruthachadh an dreachd phlana fhiosrachadh airson co-chomhairle aig 
deireadh 2025. 

Chaidh obair ullachaidh a chrìochnachadh air Measadh Buaidh Sòiseo-eaconamach 
agus Measadh Buaidh Coimhearsnachd Eileanach, le mion-sgrùdaidhean mionaideach 
agus barrachd conaltraidh ri coimhearsnachdan eileanach ri dhèanamh tràth ann 
an 2025, a’ gabhail a-steach bùithtean-obrach Plana Mara Nàiseanta 2 le fòcas 
coimhearsnachd air an cumail le Com-pàirteachasan Planaidh Mara Roinneil agus 
Com-pàirteachasan Costa Ionadail. 

Aonta Fàs nan Eilean
Faic earrann 2.5 gu h-àrd airson fiosrachadh mu Shell-volution agus mu Phrògram 
Biadh is Deoch nan Eilean Siar.

Gealltanas 2.11 Nithear cinnteach gu bheil cleachdadh fearainn seasmhach a’ gabhail 
a-steach àiteachas agus coilltearachd fhathast a’ toirt seachad obraichean agus 
cothroman do choimhearsnachdan eileanach.

https://www.gov.scot/publications/scotlands-national-marine-plan-2-stakeholder-engagement-strategy-statement-public-participation/
https://www.gov.scot/publications/scotlands-national-marine-plan-2-stakeholder-engagement-strategy-statement-public-participation/
https://www.gov.scot/publications/nmp2-planning-position-statement/

Mapa Slighe Buileachaidh 2024
•	 Leanaidh Riaghaltas na h-Alba air adhart ag obair le roinn na coilltearachd gus 

cothroman trèanaidh a thabhann do luchd-inntrigidh ùra agus do dhaoine a tha 
san roinn mar-thà, a’ gabhail a-steach coimhearsnachdan eileanach. 

•	 Tha dithis luchd-obrach aig Sgioba Leasachaidh na Croitearachd aig Coimisean 
na Croitearachd anns na h-Eileanan an Iar. Tha luchd-obrach a bharrachd aig 
a’ Choimisean stèidhichte ann an eileanan eile, Arcaibh nam measg. Bidh an 
Sgioba Leasachaidh ag obair le coimhearsnachdan croitearachd, comataidhean 
ionaltraidh agus uachdarain gus cleachdadh gnìomhach nan croitean agus 
stiùireadh ionaltraidh a bhrosnachadh. Bidh e cuideachd ag obrachadh gus 
cothroman a chomharrachadh airson luchd-inntrigidh ùra.

•	 Tha Riaghaltas na h-Alba a’ cumail air a’ toirt seachad taic gus gnothachasan 
croite a chumail seasmhach. Tha oifigearan fhathast a’ beachdachadh air 
atharrachaidhean a dh’fhaodar a dhèanamh air Sgeama Thabhartasan Àiteachais 
na Croitearachd, agus tha iad a’ beachdachadh air a bhith a’ toirt a-steach 
Cosgaisean Stannardach.

•	 Tha ar Lèirsinn airson Àiteachas na h-Alba a’ mìneachadh ar n-amas cruth-
atharrachadh a thoirt air mar a bheir sinn taic do thuathanachas agus dèanamh 
biadh ann an Alba gu bhith nar stiùiriche cruinneil ann an àiteachas seasmhach 
agus ath-nuadhachail. Bidh an gealltanas seo aig cridhe frèam-obrach làidir agus 
ciallach a bhios mar bhunait air siostam taic àiteachais na h-Alba san àm ri teachd 
bho 2025 air adhart.

•	 Chaidh Mapa Slighe Ath-leasachadh an Àiteachais ùrachadh san Ògmhios 2024 
agus tha e a’ toirt seachad barrachd soilleireachd air mar a tha sinn an dùil na 
h-amasan a tha air am mìneachadh san Lèirsinn a lìbhrigeadh. Tha e a’ sealltainn a’ 
phròiseis gus gluasad gu frèam taic àiteachais ùr le fiosrachadh mu chlachan-mìle, 
ceumannan air a bheilear a’ beachdachadh, an taic a tha ri faighinn agus mar a 
nithear ullachadh airson nan ciad atharrachaidhean seo bho 2025.

•	 Chaidh Bile Àiteachais is Choimhearsnachdan Dùthchail (Alba) aontachadh gu 
h-aon-ghuthach aig Ìre 3 san Ògmhios 2024. Thèid na cumhachdan sa Bhile a 
chleachdadh gus an Lèirsinn a thoirt gu buil, a’ lìbhrigeadh ar dealas gus taic 
a thoirt do dh’àiteachas. Cuiridh am Bile cruth-atharrachadh ioma-bliadhna an 
comas ann an taic do thuathanachas agus coimhearsnachdan dùthchail, agus sinn 
a’ gluasad bho sgeamaichean dìleab Poileasaidh Coitcheann an Àiteachais (CAP) 
an AE gu taic air a co-chruthachadh san àm ri teachd.

•	 Tha am Prògram Ath-leasachaidh Àiteachais (ARP) a’ toirt diofar shruthan-obrach 
airson an àm ri teachd, a’ gabhail a-steach Bòrd Sgrùdaidh Ath-leasachadh 
Àiteachais (Agricultural Reform Implementation Board - ARIOB), còmhla gus 
structar prògram rianail a chruthachadh. Thèid am fiosrachadh a bhios a dhìth 
airson taic san àm ri teachd a cho-dhealbhadh agus tha e na rùn dhuinn com-
pàirteachadh gu farsaing le luchd-ùidh.

Prògram Ath-leasachaidh an Àiteachais
Chaidh Lèirsinn airson Àiteachas na h-Alba fhoillseachadh sa Mhàrt 2022 agus tha 
i a’ mìneachadh ar n-amas cruth-atharrachadh a thoirt air mar a bheir sinn taic do 
thuathanachas agus dèanamh biadh ann an Alba gu bhith nar stiùiriche cruinneil ann 
an àiteachas seasmhach agus ath-nuadhachail. Bidh an gealltanas seo aig cridhe 
frèam-obrach làidir agus ciallach a bhios mar bhunait air siostam taic àiteachais na 
h-Alba san àm ri teachd bho 2025 air adhart. 

Tha am pròiseas airson a bhith a’ gluasad gu frèam taic àiteachais ùr air a 
mhìneachadh ann am Mapa Slighe Ath-leasachadh an Àiteachais le fiosrachadh 
air cinn-latha cudromach, na ceumannan air a bheilear a’ beachdachadh an-dràsta, 
cuin a thig na sgeamaichean làithreach gu crìch, an taic a tha ri fhaighinn, agus mar 
a dh’ullaichear airson nan atharrachaidhean tòiseachail sin bho 2025. Tha am Mapa 
Slighe seo a’ mìneachadh dè am fiosrachadh agus an stiùireadh ris am bu chòir dhan 
roinn a bhith  an dùil bho 2025 agus air cuin a bhios e ri fhaighinn; gu sònraichte; thèid 
cumhachan ùra a thoirt a-steach airson Tar-ghèilleadh, cumhachan a tha ceangailte 
ri Voluntary Coupled Support, Scottish Suckler Beef Support Scheme (SSBSS) agus 
a bhith ag ullachadh airson Plana Tuathanas Iomlan (Whole Farm Plan). Tha na 
h-atharrachaidhean sin air an dealbhadh gus ar tuathanaich agus croitearan uile a 
chuideachadh a bhith nas èifeachdaiche, agus cumail orra a’ dèanamh biadh ann an 
dòigh a dh’obraicheas airson gnàth-shìde agus nàdar.

Chaidh Achd an Àiteachais is nan Coimhearsnachdan Dùthchail (Alba) aontachadh 
leis a’ Phàrlamaid air 18 Ògmhios 2024 agus fhuair i Aonta Rìoghail air 30 Iuchar 
2024. Thèid na cumhachdan san Achd a chleachdadh gus an Lèirsinn a thoirt gu 
buil, a’ lìbhrigeadh ar dealas gus taic a thoirt do dh’àiteachas. Tha an Achd a’ cur 
dleastanas air ministearan na h-Alba gus Còd Cleachdaidh air Àiteachas Seasmhach 
is Ath-nuadhachail fhoillseachadh, a bhios a’ comharrachadh nan gnìomhan agus 
nan dòighean a tha mar dheagh chleachdadh airson àiteachas seasmhach agus ath-
nuadhachail.  

Tha an Achd cuideachd a’ toirt air Ministearan na h-Alba Plana Taic Dùthchail 
fhoillseachadh a mhaireas 5 bliadhna, a dh’fheumas fiosrachadh a thoirt seachad air 
mar a thathar an dùil an Achd a chleachdadh.  Togaidh a’ chiad phlana air an Lèirsinn 
agus Mapa Slighe agus bheir e seachad cunntas air a’ ghluasad mean air mhean bho 
sgeamaichean dìleab CAP an AE gu frèam pàighidh ùr le ceithir-ìrean.

Coimisean na Croitearachd
Bho 2020, tha Coimisean na Croitearachd air cur ris an luchd-obrach aige agus tha 
luchd-obrach aige stèidhichte air feadh nan siorrachdan croitearachd, nam measg na 
h-Eileanan Siar agus Arcaibh. Tha an Coimisean air cur ris an obair cho-èigneachaidh 
aige airson a dhleastanasan, a chuidicheas le bhith a’ comharrachadh chothroman 
croitearachd do luchd-inntrigidh ùra. Ann an 2024, chaidh Buidheann Luchd-ùidh 
Sgeama Thabhartasan Àiteachais na Croitearachd (Crofting Agricultural Grant 
Scheme - CAGS) a ghairm gus beachdachadh air leasachaidhean a dh’fhaodar a 
dhèanamh air CAGS, a’ gabhail a-steach a bhith a’ toirt a-steach modail Cosgaisean 
Coitcheann. Thathar an dòchas gum bi deagh bhuaidh aig na leasachaidhean seo air 
gnìomhachasan croite nuair a thèid a chur an sàs.   

https://www.gov.scot/publications/next-step-delivering-vision-scotland-leader-sustainable-regenerative-farming/
https://www.ruralpayments.org/topics/agricultural-reform-programme/arp-route-map
https://www.legislation.gov.uk/asp/2024/11/contents

Coilltearachd
Tha obair a’ leantainn air buileachadh plana gnìomh sgilean roinn na coilltearachd 
agus air a bhith a’ cruthachadh ionad trèanaidh teicnigeach, iomairt eadar an roinn 
phoblach is phrìobhaideach a bhios a’ stèidheachadh companaidh neo-phrothaid gus 
aghaidh a chur air fàilligeadh sa mhargaidh ann an raointean sònraichte de thrèanadh 
teicnigeach a bheir fàs air gnìomhachasan coilltearachd sna h-eileanan agus sa chòrr 
de dh’Alba.

Tha sinn cuideachd a’ cumail oirnn a’ toirt taic do ghrunn bhuidhnean choilltean 
coimhearsnachd sna h-eileanan, a’ cuideachadh le bhith a’ cruthachadh agus a’ cumail 
suas obraichean ann an coimhearsnachdan eileanach. 

Tha sinn a’ leantainn oirnn ag obair le Urras Coilltean na h-Alba gus Pròiseact nan 
Coilltean Croite ann am Muile a lìbhrigeadh. Tha ùidh a’ fàs ann an sgeamaichean gus 
coilltean dùthchasach a chruthachadh ann an Diùra, a bhios a’ cur ris na sgeamaichean 
làithreach san eilean.  Tha sinn ag obair le com-pàirtichean, a’ gabhail a-steach Urras 
nan Coilltean Alba, gus coimhead air pròiseactan cruthachaidh choilltean co-obrachail 
aig ìre cruth-tìre a leudaicheas lìonraidhean àrainn choilltean san eilean agus a chuireas 
ri ath-nuadhachadh choilltean-uisge.

Gealltanas 2.12 Obraichear còmhla ri luchd-obrach agus luchd-ùidh gus turasachd 
a dhèanamh nas seasmhaiche agus gus am bi i ann tron bhliadhna air fad, agus gus 
gnothaichean turasachd a bhiodh a’ ruith fad na bliadhna a chur air dòigh thairis 
air barrachd eileanan, agus a bhiodh a’ toirt seachad bhuannachdan eaconamach, 
àrainneachdail agus sòisealta.

Mapa Slighe Buileachaidh 2024
•	 Leanaidh Riaghaltas na h-Alba air a’ toirt prìomh mhaoineachadh do VisitScotland, 

ar buidheann turasachd nàiseanta, gus cuideachadh le bhith ag àrdachadh luach 
na turasachd air feadh na h-Alba, a’ gabhail a-steach do na h-eileanan againn. 
Ann a bhith a’ cur ri luach na h-eaconamaidh luchd-tadhail, tha VisitScotland 
a’ cuimseachadh air turasachd a shìneadh air feadh na dùthcha agus air feadh 
na bliadhna, a’ cur ri riarachadh – am measg luchd-tadhail, luchd-còmhnaidh is 
ghnìomhachasan – agus a bhith a’ cruthachadh turasachd chunntachail.

•	 Comharraichidh Buidheann Ceannardas Gnìomhachas na Turasachd, le Ministear 
a’ Ghnothachais mar cho-chathraiche, na gnìomhan ro-innleachdail cruth-
atharrachail a tha a dhìth gus tasgadh a chur air adhart agus, aig a’ cheann thall, 
gus fàs seasmhach adhbharachadh ann an gnìomhachas na turasachd is na 
h-aoigheachd air feadh na h-Alba, a’ gabhail a-steach sna h-eileanan againn.

•	 Leanaidh Riaghaltas na h-Alba air adhart a’ toirt taic do roinn  Turasachd 
Àiteachais na h-Alba le Rùnaire a’ Chaibineit airson Chùisean Dùthchail, Ath-
leasachadh Fearainn agus Eileanan na cho-chathraiche air Bòrd Buileachaidh Ro-
innleachd Turasachd  Àiteachais na h-Alba.

•	 Obraichidh Iomairt na Gàidhealtachd ’s nan Eilean (HIE) gu dìreach le 
gnìomhachasan agus iomairtean sòisealta nar cinn-uidhe eileanach gus cur ri luach 
na turasachd agus gus fàs a thoirt oirre gu seasmhach, le fòcas sònraichte air a 
bhith a’ toirt taic dhan eadar-ghluasad gu cothromachadh-carboin, a’ cruthachadh 
buannachd coimhearsnachd, a’ stèidheachadh phrionnsapalan obair chothromach, 
a’ brosnachadh ùr-ghnàthachadh agus a’ cur ri tarbhachd.

https://swmid.co.uk/our-projects/tiroran-community-forest-and-sawmill/woodland-crofts/
https://swmid.co.uk/our-projects/tiroran-community-forest-and-sawmill/woodland-crofts/

Aonta Fàs nan Eilean 
Tha pròiseact Ionad Luchd-tadhail Chalanais mar phàirt de phrògram Leasachaidh 
Ceann-uidhe nan Eilean Siar, a tha ag amas air sreath de phròiseactan turasachd is 
dualchais a chur air dòigh le fòcas sònraichte air Hiort agus air tursachan Chalanais. 
Tha pròiseact Chalanais, le ìre togail a thòisich as t-samhradh 2024, deatamach dhan 
tairgse do luchd-tadhail, leis gu bheil an dleastanas ro-innleachdail a th’ aige ann a 
bhith a’ cuideachadh agus a’ seirbheiseachadh nan àireamhan as motha de luchd-
turais ris a bheilear an dùil bho Phort Uisge-domhainn Tursan-mara Steòrnabhaigh a 
dh’fhosgail o chionn ghoirid.  

VisitScotland
Tha VisitScotland an sàs ann a bhith a’ cruthachadh phrògraman agus pròiseactan 
Aonta Fàs a bheir taic dhan eaconamaidh luchd-tadhail, leithid  prògram Leasachadh 
Chinn-uidhe nan Eilean Siar agus pròiseact Geata a-steach gu Dualchas na Cruinne 
Arcaibh. Bidh e ag obair gu dlùth le Com-pàirteachasan Eaconamach Roinneil 
gus planaichean turasachd àrd-amasach a chruthachadh agus a lìbhrigeadh agus 
gus taic a thoirt do chom-pàirtichean gus ro-innleachdan turasachd a lìbhrigeadh 
anns na h-eileanan againn. Tha luchd-obrach sònraichte aice air grunn eileanan, le 
taic bho ghoireas agus eòlas nàiseanta gus cuideachadh le bhith a’ lìbhrigeadh a 
ghnìomhachdan. Ann an 2024, bha fòcas aig a obair air a bhith a’ toirt fàs air eag-
thurasachd ann am Fair Isle, Fetlar, Foula, Out Skerries is Papa Stour na dheagh 
eisimpleir den obair aige gus leasachadh àite cunntachail a bhrosnachadh. Fhuair 
VisitScotland inbhe mar cho-chathraiche air a’ bhuidhinn Eileanan le Sluagh Beag, 
còmhla ri Iomairt na Gàidhealtachd is nan Eilean.

Tha dòigh-leasachaidh margaidh VisitScotland a’ brosnachadh cothroman turasachd 
ann an eileanan na h-Alba fad na bliadhna, thairis air gnìomhan margaidheachd eadar-
mheadhanach agus do choinsiumairean. ’S e aon eisimpleir ann an 2024 an obair a 
rinneadh ann an com-pàirteachas le Destination Orkney agus Riverside Studio.  Thug 
VisitScotland buaidh air leasachadh margaidh airson cur air bhog film The Outrun, 
a’ cleachdadh a’ chothruim gus Arcaibh a bhrosnachadh mar àite airson ‘teicheadh’ 
agus airson ‘set-jetting’ tro leasachadh susbaint air VisitScotland.com, a bharrachd 
air a bhith a’ cumail taic ri tursan PR, às an tàinig gu leòr susbaint ann an diofar 
mheadhanan.

Ann a bhith a toirt seachad leasachadh gnìomhachais, bidh VisitScotland a’ toirt taic 
shònraichte do ghnìomhachasan turasachd agus iomairtean coimhearsnachd anns 
na h-eileanan gus tursan àrd-chàileachd a chruthachadh, a’ togail comas didseatach, 
a’ ruighinn mhargaidhean ùra agus a’ gluasad a dh’ionnsaigh chleachdaidhean nas 
seasmhaiche. B’ e aon eisimpleir ann an 2024, obair gus comhairle a thoirt do Bhòrd 
Sgìre Leasachaidh Gnìomhachais Eilean Bhòid. Tha seo a’ gabhail a-steach na buidhne 
margaidheachd ionadail VisitBute agus ag obair còmhla ri Aonta Fàs Dùthchail 
Comhairle Earra-Ghàidheal is Bhòid air lìbhrigeadh pròiseict calpa a dh’fhaodadh a 
bhith ann airson Baile Bhòid. 

Tha VisitScotland a’ leantainn air adhart a’ cumail taic ri lìbhrigeadh pròiseactan Maoin 
Bun-structair na Turasachd Dùthchail air feadh nan eilean.

https://www.visitscotland.com/places-to-go/islands/orkney/the-outrun
https://www.visitscotland.com/places-to-go/islands/orkney/the-outrun
https://www.visitscotland.org/about-us/what-we-do/working-in-partnership/rural-tourism-infrastructure-fund
https://www.visitscotland.org/about-us/what-we-do/working-in-partnership/rural-tourism-infrastructure-fund

Buidheann Ceannais Gnìomhachas Turasachd is Aoigheachd
Tha Scotland Outlook 2030, ro-innleachd turasachd nàiseanta na h-Alba, a’ 
mìneachadh an àrd-mhiann choitchinn airson Alba, gum bi i air thoiseach aig ìre an 
t-saoghail airson turasachd chunntachail agus gum bi i air aon de na cinn-uidhe as 
seasmhaiche gu h-eaconamach, gu h-àrainneachdail agus gu sòisealta san t-saoghal. 

Tha Buidheann Ceannardas Gnìomhachas na Turasachd is na h-Aoigheachd (Industry 
Leadership Group - ILG) air a bheil Ministear a’ Ghnìomhachais na cho-cathraiche, 
a’ toirt seachad stiùireadh ro-innleachdail gus an t-àrd-amas seo a thoirt air adhart. 
Stèidhich an ILG còig miseanan gus cuideachadh le bhith a’ coileanadh an amais seo. 
’S iad:

•	 Daoine moiteil, le luach ga chur annta ag obair airson Alba 

•	 A’ gabhail ri atharrachadh teicneòlais luath 

•	 Turasachd air a stiùireadh leis a’ choimhearsnachd 

•	 Cothromachadh-carboin nas luaithe 

•	 Còmhdhail sheasmhach

Bidh na miseanan sin a’ fiosrachadh beachdachadh air dè an luchd-ùidh a tha na 
phrìomhachas airson com-pàirteachadh le Buidheann Ceannardas Gnìomhachas na 
Turasachd. Tha gach misean cudromach do na coimhearsnachdan eileanach agus do 
dh’fhàs seasmhach na turasachd ann an eileanan na h-Alba. 

Ann an 2024, ghabh Buidheann Ceannardas Gnìomhachas na Turasachd pàirt ann an 
còmhraidhean ro-innleachdail gus taic a thoirt do dh’fhàs seasmhach eaconamaidh an 
luchd-tadhail agus gus buannachdan turasachd àrdachadh dhan luchd-tadhail agus 
na coimhearsnachdan againn, agus do na daoine agus gnothachasan aig cridhe a’ 
ghnìomhachas againn.

Turasachd Àiteachais
Tha Riaghaltas na h-Alba air gealltainn suas ri £443,000 de thaic a thoirt do dh’Iomairt 
na h-Alba gus Prògram Tuathanas Monatair Turasachd Àiteachais ùr a stèidheachadh 
eadar 2023-24 agus 2024-25. Tha sinn den bheachd gum bi Turasachd Àiteachais 
na h-Alba seasmhach san àm ri teachd, a bhios a’ toirt seachad turasan de dh’àrd-
chàileachd do luchd-tadhail agus a bheir fìor bhlas de dh’Alba dhaibh, le biadh is 
deoch aig cridhe seo. Faodaidh àiteachas-turasachd cur ri seasmhachd tuathanasan 
teaghlaich le bhith a’ cruthachadh teachd a-steach agus a’ cur ri eaconamaidhean nan 
eileanan againn le bhith a’ cumail iomadh ginealach de theaghlaichean tuathanachais 
ann an cosnadh.

Tha Bòrd Buileachaidh Turasachd Àiteachais – le Rùnaire a’ Chaibineit airson Chùisean 
Dùthchail, Ath-leasachadh Fearainn agus Eileanan mar cho-chathraiche – a’ toirt 
còmhla buidhnean leasachaidh eaconamach, an riaghaltas (ionadail is nàiseanta) agus 
an roinn phrìobhaideach gus sùil a chumail air buileachadh Ro-innleachd Turasachd 
Àiteachais na h-Alba 2021. Tha Riaghaltas na h-Alba air £70,000 de mhaoineachadh 
a thoirt seachad do Thurasachd-àiteachas na h-Alba thairis air 2022-24 gus 
cuideachadh le lìbhrigeadh agus stiùireadh Ro-innleachd Fàs Turasachd-àiteachais na 
h-Alba. Tha sinn a’ toirt seachad maoineachadh a bharrachd de £38,000 gus an taic 
seo a chumail a’ dol ann an 2024-25.

https://www.gov.scot/policies/tourism-and-events
https://scottishagritourism.co.uk/wp-content/uploads/2022/01/agritourism-strategy-final.pdf
https://scottishagritourism.co.uk/wp-content/uploads/2022/01/agritourism-strategy-final.pdf

San t-Sultain 2024, chaidh a chur ann cèill sa Phrògram Riaghlaidh againn gun lean 
Riaghaltas na h-Alba air “a’ cur an gnìomh na Ro-innleachd airson Fàs Seasmhach 
san roinn turasachd àiteachais agus a’ toirt taic do Thurasachd Àiteachais na h-Alba 
agus iad ag ullachadh airson Co-labhairt Turasachd Àiteachais na Cruinne ann an 
Alba ann an 2026.” Mar sin tha sinn a’ toirt maoineachadh de £60,000 do Thurasachd 
Àiteachais na h-Alba ann an 2024-25 gus cuideachadh le ullachadh airson Alba a bhith 
a’ cumail Co-labhairt Turasachd-àiteachais an t-saoghail 2026. Thathar a’ moladh 
gum bi cothrom aig riochdairean na co-labhairt tadhal air gnìomhachasan Turasachd 
Àiteachais anns gach ceàrnaidh de dh’Alba, na h-eileanan nam measg.

Iomairt na Gàidhealtachd is nan Eilean 
Ann an 2024, dh’aontaich HIE 19 pròiseactan turasachd fa leth, a’ toirt seachad £1.4 
millean airson leasachadh nan ceann-uidhe eileanach againn. Bhiodh cosgais pròiseict 
iomlan ann de £20.8 millean.

•	 A’ toirt taic dhan ghluasad a dh’ionnsaigh cothromachadh-carboin - Ann an 2024, 
thug Maoin Tabhartas Uaine HIE taic do cheithir gnìomhachasan turasachd anns na 
h-Eileanan an Iar gus an cuid eimiseanan carboin a lùghdachadh. Fhuair taighean-
òsta ann an Steòrnabhagh agus Beinn na Faoghla maoineachadh gus ceumannan 
èifeachdas lùths a chur an gnìomh, a’ gabhail a-steach insulation balla is mullaich, 
smachdan teasachaidh air astar agus uinneagan ùra. Fhuair na taighean-òsta 
barrachd taic gus àiteachan-teàirrdsidh charbadan-dealain a sholarachadh. Thaisg 
HIE £165,000 eadar na ceithir pròiseactan. Chaidh cuairt eile de mhaoineachadh 
Tabhartas Uaine a chur air bhog ann an 2024 agus tha ceithir pròiseactan turasachd 
aig ìre dìcheall iomchaidh aig an àm seo, a dh’fhaodadh in-thasgadh luach chòrr is 
£500,000 a chur an sàs eadar Arcaibh, Sealtainn, na h-Eileanan Siar agus Arainn. 

•	 A’ togail comas coimhearsnachd - Ann an 2024, thug Pròiseact nan Goireasan 
Lìbhrigeadh aig HIE taic do bhuidhnean coimhearsnachd gus oifigearan lìbhrigidh 
ionadail fhastadh gus pròiseactan le prìomhachas a lìbhrigeadh airson leas na 
coimhearsnachd, le mòran dhiubh a’ cur ris an eaconamaidh luchd-tadhail san 
fharsaingeachd. Tha na pròiseactan eadar-dhealaichte ach mar as trice tha iad 
stèidhichte air leasachaidhean stèidhichte air so-mhaoinean, a’ togail teachd a-steach, 
a chruthaicheas obraichean agus a chuireas ri ath-leumachd ann a bhith a’ dèiligeadh 
ri cnapan-starra a thaobh iomallachd agus astar gu margaidhean. Tha buaidh chruth-
atharrachail aig seo air coimhearsnachdan eileanach agus cuideachaidh e le bhith a’ 
cur crìoch air crìonadh-sluaigh agus a’ cumail taic ri tursan beòthail is seasmhach do 
luchd-tadhail. 

•	 A’ brosnachadh ùr-ghnàthachadh agus a’ cur ri tarbhachd - Chaidh prògram ùr-
ghnàthachaidh HIE a lìbhrigeadh do shia cliantan turasachd san Eilean Sgitheanach, 
Arainn, Leòdhas agus Sealtainn ann an 2024. Tha na pasganan taic sònraichte seo ag 
amas air cur ri tarbhachd agus farpaiseachd ann an gnìomhachasan a tha ag amas air 
fàs agus a tha stèidhichte air àite, agus cuideachd ag amas air a bhith a’ brosnachadh 
gnìomhachd ùr-ghnàthachaidh. 

https://scottishagritourism.co.uk/scotland-set-to-host-world-agritourism-conference-in-2026/


Aithr is  Bhl iadhnai l  a ir  Plana Nàiseanta nan Ei lean 2024  45

Gealltanas 2.13 Nithear cinnteach gun lean croitearachd mar dhòigh gus obair a 
chruthachadh agus gus cothroman a thoirt do choimhearsnachdan eileanach.

Mapa Slighe Buileachaidh 2024
•	 Leanaidh Riaghaltas na h-Alba air adhart a’ toirt seachad taic gus gnothachasan 

croite a chumail suas, tro Sgeama Thabhartasan Àiteachais na Croitearachd 
(CAGS) agus Tabhartas nan Taighean Croite (CHG). Tha oifigich a’ beachdachadh 
air atharrachaidhean dhan dà sgeama sin a’ gabhail a-steach àrdachadh ann 
an luach nan tabhartasan fa leth. Mar phàirt de dh’obair CAGS, tha oifigearan 
cuideachd a’ coimhead air a bhith a’ toirt a-steach Cosgaisean Stannardach agus a 
bhith leudachadh raon nan gnìomhan a gheibh taic.

•	 Tha sinn air co-chomhairleachadh poblach a chumail air Ath-leasachadh Lagh na 
Croitearachd. Tha e a’ gabhail a-steach mholaidhean gus riaghladh chroitearachd 
a dhèanamh nas fhasa do chroitearan gnìomhach agus do Choimisean na 
Croitearachd. Tha molaidhean ann cuideachd gus a dhèanamh nas fhasa do 
chroitearan co-obrachadh le uachdarain agus buannachd fhaighinn bho bhith a’ 
buileachadh phròiseactan air ionaltradh coitcheann, leithid ath-leasachadh talamh 
mònach no cruthachadh choilltean.

Poileasaidh Croitearachd
Tha Riaghaltas na h-Alba ag aithneachadh gu bheil prìomh àite aig croitearachd ann 
a bhith a’ cumail suas ghnìomhachasan agus choimhearsnachdan dùthchail agus 
eileanach. Gach bliadhna bidh Riaghaltas na h-Alba ag aontachadh agus a’ toirt 
seachad mu £40m do ghnìomhachasan croite tro dhiofar dhòighean taic a’ gabhail 
a-steach Sgeama Thabhartasan Àiteachais na Croitearachd (CAGS), Tabhartasan 
Taighean-croite (CHG) agus Sgeama Leasachaidh an Sprèidh (Tairbh-ginidh), 
agus cuideachd geama Taic nan Sgìrean Fo-leasaichte (LFASS), Sgeama Pàighidh 
Bunaiteach (BPS) is Uaineachaidh, agus na sgeamaichean mairt-fheòil is chaorach. 

Tha CAGS a’ cuideachd agus a’ toirt taic do leasachadh tarbhachd àiteachais air 
gnìomhachasan croitearachd, agus mar sin a’ cumail suas bunait eaconamach na 
croitearachd. Ann an 2024, phàigh Riaghaltas na h-Alba a-mach còrr is £3 millean 
ann am maoineachadh CAGS, a’ cuideachadh còrr is 500 gnìomhachas croite. Tha 
oifigearan Riaghaltas na h-Alba, ag obair còmhla ri luchd-ùidhe, a’ leantainn air adhart 
a’ dèanamh ath-sgrùdadh air CAGS, às dèidh dhaibh aontachadh o chionn ghoirid 
an ùine tabhartais airson togalaichean àiteachais a leudachadh agus cosgaisean 
coitcheann a thoirt a-steach. Bidh an ath cheum a’ beachdachadh air sgòp na 
gnìomhachd a tha a’ faighinn taic. 

Tha an CHG a’ toirt seachad taic gus inbhean taigheadais chroitearan a leasachadh 
agus a chumail suas, leis an amas daoine a thàladh agus a chumail taobh a-staigh 
nan coimhearsnachdan eileanach againn, a’ toirt cothrom dhaibh làn chomasan nan 
croitean aca a choileanadh fhad ’s a tha iad a’ cur ri gnìomhachd eaconamach. Ann 
an 2024, thug an riaghaltas £630,000 seachad ann an Tabhartasan Taighean-croite, a’ 
cuideachadh 22 croitearan agus an teaghlaichean, agus bha mun dàrna leth dhiubh sin 
nan croitearan eileanach. 

Chuir Riaghaltas na h-Alba an co-chomhairleachadh poblach aca air bhog air 
molaidhean airson ath-leasachadh air lagh na croitearachd. Anns an Iuchar agus 
san Lùnastal, chaidh 15 tachartasan luchd-ùidh a chumail air feadh nan siorrachdan 
croitearachd, le 257 daoine an làthair, far an deach beachdachadh air molaidhean co-
chomhairleachaidh còmhla ri cùisean croitearachd san fharsaingeachd. San t-Samhain 
2024, chaidh mion-sgrùdadh air freagairtean dhan cho-chomhairle phoblach 
fhoillseachadh, agus tha obair a’ leantainn air sgrìobhadh Bile na Croitearachd.   

Gealltanas 2.14 Lìbhrigear iomairt Cead-siubhail nan Eilean, a bhrosnaicheas an 
cothrom tadhal air barrachd eileanan air a bheil sluagh, a’ brosnachadh luchd-tadhail 
tro gach ràith agus le còmhdhail phoblach, agus mar sin a’ lìbhrigeadh chothroman 
eaconamach do choimhearsnachdan eileanach.

Gealltanas air a choileanadh
Chaidh an gealltanas seo a choileanadh ann an 2022. Faic Aithisg Bhliadhnail Plana 
Nàiseanta nan Eilean 2022 airson barrachd fiosrachaidh.

Gealltanas 2.15 Obraichear còmhla ri gnìomhachas a’ bhìdh is na dighe gus an comas 
eaconamach aige a chleachdadh agus gus coimhead air mar a ghabhas cuid de na 
buannachdan aige a cho-roinn le coimhearsnachdan eileanach.

Mapa Slighe Buileachaidh 2024
•	 Tha sinn a’ toirt seachad taic luach còrr is £10m ann an 2023/25 a dh’ionnsaigh 

obair na Ro-innleachd ùire airson Gnìomhachas a’ Bhìdh is na Dighe. Tha an ro-
innleachd a’ cur air adhart amasan agus gnìomhan dhan roinn gus gnìomhachasan 
bidhe is dighe air feadh na h-Alba a chuideachadh gus an comas eaconamach aca 
a thoirt gu buil.

•	 Cuiridh Prògram Bìdh is Dighe Innse Gall luach ri coimhearsnachdan cugallach 
tro £1.5 millean de thasgadh tro Aonta Fàs nan Eilean a tha ag amas air 
margaidhean ionadail a ghleidheadh agus a neartachadh airson gnìomhachasan 
iasgaich traidiseanta. Cuiridh e leasachadh seasmhach an comas air prìomh 
ghnìomhachasan bìdh nan eilean, bheir e piseach air margaidhean ionadail agus 
freagraidh e air cothroman roinneil co-cheangailte ri iomadachadh bathair.

Fhuair Biadh is Deoch na h-Alba £10m de mhaoineachadh gus gnìomhan a stiùireadh 
sa chiad is an dàrna bliadhna de Ro-innleachd Gnìomhachas Bìdh is Deoch na 
h-Alba “Sustaining Scotland Supplying the World”. Bha obair ann an 2024-25 a’ 
gabhail a-steach a bhith a’ cumail thachartasan Sourcing Scotland roinneil ann an 
co-obrachadh le Buidhnean Bìdh Roinneil gus toradh ionadail a bhrosnachadh. A 
bharrachd air an sin, chaidh trèanadh agus chòidseadh sònraichte a thabhann do 
ghnìomhachasan air feadh nan eilean gus dèanamh cinnteach gum b’ urrainn dhaibh 
am biadh is deoch aca a thaisbeanadh aig tachartas Showcasing Scotland a chaidh a 
chumail ann an Dùn Èideann ann an 2024. Tha sinn ag obair le com-pàirteachas Biadh 
is Deoch na h-Alba gus beachdachadh air roghainnean maoineachaidh airson na ro-
innleachd ann an 2025-26.

https://consult.gov.scot/agriculture-and-rural-economy/crofting-bill-consultation-2024/
https://consult.gov.scot/agriculture-and-rural-economy/crofting-bill-consultation-2024/
https://www.gov.scot/publications/national-islands-plan-annual-report-2022
https://www.gov.scot/publications/national-islands-plan-annual-report-2022
https://foodanddrink.scot/our-industry/industry-strategy/

Gealltanas 2.16 Feuchar ri cur ris an fharsaingeachd de bhuannachdan eaconamach, 
sòisealta agus àrainneachdail a bhios coimhearsnachdan eileanach a’ faighinn bho 
choilltearachd.

Mapa Slighe Buileachaidh 2024
•	 Leanaidh Coilltearachd na h-Alba air ag obair le raon de chom-pàirtichean gus 

na buannachdan a gheibhear bho choilltean sna h-eileanan a mheudachadh. Tha 
seo a’ gabhail a-steach glacadh carboin agus lasachadh atharrachadh na gnàth-
shìde, a’ cur ri agus a’ dìon bith-iomadachd bheartach na h-Alba, a’ toirt fàs air 
eaconamaidhean eileanach in-ghabhalach agus seasmhach agus a’ cuideachadh 
choimhearsnachdan gus freagarrachadh ri atharrachadh na gnàth-shìde agus a’ 
cur ri an slàinte agus an sunnd.

Coilltearachd na h-Alba
Thar nam bliadhna a dh’fhalbh, tha sinn air cur ris na ro-innleachdan adhartach a 
thaobh chraobhan is choilltean a chaidh ullachadh le comhairlean Arcaibh is Sealtainn. 
Tha sinn cuideachd air cuideachadh le bhith ag ath-nuadhachadh agus a’ leudachadh 
coille dhùthchasach Chrò Beag – tè de dìreach dusan làrach choillteach dhùthchasach 
cudromach a chaidh a chomharrachadh ann an Leòdhas is na Hearadh. Tha an doire-
calltainn as motha anns na h-Eileanan Siar ann an Crò Beag. Le taic bho Phròiseact 
nan Coilltean Croite, tha maoineachadh Sgeama Tabhartasan na Coilltearachd air 
stiùireadh agus ath-nuadhachadh a’ phrìomh choille dhùthchasach seo a chur an 
comas le dùil ri còrr air 20 ha de dh’ath-nuadhachadh nàdarra. Seo am pròiseact ath-
leasachaidh as motha a tha a’ dol air adhart ann an Leòdhas.

Chùm maoineachadh Sgeama Tabhartasan na Coilltearachd taic cuideachd ri 
àrdachadh mòr ann am planntachadh ann an Sealtainn ann an 2024. Chaidh ceithir 
làraichean de choilltean dùthchasach a chur gu soirbheachail ann an Kergord, 
Danewgaff and Gorie, agus aig Otterswick ann an Yell a tha air aon de na h-eileanan as 
fhaide a tuath ann an Alba air a bheil daoine a’ fuireach.

Tha taic leantainneach air a bhith ann tro Sgeama Tabhartasan na Coilltearachd do 
choilltean coimhearsnachd sna h-eileanan, a’ gabhail a-steach ath-nuadhachadh plana 
coille fad-ùine Shlèite agus a’ dèanamh fiodh agus ag ath-chur chraobhan ann an Eige.

Coilltearachd agus Fearann Alba
Tha Coilltearachd agus Fearann Alba (FLS) a’ leantainn air adhart a’ stiùireadh Coille 
agus Fearann Nàiseanta Ministearan na h-Alba anns na h-eileanan gu seasmhach, 
a’ cumail taic ri eaconamaidhean ionadail (tro obair stiùireadh coille gu dìreach, 
gan cleachdadh airson cur-seachadan a-muigh agus turasachd fiadh-bheatha co-
cheangailte ri seo), a’ meudachadh bith-iomadachd agus a’ toirt chothroman do 
dhaoine coilltean ionadail a chleachdadh. 

Ann an 2024, dh’ath-nuadhaich Coilltearachd agus Fearann Alba na Planaichean 
Rianachaidh Fearainn 10-bliadhna aca airson Ceann a Tuath Mhuile agus Meadhan 
Mhuile, le tachartasan co-chomhairleachaidh poblach ‘buail a-steach’ far an robh gu 
leòr dhaoine an làthair gus cur ris na Planaichean, a’ sealltainn ùidh nan eileanach anns 
na coilltean ionadail aca. Tha na coilltean sin nan àrainnean cudromach airson fiadh-

https://forestryandland.gov.scot/scotlands-national-forests-and-land
https://forestryandland.gov.scot/scotlands-national-forests-and-land

bheatha, a’ cruthachadh fiodh seasmhach agus nan goireas luachmhor an dà chuid 
do mhuinntir an àite agus do luchd-tadhail air Muile. Mar eisimpleir, aig Pàirc Àros, 
tha Coilltearachd is Fearann Alba a’ toirt taic do Chomann Cala Thobar Mhoire gus 
seirbheisean a stèidheachadh airson an leasachadh aca aig Cladach Àros às dèidh tar-
ghluasad stòras soirbheachail de sheann thogalaichean a’ chidhe agus den leathad-
luinge ann an 2019.

Tha Coilltearachd agus Fearann Alba cuideachd a’ leantainn air adhart a’ cumail suas 
agus a’ brosnachadh ghoireasan luchd-tadhail àrd-inbhe san Eilean Sgitheanach is 
Ratharsair, leithid Falachan nan Dòbhran ann an Caol Reatha far a bheilear an dùil 
barrachd airgid a chur a-steach dhan ghoireas, a bharrachd air a bhith a’ lìbhrigeadh 
phrògraman riaghlaidh choilltean susbainteach, a’ gabhail a-steach ath-nuadhachadh 
talamh mònach ann an sgìre Beanntan Cheann Loch.

Tha FLS a’ leantainn air adhart a’ ruith Sgeama Gluasad Stòras Coimhearsnachd a’ 
toirt chothroman do choimhearsnachdan fearann a cheannach no fhaighinn air màl 
gus taic a chumail ri amasan ionadail, agus tha e ag obair le grunn choimhearsnachdan 
eileanach air a bhith a’ cruthachadh iarrtasan gluasad so-mhaoin.

Gealltanas 2.17 Nithear ath-sgrùdadh air an Fhrèam-obrach Planaidh Nàiseanta gus 
dèanamh cinnteach gu bheil sùbailteachd gu leòr ann airson feumalachdan nan 
eilean, a’ gabhail a-steach nan dòighean as fheàrr gus feumalachdan taigheadais a 
choileanadh.

Gealltanas air a choileanadh
Chaidh an gealltanas seo a choileanadh ann an 2022. Faic Aithisg Bhliadhnail Plana 
Nàiseanta nan Eilean 2022 airson barrachd fiosrachaidh.

Gealltanas 2.18 Nithear cinnteach gun tèid feart a thoirt air Plana Nàiseanta nan 
Eilean agus seallaidhean roinneil iomchaidh anns an Ath-sgrùdadh air an Fhrèam-
obrach Planaidh Nàiseanta agus ann a bhith ag ullachadh Frèam-obrach Dealbhaidh 
Nàiseanta 4.

Gealltanas air a choileanadh
Chaidh an gealltanas seo a choileanadh ann an 2022. Faic Aithisg Bhliadhnail Plana 
Nàiseanta nan Eilean 2022 airson barrachd fiosrachaidh.

Gealltanas 2.19 Beachdaichear, rè obair ullachaidh air Plana Tasgaidh Bun-structair 
2020, air a’ bhuaidh aig Plana Nàiseanta nan Eilean air feumalachdan bun-structair 
san àm ri teachd.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

https://forestryandland.gov.scot/what-we-do/communities/community-empowerment-cats
https://www.gov.scot/publications/aithris-bhliadhnail-air-plana-naiseanta-nan-eilean-2023
https://www.gov.scot/publications/aithris-bhliadhnail-air-plana-naiseanta-nan-eilean-2023
https://www.gov.scot/publications/aithris-bhliadhnail-air-plana-naiseanta-nan-eilean-2023
https://www.gov.scot/publications/aithris-bhliadhnail-air-plana-naiseanta-nan-eilean-2023
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Gealltanas 2.20 Ag aithneachadh nan seirbheisean a bhios taighean-spadaidh 
eileanach a’ toirt seachad do na coimhearsnachdan anns a bheil iad, dh’aontaich sinn 
obrachadh le com-pàirtichean iomchaidh gus na seirbheisean seo a lìbhrigeadh gu 
seasmhach ann an dòigh a bhios ion-obrachail gu h-eaconamach.

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

Maoin Pìleat an Luchd-dèanamh Bìdh Beaga (SPPF) 
Tha e fhathast na rùn aig Riaghaltas na h-Alba cumail orra a’ toirt taic do luchd-
dèanamh beaga agus a’ toirt cumhachd dhaibh prìomh phàirt a ghabhail ann a bhith 
toirt ar Lèirsinn airson Àiteachais gu buil. 

Tha àite ro-chudromach aig taighean-spadaidh a nì marbhadh prìobhaideach ann 
an sreath solarachaidh bìdh na h-Alba. Tha tro-chur ro-chudromach gus dèanamh 
cinnteach gum bi na taighean-spadaidh seasmhach san àm ri teachd agus gum 
bi iad freagarrach. Chaidh airgead airson seirbheisean spadaidh prìobhaideach 
a sholarachadh do QMS, Comann Eagrachadh Àiteachais na h-Alba (Scottish 
Agricultural Organisation Society - SAOS) , Munro’s of Dingwall, Sealtainn, Wishaw 
agus Muile. Thèid maoineachadh a thoirt do Bharraigh agus Arcaibh cuideachd.

Tha Maoin Pìleat an Luchd-dèanamh Bìdh Beaga (Small Producers Pilot fund - SPPF) 
a’ dol an àite Sgeama Thabhartasan nan Tuathanasan Beaga agus tha taic Riaghaltas 
na h-Alba do luchd-dèanamh beaga a leantainn san dòigh seo. Dh’òrdaich Rùnaire a’ 
Chaibineit gu poblach gum bu chòir SPPF a bhith a’ coimhead air fuasglaidhean air 
dùbhlain co-cheangailte ri taighean-spadaidh agus air a’ chothrom aig luchd-dèanamh 
beaga air seirbheisean marbhaidh prìobhaideach. 

Ann an 2024-25 chaidh £1 millean de mhaoineachadh stòrais a riarachadh do 
SPPF. Aig an àm seo, tha sinn a’ toirt taic do thaighean-spadaidh a nì marbhadh 
prìobhaideach, a’ gabhail a-steach a bhith a’ toirt taic a bharrachd airson seirbheisean 
marbhadh prìobhaideach, tro mhaoineachadh suas ri: 

•	 £20,500 do Chomann Eagrachadh Àiteachais na h-Alba (SAOS) anns a’ bhliadhna 
ionmhais làithreach gus obrachadh le taighean-spadaidh marbhadh prìobhaideach 
agus airson a bhith a’ brosnachadh cleachdadh an SPPF. 

•	 £45,000 do Thaigh-spadaidh Rothaich, Inbhir Pheofharain, gus co-òrdanaiche 
marbhadh prìobhaideach a thrèanadh agus a mheantoradh, gus conaltradh le 
luchd-ceannach, agus gus seirbheisean a cho-òrdanachadh gus an solar seirbheis 
marbhadh prìobhaideach aca a dhèanamh seasmhach.  

•	 £40,000 do Thaigh-spadaidh Shealtainn, gus co-òrdanaiche marbhadh 
prìobhaideach a thrèanadh agus a stiùireadh, airson conaltradh le luchd-ceannach, 
agus gus seirbheisean a cho-òrdanachadh. 

•	 £35,000 do Thaigh-spadaidh Wishaw, gus seirbheis cho-òrdanaichte ùr a 
stèidheachadh airson a bhith a’ sgaoileadh bathair feòla air ais do chliantan. 

•	 £36,000 do (QMS) gus co-òrdanachadh a ghabhail thairis bho SAOS, gus taic a 
thoirt do thaighean-spadaidh marbhadh prìobhaideach air feadh na h-Alba airson 12 
mìosan, agus gus neach iomchaidh fhaighinn gus an obair seo a stiùireadh. 

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.ruralpayments.org/news-events/supporting-small-producers.html

•	 £45,000 do Thaigh-spadaidh Mhuile gus meudachadh a thoirt air an àireamh 
de bheathaichean a ghabhas spadadh air làithean marbhadh prìobhaideach, 
co-òrdanachadh togail stuic agus barrachd co-òrdanachadh airson goireasan 
fionnarachaidh san Òban.  

A bharrachd air sin, tha sinn an dùil gun tèid na gnìomhan a leanas a choileanadh ro 
dheireadh na bliadhna ionmhais seo - 2024-25.  

•	 £35,000 do Thaigh-spadaidh Bharraigh, gus taic a thoirt dhaibh gus co-
òrdanachadh agus conaltradh marbhadh prìobhaideach a leasachadh, airson 
trèanadh bùidsearachd, agus airson plana gnìomhachais airson leantainneachd. 

•	 £15,000 do dh’Fhèill Rop Arcaibh, gus an cuideachadh le bhith ag ùrachadh a’ 
phlana gnìomhachais aca airson an taigh-spadaidh ann an Arcaibh, agus gus taic a 
thoirt seachad airson co-obrachadh luchd-ùidh agus gluasad eòlais a chruthachadh 
do luchd-obrach a ruitheas an taigh-spadaidh (gus dèanamh cinnteach gun dèan an 
dealbhadh deireannach am feum as fheàrr air an eòlas làithreach ann an làraichean 
eile). 

Thadhail am Prìomh Mhinistear air Fèill-ròpa Arcaibh sa Ghearran 2025, agus 
dhaingnich e a-rithist dealas Riaghaltas na h-Alba a bhith a’ toirt taic do 
chompanaidhean beaga agus a’ neartachadh sèine solair bìdh na h-Alba.

Gealltanas 2.21 Nithear cinnteach gu bheil reachdas agus poileasaidh a thaobh 
cùram-chloinne a rèir feumalachdan nan eilean. 

Mapa Slighe Buileachaidh 2024
•	 Leanaidh Riaghaltas na h-Alba air adhart a’ conaltradh le luchd-ùidh eileanach 

ann an cruthachadh poileasaidh agus reachdas Tràth-ionnsachadh agus 
Cùram-chloinne, a’ gabhail a-steach a bhith a’ dèanamh Measadh Buaidh air 
Coimhearsnachdan Eileanach far a bheil sin iomchaidh.

Tràth-ionnsachadh agus Cùram-chloinne 
Tha Riaghaltas na h-Alba ag aithneachadh cho deatamach ’s a tha tràth-ionnsachadh 
agus cùram-chloinne ann an sgìrean eileanach, an dà chuid a thaobh a bhith a’ toirt 
an toiseach tòiseachadh as fheàrr do chloinn nam beatha agus a bhith a’ toirt taic do 
theaghlaichean gus obrachadh agus ionnsachadh. Tha sinn ag aithneachadh gu bheil 
solar cùram-chloinne na phrìomh dhòigh gus taic a thoirt do bharrachd dhaoine ann 
an coimhearsnachdan eileanach a bhith a’ dol a-steach gu agus a’ leantainn orra le 
ionnsachadh, trèanadh, cosnadh agus gus gnìomhachas a thòiseachadh, agus leanaidh 
sinn oirnn a’ comharrachadh, a’ leasachadh agus a’ cur an comas fuasglaidhean 
stèidhichte air àite gus dèiligeadh ris na dùbhlain a tha ro choimhearsnachdan 
eileanach. 

Tha Riaghaltas na h-Alba a’ cumail air ag obair ann an dlùth chom-pàirteachas le 
COSLA ann an lìbhrigeadh tràth-ionnsachadh agus cùram-chloinne agus gu sònraichte 
air a’ phrògram a tha ag amas air buannachdan an leudachaidh de 1140 uair a thìde 
ann an tràth-ionnsachadh agus cùram-chloinne a thoirt gu buil. Ann a bhith ag obair le 
riaghaltas ionadail gus seirbheisean tràth-ionnsachadh agus cùram-chloinne de dh’àrd-
chàileachd a lìbhrigeadh, bidh sinn a’ dèanamh cinnteach gu bheil feumalachdan 
choimhearsnachdan eileanach air an tuigsinn agus air an coileanadh. 

Tha sinn a’ toirt làn mhaoineachadh do dh’ùghdarrasan ionadail gus 1140 uair a thìde 
de thràth-ionnsachadh is cùram-chloinne a lìbhrigeadh do chloinn ion-roghnach, le 
taic bho cha mhòr £1 billean de mhaoineachadh gach bliadhna, le uallach air gach 
comhairle dèanamh cinnteach gu bheil solar ionadail a’ coileanadh feumalachdan 
theaghlaichean. Tha dreachd buidseit 2025/26 cuideachd a’ gabhail a-steach 
maoineachadh gus £9.7 millean a bharrachd a thoirt do dh’ùghdarrasan ionadail bho 
2025-26 gus pàigheadh luchd-obrach tràth-ionnsachaidh agus cùram-chloinne a tha a’ 
lìbhrigeadh cùram-chloinne maoinichte àrdachadh gu co-dhiù an fhìor Thuarastal Beò 
bhon Ghiblean an ath-bhliadhna. 

Gus taic a chumail ri lìbhrigeadh a’ phrògraim 1140, thug Riaghaltas na h-Alba £476 
millean de mhaoineachadh calpa do dh’ùghdarrasan ionadail eadar 2017 agus 
2021 gus an cuideachadh le bhith ag ùrachadh suidheachaidhean sgoil-àraich a 
th’ ann mar-thà, an cur gu feum ùr agus an leudachadh, a bharrachd air còrr is 150 
goireas ùr-thogte a bhith ann air feadh na h-Alba. Bha seo a’ gabhail a-steach mu 
£9 millean a chaidh a thasgadh ann an Arcaibh, Sealtainn agus sna h-Eileanan Siar. 
Tha ùghdarrasan ionadail fa leth air a bhith cunntachail airson a bhith a’ co-dhùnadh 
ciamar a thèid am maoineachadh seo a chleachdadh, stèidhichte air feum ionadail, a 
tha air a dhearbhadh. 

Aig an ìre nàiseanta, tha Riaghaltas na h-Alba a’ toirt taic do phròiseactan gus solar 
cùram-chloinne a leasachadh ann an coimhearsnachdan eileanach, a’ gabhail a-steach 
tro Phlana Nàiseanta nan Eilean, tron Choimhearsnachd Early Adopter againn, tron 
Phlana Gnìomh Dèiligeadh ri Crìonadh-sluaigh, agus tron phrògram Programme for 
Scotland’s Childminding Future. 

Tha sinn a’ dèanamh obair chom-pàirteachaidh farsaing le coimhearsnachdan 
eileanach agus ùghdarrasan ionadail gus dèanamh cinnteach gu bheil Plana Nàiseanta 
ùr nan Eilean a tha gu bhith ann a’ cur aghaidh air na feumalachdan aca agus a’ cumail 
taic ris na miannan aca. Bidh tàladh agus gleidheadh sluagh na phrìomh amas airson 
a’ Phlana ùir. Tha sinn air cluinntinn gu soilleir gu bheil cothrom air cùram-chloinne 
fhathast dùbhlanach ann an cuid de dh’eileanan. Tha an dreachd bhuidseit airson 
2025-26 a’ riarachadh £5.3 millean airson cuairt ùr de Phrògram nan Eilean. Ma thèid 
gabhail ris a’ bhuidseit, bidh e comasach dhuinn obrachadh le ùghdarrasan ionadail 
gus taic a thoirt do phròiseactan bun-structair ro-chudromach eile anns na h-eileanan. 

Tha na Coimhearsnachdan ‘early adopter’ airson cùram-chloinne a’ leudachadh 
cothrom air cùram-chloinne air prìs reusanta do theaghlaichean le teachd-a-steach 
ìosal aig a bheil clann eadar na tràth-bhliadhnaichean agus deireadh na bun-sgoile, 
agus a’ luachadh an eadar-dhealachaidh a nì seo. Tha seo a’ gabhail a-steach obair ann 
an Sealtainn a chuidicheas sinn gus ionnsachadh agus gus tuigse fhaighinn air na tha a 
dhìth gus cùram-chloinne a lìbhrigeadh a tha a rèir feumalachdan an fheadhainn a tha 
a’ fuireach ann an coimhearsnachdan eileanach. 

Tha am Plana Gnìomh Dèiligeadh ri Crìonadh-sluaigh, a chaidh fhoillseachadh sa 
Ghearran an-uiridh, a’ mìneachadh dòigh-obrach ro-innleachdail Riaghaltas na h-Alba 
a tha ag amas air taic a thoirt do choimhearsnachdan ionadail a th’ ann an cunnart 
bho chrìonadh-sluaigh. Mar phàirt den Phlana Gnìomha seo, tha sinn air Maoin 
Dèiligeadh ri Crìonadh-sluaigh a stèidheachadh, anns a bheil còig ùghdarrasan ionadail 
– a’ gabhail a-steach nan Eileanan Siar– air £60,000 fhaighinn an urra sa bhliadhna 
ionmhais seo gus eadar-theachdan sònraichte fheuchainn gus taic a thoirt do thàladh 
no gleidheadh sluaigh, a’ gabhail a-steach cùram-chloinne. 



52  Aithr is  Bhl iadhnai l  a ir  Plana Nàiseanta nan Ei lean 2024

Tha sinn air maoineachadh a thoirt do Chomann Luchd-cùraim Chloinne na h-Alba gus 
prògram nàiseanta ùr 3-bliadhna a chruthachadh airson trusadh is gleidheadh luchd-
cùraim chloinne. Le taic de chòrr is £1 millean de mhaoineachadh bho Riaghaltas 
na h-Alba ann an 2024-25, chaidh Programme for Scotland’s Childminding Future a 
chur air bhog san Ògmhios 2024. ’S e amas a’ Phrògraim a bhith a’ tòiseachadh air 
dèiligeadh ris a’ chrìonadh san sgioba-obrach cùram-chloinne a tha sinn air fhaicinn 
sna beagan bhliadhnaichean mu dheireadh, tro barrachd fastaidh, a bharrachd air 
a bhith a’ dèanamh deuchainn air leasachaidhean air suidheachadh luchd-cùraim 
chloinne a th’ ann mar-thà tro phìleatan gleidhidh. Aig an àm seo, tha Earra-Ghàidheal  
is Bòd a’ gabhail pàirt san eileamaid fastaidh den phrògram agus tha am prògram 
gleidhidh an gnìomh ann an Arcaibh, Sealtainn agus sna h-Eileanan Siar. 

Gealltanas 2.22 Nithear cinnteach gu bheilear a’ beachdachadh air cothroman gus 
cor na Gàidhlig a leasachadh agus àireamh an luchd-labhairt agus luchd-cleachdaidh 
àrdachadh mar phàirt de leasachadh eaconamach seasmhach.

Mapa Slighe Buileachaidh 2024
•	 Cumaidh sinn oirnn a’ rannsachadh agus a’ cruthachadh raon farsaing de 

chothroman a bhrosnaicheas agus a chumas taic ris a’ Ghàidhlig. Tha buaidh 
eaconamach cudromach aig na h-iomairtean sin uile, tro bhith a’ cruthachadh 
obair gu dìreach agus a’ tàladh luchd-tadhail agus aig an aon àm a’ cumail taic 
ri coimhearsnachdan, cleachdadh cànain sa choimhearsnachd agus maith na 
Gàidhlig.

•	 Foillsichidh Riaghaltas na h-Alba an fhreagairt fhoirmeil aca dhan Bhuidhinn-
obrach Gheàrr-bheatha air Cothroman Eaconamach is Sòisealta don Ghàidhlig. 
Tha seo a’ toirt seachad sealladh eaconamach air leasachadh na Gàidhlig sna 
h-Eileanan an Iar, san Eilean Sgitheanach is Loch Aillse, ann an Tiriodh agus ann an 
Ìle.

Anns an t-Samhain 2024, dh’fhoillsich an Leas Phrìomh Mhinistear agus Rùnaire a’ 
Chaibineit airson na h-Eaconamaidh agus na Gàidhlig freagairt fhoirmeil Riaghaltas na 
h-Alba do dh’Aithisg Buidheann-obrach Gheàrr-bheatha air Cothroman Eaconamach 
is Sòisealta don Ghàidhlig. Chaidh a’ Bhuidheann-obrach Ghèarr-bheatha a 
stèidheachadh fon Ro-innleachd Nàiseanta airson Cruth-atharrachadh Eaconamach 
(NSET). Bha e mar amas dhi cunntas a thoirt air na dòighean anns an robh a’ 
Ghàidhlig a’ cur ri tarbhachd roinneil ann an coimhearsnachdan eileanach sònraichte: 
Na h-Eileanan Siar, an t-Eilean Sgitheanach is Loch Aillse, Tiriodh agus Ìle. Tha na co-
dhùnaidhean a’ sealltainn mar a tha a’ Ghàidhlig a’ toirt spionnadh dhan eaconamaidh 
agus mar as urrainn dhan eaconamaidh taic nas fheàrr a thoirt dhan Ghàidhlig. Ann 
am freagairt Riaghaltas na h-Alba thathar ag aithneachadh gu bheil a’ Ghàidhlig na 
prìomh phàirt de chalpa daonna is cultarail na Gàidhealtachd agus nan Eilean agus 
gu bheil a leasachadh dlùth-cheangailte ri leasachadh eaconamach. Tha seo mar 
phàirt de dh’amalachadh nas fharsainge de leasachadh na Gàidhlig agus leasachadh 
eaconamach a chithear gu sònraichte ann am portfolio an Leas-Phrìomh Mhinistear an 
dà chuid airson na h-Eaconamaidh agus na Gàidhlig. 

Rinn a’ Bhuidheann-obrach Gheàrr-bheatha 45 moladh thairis air grunn raointean de 
bheatha na Gàidhealtachd is nan Eilean, agus tha Riaghaltas na h-Alba air gabhail 
ris. a’ mhòr-chuid aca. Còmhla ri ar buidhnean com-pàirteachais, leithid Iomairt na 

https://www.gov.scot/publications/freagairt-riaghaltas-na-h-alba-ri-aithisg-na-buidhne-obrach-gearr-uine-air-cothroman-eaconamach-soisealta-don-ghaidhlig/pages/1/
https://www.gov.scot/publications/freagairt-riaghaltas-na-h-alba-ri-aithisg-na-buidhne-obrach-gearr-uine-air-cothroman-eaconamach-soisealta-don-ghaidhlig/pages/1/

Gàidhealtachd is nan Eilean agus Bòrd na Gàidhlig, tòisichidh sinn air na freagairtean 
againn a chur an gnìomh dh’aithghearr. 

Gealltanas 2.23 Bheirear taic do bhoireannaich ann an àiteachas ann eileanan 
na h-Alba gus soirbheachadh, a’ gabhail a-steach a bhith a’ brosnachadh com-
pàirteachadh sa phrògram leasachaidh ceannardais, a’ dèiligeadh ri leth-bhreith gun 
fhiosta le buidhnean agus gnìomhachasan agus ri bhith a’ briseadh sìos chnapan-
starra cultarach.

Mapa Slighe Buileachaidh 2024
•	 Brosnaichidh sinn lìbhrigeadh chùrsaichean Prògram Leasachaidh Boireannaich 

ann an Àiteachas a tha gu sònraichte do na h-Eileanan sa bhliadhna ionmhais 
2024-25.

•	 Bheir sinn seachad taic chuimsichte do Mhaoineachadh Trèanaidh Practaigeach 
gus an gabh cùrsaichean trèanaidh a chumail ann an eileanan.

•	 Bheir sinn seachad cosgaisean siubhal is bith-beò a bharrachd do bhoireannaich 
eileanach airson a dhol gu cùrsaichean air tìr-mòr.

•	 Cumaidh sinn oirnn a’ brosnachadh trèanadh air-loidhne agus aghaidh-ri-aghaidh 
do bhoireannaich ann an eileanan na h-Alba.

•	 Brosnaichidh sinn buidhnean Boireannaich ann an Àiteachas gus lìonrachadh a 
chur air adhart sna h-eileanan.

Boireannaich ann an Àiteachas
Chan eil boireannaich gan riochdachadh gu leòr aig gach ìre ann an Àiteachas 
na h-Alba, agus tha Riaghaltas na h-Alba gu mòr airson comann-sòisealta nas 
cothromaiche a thogail.  Ann a bhith a’ dèanamh seo, tha sinn an dùil ro-innleachd gnè 
a sgrìobhadh agus fhoillseachadh, agus a bhith a’ sgrùdadh, am measg eile, cothroman 
gus sgilean a thoirt air adhart agus gus trèanadh practaigeach a mhaoineachadh, a 
bhith a’ cur às do bhochdainn chloinne, agus a’ leigeil le boireannaich fàs a thoirt air 
gnìomhachasan seasmhach is ath-leumach ùra. 

Sa Phrògram Riaghlaidh airson 2024-25, tha rùn ann ro-innleachd Gnè airson 
Àiteachais a chur air bhog, a tha ga sgrìobhadh an-dràsta. Tha an Ro-innleachd ag 
amas an dà chuid air taic a chumail ris an rùn againn a thaobh co-ionannachd gnè 
agus a bhith a’ dèanamh cinnteach gu bheil cumhachd aig a h-uile duine ann an roinn 
an àiteachais gus cothrom fhaighinn air cothroman, an comas a thoirt gu buil, agus 
gus ùr-ghnàthachadh gnìomhachais a bhrosnachadh.

Bidh Prògram Leasachaidh Boireannaich ann an Àiteachas a’ maoineachadh grunn 
chùrsaichean far am bi boireannaich ann an àiteachas a’ coinneachadh ri boireannaich 
eile agus ag adhartachadh an lìonraidhean. Thaisg sinn £600,0000 sa bhliadhna 
ionmhais seo gus taic a thoirt do bhoireannaich is òigridh gus sgilean àiteachais ùra 
a thogail agus gus an cùrsa-obrach aca ann an roinn an àiteachais a thoirt air adhart, 
mar sin a’ cruthachadh co-ionannachd chothroman agus soirbheachas, agus a’ cumail 
taic ri ùr-ghnàthachas gnìomhachais le bhith a’ lìbhrigeadh nan gnìomhan a leanas:

https://www.gov.scot/publications/programme-government-2024-25-serving-scotland/

•	 A’ cumail taic ri cùrsaichean trèanaidh airson boireannaich ann an àiteachas. 

•	 A’ cruthachadh Ro-innleachd Gnè airson Àiteachais - gus tòiseachadh air ar rùn a 
thaobh co-ionannachd gnè a lìbhrigeadh, a tha air a mhìneachadh anns a’ Phrògram 
Riaghlaidh airson 2024/2025, a’ dèanamh cinnteach gu bheil poileasaidh àiteachais 
san àm ri teachd a’ cur co-ionannachd aig cridhe na ro-innleachd. 

•	 A’ maoineachadh gnìomhachd com-pàirteachaidh nam ban tro Chaidreachas 
Croitearachd na h-Alba gus coimhearsnachdan nas lugha de bhoireannaich ann an 
croitearachd a riochdachadh agus gus guth a thoirt dhaibh sa ghnìomhachas. 

•	 A’ toirt taic do GRASS Ceiling, pròiseact rannsachaidh gus taic a thoirt do 
phròiseact Grass Ceiling airson Leasachadh Boireannaich ann an Àiteachais agus a’ 
maoineachadh na buidhne Boireannaich ann an Àiteachas Alba gus tachartasan a 
chumail.  

•	 A’ maoineachadh agus a’ lìbhrigeadh na buidhne Boireannaich ann an Àiteachas 
Alba gus an t-amas aca a lìbhrigeadh a bhith a’ toirt taic do bharrachd bhoireannaich 
air feadh na h-Alba le bhith a’ lùghdachadh aonaranachd agus a’ cruthachadh 
lìonraidhean taiceil. 

Tha boireannaich a tha a’ fuireach agus ag obair ann an àiteachas na h-Alba nam 
pàirt ro-chudromach de dh’eaconamaidhean eileanach san àm ri teachd. Le bhith ag 
adhartachadh agus a’ leudachadh an cuid sgilean agus tàlantan, nithear cinnteach 
gum bi gnìomhachas an àiteachais seasmhach san fhad-ùine, a’ toirt cothrom do 
ghnìomhachasan eileanach a bhith nas seasmhaiche agus nas sùbailte san àm ri 
teachd.

Tha Prògram Boireannaich ann an Àiteachas a’ toirt comas do gach raon de Riaghaltas 
na h-Alba tarraing air an ionnsachadh agus an dòigh-obrach chuimsichte againn a 
thaobh taic do bhoireannaich nuair a bhios iad a’ cruthachadh am poileasaidhean agus 
fuasglaidhean practaigeach. Tha e nas adhartaiche na am prògram aig dùthaich sam 
bith eile san RA, agus tha an AE agus an OECD gu mòr airson a dhol an sàs leinn gus 
an t-ionnsachadh mu leasachadh a’ phrògraim a cho-roinn gus am poileasaidhean 
fhiosrachadh.  

Tha sinn a’ toirt taic dhan Phrògram Leasachaidh Boireannaich ann an Àiteachas 
gus Teòiridh Atharrachaidh a chruthachadh, a mhìnicheas builean ro-innleachdail a’ 
Phrògraim, a’ gabhail a-steach càileachd chothroman. Comharraichidh an Teòiridh 
Atharrachaidh prìomh fhianais, agus beàrnan ann am fianais, gus tuigse fhaighinn air 
mar as urrainn do ghnìomhachdan poileasaidh àiteachais cur ri co-ionannachd gnè.

Tha Riaghaltas na h-Alba gu bhith a’ coimiseanadh suirbhidh de mu 3,000 dachaigh 
tuathanachais is croitearachd gus cur ri ar tuigse mu bhochdainn chloinne, co-
ionannachdan agus taobhan sòisealta de dhachaighean àiteachais air feadh Alba. 
Bheir toraidhean na h-obrach seo fianais seachad air an dòigh as fheàrr dhan 
phortfolio Cùisean Dùthchail, Ath-leasachadh an Fhearainn agus nan Eilean cur 
ri co-ionannachdan agus còraichean daonna, ar dleastanasan reachdail a thaobh 
Measaidhean Buaidh, Dleastanas Co-ionannachd agus aithris Buidseit Alba nas 
Cothromaiche a choileanadh, a bharrachd air a bhith a’ toirt taic do Phrògram Ath-
leasachadh an Àiteachais.

Gealltanas 2.24 Obraichear le ùghdarrasan ionadail buntainneach gus planaichean 
gnìomh ullachadh airson roinn a’ bhidhe is na dighe gus taic a chumail ri fàs na 
roinne sin ann an eileanan, a’ gabhail a-steach fòcas air roinn ro-chudromach an 
Uisge-beatha.

Mapa Slighe Buileachaidh 2024
•	 Leanaidh sinn oirnn a’ conaltradh le Biadh is Deoch na h-Alba agus prìomh 

luchd-ùidh eile sa ghnìomhachas tro fho-bhuidhnean riaghaltais agus diofar 
phlanaichean gnìomh bìdh is dighe gus cothroman a chomharrachadh gus 
barrachd taic a thoirt dhan roinn agus gus cuideachadh gus fàs eaconamach a 
bhrosnachadh. Tro bhith a’ buileachadh ro-innleachd gnìomhachas a’ bhìdh is 
na dighe “Sustaining Scotland. Supplying the World” cumaidh sinn oirnn a’ toirt 
maoineachadh agus taic do na buidhnean bìdh roinneil againn, a’ gabhail a-steach 
nan trì buidhnean eileanach, a’ toirt cothrom dhaibh gnìomhachasan bìdh is dighe 
ionadail a bhrosnachadh gus neart agus seasmhachd a thogail san fhad ùine.

Planaichean Bidhe is Dighe Roinneil
Ann an com-pàirteachas le Biadh is Deoch na h-Alba, tha Riaghaltas na h-Alba a’ 
leantainn air adhart a’ toirt taic do na 16 buidhnean bìdh roinneil againn a’ gabhail 
a-steach còig buidhnean eileanach ann an Arainn, Bòd, na h-Eileanan Siar, Arcaibh 
agus Sealtainn gus fàs eaconamach a mheudachadh le bhith a’ dèanamh cinnteach 
gum bi e furasta cothrom fhaighinn air toradh àrd-inbhe ionadail thar gach sgìre.

Tro obair nam buidhnean sin agus co-thaobhadh ri ùghdarrasan ionadail, tha sinn 
fhathast a’ faicinn àrdachadh ann an reic ionadail, àrdachadh ann an cothroman agus 
turasachd bìdh a bharrachd air co-obrachadh roinneil nas fharsainge. Tha seo a’ 
ciallachadh gu bheil barrachd de na toraidhean àrd-chàileachd againn air sgeilpichean 
aig luchd-reic neo-eisimeileach agus mòr-bhùthan, air clàran-bìdh bàr is taigh-bìdh, 
agus ann an àiteachan turasachd. 

Tha na h-eileanan againn cuideachd air buannachd fhaighinn bho na pròiseactan 
Maoin Bidhe Roinneil againn – bho bhith a’ cumail thachartasan do choinsiumairean, 
leithid margaidhean is fèisean, a’ cruthachadh co-ionadan bìdh agus slighean bìdh is 
dibhe, gu bhith a’ neartachadh brosnachadh bìdh ionadail.

Tha sinn a’ leantainn oirnn a’ sireadh dhòighean ùra gus taic a thoirt do 
gnìomhachasan bìdh is dibhe beag no meadhanach ann an dòighean a chuireas ri 
ìomhaigh gnìomhachas bìdh na h-Alba tro bhith a’ dol an sàs ann am buidhnean tar-
phoileasaidh le stiùirichean gnìomhachais iomchaidh a bheir togail do chliù na h-Alba 
airson biadh is deoch air leth a bheir fios bhlas de dh’Alba.

https://foodanddrink.scot/helping-business/services/growth/grow-regionally/regional-food-groups/arrans-food-journey/
https://foodanddrink.scot/helping-business/services/growth/grow-regionally/regional-food-groups/bute-kitchen/
https://foodanddrink.scot/helping-business/services/growth/grow-regionally/regional-food-groups/eat-drink-hebrides/
https://foodanddrink.scot/helping-business/services/growth/grow-regionally/regional-food-groups/orkney-food-drink/
https://foodanddrink.scot/helping-business/services/growth/grow-regionally/regional-food-groups/shetland-food-drink/

Gealltanas 2.25 Obraichear le ùghdarrasan ionadail buntainneach gus am 
brosnachadh gus barantas Food for Life fhaighinn gus cuideachadh le bhith a’ 
brosnachadh solar ionadail anns an roinn phoblaich.

Mapa Slighe Buileachaidh 2024
•	 Tha sinn a’ cumail oirnn a’ toirt taic do lìbhrigeadh a’ Phrògraim Food for Life 

(FFL) air feadh na h-Alba, le fòcas gu sònraichte air biadh sgoile. An-dràsta tha 15 
comhairlean aig a bheil creideas FFL, agus fhuair Arcaibh teisteanas ìre umha ann 
an 2020-21 agus fhuair Sealtainn ìre umha ann an 2021-22.

•	 Ann an 2024-25, cumaidh Comann na h-Ùire orra ag obair le sgoiltean gus 
teisteanasan a chumail a bharrachd air a bhith a’ feuchainn ri prionnsapalan FFL 
fhighe a-steach ann an roinn Phoblach na h-Alba san fharsaingeachd.

Fàs ann an Gnìomhachas a’ Bhìdh is na Dighe
Tha sinn a’ cumail oirnn a’ toirt taic do lìbhrigeadh a’ Phrògraim Food for Life Scotland 
(FFLS) air feadh na h-Alba, le fòcas gu sònraichte air biadh sgoile, a’ cur ris an 
uiread de bhiadh fallainn agus bhon sgìre fhèin, le teisteanas a-nis aig 17 ùghdarrasan 
ionadail. Tha seo a’ gabhail a-steach Arcaibh is Sealtainn. Tha duaisean FFLS umha aig 
an dà chuid. 

Ann an 2024, rinn FFLS leudachadh a bharrachd air a’ phrògram, a’ stèidheachadh 
phrionnsabalan FFLS san roinn phoblaich san fharsaingeachd le teisteanas umha no 
airgid aig buidhnean ann an 14 làraichean. 

Tha Comann na h-Ùire a’ leantainn orra ag obair le ùghdarrasan ionadail gus an 
teisteanas aca a chumail suas no ùrachadh cho math ris na comhairlean gun bharantas 
gus am brosnachadh gus cur a-steach airson barantas FFLS. 

Còmhdhail

Amas Ro-innleachdail 3 – A’ toirt piseach air seirbheisean còmhdhail

Gealltanas 3.1 Nithear cinnteach gun tèid làn dìon-eileanach a dhèanamh air gach 
poileasaidh, ro-innleachd agus seirbheis còmhdhail aig an àm seo agus san àm ri 
teachd gus am bi iad a rèir feumalachdan nan coimhearsnachdan eileanach.

Mapa Slighe Buileachaidh 2024
•	 Leanaidh Còmhdhail Alba air a’ dèanamh Measaidhean Buaidh air 

Coimhearsnachdan Eileanach agus a’ cumail co-chomhairle le luchd-ùidh nan 
eilean a thaobh ro-innleachdan agus poileasaidhean san àm ri teachd.

Chùm sgioba aiseagan Còmhdhail Alba co-chomhairleachadh poblach agus com-
pàirteachadh coimhearsnachd eadar 1 Gearran agus 6 Cèitean 2024 air dreachd 
Dòigh-obrach Ro-innleachdail air Plana Ceangailteachd nan Eilean (Islands 
Connectivity Plan - ICP) agus air Plana nan Soithichean is nam Port ùraichte. Chuir 
fianais agus fios air ais a chaidh a chruinneachadh ri obair leasachaidh leantainneach 
air Measadh Buaidh Coimhearsnachdan Eileanach airson Plana Ceangailteachd nan 
Eilean. Chaidh aithisg neo-eisimeileach air builean na co-chomhairle agus a’ chom-
pàirteachaidh fhoillseachadh, còmhla ris na freagairtean tòiseachail againn, air 3 
Sultain. Leanaidh Measadh Buaidh Coimhearsnachdan nan Eilean air a’ fiosrachadh 
cruthachadh Plana Ceangailteachd nan Eilean ann an 2025.

Cumaidh sinn oirnn a bhith a’ dèanamh mheasaidhean buaidh airson gnìomh 
iomchaidh sam bith air a bheil sinn a’ beachdachadh, a’ gabhail a-steach ro-
innleachdan agus poileasaidhean san àm ri teachd agus nì sinn barrachd co-
chomhairle le luchd-ùidh eileanach air cuspairean sònraichte nuair a bhios feum air 
seo.

https://www.transport.gov.scot/publication/analysis-report-consultation-on-the-islands-connectivity-plan-strategic-approach-vessels-and-ports-plan/introduction/#:~:text=This%20report%20presents%20an%20analysis%20of%20responses%20to,Plan%3A%20Strategic%20Approach%20and%20Vessels%20and%20Ports%20Plan.

Gealltanas 3.2 Dèan conaltradh ri ùghdarrasan ionadail, coimhearsnachdan eileanach 
agus luchd-obrachaidh còmhdhail ann a bhith ag ullachadh riaghailtean agus 
stiùireadh airson riaghailtean airson seirbheisean bus fo Achd na Còmhdhail (Alba) 
2019, a tha ag amas air comas a thoirt do dh’ùghdarrasan ionadail freagairt nas 
fheàrr a thoirt air feumalachdan ionadail.

Mapa Slighe Buileachaidh 2024
•	 Tha Riaghaltas na h-Alba a-nis air a h-uile cumhachd bus taobh a-staigh Achd 

2019 a lìbhrigeadh agus a-nis is urrainn do dh’ùghdarrasan còmhdhail ionadail 
beachdachadh air na cumhachdan uile a tha ann dhaibh. Tha seo a’ gabhail 
a-steach obair com-pàirteachais, ceadan-ruith agus seirbheisean air an ruith 
le ùghdarrasan ionadail, a bhios aca còmhla ris a’ chomas aca a bhith a’ toirt 
subsadaidh do sheirbheisean. Thèid barrachd riaghailtean agus stiùireadh a chur 
an gnìomh ann an 2024, a bheir làn bhuaidh do na cumhachdan sin, agus cumaidh 
sinn oirnn a’ conaltradh le luchd-ùidh fhad ’s a thathar gan cruthachadh.

Tha Riaghaltas na h-Alba a’ brosnachadh a h-uile ùghdarras còmhdhail ionadail gus 
beachdachadh air na h-innealan uile a tha ann dhaibh fo Achd na Còmhdhail 2019, 
gus dèanamh cinnteach gu bheil còmhdhail poblach ruigsinneach dhan h-uile duine 
ge b’ e far a bheil iad ann an Alba. Chaidh na riaghailtean eile a tha deatamach 
airson cumhachdan com-pàirteachais a chur an gnìomh air 26 Dùbhlachd 2024. 
Thèid na riaghailtean mu dheireadh gus na cumhachdan ceadachd a thoirt gu buil 
fhoillseachadh còmhla ri stiùireadh airson an dà chuid com-pàirteachasan agus 
ceadachdan (franchising) as t-earrach 2025. 

Gealltanas 3.3 Cruthaichear plana fad-ùine agus prògram tasgaidh airson aiseagan 
ùra agus leasachadh air puirt gus seasmhachd, earbsachd, agus comas a leudachadh 
agus gus eimiseanan a lùghdachadh gus misneachd a thoirt do choimhearsnachdan 
eileanach mun dealas leantainneach againn.

Mapa Slighe Buileachaidh 2024
•	 Chaidh an dreachd ùraichte de Phlana nan Soithichean is nam Port fhoillseachadh 

airson co-chomhairleachadh poblach air 1 Gearran 2024. Fiosraichidh na 
seallaidhean bho choimhearsnachdan agus luchd-ùidh obair crìochnachaidh air a’ 
Phlana le dùil an sgrìobhainn mu dheireadh fhoillseachadh nas fhaide air adhart 
ann an 2024.

Chaidh Plana nan Soithichean is nam Port aig Plana Ceangailteach nan Eilean ath-
sgrùdadh mar thoradh air beachdan bho choimhearsnachdan agus luchd-ùidh eile 
a fhuaireadh tro ar tachartasan co-chomhairleachaidh is conaltraidh ann an 2024. 
Chaidh am plana a chrìochnachadh agus thèid fhoillseachadh ann an 2025.

Gealltanas 3.4 Cruthaichear Plana Aiseagan ùr gus cur ri lìbhrigeadh nan amasan 
aig ro-innleachdan nas fharsainge aig Riaghaltas na h-Alba mar a tha air an cur an 
cèill ann an Ro-innleachd Nàiseanta na Còmhdhail agus anns a’ Phlana Nàiseanta seo 
airson nan Eilean.

Mapa Slighe Buileachaidh 2024
•	 Chaidh dreach Dhòigh-obrach airson Plana Ceangailteachd nan Eilean agus Plana 

nan Soithichean is nam Port ùraichte fhoillseachadh airson co-chomhairleachadh 
poblach air 1 Gearran 2024. Chaidh prìomh thoraidhean agus ciad fhreagairtean 
dhan cho-chomhairle phoblach agus conaltradh coimhearsnachd fhoillseachadh 
air 3 Sultain 2024.

•	 Is e adhbhar Plana Ceangailteachd nan Eilean a bhith a’ mìneachadh mar a 
bhios seirbheisean aiseig, air an lìbhrigeadh, agus air an neartachadh, le taic bho 
mhodhan còmhdhail eile, ag obair a dh’ionnsaigh lèirsinn fhad-ùine, le taic bho 
phrìomhachasan soilleir agus builean comharraichte do dhaoine agus àiteachan, 
stèidhichte air a bhith a’ cumail taic ri lìbhrigeadh Ro-innleachd Nàiseanta na 
Còmhdhail agus Plana Nàiseanta nan Eilean.

Chaidh an dreachd de Dhòigh-obrach Ro-innleachdail Plana Ceangailteachd nan 
Eilean ath-sgrùdadh mar thoradh air beachdan bho choimhearsnachdan agus luchd-
ùidh eile a fhuair sinn tro ar tachartasan co-chomhairleachaidh is conaltraidh ann an 
2024. Thathar a’ cur crìoch air an dreachd seo gus an tèid fhoillseachadh. 

Chaidh Phlana Ceangailteachd nan Eilean fhiosrachadh le poileasaidhean làithreach 
aig Riaghaltas na h-Alba agus Còmhdhail Alba: an Ro-innleachd Còmhdhail Nàiseanta 
agus Plana Nàiseanta nan Eilean agus thèid adhartas iomlan Plana Ceangailteachd nan 
Eilean a thomhas tro Sgrùdadh agus Measadh air comharran Ro-innleachd Còmhdhail 
Nàiseanta na h-Alba. 

Gealltanas 3.5 Nithear ath-sgrùdadh air buaidh Cosgais Co-ionann ri Rathad (RET) 
mar phàirt den ath Phlana Aiseagan, agus beachdaich air na roghainnean poileasaidh 
a thaobh faraidhean aiseig san àm ri teachd a bhios a’ coileanadh feumalachdan nan 
eileanach agus a chumas taic ri eaconamaidhean eileanach.

Mapa Slighe Buileachaidh 2024
•	 Tha am pàipear Dreachd Dòigh-obrach Ro-innleachdail airson Plana 

Ceangailteachd nan Eilean, a chaidh fhoillseachadh airson co-chomhairleachadh 
poblach air 1 Gearran 2024, a’ cur air adhart gealltanas gus beachdachadh 
mionaideach a thoirt air adhart air grunn mholaidhean air faraidhean aiseig san àm 
ri teachd.

Rinn sinn co-chomhairle air na molaidhean a thaobh faraidhean aiseig a rinneadh 
ann am pàipear Dreachd Dòigh-obrach Ro-innleachdail airson Plana Ceangailteachd 
nan Eilean agus thug sinn air adhart obair gus na molaidhean sin a leasachadh. Thèid 
poileasaidhean mhaoineachadh dhan àm ri teachd a mhìneachadh anns an dreachd 
mu dheireadh den phàipear Dòigh-obrach Ro-innleachdail. 

Gealltanas 3.6 Mar phàirt de Phlana nan Aiseagan, nithear ath-sgrùdadh agus cuirear 
air adhart amalachadh eadar aiseagan agus modhan còmhdhail eile air tìr-mòr agus 
eileanan, le sùil cleachdadh còmhdhail ghnìomhach, phoblach no cho-roinnte a 
dhèanamh nas fheàrr airson turasan slàn, no pàirtean de thursan gu no bho eileanan 
ann an dòigh ruigsinneach agus air prìs reusanta.

Mapa Slighe Buileachaidh 2024
•	 Tha obair a’ dol air adhart air cruthachadh Plana Siubhail air adhart is 

Ceanglaichean mar eileamaid de Phlana Ceangailteachd nan Eilean. Thèid 
raointean prìomhachais a thoirt air adhart mar phrògram leantainneach ann an 
co-obrachadh le luchd-obrachaidh an lìonra aiseig againn, solaraichean modhan 
còmhdhail eile, agus luchd-ùidh iomchaidh a’ gabhail a-steach ùghdarrasan 
ionadail.

•	 Tha obair a’ dol air adhart gu math le Calmac agus ScotRail gus Aonta Com-
pàirteachais a chruthachadh gus dòigh-obrach nas amalaichte a chur an comas.

Tha prògram obrach amalachaidh, a’ gabhail a-steach ceangal ri seirbheisean siubhail 
eile agus ri siubhal air adhart, ga chruthachadh ann an co-obrachadh le ar luchd-
obrachaidh lìonra aiseig, solaraichean airson modhan còmhdhail nas fharsainge, agus 
luchd-ùidh iomchaidh eile - a’ gabhail a-steach Com-pàirteachasan Còmhdhail Roinneil 
agus ùghdarrasan ionadail. Thèid seo a thoirt air adhart ann an 2025 agus às dèidh sin 
mar shruth-obrach leantainneach de Phlana Ceangailteachd nan Eilean.

Tha obair còmhla ri CalMac agus ScotRail gus Aonta Com-pàirteachais a 
chruthachadh eadar an dà chompanaidh gus dòigh-obrach nas dlùithe a thogail a 
thaobh amalachadh an dà sheirbheis, faisg air a bhith deiseil. Às dèidh dhan Aonta a 
bhith air a shoidhnigeadh dheth, thèid plana lìbhrigidh mionaideach ullachadh airson 
nan diofar phrìomhachasan.

Gealltanas 3.7 Cruthaichear agus bheirear a-steach siostam clàraidh agus siostam 
thiocaidean ùr airson aiseagan Chluaidh agus Innse Gall, le comas Tiocaidean 
Tapaidh a chleachdadh, an àite an sgeama a th’ ann aig an àm seo.

Mapa Slighe Buileachaidh 2024
•	 Tha an siostam clàraidh ùr an gnìomh a-nis ach nithear atharrachaidhean air 

fhathast gus piseach a thoirt air cùisean do chustamairean agus do luchd-obrach 
mar a bhios iomchaidh.

Tha CalMac air leantainn air adhart a’ toirt piseach air an t-siostam e-chlàraidh ùr aca 
agus tha iad air diofar atharrachaidhean a dhèanamh gus am bi an siostam nas fhasa a 
chleachdadh, agus gus foincseanan ghnìomhachais a lìbhrigeadh gus taic a chumail ris 
na riatanasan cùmhnantail aca. Tha sinn a’ leantainn oirnn ag obair gu dlùth leotha air 
na seirbheisean clàraidh thiocaidean aca.

Gealltanas 3.8 Cleachdar na beachdan a gheibhear anns a’ cho-chomhairle air Ro-
innleachd Nàiseanta na Còmhdhail ann an ullachadh Plana Lìbhrigidh Ro-innleachd 
Nàiseanta na Còmhdhail a bhios a’ feuchainn ri aghaidh a chur air na diofar dhùbhlain 
còmhdhail a tha a’ toirt buaidh air sgìrean agus roinnean diofraichte na h-Alba, a’ 
gabhail a-steach eileanan.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 3.9 Dearbhaichear tasgaidhean còmhdhail ro-innleachdail bho na 
coimhearsnachdan eileanach againn tro STPR2 - a dh’fhiosraicheas cuideachd an 
dàrna Plana Aiseagan aig Còmhdhail Alba.

Mapa Slighe Buileachaidh 2024
•	 Chaidh dreachd phàipear Dòigh-obrach Ro-innleachdail Plana Ceangailteachd 

nan Eilean fhoillseachadh airson co-chomhairleachadh poblach air 1 Gearran 2024 
agus tha iad a’ gabhail a-steach beachdachadh air molaidhean buntainneach ann 
an STPR2.

•	 Fiosraichidh na seallaidhean bho choimhearsnachdan agus luchd-ùidh obair 
crìochnachaidh air a’ phàipear air Dòigh-obrach Ro-innleachdail le dùil an 
sgrìobhainn mu dheireadh fhoillseachadh nas fhaide air adhart ann an 2024.

Tha na prìomhachasan tasgadh còmhdhail ro-innleachdail a chaidh am mìneachadh 
san dàrna Lèirmheas air Pròiseactan Còmhdhail Ro-innleachdail a-nis gan lìbhrigeadh 
mar phàirt de Phlana Ceangailteachd nan Eilean.

Chaidh an Dòigh-obrach Ro-innleachdail airson Plana Ceangailteachd nan Eilean agus 
Plana nan Soithichean is nam Port ùraichte ath-sgrùdadh mar thoradh air beachdan 
bho choimhearsnachdan agus luchd-ùidh eile a fhuaireadh tro ar tachartasan co-
chomhairleachaidh is conaltraidh ann an 2024. Chaidh na dreachan ath-sgrùdaichte a 
chrìochnachadh agus thèid am foillseachadh ann an 2025.

https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Gealltanas 3.10 Obraichear ann an com-pàirteachas le ùghdarrasan ionadail 
agus coimhearsnachdan airson a bhith a’ leasachadh bun-structair coiseachd 
is baidhsagal, dealbhadh àite agus ruigsinneachd air baidhsagalan, goireasan, 
adhartachadh agus foghlam gus coiseachd is baidhsagal a dhèanamh mar an 
roghainn as mòr-chòrdte airson turasan làitheil goirid a’ gabhail a-steach tursan mar 
phàirt de thursan ioma-mhodh.

Mapa Slighe Buileachaidh 2024
•	 Bheir Còmhdhail Alba cruth-atharrachadh air an t-sruth maoineachaidh airson 

siubhal gnìomhach, ag atharrachadh a’ mhodail lìbhrigidh a bhios a’ gabhail 
a-steach a bhith a’ dùnadh Prògram Àiteachan do na h-Uile aig Sustrans ron 
Dùbhlachd 2025.

•	 Bheir Còmhdhail Alba barrachd maoineachaidh gu dìreach do dh’ùghdarrasan 
ionadail, ag obair còmhla riutha gus pròiseasan a sgioblachadh agus gus 
àrdachadh a thoirt air astar agus sgèile lìbhrigeadh bun-structair.

•	 Bheir Còmhdhail Alba cruth-atharrachadh air an t-sruth maoineachaidh airson 
atharrachadh giùlan siubhail gnìomhach is seasmhach le maoineachadh ga thoirt 
do Chom-pàirteachasan Còmhdhail Roinneil gus dèiligeadh ri prìomhachasan sna 
sgìrean aca.

•	 Tha Còmhdhail Alba cuideachd a’ maoineachadh Sustrans, gus oifigearan 
leabaichte a sholarachadh ann an Arcaibh agus air a’ Ghàidhealtachd gus taic 
a thoirt do na h-ùghdarrasan ionadail sin ann a bhith a’ cruthachadh an ro-
innleachdan siubhail gnìomhach, planaichean lìonraidh agus pròiseactan ann an 
2024-25.

Ann an 2024-25, thug Còmhdhail Alba a-steach modail lìbhrigidh sreathach ùr airson 
bun-structair siubhal gnìomhach. Tha am modail measgaichte seo a’ gabhail a-steach 
an dà chuid maoineachadh dìreach do dh’ùghdarrasan ionadail (Sreath 1) agus 
pròiseas tagraidh nas fheàrr airson bun-structair le prìomhachas (Sreath 2).   

Tha Ìre 1 a’ dol an àite maoin Shlighean Coiseachd is Rothaireachd nas Sàbhailte agus 
tha ùghdarrasan ionadail a tha stèidhichte ann an eilean no aig a bheil dleastanasan 
eileanach air a bhith a’ cruthachadh phrògraman àrd-amasach de dh’obraichean bun-
structair siubhal gnìomhach, a’ gabhail a-steach:

•	 Comhairle Earra-Ghàidheal is Bhòid a’ cruthachadh dhealbhaidhean mionaideach 
airson na slighe siubhail gnìomhach eadar Taigh na Creige agus Tràigh a’ Chorrain 
ann an Diùra, slighe 4.5km a thathar a’ moladh.  

•	 Tha Comhairle Shealtainn a’ cleachdadh an cuid maoineachaidh thairis air sia 
pròiseactan deug eadar-dhealaichte, le dusan dhiubh sin nan obair dealbhaidh 
mionaideach airson slighean baidhsagal, slighean coiseachd, sònaichean sgoile agus 
tras-rathaidean.  

•	 Tha Comhairle Siorrachd Àir a Tuath air cuid den riarachadh aca a chleachdadh 
gus ath-sgrùdadh a dhèanamh air na planaichean làithreach aca gus slighe cho-
roinnte a thogail eadar Tràigh a’ Chaisteil agus an Coire agus gus sgrùdadh comais a 
dhèanamh gus port-aiseig Cumaraidh a cheangal ri Port a’ Mhuilinn.  

Thathar an dùil gum bi obair dealbhaidh a tha a’ dol air adhart an-dràsta nan 
tagraidhean Ìre 2 ann am bliadhna ri teachd.

Tha Ìre 2 a’ togail air Maoin Cruth-atharrachaidh an t-Siubhail Ghnìomhaich, a’ 
dol an àite a’ phrògram Àiteachan do a h-Uile agus tha i a’ toirt prìomhachas do 
mhaoineachadh do chom-pàirtichean a tha deiseil agus comasach air bun-structair 
a lìbhrigeadh gu sgiobalta. Bheir seo taic do phròiseactan a tha deiseil airson obair 
togail sa bhliadhna ionmhais. Faodaidh ùghdarrasan ionadail, Com-pàirteachasan 
Còmhdhail Roinneil agus ùghdarrasan Pàirc Nàiseanta tagraidhean a dhèanamh. 
Tha stairsneach de £100,000 aig Ìre 2 airson iarrtasan a tha deiseil ri togail. Ach gus 
barrachd tagraidhean a bhrosnachadh bho choimhearsnachdan eileanach, chan eil ìre 
as àirde airson tagraidhean eileanach. 

San t-Samhain 2024, thug sinn maoineachadh do Chomhairle Arcaibh tro Ìre 2 
airson pròiseact Slighe Costa Bàgh Weyland ann an Kirkwall gus slighe-coise/slighe 
baidhsagal far-rathaid ùr a thoirt seachad. 

Thug sinn maoineachadh do Chomhairle nan Eilean Siar agus Comhairle Shealtainn 
gus 11 pròiseact a lìbhrigeadh air feadh nan eilean, a’ gabhail a-steach slighe do luchd-
coiseachd ann an Leòdhas agus slighe-coise ùr do sgoilearan airson cothrom faighinn 
air sgoiltean agus goireasan cur-seachad ann an Sealtainn. 

Fhuair Comhairlean Arcaibh agus Comhairle na Gàidhealtachd taic togail a bharrachd 
bho Sustrans ann an 2024-25, air a mhaoineachadh le Còmhdhail Alba. Tha oifigear 
Sustrans stèidhichte anns an dà chomhairle agus tha sgioba Lìonra Rothaireachd 
Nàiseanta Sustrans ag obair air pròiseact airson bun-structair fa leth ann an 
Stromness.  

Ann an 2024-25, chuir Còmhdhail Alba Prògram Daoine is Àiteachan an gnìomh 
agus chaidh £19 millean a thoirt do Chom-pàirteachasan Còmhdhail Roinneil gus taic 
a thoirt do dh’eadar-theachdan atharrachadh giùlan a thaobh siubhal gnìomhach. 
Tha am maoineachadh seo a’ cumail taic ri iomairtean a’ gabhail a-steach oifigearan 
Siubhal Gnìomhach aig ùghdarrasan ionadail, pròiseactan coimhearsnachd, cumail 
suas bun-structair rothaireachd a th’ ann mar-thà, cruthachadh ro-innleachdan agus 
planaichean siubhail gnìomhach, a’ stèidheachadh bun-structair gus taic a chumail ri 
seo agus gus sràidean sgoile a chur air dòigh gus dèiligeadh ri truailleadh èadhair agus 
dùmhlachd trafaig.  

Tha oifigearan Atharrachadh Giùlan HITRANS ann an Arcaibh agus sna h-Eileanan an 
Iar a’ toirt taic do lìbhrigeadh cheumannan agus a’ brosnachadh gluasad modha bho 
chleachdadh chàraichean prìobhaideach gu siubhal gnìomhach is seasmhach.  

Thug sinn seachad maoineachadh dìreach de £4.5 millean do na 32 ùghdarrasan 
ionadail gu lèir gus taic a thoirt do shiubhal gnìomhach agus seasmhach, le cuideam 
air dreuchdan taobh a-staigh ùghdarrasan ionadail gus prògraman atharrachadh 
giùlain a lìbhrigeadh.

https://www.transport.gov.scot/active-travel/behaviour-change/#section-78473

Gealltanas 3.11 Coimheadar air dòighean gus am feum air siubhal a lùghdachadh le 
bhith a’ cleachdadh an t-siostam dealbhaidh gus àiteachan a bhrosnachadh a tha a’ 
toirt dhaoine is sheirbheisean còmhla.

Mapa Slighe Buileachaidh 2024
•	 Tha Frèam Planaidh Nàiseanta 4 (NPF4) a chaidh aontachadh sa Ghearran 2023 a’ 

gabhail a-steach poileasaidh ùr air beatha ionadail, a’ gabhail a-steach prionnsapal 
nàbachdan 20 mionaid a bhios a’ ceangal dhaoine ri farsaingeachd de ghoireasan 
agus de sheirbheisean faisg air an dachaigh. Is e dòigh-obrach shùbailte a th’ ann 
a dh’fhaodadh a bhith eadar-dhealaichte ann an diofar àiteachan air feadh na 
dùthcha agus a rèir a’ cho-theacsa. Chaidh Planning Guidance:  Local living and 
20 minute neighbourhoods fhoillseachadh sa Ghiblean 2024. Thathar a’ toirt air 
adhart buileachadh agus sgrùdadh NPF4 tron Delivery Programme | Transforming 
Planning.

Frèam Planaidh Nàiseanta 4 
Tha sinn air a bhith a’ cumail sùil air buileachadh NPF4 bho chaidh gabhail ris ann 
an 2023, le fòcas an toiseach air cur an gnìomh phoileasaidhean ann an cleachdadh. 
Airson barrachd fiosrachaidh, faic am Prògram Lìbhrigidh as ùire airson Frèam 
Planaidh Nàiseanta 4 . 

Tha sinn a’ leantainn air adhart a’ cur an gnìomh a’ Phrionnsapal Àite agus tha 
seo a’ faighinn taic bho innealan airson dèanamh-àite math leithid an inneal Place 
Standard a gheibhear air làrach-lìn Ourplace.scot gus taic a chumail ri conaltradh agus 
lìbhrigeadh. 

Tha Plana Gnìomh nam Meadhan Bhaile ga lìbhrigeadh le Riaghaltas na h-Alba agus 
Riaghaltas Ionadail le taic bho Chom-pàirteachas Bailtean na h-Alba a tha cuideachd 
a’ lìbhrigeadh Prògram Scotland Loves Local. 

Chaidh stiùireadh a thaobh beatha ionadail agus nàbachdan 20 mionaid 
fhoillseachadh sa Ghiblean 2024, agus tha e a’ gabhail a-steach sgrùdaidhean cùise, 
innealan agus goireasan a bheir taic do bhuileachadh prionnsapalan beatha ionadail 
agus conaltradh le coimhearsnachdan ann an sgìrean bailteil agus dùthchail.

Stiùireadh air Planaichean Leasachaidh Ionadail
Tha Còmhdhail Alba air a bhith a’ co-obrachadh le comhairlean Shealtainn, 
Arcaibh agus nan Eilean Siar mu bhith ag ullachadh nam Planaichean Leasachaidh 
Ionadail (Local Development Plans - LDP) aca a tha gan ullachadh a rèir Stiùireadh 
LDP Riaghaltas na h-Alba. Cumaidh sinn oirnn a’ co-obrachadh le comhairlean 
eileanach fhad ’s a tha iad ag obair air na planaichean aca, a’ brosnachadh NPF4, 
an Ro-innleachd Còmhdhail Nàiseanta agus am mapa-slighe gu bhith a’ faighinn 
lùghdachadh 20% ann an cilemeatairean càr. Tha na sgrìobhainnean sin a’ 
brosnachadh lùghdachadh air an fheum air siubhal tro bheatha ionadail agus a’ co-
thaobhadh ri planadh còmhdhail is cleachdadh fearainn, a’ siubhal le modhan nas 
seasmhaiche agus a’ tasgadh ann am bun-structair a th’ ann mar-thà seach a bhith a’ 
cruthachadh comas-lìbhrigidh ùr. 

http://www.gov.scot/binaries/content/documents/govscot/publications/strategy-plan/2024/10/national-planning-framework-4-delivery-programme-v3/documents/national-planning-framework-4-delivery-programme-v3/national-planning-framework-4-delivery-programme-v3/govscot%3Adocument/national-planning-framework-4-delivery-programme-v3.pdf
http://www.gov.scot/binaries/content/documents/govscot/publications/strategy-plan/2024/10/national-planning-framework-4-delivery-programme-v3/documents/national-planning-framework-4-delivery-programme-v3/national-planning-framework-4-delivery-programme-v3/govscot%3Adocument/national-planning-framework-4-delivery-programme-v3.pdf
https://www.ourplace.scot/

Gealltanas 3.12 Le ùmhlachd do riatanasan mar a tha air am mìneachadh ann an 
cùmhnantan Seirbheis Aiseig Chluaidh is Innse Gall agus cùmhnantan Seirbheis 
Aiseag nan Eileanan a Tuath, feuchaidh sinn an-còmhnaidh ri cùisean co-cheangailte 
ri bathar a leasachadh agus thèid sinn an sàs gu for-ghnìomhach le companaidhean 
aiseig, coimhearsnachdan agus luchd-ùidh mar a bhios iomchaidh.

Mapa Slighe Buileachaidh 2024
•	 Chaidh dreach Dhòigh-obrach airson Plana Ceangailteachd nan Eilean 

fhoillseachadh airson co-chomhairleachadh poblach air 1 Gearran 2024. Bha seo 
a’ gabhail a-steach earran air Bathar. Thèid an dòigh-obrach ro-innleachdail a 
chrìochnachadh nas fhaide air adhart ann an 2024.

Ann an dreachd Dhòigh-obrach Ro-innleachdail Plana Ceangailteachd nan Eilean, 
tha sinn air gealltainn gun coimhead sinn air an Lèirmheas air Faraidhean Bathar sa 
mheadhan-ùine no san fhad-ùine. Tha sinn cuideachd a’ cumail oirnn a’ dèanamh 
conaltradh le companaidhean siubhail, coimhearsnachdan agus luchd-ùidh a thaobh 
cùisean bathair.

Tha sinn a’ cumail oirnn a’ cumail sùil air coileanadh an dà chompanaidh tro na 
dleastanasan cùmhnantail aca, agus thèid mion-fhiosrachadh mun deidhinn a cho-
roinn gu tric le Ministearan na h-Alba. Brosnaichidh sinn Serco NorthLink agus CalMac 
gus a bhith nas èifeachdaiche agus gus leasachaidhean a dhèanamh far an gabh sin 
dèanamh ann an lìbhrigeadh sheirbheisean.

Taigheadas 

Amas Ro-innleachdail 4  – Gus taigheadas a leasachadh

Gealltanas 4.1 Nithear cinnteach gum bi Taigheadas gu 2040 a rèir feumalachdan 
sònraichte nan coimhearsnachdan eileanach.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

Gealltanas 4.2 Nithear cinnteach gu bheil molaidhean airson riaghailtean air an 
cur an sàs airson àiteachan còmhnaidh air mhàl airson ùine ghoirid, gus gabhail ri 
suidheachadh air leth nan coimhearsnachdan eileanach agus gus ullachaidhean 
sònraichte a chur air dòigh dhaibh far a bheil seo a dhìth. 

Mapa Slighe Buileachaidh 2024
•	 Tha sinn air sùil a chumail air buileachadh riaghailtean àiteachan còmhnaidh 

air mhàl airson ùine ghoirid agus tha sinn air Achd Riaghladh Chatharra (Alba) 
1982 (Ceadachadh Àiteachan-còmhnaidh air Mhàl airson Ùine Ghoirid) Òrdugh 
(Atharrachadh) 2024 a thoirt a-steach gus ùrachadh teicnigeach a dhèanamh 
air an sgeama ceadachaidh, ris an do ghabh a’ Phàrlamaid air 26 Ògmhios 2024. 
Dh’fhoillsich sinn measaidhean buaidh, a’ gabhail a-steach measadh buaidh air 
coimhearsnachdan eileanach.

•	 Tha cumhachdan aig ùghdarrasan ionadail a-nis raointean smachd airson 
àiteachan còmhnaidh air mhàl airson ùine ghoirid a thoirt a-steach gus an àireamh 
de dh’àiteachan còmhnaidh air mhàl airson ùine ghoirid a riaghladh san sgìre aca.

Tha sgeamaichean ceadachd air a bhith a’ ruigh bhon Dàmhair 2022 agus feumaidh 
luchd-aoigheachd ùra a-nis cead fhaighinn mus gabh iad ri clàraidhean no mus 
bi aoighean aca. Aig an àm seo, chaidh co-dhùnadh air cuibhreann nach beag de 
thagraidhean a thaobh àiteachan-fuirich air mhàil airson ùine-ghoirid ach tha beagan 
fhathast ri co-dhùnadh.  

San Lùnastal 2024, chaidh Òrdugh Atharrachaidh 2024, a chaidh aontachadh 
leis a’ Phàrlamaid air 26 Ògmhios 2024, a chur an gnìomh. Tha seo a’ dèanamh 
atharrachaidhean teicnigeach air an sgeama ceadachd airson àitichean-fuirich air 
mhàl airson ùine ghoirid, mar eisimpleir an comas ceadachas airson àiteachan-fuirich 
air mhàl airson ùine ghoirid a ghluasad. Anns an Lùnastal dh’fhoillsich sinn an Aithisg 
Ùrachaidh air Cur an Gnìomh Ceadachadh Àitichean-fuirich air Mhàl airson ùine 
ghoirid 2024 anns an robh fios air ais mu sgìrean eileanach. Bha comharran tràth 
san aithisg gu bheil sàbhailteachd agus càileachd nas fheàrr ann mar thoradh air 
ceadachd a bhith ann airson àitichean-fuirich air mhàl airson ùine ghoirid ann an Alba 
agus gu bheilear a’ ruigsinn cunbhalachd nàiseanta a thaobh inbhean sàbhailteachd. 
Thug Ministear an Taigheadais ùrachadh foirmeil dhan Phàrlamaid air cur an gnìomh 
cheadachasan air 19 Samhain 2024.

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/publications/civic-government-scotland-act-1982-licensing-short-term-lets-amendment-order-2024-impact-assessments-business-regulatory-impact-assessment/
https://www.gov.scot/publications/short-term-licensing-implementation-update-report-2024/
https://www.gov.scot/publications/short-term-licensing-implementation-update-report-2024/
https://www.gov.scot/publications/short-term-licensing-implementation-update-report-2024/

Chaidh Buidheann Stiùiridh Eòlaichean air Ceadachd airson Àitichean-fuirich air 
Mhàl airson ùine ghoirid a stèidheachadh agus thòisich i san Dùbhlachd 2024. Tha 
VisitScotland na chathraiche air a’ Bhuidhinn agus tha eòlas air a riochdachadh air 
a’ bhuidhinn bho air feadh roinne nan àite-fuirich geàrr-ùine, ùghdarrasan ceadachd 
ùghdarrasan planaidh agus SOLAR, a fhuair cuireadh a bhith ag obair ann an co-
obrachadh le VisitScotland gus ùrachadh a thoirt air stiùireadh Riaghaltas na h-Alba. 

Tha sinn mothachail gu bheil cuid de na h-atharrachaidhean a thathar a’ moladh airson 
ceadachd airson àiteachan-fuirich air mhàl airson ùine ghoirid taobh a-muigh na 
ghabhas dèiligeadh ris san stiùireadh, agus tha sinn an dùil beachdan nas fharsainge a 
shireadh air na raointean sin mus tèid beachdachadh air mar a thèid sinn air adhart. 

Cumaidh sinn oirnn a’ cumail sùil air buileachadh ceadachd, le aithisg ùrachaidh air 
buileachadh gu bhith air a foillseachadh ann an 2025.

Gealltanas 4.3 Nithear rannsachadh air mar a ghabhadh Maoin Taigheadais Dùthchail 
agus Eileanach atharrachadh san àm ri teachd gus cur ris an fharsaingeachd de 
roghainnean a th’ ann gus taic a chumail ri leasachadh taigheadais ann an sgìrean 
dùthchail agus iomallach.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

Gealltanas 4.4 Leanar a bhith a’ toirt seachad ghrantaichean do chroitearan gus 
taighean croite a thogail agus a leasachadh.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Gealltanas 4.5 Nithear am feum as fheàrr den stoc taigheadais uile, a’ gabhail 
a-steach toglaichean trèigte agus roghainnean airson ceannachd èigneachail.

Mapa Slighe Buileachaidh 2024
•	 Tro Thaigheadas gu 2040 tha sinn air gealltainn raon de cheuman a ghabhail 

gus am bi dachaighean falamh air an cleachdadh a-rithist, a’ gabhail a-steach 
sgrùdadh gus fiosrachadh mar a lìbhrigeas sinn na gnìomhan eile. Choimhead an 
rannsachadh neo-eisimeileach air sgèile, feartan agus suidheachadh thaighean 
falamh, agus air èifeachdas eadar-theachdan gus an toirt air ais gu feum. Chuir 
na co-dhùnaidhean taic ris an dòigh-obrach againn agus sheall iad gur ann aig 
ìre ùghdarrasan ionadail a nithear an t-eadar-theachd as cosg-èifeachdaiche, 
le oifigearan sònraichte airson dachaighean falamh ag obair còmhla ri 
sealbhadairean prìobhaideach gus dachaighean a thoirt air ais gu cleachdadh.

•	 Cumaidh sinn oirnn a’ maoineachadh agus a’ toirt taic do Chom-pàirteachas 
Dachaighean Falamh na h-Alba a tha air cha mhòr 11,000 taighean falamh a thoirt 
air ais gu bhith air an cleachdadh a-rithist.

•	 Anns a’ Ghiblean 2023 chuir sinn co-chomhairle air bhog air molaidhean gus 
a’ chìs chomhairle àrdachadh air dàrna dachaighean agus dachaighean a tha 
falamh fad ùine fhada. Chaidh na riaghailtean seo atharrachadh gus 1) ùine a 
thoirt seachad saor bhon chìs comhairle a bharrachd nuair a cheannaicheas 
sealbhadair ùr taigh falamh agus nuair a thathar a’ dèanamh obair ùrachaidh 
no càraidh; 2) leigeil le ùghdarrasan ionadail 100% a bharrachd a chur air cìs na 
comhairle air dàrna dachaighean bho 1 Giblean 2024 bhios a’ fàgail gu bheil iad a 
rèir nan cumhachdan a th’ ann mar-thà a thaobh dachaighean falamh. Leanaidh 
sinn oirnn a’ bruidhinn mu roghainnean eile le Riaghaltas Ionadail stèidhichte air 
mion-sgrùdadh air freagairtean co-chomhairle, a’ gabhail a-steach àrdachadh a 
dh’fhaodadh a bhith air a’ phrìs nas àirde na 100%.

Ann an co-rèir ris na gealltanasan a rinn sinn roimhe, tha sinn a’ leantainn air adhart 
a’ beachdachadh air adhbharan airson agus air mar a dh’obraichean Òrdughan Reic 
èigneachail (CSO) ann an suidheachadh laghail agus practaigeach iom-fhillte, a’ 
gabhail a-steach co-chòrdalachd leis a’ Chùmhnant Eòrpach air Còraichean Daonna.

Tha prògram ath-leasachadh air Ceannaich Èigneachail, gealltanas anns a’ Phrògram 
Riaghlaidh airson 2023-24, a thòisich as t-Earrach 2024, às dèidh stèidheachadh 
Buidheann Comhairleachaidh Luchd-cleachdaidh, a’ dol air adhart agus tha gealltanas 
ann am Prògram Riaghlaidh 2024-25 gus co-chomhairleachadh poblach a chumail 
air na h-atharrachaidhean a chaidh a mholadh ann an 2025. Tha an obair a rinneadh 
gu ruige seo a’ gabhail a-steach conaltradh dian le luchd-ùidh gus ar bunait fianais a 
thogail agus airson a bhith a’ fiosrachadh roghainnean airson ath-leasachadh. Airson 
barrachd fiosrachaidh mun obair agus mu na molaidhean a tha a’ tighinn am bàrr, faic 
an Aithisg Adhartais againn airson na Dùbhlachd 2024.

https://www.gov.scot/publications/compulsory-purchase-reform-scotland-progress-report-december-2024/pages/1/


Aithr is  Bhl iadhnai l  a ir  Plana Nàiseanta nan Ei lean 2024  69

Gealltanas 4.6 Nithear cinnteach gum bi ruigsinneachd nas fheàrr air dachaighean 
do dhaoine a tha ag iarraidh a dhol a dh’fhuireach ann an coimhearsnachdan 
eileanach, no a bhith a’ tilleadh do choimhearsnachdan eileanach. Beachdaichidh 
sinn air na dòighean as fheàrr gus cothrom nas fheàrr a thoirt do dhaoine 
air dachaighean airson daoine a tha ag iarraidh fuireach no tilleadh gu 
coimhearsnachdan eileanach, ag obrachadh le ùghdarrasan ionadail agus luchd-
ùidh iomchaidh; nì sinn sgrùdadh air na roghainnean seo uile gus seo a dhèanamh, a’ 
dèanamh deagh fheum air na dachaighean a th’ ann mar-thà agus air dachannan ùra.

Mapa Slighe Buileachaidh 2024
•	 Dh’fhoillsich sinn Plana Gnìomh Taigheadais Dùthchail is Eileanach san Dàmhair 

2023, gus feumalachdan taigheadais nan coimhearsnachdan sin a choileanadh, 
agus gus daoine a ghleidheadh sna coimhearsnachdan sin agus gus daoine a 
tharraing annta. Tha am plana gnìomh na cheum cudromach ann a bhith a’ cur 
aghaidh air na dùbhlain agus tha e a’ gabhail a-steach raon de ghnìomhan gus taic 
a chumail ri bhith a’ lìbhrigeadh nan dachaighean ceart anns na h-àiteachan ceart 
agus sinn ag obair le raon de chom-pàirtichean.

•	 Tha sinn air gealltainn 110,000 dachaigh air prìs ruigsinneach a lìbhrigeadh ro 
2032, le 70% dhiubh sin airson màl sòisealta, a’ gabhail a-steach co-dhiù 10% ann 
an coimhearsnachdan dùthchail agus eileanach.

•	 Gus na dùbhlain a tha an lùib a bhith a’ fastadh agus a’ cumail luchd-obrach 
ann an coimhearsnachdan dùthchail agus eileanach aithneachadh, tha sinn a’ 
dèanamh cinnteach gum bi suas ri £25 millean ri fhaighinn bhon bhuidseit againn 
airson solar taigheadais aig prìs reusanta thar na h-ùine 2023-28. Bheir am 
maoineachadh taic do dh’ùghdarrasan ionadail agus do dh’uachdarain shòisealta 
clàraichte gus togalaichean iomchaidh a th’ ann mar-thà a cheannach a dh’fhaodar 
a chur air màl gu dìreach no air màl do luchd-fastaidh gus dachaighean a 
sholarachadh do luchd-fastaidh airson phrìomh luchd-obrach.

•	 Tha sinn ag aithneachadh cho cudromach ’s a tha taigheadas a tha air a stiùireadh 
leis a’ choimhearsnachd ann an coimhearsnachdan dùthchail is eileanach, is mar 
sin tha sinn a’ toirt seachad pasgan de thaic ionmhais, air a cho-mhaoineachadh le 
Nationwide Foundation, de suas ri £960,000 thairis air 2023-24 is 2025-26.

Tha cur an gnìomh a’ Phlana Gnìomh Taigheadais Dùthchail is Eileanach  fhathast 
na phrìomhachas do Riaghaltas na h-Alba agus tha e a’ cumail taic ri lìbhrigeadh na 
targaid de 110,000 dachaigh aig prìs ruigsinneach le co-dhiù 10% dheth sin ann an 
coimhearsnachdan dùthchail agus eileanach. 

Anns an Dàmhair 2024, chùm Ministear an Taigheadais a’ chiad àrd-choinneamh 
bhliadhnail aig a’ Phlana Gnìomh Taigheadais Dùthchail is Eileanach a thug 
còmhla raon farsaing de luchd-ùidh a’ gabhail a-steach ùghdarrasan ionadail, 
luchd-comasachaidh taigheadais dùthchail, urrasan leasachaidh am measg eile 
gus beachdachadh air adhartas le lìbhrigeadh nan gealltanas sa phlana. Aig an 
àrd-choinneamh, bha seisean aig Urras Leasachaidh Shapinsay mu lìbhrigeadh 
phròiseactan taigheadais air an stiùireadh leis a’ choimhearsnachd ann an Arcaibh.  

https://www.gov.scot/publications/rural-islands-housing-action-plan/

Eadar an Giblean 2016 agus deireadh a’ Mhàirt 2024, chuir Riaghaltas na h-Alba, tro 
Phrògram Solarachaidh Taigheadais air Prìs Reusanta air cuideachadh le bhith a’ 
lìbhrigeadh còrr air 12,400 dachaigh aig prìs ruigsinneach, le 1,295 dhiubh sin air an 
lìbhrigeadh ann an coimhearsnachdan eileanach. 

Tha pàirt cudromach aig a’ Mhaoin Taigheadais Dùthchail is Eileanach, le luach £30m, 
a tha air a stiùireadh le iarrtas ann a bhith a’ cuideachadh bhuidhnean coimhearsnachd 
agus eile gus dachaighean air prìs reusanta a lìbhrigeadh, agus aig an aon àm tha e a’ 
cur ri na thathar a’ lìbhrigeadh tro ar prìomh phrògram le comhairlean agus comainn 
taigheadais ann an sgìrean dùthchail agus eileanach. Tha 44% de na pròiseactan a 
fhuair taic bhon Mhaoin Taigheadais Dhùthchail is a Eileanach chaidh a choileanadh, 
air a bhith ann an sgìrean eileanach, le pròiseactan ann an Aiseag Ulbha, Sgalpaigh, 
Rùm, Papa Westray, Yell, An t-Eilean Sgitheanach, Leòdhas agus Uibhist a Tuath, am 
measg eile.

Tha sinn a’ toirt seachad ri £25 millean bhon bhuidseit thaighean air prìs ruigsinneach 
againn suas chun a’ Mhàrt 2028 a rèir iarrtas airson Maoin Dachaighean Dùthchail air 
Prìs Ruigsinneach airson Prìomh Luchd-obrach. gus leigeil le ùghdarrasan ionadail 
agus uachdarain sòisealta clàraichte dachaighean air prìs reusanta a sholarachadh do 
phrìomh luchd-obrach far a bheil feum comharraichte ann. 

Tha sinn air taic a thoirt do phròiseactan ann an Arcaibh agus ann an Arainn agus tha 
sinn a’ leantainn oirnn ag obair le ùghdarrasan ionadail agus uachdarain shòisealta 
clàraichte gus pròiseactan a bharrachd a thoirt air adhart far a bheil feum air a 
chomharrachadh a bhith ag obair còmhla ri com-pàirtichean ionadail.

Gealltanas 4.7 Dh’aontaich sinn dèanamh cinnteach gun tèid beachdachadh 
air a’ bhuaidh air coimhearsnachdan Gàidhlig nuair a thathar a’ cruthachadh 
poileasaidhean taigheadais.

Mapa Slighe Buileachaidh 2024
•	 Thathar an dùil gun dearbhaich Ro-innleachdan Taigheadais Ionadail air an 

ullachadh le ùghdarrasan ionadail mar a thug conaltradh agus co-chomhairle 
coimhearsnachd buaidh air a bhith a’ sgrìobhadh bhuilean gus prìomhachasan, 
planaichean, agus targaidean nàiseanta a lìbhrigeadh, agus mar a tha am 
Prionnsapal Àite ga chleachdadh gus atharrachadh a lìbhrigeadh taobh a-staigh 
choimhearsnachdan agus gus na builean a thathar ag iarraidh a choileanadh.

Dh’fhoillsich Riaghaltas na h-Alba a fhreagairt fhoirmeil dhan Bhuidhinn-obrach 
Gheàrr-bheatha air Cothroman Eaconamach is Sòisealta don Ghàidhlig san t-Samhain 
2024. Rinn a’ Bhuidheann 12 mholadh co-cheangailte ri Sluagh is Taigheadas agus 
tha an riaghaltas air gabhail ri 10 dhiubh agus air toirt fa-near do aon dhiubh eile. 
Le bhith a’ gabhail ris na molaidhean seo, tha sinn air rùnachadh beachdachadh air 
a’ bhuaidh a bhios aig poileasaidhean taigheadais air coimhearsnachdan Gàidhlig, 
a bharrachd air cùisean eile leithid bun-structair agus ceanglaichean, ann a bhith a’ 
dèanamh cinnteach gun tèid a’ Ghàidhlig a ghleidheadh agus ath-bheothachadh ann 
an coimhearsnachdan eileanach na h-Alba. 

https://www.gov.scot/policies/more-homes/affordable-housing-supply/
https://www.gov.scot/news/affordable-housing-initiative-for-key-workers/
https://www.gov.scot/news/affordable-housing-initiative-for-key-workers/
https://www.gov.scot/publications/scottish-governments-response-report-short-life-working-group-economic-social-opportunities-gaelic/pages/8
https://www.gov.scot/publications/scottish-governments-response-report-short-life-working-group-economic-social-opportunities-gaelic/pages/8

Beachdachaidh ro-innleachdan làithreach, leithid Taigheadas gu 2040 agus 
Plana Gnìomh Taigheadais Dùthchail is Eileanach, air ùidhean sònraichte 
choimhearsnachdan Gàidhlig agus iad ag obair a dh’ionnsaigh nan targaidean nas 
fharsainge aca. 

Beachdaichidh Co-chruinneachadh na Gàidhealtachd ’s nan Eilean (CoHI), air a’ 
bhuaidh a bheir solar taigheadais do sheasmhachd na Gàidhlig, tro thaic bho Bhòrd na 
Gàidhlig. 

Thèid an stiùireadh Ro-innleachdail air Taigheadais Ionadail ùrachadh gus sgrùdadh a 
dhèanamh air mar a dh’fhaodar iarraidh air ùghdarrasan ionadail beachdachadh air an 
àite aig dachaighean ùra ann a bhith a’ gleidheadh taobhan cultarach – a bharrachd 
air taobhan sòisealta agus eaconamach – den choimhearsnachd a rèir prionnsapalan 
stèidhichte air àite. Nì CoHI, còmhla ri buidhnean iomchaidh eile, sgrùdadh air ‘sgeama 
cothroman na Fèinne’ saor-thoileach a thaobh a bhith a’ reic dhachaighean. 

Obraichidh Riaghaltas na h-Alba cuideachd le Coimisean na Croitearachd gus cùisean 
a thogail co-cheangailte ri taigheadas a tha ag èirigh mar thoradh air daoine a bhith 
gun tiomnadh ann an coimhearsnachdan Gàidhlig.   

https://www.gov.scot/publications/housing-2040-2/
https://www.gov.scot/publications/rural-islands-housing-action-plan/
https://www.gov.scot/publications/local-housing-strategy-guidance-2019/

Bochdain Connaidh

Amas ro-innleachdail 5 – Lùghdaich ìrean bochdainn connaidh

Gealltanas 5.1 Nithear ath-sgrùdadh air mar as urrainn sgeamaichean 
lìbhrigidh obrachadh nas fheàrr aig an ìre ionadail agus air maoineachadh do 
choimhearsnachdan eileanach.

Mapa Slighe Buileachaidh 2024
•	 Chaidh sgeama Dachaighean nas Blàithe Alba ath-bhogadh san Dàmhair 2023 

agus chaidh ath-sgrùdadh a dhèanamh air slatan-tomhais ion-roghnachd gus 
dèanamh cinnteach gu bheil e fhathast a’ ruighinn an luchd-amais air a bheilear ag 
amas agus a’ toirt taic do dhachaighean le bochdainn connaidh.

•	 Ruithidh sinn Maoin Èiginn Cosgaisean nan Eilean a-rithist ann an 2024-25. Tha 
a’ mhaoin ag amas air taic a thoirt seachad sa bhad dhaibhsan a tha a’ fulang 
mar thoradh air èiginn nan cosgaisean bith-beò, tro bhith a’ riarachadh maoin gu 
dìreach do na sia ùghdarrasan ionadail eileanach.

Bha ar maoineachadh do chomhairlean gus Sgeamaichean Stèidhichte air Sgìre a 
lìbhrigeadh gus dèiligeadh ri bochdainn connaidh ann an 2023-24 a rèir feum, mar 
a chaidh aontachadh le COSLA. Tha seo a’ gabhail a-steach an dà chuid an ìre as 
motha de bhochdainn connaidh agus fìor bhochdainn connaidh, a bharrachd air na 
cosgaisean lìbhrigidh nas àirde aig mòran choimhearsnachdan eileanach. 

Chaidh sgeama Dachaighean nas Blàithe Alba a chur air bhog às ùr san Dàmhair 
2023, le fòcas làidir air dì-charbonachadh, barrachd cheumannan a ghabhail anns gach 
taigh agus le luach cùmhnant nas motha. Chaidh slatan-tomhais ion-roghnachd airson 
an sgeama a shuidheachadh an co-bhonn ri Pannal Comhairleachaidh Bochdainn 
Connaidh.

Tha naoi luchd-stàlaidh eileanach ann aig an àm seo agus bhon Dàmhair 2023 
chun nan Samhna 2024, rinneadh obair air 120 dachaigh ann an sgìre nan eilean. 
Gus dèanamh cinnteach gu bheil cothrom aig a h-uile custamair air an aon sheata 
de cheumannan ann an sgìrean eileanach, bidh sinn a’ cleachdadh Prìs Custamair 
Nàiseanta, a bhios a’ dèanamh cinnteach gu bheil an aon phrìs air na ceumannan g’ e 
bith càite a bheil iad.

Chaidh £1 millean a bharrachd a riarachadh do Mhaoin Èiginn Cosgaisean nan Eilean 
(ICCEF) ann an 2024-25. Chaidh a’ mhaoin a chur air dòigh gus aithneachadh 
agus gus dèiligeadh gu sònraichte ris a’ chuideam cosgais-beò nas àirde a tha mu 
choinneamh theaghlaichean eileanach. Bhon Dùbhlachd 2022, tha iad air £3.4 millean 
a sgaoileadh do na sia ùghdarrasan ionadail eileanach a rèir àireamh-sluaigh. 

https://www.mygov.scot/energy-saving-funding/warmer-homes-scotland-scheme

Gealltanas 5.2 Cruthaichear àrdachadh air Slat-tomhais airson na Teachd a-steach 
as Ìsle airson sgìrean dùthchail iomallach, bailtean beaga iomallach agus airson 
eileanan, leis an àrdachadh eileanach gu bhith air a dhearbhadh air leth bhuaithe.

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

Gealltanas 5.3 Cruthaichear Measadh Buaidh Coimhearsnachd Eileanach air 
an dreachd deireannach de Ro-innleachd na Bochdainn Connaidh, a’ dèanamh 
cinnteach gu bheil riochdairean bho ùghdarrasan ionadail nan eilean an sàs gu mòr 
anns an obair deasachaidh.

Gealltanas air a choileanadh
Chaidh an gealltanas seo a choileanadh ann an 2022. Faic Aithisg Bhliadhnail Plana 
Nàiseanta nan Eilean 2022 airson barrachd fiosrachaidh.

Gealltanas 5.4 Nithear rannsachadh agus mion-sgrùdadh a rèir riatanasan Achd 
Bochdainn Connaidh (Targaidean, Mìneachadh agus Ro-innleachd) (Alba) 2019 a 
chuireas ri ar tuigse mu chosgaisean bith-beò a tha mu choinneimh teaghlaichean a 
tha a’ fuireach ann an coimhearsnachdan eileanach.

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/publications/national-islands-plan-annual-report-2022
https://www.gov.scot/publications/national-islands-plan-annual-report-2022
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf

Ceangailteachd Dhidseatach

Amas Ro-innleachdail 6  – Gus Ceangailteachd Dhidseatach a leasachadh

Gealltanas 6.1 Bheirear cruth atharrachadh air càileachd nan seirbheisean bann-
leathann a tha rim faighinn air feadh nan eileanan.

Mapa Slighe Buileachaidh 2024
•	 Cumaidh Riaghaltas na h-Alba air a’ tasgadh £384 millean ann an cùmhnant 

Ruighinn 100% (R100) a Tuath a tha a’ gabhail a-steach a’ mhòr-chuid de na 
h-eileanan Albannach air a bheil sluagh.

•	 Bidh Riaghaltas na h-Alba a’ stiùireadh lìbhrigeadh solair ionadail is roinneil ann an 
Alba mar phàirt de Phròiseact Gigabit aig Riaghaltas na RA, agus bha iad a’ co-
stiùireadh gnìomhachd ann an Alba a thig bhon fhrèam solarachaidh aig ìre na RA. 
Cumaidh Riaghaltas na h-Alba air a’ cur ìmpidh air Riaghaltas na RA gus dèanamh 
cinnteach gu bheil planaichean an sàs gus ceanglaichean fìor-luath a thabhann 
do thogalaichean a tha Riaghaltas na RA a’ meas ‘Glè Dhoirbh a Ruigsinn’ a rèir 
Pròiseact Gigabit.

Anns a’ bhliadhna a dh’fhalbh, tha Riaghaltas na h-Alba air leantainn air adhart le bhith 
a’ cumail taic ri lìbhrigeadh bun-structair didseatach tron phrògram Reaching 100% 
(R100). Tha seo a’ gabhail a-steach cùmhnant R100 a Tuath a tha a’ gabhail a-steach 
a’ mhòr-chuid de na h-eileanan Albannach air a bheil sluagh. San t-Samhain 2024, bha 
cothrom aig còrr is 19,000 togalach air ceanglaichean bann-leathann nas luaithe mar 
thoradh air cùmhnant R100 a Tuath.

Tha prìomh àite aig Riaghaltas na h-Alba ann a bhith a’ lìbhrigeadh prògram Pròiseact 
Gigabit aig Riaghaltas na RA ann an Alba. Tha sinn air obrachadh le Building Digital 
UK (BDUK) gus solar roinneil a chur air dòigh, a’ gabhail a-steach còrr is 13,500 
toglaichean ion-roghnach ann an Arcaibh is Sealtainn. Chaidh an obair solarachaidh 
seo a chur air bhog air 11 Dùbhlachd 2024, le suas ri £40.7 millean de shubsadaidh 
poblach ri fhaighinn do sholaraiche bun-structair gus ceanglaichean gigabit a 
lìbhrigeadh gu togalaichean air feadh Arcaibh is Sealtainn. Thathar an dùil gum bi 
togalaichean ann an sgìrean eile de dh’Alba, eileanan nam measg, mar phàirt de 
chùmhnant le Openreach, a thèid a lìbhrigeadh tro Phròiseact Gigabit air feadh na RA.

Tha sinn a’ leantainn oirnn ag obair gu dlùth ri Riaghaltas na RA gus coimhead 
air a bhith a’ lìbhrigeadh craoladh comasach air ceanglaichean le comas gigabit a 
libhrigeadh tro Phròiseact Gigabit ann an Alba. Leanaidh sinn oirnn le conaltradh fhad 
‘s a tha iad a’ cruthachadh phlanaichean gus togalaichean a cheangal a tha iad a’ meas 
‘Glè Doirbh a Ruigsinn’ ann am Pròiseact Gigabit.  

Gealltanas 6.2 Ùghdarraichear ceangailteachd le comas gigabit gu àiteachan 
eileanach air an sònrachadh tro phrògram R100, le barrachd choimhearsnachdan 
eileanach gu bhith a’ faighinn buannachd às nuair a bhios cùmhnantan air an 
crìochnachadh.

Mapa Slighe Buileachaidh 2024
•	 Bidh an obair togail cùmhnant R100 uile a’ lìbhrigeadh fibre dhan togalach 

(Fibre to the premises - FTTP), comasach air astar gigabit a lìbhrigeadh - a’ cur 
choimhearsnachdan eileanach ann an Alba air thoiseach air càch, fiù ’s an taca ri 
mòran sgìrean bailteil.

•	 Tro chùmhnant an R100 a Tuath, cumaidh sinn oirnn a’ lìbhrigeadh le còrr is 
12,000 togalach ann an coimhearsnachdan eileanach an dùil ceangal comasach air 
gigabit fhaighinn. Ann an 2024-25 tha sinn an dùil togalaichean a cheangal ann an 
Westray, Eday, Rousay agus Shapinsay ann an Arcaibh; Unst agus Whalsay ann an 
Sealtainn; agus eileanan Mhuile is Ì tron chùmhnant R100 a Tuath.

Ron t-Samhain 2024, bha faisg air 3,500 ceangal bann-leathann nas luaithe air an 
lìbhrigeadh gu togalaichean eileanach mar thoradh air cùmhnantan R100, le 350 
ceangal eile air an lìbhrigeadh mar thoradh air Sgeama Eàrlais Bann-leathann na 
h-Alba R100. 

Tha ceanglaichean rim faighinn a-nis air Westray, Rousay agus Shapinsay ann an 
Arcaibh, Unst agus Whalsay ann an Sealtainn, agus Muile is Eilean Ì ann an Earra-
Ghàidheal is Bòd. Thathar an dùil gun tèid barrachd obair togail a dhèanamh ann am 
Muile is Eday ann an 2025

Gealltanas 6.3 Iarrar air Riaghaltas na RA prìomhachas tràth a chur air tasgadh 
ann an eileanan na h-Alba mar phàirt de na planaichean gus bann-leathann fibre a 
sgaoileadh a-mach ro 2025. 

Mapa Slighe Buileachaidh 2024
•	 Cumaidh sinn oirnn a’ conaltradh le Ministearan na RA gus dèanamh cinnteach 

gum faigh Alba cuibhreann cothromach de mhaoineachadh Pròiseact Gigabit, a’ 
cur iompaidh air  Riaghaltas na RA ìre maoineachaidh a riarachadh a chuireas an 
comas tasgadh tràth ann an eileanan na h-Alba.

Anns an Dùbhlachd 2024, chuir Riaghaltas na h-Alba solar £40.7 millean air bhog 
airson Pròiseact Gigabit roinneil a tha ag amas air ceanglaichean le comas gigabit a 
lìbhrigeadh ann an Arcaibh is Sealtainn far a bheil còrr is 13,500 togalach ion-roghnach 
air ceangal. Thathar an dùil gun tèid an cùmhnant a thoirt seachad san dàrna leth de 
2025. 

Gealltanas 6.4 Iarrar air Ofcom aghaidh a chur air na duilgheadasan a tha ro 
na coimhearsnachdan eileanach nuair a thathar a’ dealbhadh riaghladh agus 
poileasaidhean a thaobh tele-chonaltraidh. Dh’aontaich sinn cuideachd coinneamh 
a ghairm le Ofcom agus riochdairean eileanach gus coimhead air mar a ghabhadh 
uidheaman-smachd riaghlaidh (m.e. rùpan speactraim) a chleachdadh gus cur 
ri còmhdachadh fhòn-làimhe agus bann-leathann) agus gus dèanamh cinnteach 
gun tèid feumalachdan nan eileanan a thoirt fa-near do Roinn Didseatach, Cultair, 
Meadhanan agus Spòrs (DCMS) ann an leasachadh poileasaidh aig ìre na RA. 

Mapa Slighe Buileachaidh 2024
•	 Leanaidh sinn oirnn ag obair le com-pàirtichean eileanach a’ gabhail a-steach 

ùghdarrasan ionadail, coimhearsnachdan agus gnìomhachas gus fianais a 
chruinneachadh mu fheumalachdan nan eilean a thaobh còmhdach fòn-làimhe is 
bann-leathann.

•	 Tha Riaghaltas na h-Alba a’ leantainn air adhart ag obair gu dlùth le riochdairean 
bho Oifis a’ Chonaltraidh (OFCOM) gus dèanamh cinnteach gu bheil leas na 
h-Alba air an riochdachadh agus gu bheil cùis sam bith a thèid a thogail a thaobh 
na bliadhna air thoiseach a’ nochdadh san Lèirmheas Ruigsinneachd air Telecoms 
a tha ri thighinn. Tha seo cuideachd a’ gabhail a-steach a bhith a’ co-òrdanachadh 
còmhradh cunbhalach eadar OFCOM agus riochdairean bhon Roinn Didseatach, 
Cultair, Meadhanan agus Spòrs (DCMS) le luchd-conaltraidh singilte aithnichte 
aig ùghdarrasan ionadail airson ceangailteachd didseatach, a’ gabhail a-steach 
riochdairean bho choimhearsnachdan eileanach.

Tha conaltradh làidir a’ dol air adhart eadar Roinn Ceangailteachd Didseatach 
Riaghaltas na h-Alba, Ofcom agus puingean conaltraidh singilte nan ùghdarrasan 
ionadail againn airson ceangailteachd dhidseatach, a’ gabhail a-steach riochdairean 
bho ùghdarrasan ionadail eileanach. Tha Ofcom an dùil co-chomhairleachadh a 
thòiseachadh air Lèirmheas Ruigsinneachd an Tele-chonaltraidh a tha ri thighinn tràth 
ann an 2025, a bheir cothrom eile do choimhearsnachdan eileanach beachdan a chur 
a-steach a thaobh riaghladh agus poileasaidh tele-chonaltraidh san àm ri teachd agus 
gus dèanamh cinnteach gu bheil feumalachdan nan eilean air an riochdachadh.

Gealltanas 6.5 Tro Ionad 5G na h-Alba, a’ togail air na deuchainnean 5G RuralFirst 
a tha a’ dol air adhart ann an Arcaibh an-dràsta, agus ag obair le com-pàirtichean 
a’ gabhail a-steach Ofcom, dh’aontaich sinn argamaidean a chur air adhart airson 
5G dùthchail gus aghaidh a chur air an sgaradh eadar sgìrean dùthchail is bailteil a’ 
cleachdadh teicneòlas 5G. 

Mapa Slighe Buileachaidh 2024
•	 Ag obair le Ionad 5G na h-Alba, agus ann an com-pàirteachas le Pròiseact New 

Thinking 5G, cumaidh sinn oirnn a’ sgrùdadh adhartas air deuchainnean air 
lìonra leabaidh-deuchainn 5G ioma-eileanach (a’ gabhail a-steach ruigsinneachd 
stèidhichte gun uèir agus co-roinn speactraim) agus prìomh chùisean cleachdaidh 
5G agus Eadar-lìon nan Nithean (Internet of Things - IoT) (a’ gabhail a-steach 
lùths agus biadh is deoch), agus nì sinn sgrùdadh air mar a ghabhas toraidhean 
na deuchainn agus na leasanan a dh’ionnsaichear àbhaisteachadh agus mar as 
urrainn dhaibh poileasaidh gus dèiligeadh ris an sgaradh didseatach dùthchail 
fhiosrachadh.

•	 Chaidh lìonraidhean prìobhaideach 5G a thogail ann am Westray agus Papa 
Westray, agus ann am Flotta agus Hoy, ag obair còmhla ri com-pàirtichean 
ionadail sna h-eileanan: Cloudnet IT Services agus Comhairle Arcaibh. Chaidh 
seachd ionadan lìonra prìobhaideach 5G dùthchail a stàladh uile gu lèir, a’ toirt 
ceanglaichean do 68 luchd-deuchainn thar nan coimhearsnachdan eileanach sin. 
Chaidh prìomh lìonra 5G a stèidheachadh le siostam sgrùdaidh lìonra a chaidh a 
chruthachadh airson gnìomhachd an lìonraidh. Ged a thàinig gnìomhachd stàlaidh 
fhiosaigeach gu crìch sa Mhàrt 2022, tha sgioba a’ phròiseict air an lìonra a 
chumail suas agus a ruith, agus tha e air innleadaireachd a bharrachd a dhèanamh 
gus am bi sgòp ann airson pròiseactan tionnsgalach eile.

Tro thasgadh a rinneadh roimhe ann am phròiseact Wave 1 dùthchail aig Ionad 5G 
na h-Alba, agus ann an com-pàirteachas le pròiseact 5G New Thinking bho 2019-22, 
fhuaradh uidheamachd gus lìonraidhean prìobhaideach 5G a thogail ann an Westray, 
Papa Westray, Flotta agus Hoy, ag obair le com-pàirtichean sna h-eileanan Cloudnet 
IT Services agus Comhairle Arcaibh. Chaidh seachd ionadan lìonra prìobhaideach 5G 
dùthchail a stàladh uile gu lèir, a’ toirt ceanglaichean do luchd-deuchainn thar diofar 
choimhearsnachdan eileanach. Bho thàinig gnìomhachd buileachaidh corporra gu 
crìch sa Mhàrt 2022, tha sgioba a’ phròiseict ann an Arcaibh air leantainn orra a’ cumail 
suas agus a’ ruith phàirtean de na lìonraidhean 5G. Tha iad air obair innleadaireachd a 
bharrachd a dhèanamh gus an urrainn barrachd phròiseactan ùr-ghnàthach a dhol air 
adhart, le tagraidhean airson maoineachadh air an cur gu DSIT, Buidheann Fànais na 
RA agus InnovateUK.

Gealltanas 6.6 Obraichear còmhla ri com-pàirteachasan ath-leumachd ionadail agus 
solaraichean tele-chonaltraidh gus am brosnachadh a bhith a’ cuimseachadh air ath-
leumachd cheanglaichean dàta gu agus bho na h-eileanan.

Mapa Slighe Buileachaidh 2024
•	 Cumaidh Riaghaltas na h-Alba air ag obair le com-pàirteachasan ath-leumachd 

iomchaidh gus dùbhlan sam bith a thaobh ath-leumachd cheanglaichean dàta gu/
bho na h-eileanan a chomharrachadh.

Tha Riaghaltas na h-Alba a’ leantainn air adhart le togail talmhainn às dèidh dhaibh 16 
càballan fibre optic fon mhuir a chur a-steach tron phrògram Reaching 100% (R100). 
Nuair a bhios seo deiseil, thathar an dùil gum bi cothrom aig mu 12,000 thogalaichean 
eileanach air ceanglaichean bann-leathann nas luaithe mar thoradh air cùmhnantan 
R100 le luach de chòrr is £600 millean. Ann an 2025-26, bidh fòcas aig Plana Obrach 
Ofcom air a bhith a’ cur ri ath-leumachd nan lìonraidhean gus am bi iad a rèir iarrtasan 
nan saoranach.

https://scotland5gcentre.org/
https://scotland5gcentre.org/
https://www.ofcom.org.uk/about-ofcom/annual-reports-and-plans/ofcoms-proposed-plan-of-work-2024-25/
https://www.ofcom.org.uk/about-ofcom/annual-reports-and-plans/ofcoms-proposed-plan-of-work-2024-25/


78  Aithr is  Bhl iadhnai l  a ir  Plana Nàiseanta nan Ei lean 2024

Tha an tasgadh againn de £28.75 millean ann am prògram In-lìonadh 4G na 
h-Alba (S4GI), a tha air duaisean a bhuannachadh, air bun-structair fòn-làimh 4G a 
lìbhrigeadh, a bhios seasmhach san àm ri teachd, do 55 “notspots” fòn-làimh, a’ cur ri 
còmhdachadh fòn-làimhe 4G ann an sgìrean dùthchail is eileanach.

Gealltanas 6.7 Cruthaichear prògram sgilean didseatach, a bhiodh air a dhealbhadh 
le coimhearsnachdan eileanach gus na feumalachdan aca a choileanadh.

Mapa Slighe Buileachaidh 2024
•	 Cumaidh sinn oirnn a’ conaltradh le coimhearsnachdan eileanach gus na 

feumalachdan aca a thaobh sgilean didseatach a thuigsinn. 

•	 Ionnsaichidh sinn bho phrògraman làithreach a tha gan lìbhrigeadh ann an 
coimhearsnachdan eileanach agus bheir sinn taic ri bhith gan cur an gnìomh air 
feadh nan eilean. 

•	 Nì sinn conaltradh le solaraichean agus buidhnean foghlaim agus ùghdarrasan 
ionadail gus barrachd tuigse fhaighinn air dè na prògraman sgilean a thathar a’ cur 
an gnìomh air feadh nan eilean.

Tha Connecting Scotland na phrògram aig Riaghaltas na h-Alba, a tha air a 
lìbhrigeadh ann an com-pàirteachas le Comhairle Buidhnean Saor-thoileach na h-Alba 
(SCVO). Bhon a chaidh a stèidheachadh sa Chèitean 2020, tha am prògram air còrr is 
61,000 inneal le comas eadar-lìn, taic le ceangailteachd is sgilean didseatach a thoirt 
do daoine a tha air an às-dùnadh gu didseatach air feadh na h-Alba. 

Às dèidh a’ ghalair lèir-sgaoilte, chaidh am prògram a stad fhad ‘s a bhathar a’ 
sgrìobhadh Cùis Gnìomhachais Iomlan agus chaidh lìbhrigeadh a thòiseachadh 
a-rithist san Lùnastal 2023, le pròiseactan in-ghabhail didseatach ùra. Bha a’ 
chiad dà phròiseact a’ cuimseachadh air a bhith a’ lìbhrigeadh uidheamachd agus 
ceangailteachd gu leabharlann innealan agus buidhnean taigheadais sòisealta tro 
thabhartasan. Dhùin tagraidhean airson nam pròiseactan air 27 Samhain 2023, le 
£204,000 ann am maoineachadh tabhartais air a thoirt do 34 pròiseactan a tha ag 
obair gus in-ghabhail didseatach a thoirt air adhart air feadh na h-Alba.

Chaidh maoin pròiseict stèidhichte air àite air a chur air bhog as t-earrach 2024, 
a’ dùnadh airson iarrtasan air 26 Giblean, le £184,000 a bharrachd ann am 
maoineachadh tabhartais air a bhuileachadh air còig pròiseactan soirbheachail. Tha na 
pròiseactan seo air cothrom a thoirt do bhuidhnean gus cur ris a’ chomas-lìbhrigidh 
aca tro bhith a’ toirt seachad ghoireasan agus cheanglaichean a bharrachd, a’ toirt taic 
dhaibh ann a bhith a’ com-pàirteachadh le barrachd dhaoine a tha a’ fulang bho às-
dhùnadh didseatach air feadh na h-Alba.

B’ e Leabharlann Shealtainn fear de na tagraichean soirbheachail airson Maoin 
Leabharlann Iasadan Connecting Scotland, a fhuair maoineachadh de £4,824 a tha air 
taic a thoirt do dhaoine gus PCan a chleachdadh anns an leabharlainn agus tablaidean 
fhaighinn air iasaid, a’ cur ri ruigsinneachd agus sùbailteachd na seirbheis aca. Tha seo 
gu sònraichte cudromach ann an coimhearsnachd eileanach. Bheir a’ Mhaoin cothrom 
leudachaidh dhan t-seirbheis le bhith a’ cur laptops, Chromebooks agus innealan MiFi 
ris a’ chatalog. 

https://www.gov.scot/publications/scottish-4g-infill-programme-evaluation/pages/7/
https://www.gov.scot/publications/scottish-4g-infill-programme-evaluation/pages/7/
https://www.gov.scot/policies/digital/digital-inclusion-and-ethics/#:~:text=Connecting%20Scotland%20is%20a%20Scottish,people%20who%20are%20digitally%20excluded

Gealltanas 6.8 Cuirear ri faotainneachd clubaichean còdachaidh agus prògraman in-
ghabhalach coimhearsnachd a sgaoileadh air feadh nan eilean.

Mapa Slighe Buileachaidh 2024
•	 Ionnsaichidh sinn bho na prògraman a tha gan lìbhrigeadh mar-thà ann an 

coimhearsnachdan eileanach agus bheir sinn taic ri bhith gan cur an gnìomh air 
feadh nan eilean.

Cumaidh sinn oirnn ag ionnsachadh bho na prògraman a gan lìbhrigeadh ann an 
coimhearsnachdan eileanach mar-thà. 

Thairis air a’ bhliadhna ionmhais 2022-23, thug sinn taic do Silicon Croft airson 
conaltradh agus co-obrachadh le luchd-foghlaim air feadh Shealtainn leis an amas 
a bhith a’ co-roinn ghoireasan, a’ cur ri mothachadh agus a’ leasachadh sgilean 
didseatach. 

Bha am pròiseact seo ag amas air siostam a chruthachadh a tha a’ ceangal ghoireasan 
a th’ ann mar-thà ri chèile gus lìonra ionnsachaidh a chruthachadh a leigeas le 
buill Silicon Croft sealbh fhaighinn air a bhith a’ leasachadh nan sgilean didseatach 
aca. Tha an dòigh-obrach a’ cuimseachadh air conaltradh agus co-obrachadh 
luchd-foghlaim, agus aig an aon àm a’ co-roinn raon farsaing de ghoireasan gus 
mothachadh àrdachadh agus sgilean didseatach a leasachadh. Is e an t-amas sgilean 
didseatach fhilleadh a-steach thar a’ churraicealaim agus taic a chumail ri leasachadh 
eaconamaidhean dùthchail didseatach.

Ann an 2024-25, lìbhrig HIE sàr-chlasaichean AI leis a’ Chomhairle Albannach airson 
Buidhnean Saor-thoileach. 

Slàinte is Cùram Sòisealta agus 
Sunnd

Amas Ro-innleachdail 7 –  Gus slàinte, cùram sòisealta agus sunnd a 
leasachadh agus a bhrosnachadh

Gealltanas 7.1 Obraichear le Bùird Seirbheis na Slàinte, Ùghdarrasan Ionadail agus 
Com-pàirteachasan Slàinte is Cùram Sòisealta gus dèanamh cinnteach gu bheil 
seirbheisean slàinte agus cùram sòisealta ann dhaibhsan sna h-eileanan.

Mapa Slighe Buileachaidh 2024
•	 Cumaidh Co-bhùird Amalachaidh orra ag obair gu dlùth le Com-pàirteachasan 

Slàinte is Cùram Sòisealta gus dèanamh cinnteach gun tèid an suidheachadh 
sònraichte aig gach eilean aithneachadh.

•	 Cumaidh Com-pàirteachasan Deoch-làidir is Drogaichean ann an sgìrean 
eileanach orra a’ beachdachadh air mar a dh’fhuasglar na dùbhlain a tha mu 
choinneamh sgìrean dùthchail. Ann an cuid de chùisean, thèid measadh structarail 
a chleachdadh, a’ coimhead air an ìre is gu bheil sgiobaidhean air cur gu mòr 
ri roghainnean is cùram tro theicneòlas, siubhal agus modailean cùraim. Tha 
adhartas air a chomharrachadh anns an Aithisg Inbhean Làimhseachaidh le 
Cuideachadh bho Chungaidh-leigheis (Medical Assisted Treatment - MAT) a 
chaidh fhoillseachadh le Slàinte Phoblach na h-Alba.

Misean Nàiseanta nan Drogaichean
Chaidh am Misean Nàiseanta a chur air bhog ann an 2021, le £250 millean a bharrachd 
ri fhaighinn thairis air còig bliadhna gus bàsan bho dhrogaichean a lùghdachadh agus 
gus piseach a thoirt air beatha dhaoine. Tha Aithisg Bhliadhnail a’ Mhisein Nàiseanta a 
chaidh fhoillseachadh san t-Sultain 2024, a’ mìneachadh an adhartais a rinn riaghaltas 
nàiseanta, riaghaltas ionadail agus com-pàirtichean san treas roinn mu choinneamh 
frèam nam builean againn. 

Chaidh na Bun-inbhean airson làimhseachaidh le cuideachadh bho chungaidh-leigheis 
(MAT) fhoillseachadh sa Chèitean 2021, agus tha iad a’ mìneachadh na tha a dhìth 
airson lìbhrigeadh cunbhalach de làimhseachadh is taic dhrogaichean sàbhailte agus 
ruigsinneach ann an Alba. Tha na bun-inbhean an sàs airson a h-uile seirbheis agus 
buidheann air a bheil uallach airson a bhith a’ lìbhrigeadh cùraim ann an siostam 
le cuideam air ath-shlànachadh. Bidh Slàinte Poblach na h-Alba a’ foillseachadh 
Aithisg Slat-tomhais bhliadhnail, a tha a’ toirt seachad measadh stèidhichte air fianais 
air adhartas le buileachadh nan deich bun-inbhean MAT thar nan sgìrean Com-
pàirteachasan Deoch-làidir is Drogaichean air fad. 

Tha dùbhlain air leth mu choinneamh sgìrean eileanach, leithid dìth comas-lìbhrigidh 
airson  òrdughan-leighis, loidsistigs de bhith a’ faighinn òrdughan leighis air an aon 
latha, dìth cùram co-roinnte le dotairean teaghlaich agus cuideam a thaobh feachd-
obrach. Gus dèiligeadh ri seo, tha Aithisg Slat-tomhais Nàiseanta airson 2022-23 air 
cunntas a thoirt gu mionaideach air mar a bha sgìrean a’ feuchainn ri dèiligeadh ris na 
dùbhlain an lùib dùthchalachd. 

https://www.gov.scot/publications/national-mission-drugs-annual-report/
https://www.gov.scot/publications/medication-assisted-treatment-mat-standards-scotland-access-choice-support/documents/
https://www.publichealthscotland.scot/media/20310/030823_national-benchmarking-report-on-implementation-of-the-medication-assisted-treatment-mat-standards-scotland-2022-23.pdf

Am measg nan dòighean-obrach a chaidh an comharrachadh bha: 

•	 cleachdadh àrd de dh’fhèin-thar-chur agus fòn, teicneòlas ‘tele-slàinte’ leithid NEAR 
ME; 

•	 cleachdadh farsaing de phasaichean-bus, tasgaidhean, agus den treas roinn gus 
daoine a thoirt gu coinneamhan; agus

•	 a’ tabhann taghadh de dh’àiteachan far an tèid daoine fhaicinn, leithid ionad dotair 
teaghlaich, co-ionadan dachaigh is coimhearsnachd, a bharrachd air àiteachan far an 
tèid cùram a lìbhrigeadh nuair a tha droch shìde a’ toirt briseadh air ruigsinneachd 
àbhaisteach. 

A bharrachd air sin, b’ e neart ann am mòran raointean gun robhar a’ cleachdadh 
lìonraidhean ionadail agus dàimhean neo-fhoirmeil gus freagairt air daoine a 
tha a’ nochdadh le trioblaid slàinte èiginneach fiù ’s nuair nach robh rèiteachadh 
foirmeil ann. Ach, chaidh a thoirt fa-near cuideachd gu bheil cuid de sgìrean a-nis 
air rèiteachaidhean foirmeil a dhèanamh le Bùird Slàinte eile gus stiùiridhean a 
chleachdadh agus eòlas a cho-roinn. 

Thug Aithisg Slat-tomhais Nàiseanta 2023-24 fa-near gun robh adhartas ann mu 
choinneamh a’ mholaidh gus siostam ionnsachaidh-buidhne MAT iomallach agus 
dùthchail a neartachadh gus ionnsachadh agus deagh chleachdadh a cho-roinn.

Tha an t-Suirbhidh Bliadhnail as ùire aig Com-pàirteachasan Deoch-làidir is 
Drogaichean, a chaidh fhoillseachadh san t-Samhain 2024, a’ sealltainn gu 
bheil dùthchalachd fhathast na bhacadh air a bhith cur an gnìomh bun-inbhean 
Làimhseachaidh le Cuideachadh bho Chungaidh-leigheis. Ach, thug Com-
pàirteachasan Deoch-làidir is Drogaichean fa-near gun robhar a’ conaltradh le Sgioba 
Taic Gnìomhachaidh MAT aig Slàinte Poblach na h-Alba gus dèiligeadh ri dùbhlain 
shònraichte a thaobh àiteachan iomallach agus dùthchail. 

Gealltanas 7.2 Comharraichear agus bheirear am follais deagh chleachdadh, 
gu sònraichte a thaobh leasachadh sheirbheisean ann an eileanan agus sgìrean 
iomallach eile. 

Mapa Slighe Buileachaidh 2024
•	 Cumaidh sinn oirnn a’ buileachadh nam molaidhean bho aithisg ‘Shaping the 

Future Together: Remote and Rural General Practice Working Group’.

•	 Chaidh an t-Ionad Nàiseanta airson Slàinte is Cùram-sòisealta Iomallach is 
Dùthchail a stèidheachadh san Dàmhair 2023. Tha an t-Ionad a’ dèanamh 
conaltradh le luchd-ùidh gus tuigse nas fheàrr fhaighinn air na feumalachdan agus 
na cothroman anns na sgìrean eileanach againn. Tha obair a’ dol air adhart gus taic 
a thoirt do bhùird slàinte agus Com-pàirteachasan Slàinte is Cùram-sòisealta ann a 
bhith a’ dealbhadh agus a’ lìbhrigeadh sheirbheisean.

Tha sinn ag aithneachadh gu bheil àite sònraichte aig dotairean teaghlaich ann an 
sgìrean eileanach agus gu bheil dùbhlain sònraichte romhpa. Tha e na rùn dhuinn 
dèanamh cinnteach gu bheil sinn a’ conaltradh agus a’ co-chomhairleachadh le raon 
farsaing de luchd-ùidh, a’ gabhail a-steach an fheadhainn a tha a’ riochdachadh 
dotairean teaghlaich dùthchail, nuair a thèid an obair air adhart.  

https://publichealthscotland.scot/media/28214/v12_national-benchmark-report-on-mat-standards-2023-24.pdf
https://www.gov.scot/publications/alcohol-drug-partnerships-adp-2023-2024-annual-survey/
https://www.gov.scot/publications/alcohol-drug-partnerships-adp-2023-2024-annual-survey/

Chaidh a’ Bhuidheann Iomallach is Dùthchail a stèidheachadh le Riaghaltas na 
h-Alba agus Comann Meidigeach Bhreatainn san Ògmhios 2018, gus taic a chumail 
ri buileachadh Cùmhnant nan Dotairean Teaghlaich airson sluaighean dùthchail agus 
eileanach. Bidh dùbhlain a bharrachd mu choinneamh dotairean a tha ag obair ann 
an sgìrean iomallach agus dùthchail, a’ fàgail gu bheil dreuchdan agus gnìomhan 
a dhìth.  Chaidh aithisg Shaping the Future Together aig Buidheann-obrach nan 
Dotairean Teaghlaich Iomallach is Dùthchail fhoillseachadh ann an 2020. Tha sreath de 
mholaidhean san aithisg gus piseach a thoirt air cur an gnìomh Chùmhnantan agus air 
builean slàinte airson sgìrean dùthchail agus eileanach.

Tha e fhathast na rùn dhuinn Ìre a Dhà de Chùmhnant Dotairean Teaghlaich 2018 
a chur an gnìomh agus a bhith a’ dèanamh cinnteach gum bi seirbheisean dotair 
teaghlaich seasmhach. Tha còmhraidhean a’ dol air adhart le Comann Meidigeach 
Bhreatainn air Ìre a Dhà agus tha sinn a’ cruthachadh plana ùr airson na h-obrach seo 
anns am bi clàr-ama ath-sgrùdaichte airson lìbhrigeadh. 

Tha Riaghaltas na h-Alba ag aithneachadh gu bheil àite sònraichte aig dotairean 
teaghlaich ann an sgìrean dùthchail is eileanach agus gu bheil dùbhlain sònraichte 
romhpa. Mar eisimpleir, dh’aithnich Tairgse Cùmhnant nan Dotairean Teaghlaich ann 
an 2018 gu bheil cosgaisean nas àirde aig ionadan-slàinte dùthchail agus eileanach 
gu cuibheasach airson gach euslainteach na feadhainn bailteil agus gum feumar 
dèiligeadh ris na h-eadar-dhealachaidhean sin le molaidhean airson Ìre a Dhà.

Beachdaichidh na còmhraidhean againn air Ìre a Dhà air na buaidhean sin 
air dotaireachd teaghlaich eileanach agus nì sinn cinnteach gun tèid co-
chomhairleachadh iomchaidh a chumail. Tha ionadan dotairean teaghlaich a tha 
air an ruith le Bùird Slàinte (‘ionadan-slàinte 2C’) nam pàirt bheag ach stèidhichte 
den t-siostam bun-chùram ann an Alba. Tha diofar adhbharan ann airson ionadan 
dotairean teaghlaich a bhith air an ruith le Bùird Slàinte, ach tha fios againn gu bheil 
iad gu sònraichte cudromach ann a bhith a’ toirt seachad seirbheisean dotairean 
teaghlaich ann an sgìrean eileanach.

Tha sinn a’ cumail oirnn a’ toirt taic do dhotairean teaghlaich tro na iomairtean a 
leanas:

•	 Sùim Fàilte - a tha a’ brosnachadh dotairean teaghlaich gu bhith a’ gabhail 
dreuchdan ann an àiteachan dùthchail le pàigheadh de suas ri £10,000 do gach 
Dotair Teaghlaich a tha a’ gabhail dreuchd ion-roghnach ann an àiteachan dùthchail 
is eileanach. Tha seo air a rianachd leis na Bùird Slàinte. Tha Sgoil Bun-chùraim na 
h-Alba a’ dèanamh measadh air sgeama Sùim Fàilte aig an àm seo gus measadh a 
dhèanamh air an àite a tha aig brosnachaidhean ionmhasail ann a bhith a’ cumail taic 
ri fastadh agus gleidheadh dhotairean teaghlaich.

•	 Caidreachas Dùthchail nan Dotairean Teaghlaich - Tha Foghlam Nàiseanta na h-Alba 
(NES) a’ tabhann Caidreachas Dùthchail do Dhotairean Teaghlaich thairis air na sia 
sgìrean Bùird Slàinte ann an Alba.  Bheir seo cothrom do dhotairean teaghlaich le 
teisteanas na sgilean coitcheann a thogail a tha riatanach airson sgìrean dùthchail 
agus eileanach tro bhith ag obair ann an raon de dhiofar shuidheachaidhean 
clionaigeach. Chaidh ochd companasan a bhuileachadh air tagraichean soirbheachail 
am-bliadhna.

https://www.gov.scot/publications/gms-contract-scotland/
https://www.gov.scot/publications/shaping-future-together-report-remote-rural-general-practice-working-group/pages/1/

•	 Ro-innleachd Fastadh Luchd-obrach Dùthchail is Eileanach - Cruthaichidh 
Riaghaltas na h-Alba modail seasmhach de thaic dhìreach ann an co-obrachadh leis 
an Ionad airson Solarachadh Sgioba-obrach agus an t-Ionad Nàiseanta airson Slàinte 
is Cùram Iomallach is Dùthchail, a bheir an taic do luchd-fastaidh a tha a dhìth orra 
gus cur ri soirbheas ann am fastadh. 

Cuiridh am modail taic fhad-ùine, dionamaig agus ceangailteach seo siostam dòigh-
obrach ’làn-shiostam’ an comas gus an cuideachadh a thoirt do luchd-fastaidh a tha a 
dhìth orra gus dèiligeadh ri dùbhlain fastaidh. 

Foillsichidh Riaghaltas na h-Alba pàipear ro-innleachd goirid a bheir mion-
fhiosrachadh seachad air a’ mhodail de thaic dhìreach a thathar a’ cruthachadh an-
dràsta. 

An t-Ionad Nàiseanta airson Slàinte is Cùram Sòisealta Iomallach is 
Dùthchail 
Mar a chaidh a mhìneachadh anns a’ Phrògram Riaghlaidh airson 2023-24, tha 
Riaghaltas na h-Alba air £3.03 millean a ghealltainn thairis air 2023-26 airson a bhith 
a’ toirt air adhart an Ionad Nàiseanta airson Slàinte is Cùram Iomallach is Dùthchail, a 
chaidh a chur air bhog san Dàmhair 2023. 

Tha an t-Ionad a’ cuimseachadh an toiseach air prìomhachasan Bun-chùraim agus 
seirbheisean coimhearsnachd ann an Ìre 1 mar dhearbhadh tòiseachail air a’ bhun-
bheachd, le obair-sgòpaidh ga dèanamh anns a’ chiad dà bhliadhna den Aonad gus 
cùisean ullachadh airson leudachadh gus an sgioba-obrach cùram slàinte dùthchail 
san fharsaingeachd agus Cùram Sòisealta a ghabhail a-steach an ceann ùine.

Tha prògram coileanta de sheiseanan trèanaidh sònraichte air-loidhne ga lìbhrigeadh 
airson luchd-dreuchd dùthchail ioma-chuspaireil gus dèanamh cinnteach gum 
bi cothrom aig a’ bhuidhinn as fharsainge ’s a ghabhas de dhotairean teaghlaich 
dùthchail air feadh na h-Alba. 

Chaidh ionad trèanaidh stiùireadh dùthchail ùr a chruthachadh gus taic shònraichte a 
thoirt do dh’fhoghlam leantainneach agus leasachadh Dotairean Dùthchail Adhartach 
agus a’ toirt seachad ghoireasan gus taic a thoirt do stiùireadh dùthchail do luchd-
cleachdaidh. A’ cumail taic ri Leasachadh Proifeiseanta nan Dotairean Teaghlaich 
Dùthchail

Tha an t-Ionad Nàiseanta a’ maoineachadh dàrna buidheann de 11 Dotairean Sgioba 
Ioma-chuspaireil dùthchail gus teisteanas fhaighinn mar Dotairean Teaghlaich 
Adhartach ann an co-obrachadh le Oilthigh na Gàidhealtachd agus nan Eilean agus 
tha e a’ toirt seachad duaisean maoineachaidh agus taic do 16 dotairean dùthchail gus 
an urrainn dhaibh barrachd leasachaidh proifeiseanta agus sgrùdadh rannsachaidh a 
dhèanamh a tha buntainneach dhan ionad-slàinte Bun-Chùraim aca. 

Tha an t-Ionad Nàiseanta a’ toirt taic phractaigeach dhan bhuidheann de dh’ochd 
dotairean teaghlaich ann an 2024 a tha a’ dèanamh Caidreabh Dotairean Teaghlaich 
Dùthchail an NES mar phàirt den phrògram caidreachais aca agus a’ toirt taic dhan 
leasachadh dreuchd aca ann an ionad dotair teaghlaich dùthchail. 

Prògraman Leasachaidh Fastaidh is Gleidhidh Ùra
Tha an t-Ionad Nàiseanta air seata de phrògraman obrach practaigeach a 
stèidheachadh le sgiobaidhean loidhne-tòisich agus coimhearsnachdan gus seata de 
dhiofar dhòighean structaraichte a chruthachadh agus a thomhas airson trusadh is 
gleidheadh nas fheàrr ann an com-pàirteachas le com-pàirtichean coimhearsnachd 
agus ioma-bhuidhneach ann an sgìrean dùthchail. Tha seo gus nach bithear a’ 
cleachdadh aon dòigh-obrach a-mhàin agus a bhith a’ togail fianais agus goireasan 
practaigeach. 

Bheir na prògraman sin taic do dh’fhastadh is gleidheadh taobh a-staigh nan sgìrean 
a tha an sàs ann, ach cuideachd cruthaichidh iad goireasan agus seata-innealan gus 
mòran sgìrean dùthchail agus eileanach a chuideachadh ann a bhith a’ cleachdadh 
dhòighean-obrach structarail stèidhichte air fianais gus fastadh is gleidheadh a 
leasachadh. 

Gealltanas 7.3 Cumar taic ri leudachadh NHS Near Me agus iomairtean slàinte 
didseatach eile, gus siubhal nach eil a dhìth a lùghdachadh, agus gus an tèid 
barrachd cùraim a thoirt seachad anns na h-eileanan. 

Mapa Slighe Buileachaidh 2024
•	 Thèid NHS Near Me a chleachdadh fhathast gus barrachd sùbailteachd a thoirt 

seachad, agus cuideachd gus taic a thoirt do dh’obair air astar, a’ lùghdachadh an 
fheum air siubhal agus a’ brosnachadh barrachd ruigsinneachd air seirbheisean 
sònraichte.

•	 Tha obair solarachaidh air fuasgladh didseatach ‘Aon Turas a-mhàin do dh’Alba’ 
airson foghlam agus rianachd tinneas an t-siùcair seòrsa 2 leantainneach agus 
tha e na phàirt de dh’obair cruth-atharrachadh didseatach nas fharsainge air a 
stiùireadh le ANIA, a bhios a’ coimhead air cùis gnìomhachais airson Fuasgladh 
Didseatach airson Tinneas an t-Siùcair Seòrsa 2 agus airson a bhith a’ cur bacadh 
air.

Tha co-chomhairleachadh bhidio Near Me a-nis na phàirt freumhaichte den t-seirbheis 
cùram-slàinte. Tha sinn a’ faicinn ìre-frithealaidh math airson seiseanan buidhne 
le roghainn a’ fàgail gu bheil barrachd com-pàirteachaidh ann le 81% de dhaoine 
a’ crìochnachadh chùrsaichean buidhne Near Me an coimeas ri dìreach 75% a tha 
a’ frithealadh gu pearsanta. Chomharraich luachadh air Near Me ged nach eil e 
iomchaidh airson a h-uile suidheachadh, ach gu bheil buannachdan cudromach ann a 
bhith a’ lughdachadh siubhal neo-riatanach do choimhearsnachdan eileanach nuair a 
thathar gan tabhann gu riaghailteach. 

Tha obair solarachaidh air fuasgladh didseatach ‘Aon Turas a-mhàin do dh’Alba’ airson 
foghlam agus rianachd Tinneas an t-Siùcair Seòrsa 2 leantainneach agus tha e na 
phàirt de dh’obair cruth-atharrachadh didseatach nas fharsainge air a stiùireadh le 
ANIA, a bhios a’ coimhead air cùis gnìomhachais airson Fuasgladh Didseatach airson 
Tinneas an t-Siùcair Seòrsa 2 agus airson a bhith a’ cur bacadh air.

Air 27 Faoilleach, dh’ainmich am Prìomh Mhinistear gun rachadh App Slàinte is Cùram-
sòisealta a chur air bhog ann an 2025, ann an Siorrachd Lannraig an toiseach, le dùil 
a sgaoileadh gu nàiseanta ann an 2026. Sa chiad dol a-mach, bheir seo cothrom do 

dhaoine a bhith a’ stiùireadh nan coinneamhan ospadail aca air-loidhne gu tèarainte, 
seirbheisean ionadail a lorg agus am fiosrachadh pearsanta fhaighinn agus ùrachadh 
le barrachd leasachaidhean san amharc mar phàirt de prògram leasachaidh còig 
bliadhna.

Tha leasachaidhean didseatach thar Slàinte is Cùram-sòisealta na h-Alba air an toirt 
air adhart tron Ro-innleachd nàiseanta airson Slàinte is Cùram Didseatach agus tron 
Plana Lìbhrigeadh co-cheangailte.

Gealltanas 7.4 Obraichear le luchd-ùidh gus molaidhean a chur ri chèile airson ionad 
nàiseanta a stèidheachadh airson sàr-mhathas ann an àiteachan dùthchail agus 
iomallach ann an slàinte agus cùram-sòisealta. 

Mapa Slighe Buileachaidh 2024
•	 Chaidh an t-Ionad Nàiseanta airson Slàinte is Cùram Sòisealta Iomallach is 

Dùthchail a stèidheachadh san Dàmhair 2023.  Tha obair a’ dol air adhart gus 
taic a chumail ri bùird slàinte agus ri HSCPS ann a bhith a’ dealbhadh agus 
a’ lìbhrigeadh sheirbheisean, agus tha an t-Ionad a’ conaltradh ri luchd-ùidh 
gus tuigse nas fheàrr fhaighinn air feumalachdan agus cothroman sna sgìrean 
dùthchail is agus eileanach againn.   

An t-Ionad Nàiseanta airson Slàinte is Cùram Sòisealta Iomallach is 
Dùthchail 
Faic gealltanas 7.2 gu h-àrd airson fiosrachadh mun Ionad Nàiseanta airson Slàinte is 
Cùram Iomallach is Dùthchail,

Gealltanas 7.5 Obraichear le luchd-ùidh gus dèanamh cinnteach gun ullaich 
sinn plana gus taic iomchaidh a thoirt dhan t-sluagh a tha a’ fàs nas sine ann an 
coimhearsnachdan eileanach, gus am bi iad fhathast sprogail, ceangailte, a’ gabhail 
pàirt ann an cùisean, agus gum bi deagh chothroman aca. 

Mapa Slighe Buileachaidh 2024
•	 Tha Ùghdarrasan Amalachaidh air leantainn orra ag obair gu dlùth leis na 

coimhearsnachdan aca gus planaichean ro-innleachdail ullachadh airson nan 
seirbheisean slàinte is cùram-sòisealta as freagarraiche do dh’fheumalachdan 
sònraichte nan coimhearsnachdan a lìbhrigeadh.

Tro 2024 air fad, tha Ùghdarrasan Amalachaidh air leantainn orra ag obair gu dlùth 
leis na coimhearsnachdan aca gus planaichean ro-innleachdail ullachadh airson 
nan seirbheisean slàinte is cùram-sòisealta as freagarraiche do dh’fheumalachdan 
sònraichte nan coimhearsnachdan a lìbhrigeadh.

https://www.digihealthcare.scot/delivery-plan-2024-25/

Prògram nan Eilean – Pròiseact Taigh-cùraim Cuairt MhicThòmais
Thairg sinn tabhartas de suas ri £157,265.00 do Chomhairle Earra-Ghàidheal is Bhòid 
tro Phrògram nan Eilean 2024-25 gus Cùirt MhicThòmais a leudachadh. Seo an aon 
dachaigh-cùraim ann an Eilean Bhòid aig an àm seo, agus cuidichidh am pròiseact seo 
gus dèiligeadh ris an iarrtas a tha a’ sìor fhàs airson àiteachan-fuirich, a bharrachd air a 
bhith a’ gabhail ri cho cudromach ’s a tha e gum bidh cothrom aig daoine fuireach san 
eilean còmhla ri an teaghlaichean.

Gealltanas 7.6 Cumar taic ri ùghdarrasan ionadail iomchaidh gus goireasan spòrs 
a dhealbhadh agus a leasachadh sna h-eileanan a tha a rèir feumalachdan nan 
coimhearsnachdan. 

Mapa Slighe Buileachaidh 2024
•	 Leanaidh spòrsalba orra a’ dol an sàs gu ro-innleachdail le ùghdarrasan ionadail 

(tro na pròiseasan planaidh calpa aca) agus le coimhearsnachdan eileanach a 
thaobh cothroman gus solar ghoireasan ionadail nas fheàrr a lìbhrigeadh airson 
spòrs is gnìomhachd chorporra.

•	 Tha spòrsalba agus Sgioba nan Eilean aig Riaghaltas na h-Alba a’ leantainn air 
adhart a’ còmhradh ri Comhairle Arcaibh a thaobh goireasan ionadail nas fheàrr 
mar phàirt den ullachadh airson Geamannan nan Eilean ann an Arcaibh 2025 agus 
nas fhaide air adhart.

Tha spòrsalba, a’ bhuidheann nàiseanta againn airson spòrs, a’ cumail air a’ conaltradh 
gu ro-innleachdail le ùghdarrasan ionadail agus coimhearsnachdan eileanach gus 
cothroman a chomharrachadh gus solar ghoireasan ionadail nas fheàrr a lìbhrigeadh 
airson spòrs is gnìomhachd chorporra.

Anns a’ Ghearran 2024, thaisg spòrsalba £200,000 ann an Comhairle Shealtainn 
airson raon-cluiche fuadan  3G ùr le tuil-sholais airson ball-coise agus rugbaidh ann 
an Lerwick. Meudaichidh an goireas seo an comas cluiche agus airson gheamannan 
ann an àite far a bheil mòran de ghnìomhachd spòrs a’ crochadh air an t-sìde. ’S iad 
na clubaichean ball-coise agus na clubaichean rugbaidh air an feasgar agus air an 
deireadh-sheachdainean a gheibh a’ bhuannachd as motha bhon ghoireas, agus tron 
t-seachdain bidh cothrom aig an àrd-sgoil ionadail a chleachdadh. Leis gu bheil an 
aimsir ann an Sealtainn uaireannan na cnap-starra mòr a thaobh com-pàirteachadh 
ann an spòrs, cuiridh an goireas seo na ri fhaighinn do chlubaichean agus dhaibhsan a 
tha airson pàirt a ghabhail ann an spòrs agus gnìomhachd chorporra. Thèid an goireas 
a chleachdadh le clubaichean agus daoine bho air feadh Shealtainn.

Bha leasachaidhean ghoireasan na phrìomh eileamaid den phasgan taic luach £1m a 
thug spòrsalba seachad gus taic a thoirt do Gheamaichean Arcaibh 2025. 

Gealltanas 7.7 Brosnaichear com-pàirteachadh ann an spòrs agus gnìomhachd 
chorporra le bhith a’ dèanamh cinnteach gu bheil prògraman nàiseanta leithid 
Sgoiltean Gnìomhach agus Co-ionadan Spòrs Coimhearsnachd a’ frithealadh 
choimhearsnachdan eileanach, agus a’ leantainn Sgeama Duais Siubhail Lùth-
chleasaichean nan Eilean. 

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 7.8 Obraichear le Comhairle Arcaibh agus com-pàirtichean eile gus na 
Geamaichean Eileanach ann an Arcaibh ann an 2023 a chleachdadh gus leasachadh 
spòrs adhartachadh anns an eilean. 

Mapa Slighe Buileachaidh 2024
•	 Cumaidh spòrsalba air a’ toirt taic do Chomhairle Arcaibh, Comataidh Eagrachaidh 

Arcaibh agus comainn spòrs ionadail gus luach a chur ri Geamannan Eadar-
nàiseanta nan Eilean ann an 2025 a bhith ann an Arcaibh tro bhith a’ cruthachadh 
bun-structair ionadail de dhaoine, àiteachan agus chothroman adhartachaidh.

•	 Leanaidh spòrsalba air ag obair còmhla ri Oifigear Co-ionad Spòrs 
Coimhearsnachd agus le Comataidh Co-òrdanachaidh Gheamannan Eileanan 
Arcaibh gus prògram foghlaim is leasachaidh stèidhichte air feumalachdan a 
lìbhrigeadh do chòidseachan agus saor-thoilich.

Tha spòrsalba fhathast a’ toirt seachad ghoireasan agus comas a bharrachd tro 
eòlas theicnigeach agus taic luchd-obrach eile. Tha spòrsalba air a riochdachadh 
air Comataidh Arcaibh 2025 agus cumaidh iad orra a’ suidhe air a’ chomataidh seo 
gus an tèid na geamaichean a lìbhrigeadh san Iuchar 2025. Tha an riochdachadh seo 
deatamach an dà chuid a thaobh a bhith a’ cur  luach leantainneach ris agus airson 
sùil a chumail air an tasgadh aontaichte a chumas taic ri lìbhrigeadh agus dìleab nan 
Geamannan Eileanach.

Às dèidh obair mhòr agus co-chomhairleachadh le Comataidh Arcaibh 2025, 
Comhairle Arcaibh, Urras Pickaquoy agus clubaichean agus buill de Bhuidhnean 
Riaghlaidh na h-Alba, dh’aontaich spòrsalba ri pasgan tasgaidh is ghoireasan thairis 
air ceithir raointean cuspaireil sa Mhàrt 2024 le luach iomlan de £1,003,638. Chan 
eil tasgadh airson a bhith a’ cumail nan geamaichean ann an Arcaibh ann an 2025 
a-mhàin, ’s ann a tha e cuideachd a’ cuimseachadh air na buannachdan agus air an 
iarrtas san fhad-ùine airson spòrs is gnìomhachd chorporra àrdachadh san sgìre san 
àm ri teachd. 

Is iad na ceithir prìomh raointean: 

1.	 Com-pàirteachasan - Riaghladh, taic phoilitigeach agus ro-innleachdail. 

2.	 Daoine –  Trèanadh agus leasachadh nan saor-thoileach, còidseachan agus 
oifigearan. 

https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

3.	 Àiteachan – Àrdachadh air goireasan, uidheamachd agus taic theicnigeach.

4.	 Coileanadh – Taic do lùth-chleasaichean agus còidseachan. 

Prìomh thoraidhean an tasgaidh seo
Tasgaidh spòrsalba airgead ann a bhith a’ neartachadh chom-pàirteachasan agus a’ 
toirt seachad maoineachadh do Bhuidhnean Riaghlaidh Spòrs na h-Alba gus taic a 
thoirt do chuairtean do dh’eileanan gus cuideachadh le planadh agus ullachadh le 
clubaichean spòrs agus saor-thoilich nan tachartasan fa leth. 

Tha luchd-obrach a bharrachd agus daoine le deagh thrèanadh ro-chudromach 
airson a h-uile pàirt de ruith èifeachdach Arcaibh 2025. Cuiridh spòrsalba barrachd 
comais-lìbhrigidh an comas agus bheir e ùine a bharrachd do luchd-obrach le bhith a’ 
lìbhrigeadh sgeama subsadaidh còidsidh luach £30,000. Thairis air trì bliadhna bheir 
seo taic do chòidseachan làithreach agus còidisichean ùra bho sgìrean ionadail le 
cosgaisean siubhail is àite-fuirich gus cothrom fhaighinn air foghlam, trèanadh agus 
cothroman leasachaidh.   

Nì tasgadh de £241,335 anns an t-slighe lùth-chleasachd aig Ionad Pickaquoy ann 
an Kirkwall cuideachd cinnteach gum bi an aon shlighe trac ann an Arcaibh agus 
dachaigh Club Lùth-chleasachd is Ruith Arcaibh tèarainte san fhad-ùine. Bheir 
am maoineachadh cothrom dhan ionad inbhe “track mark” dearbhte fhaighinn, a’ 
lìbhrigeadh ionad co-fharpais airson Arcaibh 2025, le comas tachartasan barantaichte 
a bharrachd a chumail.   

Cruthaichidh tasgadh de £189,032 cothrom 24 bàta-seòlaidh ILCA a cheannach a 
thèid a chleachdadh aig na geamaichean. Le taic bho Chomann Iacht Rìoghail na 
h-Alba, thèid na bàtaichean sin ath-riarachadh airson buannachd coimhearsnachd 
seòlaidh na h-Alba às dèidh an tachartais. Fuirichidh mòran dhiubh ann an Arcaibh 
agus thèid an cleachdadh le clubaichean seòlaidh ionadail, agus thèid cuid eile a 
ghluasad airson leas choimhearsnachdan dùthchail is eileanach eile. 

Gheibh lùth-chleasaichean Arcaibh buannachd bho chuibhreann de £40,000 
thairis air an ath cheithir bliadhna mar phàirt de Sgeama Duaisean Siubhail nan 
Lùth-chleasaichean. Cuideachd, gheibh 11 lùth-chleasaichean taic tro Phrògram 
Leasachaidh Coileanaidh Arcaibh, a gheibh £36,000 thairis air trì bliadhna. Gheibh 
lùth-chleasaichean cothrom air taic coileanaidh bho institiud nan eòlaichean aig 
spòrsalba, a’ gabhail a-steach seiseanan ullachaidh corporra, physio, comhairle bho 
chomhairlichean dòigh-beatha dèanadais agus prògram de chothroman foghlaim.    

Tha an tasgadh ‘Taic do dh’Arcaibh’ seo a bharrachd air an tasgadh bliadhna de 
bheagan nas lugha de £170,000 aig spòrsalba do spòrs ann an Arcaibh, a’ gabhail 
a-steach gealltanas agus tasgadh ann an Sgoiltean Gnìomhach, Ionad Spòrs 
Coimhearsnachd Arcaibh, daoine òga agus baidhsagal. 

Gealltanas 7.9 Obraichear leis na com-pàirtichean againn gus cur às do leth-
bhreith, sàrachadh agus fòirneart mì-laghail agus gus ceumannan a ghabhail gus 
cuideachadh le bhith a’ brosnachadh co-ionannachd agus a’ coileanadh nan diofar 
fheumalachdan aig daoine. 

Mapa Slighe Buileachaidh 2024
•	 Tha modail Bairns’ Hoose a’ toirt cothrom do dh’Alba dòigh-obrach a bhith aice 

le clann aig a’ chridhe a thaobh a bhith a’ lìbhrigeadh ceartas, cùram agus ath-
shlànachadh do chloinn a dh’fhulaing droch-dhìol no cron. Chaidh Bun-inbhean 
Bairns Hoose Nàiseanta fhoillseachadh sa Chèitean 2023, le Bun-inbhe 3.4 ag ràdh: 
‘Gum faigh clann ann an coimhearsnachdan dùthchail agus eileanach cothrom 
air Bairns’ Hoose ann an dòigh a tha ceart dhaibh.’ Bhon Dàmhair 2023, tha com-
pàirteachasan treòrachaidh (air a dhèanamh suas de ùghdarrasan ionadail, poileis, 
com-pàirtichean slàinte agus treas roinn) air a bhith a’ dèanamh deuchainnean air 
na Bun-inbhean seo, a’ gabhail a-steach ann an suidheachaidhean eileanach. Ron 
Fhoghar 2026, bidh eòlas gu leòr againn air mar a tha na Bun-inbhean ag obair 
ann an diofar cho-theacsan gus plana Bairns’ Hoose nàiseanta a chruthachadh a 
ghabhas atharrachadh a rèir feumalachdan ionadail agus a bhios a’ toirt seachad 
cùram den aon chàileachd. Thèid an ìre treòrachaidh, a thèid a chrìochnachadh 
ron Mhàrt 2027, a leantainn le ìre sgaoilidh mean air mhean.

•	 Tha am Modail Agallamh Cloinne Albannach ùr airson Co-agallamhan 
Rannsachaidh (Child Interview Model of Joint Investigative Interviews - JII),  ga 
thoirt a-steach gu nàiseanta agus tha e na chlach-oisinn aig Bairns’ Hoose. Tha am 
Modail a-nis an gnìomh anns a h-uile ùghdarras ionadail ach a-mhàin Arcaibh is 
Sealtainn a tha, le taic bhon sgioba JII Nàiseanta, a’ cumail orra a’ meòrachadh air 
an ro-innleachd as fheàrr gus dèanamh cinnteach gu bheil an dòigh-obrach ùr seo 
ri fhaighinn do chloinn agus daoine òga nan coimhearsnachdan. Thathar an dùil 
gum bi am Modail ri fhaighinn anns gach sgìre ro dheireadh 2024.

•	 Is e prògram atharrachadh giùlain a th’ anns an t-Siostam Chailleanach a tha 
aithnichte gu h-eadar-nàiseanta airson atharrachadh giùlain airson daoine a 
nì droch dhìol san dachaigh a tha a’ gabhail a-steach a bhith ag obair leis an 
teaghlach gu lèir gus cunnart croin a lùghdachadh do bhoireannaich is do chloinn. 
Thathar a’ beachdachadh air na leasanan a chaidh ionnsachadh aig àm COVID-19 
agus mu fheumalachdan choimhearsnachdan eileanach. Bidh sinn fhathast a’ 
tasgadh ann an eadar-theachdan a bheir seachad fianais gun urrainn dhuinn 
beachdan eucoirich atharrachadh. Cumaidh sinn oirnn a’ dèanamh rannsachadh le 
Ceartas Coimhearsnachd na h-Alba air an dòigh as sàbhailte agus as èifeachdaiche 
san urrainn dhuinn gus cur ri ruigsinneachd an t-Siostaim Chailleanaich air feadh 
na h-Alba.

Dìon Chloinne
Tha sinn air gealltainn dèanamh cinnteach gu bheil ceumannan dìon chloinne làidir an 
sàs air feadh na h-Alba, agus gu bheilear gan leantainn fad na h-ùine. 

Mar thoradh air sin, ann an 2024 stèidhich sinn Co-bhuidheann Ath-bhreithneachaidh 
air Ionnsachaidh bho Dhìon Chloinne is Inbheach gus beachdachadh air 
leasachaidhean nàiseanta is ionadail bho thoraidhean ath-bhreithneachaidh a thaobh 
dìon chloinne is inbheach. Tha droch dhìol is mì-ghnàthachadh feiseil chloinne (CSAE), 
a’ gabhail a-steach droch dhìol air-loidhne, uile ag adhbharachadh cron mòra agus a’ 
toirt buaidh uamhasach air luchd-fulaing, an teaghlaichean agus an luchd-cùraim agus 
air comann-sòisealta na h-Alba san fharsaingeachd. 

Tha sruthan-obrach thar-buidhne-stiùiridh le taic bhon riaghaltas air gnìomh a 
ghabhail gus clann ann an Alba a dhìon agus gus taic iomchaidh a thoirt do dhaoine a 
dh’fhulaing dhroch dhìol den t-seòrsa.

Gus cuideachadh le seo chaidh Buidheann Ro-innleachdail Nàiseanta airson droch 
dhìol is mì-ghnàthachadh feiseil chloinne  a stèidheachadh a’ toirt còmhla com-
pàirtichean obrachaidh agus luchd-ùidh eòlach eile gus ath-sgrùdadh a dhèanamh air 
gnìomhan làithreach agus gus aontachadh far a bheil feum air fòcas a bharrachd gus 
clann a dhìon nas fheàrr bho dhroch dhìol agus mì-ghnàthachadh, a’ gabhail a-steach 
cron air-loidhne.

CPJ Bairns’ Hoose
Chaidh ìre treòrachaidh nam Bairns’ Hoose a chur air bhog san Dàmhair 2023, 
nuair a chaidh sia pròiseactan Treòrachaidh ainmeachadh, a’ gabhail a-steach 
com-pàirteachas nan Eilean Siar, agus ceithir com-pàirteachasan Ceangailte. Is e 
prìomh amas na h-ìre Treòrachaidh Bun-inbhean Bairns’ Hoose fheuchainn agus a 
dhearbhadh taobh a-staigh diofar cho-theacsan obrachaidh agus cruinn-eòlasach. 
Tha seo a’ gabhail a-steach Bun-inbhe 3.4, a tha ag ràdh: ‘Gum faigh clann ann an 
coimhearsnachdan dùthchail agus eileanach cothrom air Bairns’ Hoose ann an dòigh a 
tha ceart dhaibh.’ 

Bidh an ìre Treòrachaidh a’ feuchainn ri cleachdaidhean èifeachdach a 
chomharrachadh, dèiligeadh ri dùbhlain, agus eòlas luachmhor a thoirt gu buil mu 
na dòighean, na cleachdaidhean agus na goireasan a tha a dhìth airson buileachadh 
soirbheachail. Gus seo a choileanadh, thathar a’ leantainn dòigh-obrach mean air 
mhean a thaobh buileachadh gus siostam a chruthachadh a bhios a rèir feumalachdan 
na cloinne uile air feadh na h-Alba. 

Fiosrachaidh beachdan agus fianais a thèid a chruinneachadh aig a’ chiad ìre 
Treòrachaidh cruthachadh Bairns’ Hoose Blueprint nàiseanta, a bhios mar bhunait 
dhan ìre sgaoileadh mean air mhean a thòisicheas ann an 2027.

Tha na sgìrean pròiseact Treòraiche agus Ceangailte a’ gabhail a-steach raon 
farsaing de cho-theacsan cruinn-eòlasach, a’ gabhail a-steach suidheachaidhean 
eileanach, agus co-theacsan obrachaidh, leithid ùghdarras thar-chrìochan agus diofar 
ùghdarrasan ionadail, siorramachdan, roinnean poileis, agus com-pàirteachasan 
bùird slàinte. Cruthaichidh am measgachadh seo cothrom air ionnsachadh agus 
lèirsinn luachmhor oir bidh leasanan ann bho chom-pàirteachasan eileanach tro obair 
leantainneach anns na h-Eileanan Siar, san Eilean Sgitheanach (mar phàirt de dh’obair 

https://www.gov.scot/groups/national-child-sexual-abuse-and-exploitation-strategic-group/#:~:text=The%20National%20Child%20Sexual%20Abuse,inform%2C%20prioritise%20and%20agree%20actions.
https://www.gov.scot/groups/national-child-sexual-abuse-and-exploitation-strategic-group/#:~:text=The%20National%20Child%20Sexual%20Abuse,inform%2C%20prioritise%20and%20agree%20actions.

Buidheann Cheangailte na Gàidhealtachd), agus Arainn (mar phàirt de dh’obair 
Buidheann Cheangailte Siorrachd Àir). 

A bharrachd air seo, thathar a’ cumail taic ri seachd com-pàirteachasan eile tro 
Mhaoin Leasachaidh nam Bairns’ Hoose, a’ gabhail a-steach com-pàirteachas Earra-
Ghàidheal is Bhòid, gus cuideachadh leis an adhartas tràth a dh’ionnsaigh leasachadh 
nam Bairns’ Hoose agus gus spionnadh a thogail anns na raointean sin gus an t-slighe 
ullachadh airson sgaoileadh nam Bairns’ Hoose mean air mhean. 

Tha Riaghaltas na h-Alba air £7.2m a ghealltainn ann am maoineachadh airson 2024-
25, a’ gabhail a-steach faisg air £500,000 air a riarachadh do chom-pàirteachas 
Treòrachaidh nan Eilean Siar agus £160,000 do chom-pàirteachas Leasachaidh Earra-
Ghàidheal is Bhòid. 

Chaidh an obair leantainneach gus Bairns’ Hooses a stèidheachadh ann an 
suidheachaidhean eileanach a mholadh le Bragi Guðbrandsson, a stèidhich modail 
nam Barnahus agus iar-chathraiche Comataidh nan Dùthchannan Aonaichte air 
Còraichean Chloinne. Mhol e an obair aig com-pàirteachas Treòrachaidh nan Eilean 
Siar fhad ’s a bha e air turas do na h-Eileanan Siar, agus mar a bhios iad a’ toirt 
seachad fhuasglaidhean ùr-ghnàthach a tha freagarrach airson feumalachdan 
sònraichte muinntir an àite. Thuirt e cuideachd gu bheil Alba air thoiseach air 
mòran dhùthchannan eile a thaobh nan oidhirpean gus dèanamh cinnteach gum bi 
cothrom air feadh na dùthcha air seirbheisean Bairns’ Hoose, a’ toirt cunntas air com-
pàirteachas nan Eilean Siar mar eisimpleir chan ann a-mhàin do dh’Alba ach dhan 
Roinn Eòrpa air fad.

Modail Agallamh Chloinne na h-Alba 
Tha Riaghaltas na h-Alba a’ leantainn air adhart a’ toirt taic do bhuileachadh Modail 
Agallamh Chloinne na h-Alba (Scottish Child Interview Model - SCIM) air feadh na 
dùthcha. Thòisich am modail cleachdaidh ùr seo airson co-agallamhan rannsachail (JII) 
a bhith air a dhearbhadh ann an cleachdadh ann an 2020, agus thòisich ro-innleachd 
gus seo a thoirt a-steach do gach ceàrnaidh de dh’Alba ann an 2021, le tuigse gun 
toireadh làn bhuileachadh den mhodh ùr seo grunn bhliadhnaichean.  

A-nis mar chlach-oisinn de dh’Ìre Treòrachaidh nam Bairns’ Hoose, tha buileachadh 
leantainneach SCIM a’ faighinn taic bho Riaghaltas na h-Alba le maoineachadh airson 
Sgioba Nàiseanta JII air a dhearbhadh gus am Màrt 2025. 

Tha Modail Agallamh Chloinne na h-Alba na mhodail cleachdaidh air fiosrachadh 
le tràma a tha ag amas air an cunnart gun tèid barrachd trama adhbharachadh a 
lùghdachadh, agus tha e cuideachd a’ feuchainn ris an fhianais as fheàrr fhaighinn tro 
dhòighean planaidh is dòighean agallaimh nas fheàrr.

Tha sgioba Nàiseanta nan Co-agallamhan Rannsachaidh a’ cumail orra a’ conaltradh 
le sgìrean eileanach, a’ toirt taic dhaibh gus ro-innleachdan a chruthachadh agus a 
chur an gnìomh gus dèanamh cinnteach gum faigh clann a tha a’ fuireach ann an 
coimhearsnachdan iomallach agus eileanach cothrom air Modail Agallamh Chloinne na 
h-Alba.  

Rinneadh com-pàirteachadh an dà chuid còmhla – a’ toirt còmhla ùghdarrasan 
ionadail agus roinnean poileis a tha a’ frithealadh choimhearsnachdan iomallach, 
dùthchail agus eileanach gus beachdachadh air dùbhlain ri chèile agus air 

fuasglaidhean a dh’fhaodadh a bhith ann – agus leis na buidhnean leotha fhèin, ag 
aithneachadh na h-iomadachd a tha bunaiteach ann an coimhearsnachdan mar sin.  

Tha Modail Agallamh Chloinne na h-Alba a-nis an gnìomh anns a h-uile roinn poileis 
agus ann an 31 ùghdarrasan ionadail, a’ gabhail a-steach nan Eileanan an Iar, Earra-
Ghàidheal is Bòd, Roinn na Gàidhealtachd is Arcaibh, leis a’ mhòr-chuid de chloinn 
a-nis comasach air cothrom fhaighinn air an dòigh-obrach seo, a tha fiosraichte le 
tràma, airson co-agallamhan rannsachadh.

Às dèidh èisteachd ri cleachdaichean agus manaidsearan ann an coimhearsnachdan 
eileanach, tha an Sgioba JII Nàiseanta, air freagairt air iarrtas le bhith a’ toirt a-steach 
fòram deasbaid cunbhalach air-loidhne bhon Fhaoilleach 2025 airson a h-uile neach-
obrach iomchaidh anns na raointean sin airson taic cho-leithid agus ionnsachadh co-
roinnte.

Tha seo a bharrachd air an raon fharsaing de thaic a th’ ann mar-thà bhon Sgioba 
Nàiseanta nan Co-agallamhan Rannsachaidh, a tha a’ gabhail a-steach fòram deasbaid 
nàiseanta airson luchd-agallaimh agus manaidsearan air feadh na dùthcha gu lèir. 

Tha sgioba Nàiseanta nan Co-agallamhan Rannsachaidh a’ cumail orra a’ co-
obrachadh le Sealtainn agus iad ag ullachadh gus am modail a thoirt a-steach agus 
tha iad an dùil gun tèid seo a chleachdadh ann an Sealtainn nas fhaide air adhart ann 
an 2025, le bhith a’ toirt taic dhaibh le bhith a’ cruthachadh nan suidheachaidhean as 
fheàrr san sgìre a bheir dhaibh cothrom an dòigh-obrach as fheàrr a bhith aca a tha a’ 
gabhail ris na feumalachdan aca mar ùghdarras eileanach.

Mar thoradh air dùbhlain mhaireannach an luchd-obrach obair shòisealta ionadail ann 
an Sealtainn, tha an ro-innleachd buileachaidh aca fhathast ri daingneachadh. Tha 
com-pàirtichean a’ phròiseict JII Nàiseanta air turas gu Sealtainn a thabhann mas e is 
gum biodh seo feumail gus cuisean a thoirt air adhart.

Tha Riaghaltas na h-Alba air maoineachadh tabhartais a thoirt dhan Ionad Ceartais 
Chloinne is Dhaoine Òga gus measadh a dhèanamh air a’ bhuaidh a tha aig Modail 
Agallamh Chloinne na h-Alba air eòlasan agus builean chloinne is dhaoine òga a 
bharrachd air cleachdadh nan agallamhan ann am pròiseasan cùirte. Thathar an dùil 
gun tig am measadh gu crìch san Ògmhios, 2025. 

Tha obair a’ dol air adhart gus ath-sgrùdadh a dhèanamh air an Stiùireadh nàiseanta 
air Co-agallamhan Rannsachaidh le Fianaisean Cloinne ann an Alba, 2011 gus an 
cleachdadh as fheàrr a th’ ann san latha an-diugh a chur ris. Daingnichidh an stiùireadh 
reachdail seo gur e Modail Agallamh Chloinne na h-Alba am modail a bu chòir a 
chleachdadh. 

Tha cothroman cunbhalach aig a h-uile com-pàirteachas ionadail, a’ gabhail a-steach 
an fheadhainn a tha a’ frithealadh choimhearsnachdan iomallach, dùthchail agus 
eileanach, a bhith a’ cur ri susbaint an stiùiridh ath-sgrùdaichte a tha ga chur ri chèile.

Ceartas Coimhearsnachd   
Is e prògram atharrachadh giùlain a th’ anns an t-Siostam Chailleanach a tha aithnichte 
gu h-eadar-nàiseanta airson atharrachadh giùlain airson daoine a nì droch dhìol 
san dachaigh a tha a’ gabhail a-steach a bhith ag obair leis an teaghlach gu lèir gus 
cunnart croin a lùghdachadh do bhoireannaich is do chloinn. 

Bidh sinn fhathast a’ tasgadh ann an eadar-theachdan a bheir seachad fianais gun 
urrainn dhuinn beachdan eucoirich atharrachadh. Tha sinn a’ cumail oirnn a’ dèanamh 
rannsachadh le Ceartas Coimhearsnachd na h-Alba air an dòigh as sàbhailte agus as 
èifeachdaiche san urrainn dhuinn gus cur ri ruigsinneachd an t-Siostaim Chailleanaich 
air feadh na h-Alba. 

Tha trì àiteachan lìbhrigidh ùra air gabhail ris an t-Siostam Cailleannach thairis air a’ 
bhliadhna mu dheireadh, agus tha Sealtainn am measg nan sgìrean a tha ag ullachadh 
gus an siostam a lìbhrigeadh ro dheireadh 2025.

Gealltanas 7.10 Cuirear aghaidh air beàrn dàta sam bith co-cheangailte ri co-
ionannachd, slàinte is sunnd a thaobh, mar eisimpleir, boireannaich is nigheanan, 
torrachas agus màthaireachd, ath-shònrachadh gnè agus taobhadh feise. 

Mapa Slighe Buileachaidh 2024
•	 Tha Ro-innleachd Sàbhailte gu Co-ionann na h-Alba a chaidh fhoillseachadh san 

Dùbhlachd 2023 ag aithneachadh gum faodadh dùbhlain shònraichte a bhith aig 
boireannaich a tha a’ fuireach ann an coimhearsnachdan eileanach, leithid dìth 
àiteachan far am faigh iad fasgadh no cuideachadh nuair a tha iad ann an cunnart.

•	 Tha a’ mhaoin Lìbhrigeadh Sàbhailte gu Co-ionann a’ toirt taic do bhuidhnean 
san treas roinn agus buidhnean poblach gus cur ri amasan, prìomhachasan agus 
builean na ro-innleachd Sàbhailte gu Co-ionann Tha i a’ maoineachadh raon de 
bhuidhnean a tha ag obair ann an coimhearsnachdan eileanach a’ gabhail a-steach 
Cobhair nam Ban Arcaibh, Rape Crisis Centre nan Eilean Siar.

•	 Tha Riaghaltas na h-Alba air Bòrd Pròiseact Maoineachaidh Seasmhach a 
stèidheachadh gus ar gealltanas a thoirt air adhart gus modail maoineachaidh 
seasmhach is sùbailte a chruthachadh airson seirbheisean Fòirneart an Aghaidh 
Bhoireannaich is Nigheanan. Tha an Riaghaltas agus COSLA nan co-chathraichean 
air a’ Bhòrd Pròiseict agus tha e a’ toirt còmhla farsaingeachd de bhuidhnean 
san roinn phoblaich agus de bhuidhnean speisealach san treas roinn, a’ gabhail 
a-steach riochdachadh eileanach.

Tro Plana Slàinte nam Ban 2021- 2024, tha obair air a bhith a’ dol air adhart gus an 
dàta air slàinte boireannaich ann an Alba a mhapadh. Tha sinn air ‘Lèirmheas air 
Cruth-tìre an Dàta’ fhoillseachadh a tha a’ mìneachadh cuid den dàta a thathar a’ 
foillseachadh gu cunbhalach air slàinte boireannaich a tha ri fhaighinn an-dràsta 
ann an Alba agus a’ comharrachadh prìomh bheàrnan. Bidh an Deas-bhòrd Cùram 
is Sunnd, a bheir cothrom air an dàta as ùire mu bhuilean slàinte sluaigh agus na 
factairean as fharsainge a tha a’ toirt buaidh air slàinte san fharsaingeachd ann an 
Alba, cuideachd a’ gabhail a-steach briseadh sìos a rèir gnè far a bheil an dàta seo ri 
fhaighinn. 

https://www.gov.scot/binaries/content/documents/govscot/publications/strategy-plan/2021/08/womens-health-plan/documents/womens-health-plan-plan-2021-2024/womens-health-plan-plan-2021-2024/govscot%3Adocument/womens-health-plan-plan-2021-2024.pdf
https://www.gov.scot/publications/womens-health-plan-review-data-landscape/pages/1/
https://www.gov.scot/publications/womens-health-plan-review-data-landscape/pages/1/
https://scotland.shinyapps.io/ScotPHO_profiles_tool/
https://scotland.shinyapps.io/ScotPHO_profiles_tool/

Tha Plana Slàinte nam Ban 2021 - 2024: Aithisg Dheireannach a’ mìneachadh an 
adhartais a chaidh a dhèanamh anns a’ chiad trì bliadhna de Phlana Slàinte nam Ban.

Plana Lìbhrigidh Ro-innleachd Sàbhailte gu Co-ionann
Chaidh plana lìbhrigeadh Sàbhailte gu Co-ionann fhoillseachadh san Lùnastal 2024 
agus tha prìomh thoraidhean lìbhrigidh agus gnìomhan ann a leigeas leinn casg a chur 
air, agus cuir às do, dh’fhòirneart an aghaidh bhoireannaich is nigheanan agus air na 
beachdan agus na siostaman bunaiteach a chumas e a’ dol.

Tha am plana lìbhrigidh seo fo sgèith ro-innleachd ath-nuadhaichte Sàbhailte gu Co-
ionnan agus a’ mìneachadh nan gnìomhan susbainteach a nì sinn gus ar n-àrd-amasan 
a thoirt gu buil. Tha e a’ cur an cèill gu bheil Riaghaltas na h-Alba, COSLA agus a h-uile 
com-pàirtiche an dùil cumail orra a’ stiùireadh adhartas le bhith a’ gabhail ceumannan 
leotha fhèin agus còmhla ann an dòigh a tha dha-rìribh tar-ghearrach agus in-
ghabhalach.

Gealltanas 7.11 Beachdaichear air a’ cho-chomhairle againn air cùram taobh 
a-muigh na sgoile tro bheil sinn air beachdan a chruinneachadh bho phàrantan 
mu na dùbhlain a tha ann le bhith a’ faighinn cothrom air cùram-chloinne agus air 
raon de ghnìomhachdan airson clann aig aois sgoile ann an coimhearsnachdan 
eileanach. Bidh freagairtean dhan cho-chomhairle againn, cho math ri conaltradh 
leantainneach, a’ fiosrachadh obair leasachaidh air frèam ro-innleachdail san àm ri 
teachd a thèid fhoillseachadh ro dheireadh na teirm pàrlamaidich seo. 

Mapa Slighe Buileachaidh 2024
•	 Tha Frèam Lìbhrigeadh Cùram-chloinne aig Aois Sgoile a chaidh fhoillseachadh 

anns an Dàmhair 2023, a’ mìneachadh ar gealltanais gus fuasglaidhean cùram-
chloinne a chruthachadh agus gus deuchainn a dhèanamh orra, a tha a’ cumail taic 
ri seasmhachd seirbheisean cùram-chloinne ann an coimhearsnachdan dùthchail 
agus eileanach. 

•	 Tha sinn air Coimhearsnachd a Ghabh Ris a’ Phrògram gu Tràth a stèidheachadh 
ann an Sealtainn far am bi sinn ag obair leis an ùghdarras ionadail agus com-
pàirtichean gus tuigse fhaighinn air na tha a dhìth gus taic a thoirt do shiostaman 
cùram-chloinne a tha iomchaidh gu h-ionadail, taobh a-staigh choimhearsnachdan 
eileanach.

Clann aig Aois na Sgoile 
Tha fios againn gu bheil tràth-ionnsachadh agus cùram-chloinne de chàileachd àrd, a 
tha ruigsinneach air aig prìs reusanta deatamach ann an coimhearsnachdan eileanach 
gus taic a thoirt do bhuilean chloinne agus gus leigeil le pàrantan no luchd-cùraim 
trèanadh, obair no ionnsachadh a dhèanamh. 

Tha Riaghaltas na h-Alba a’ toirt taic do phròiseactan gus solar cùram-chloinne a 
leasachadh ann an coimhearsnachdan eileanach tro ar n-obair le Coimhearsnachdan 
“Early Adopter” (EACan), a’ gabhail a-steach coimhearsnachdan ann an Sealtainn. Tha 
sinn a’ cumail oirnn a’ tasgadh ann an EACan a tha ag obair gus cothrom air cùram-
chloinne air prìs reusanta a leudachadh do theaghlaichean le teachd-a-steach ìosal aig 
a bheil clann bho na tràth-bhliadhnaichean gu deireadh bliadhnaichean na bun-sgoile. 

https://www.gov.scot/publications/womens-health-plan-2021-2024-final-report
https://www.gov.scot/publications/equally-safe-delivery-plan/pages/3/

Is e prìomh fhòcas na dòigh-obrach seo atharrachadh a dhearbhadh gu h-ionadail 
agus beachdachadh air mar a chuireas sinn an t-ionnsachadh seo an gnìomh gu 
nàiseanta.  

Chaidh ceithir Coimhearsnachdan Early Adopters a stèidheachadh san Dàmhair 2022 
ann an sgìrean ionadail taobh a-staigh Siorrachd Chlach Mhanainn, Dùn Dè, Glaschu 
agus Inbhir Chluaidh, gus cothrom air cùram-chloinne aois sgoile a leudachadh a bhios 
a rèir feumalachdan theaghlaichean aig a bheil prìomhachas. Anns an Dàmhair 2024, 
dh’fhoillsich sinn dà mheasadh tràth air na EACan, Measadh Pròiseas agus Measadh 
Comas Luachaidh, a tha a’ gabhail a-steach toraidhean mu bhuileachadh tràth agus 
molaidhean airson measaidhean air na pròiseactan sin san àm ri teachd. Bhon uair 
sin tha na EACan air a dhol gu coimhearsnachdan ùra ann am Fìobha agus Sealtainn, 
agus tha an sgòp aca air fàs cuideachd gus clann nas òige a thoirt a-steach. Chaidh 
maoineachadh leantainneach aontachadh airson 2024-25 agus 2025-26. 

Tha ar tasgadh ann am pròiseactan EAC a’ toirt cothrom dhuinn obrachadh le 
ùghdarrasan ionadail agus coimhearsnachdan gus tuigse fhaighinn air na tha a dhìth 
gus siostaman cùram-chloinne ionadail a lìbhrigeadh a bheir taic do theaghlaichean 
le clann bho na tràth-bliadhnaichean gu deireadh na bun-sgoile, agus air an diofar a 
nì seo ann a bhith a’ cur crìoch air bochdainn chloinne. Bidh na h-EACan nam prìomh 
tùsan fianais, dàta agus lèirsinn co-cheangailte ris an dòigh-obrach agus na builean 
co-cheangailte ri siostaman cùram-chloinne a tha stèidhichte air àite agus a tha 
stèidhichte air daoine.

Coimhearsnachd Early Adopters - Sealtainn 
Tha an obair coimhearsnachd “early adopter” ann an Sealtainn gar cuideachadh 
gus ionnsachadh agus gus tuigse fhaighinn air na tha a dhìth gus cùram-chloinne 
a lìbhrigeadh a tha a rèir feumalachdan an fheadhainn a tha a’ fuireach ann 
an coimhearsnachdan eileanach gu sònraichte. Às dèidh ùine de chonaltradh 
coimhearsnachd agus obair sgòpaidh, ghluais a’ Choimhearsnachd Early Adopter 
gu ìre lìbhrigidh ann an 2024. Tha pròiseact Shealtainn a’ dèanamh deuchainn air 
solar ùr airson clubaichean bracaist agus clubaichean às dèidh sgoile, a’ coimhead 
air roghainnean airson leudachadh air cothrom air cùram-chloinne maoinichte do 
theaghlaichean le clann nas òige, agus a’ beachdachadh air na modailean luchd-
obrach as fheàrr airson seirbheisean cùram-chloinne – a’ gabhail a-steach luchd-
cùraim chloinne – a bheir taic do sholar seasmhach ann an coimhearsnachdan 
eileanach.   

Gealltanas 7.12 Nithear cinnteach gu bheil seirbheisean slàinte, cùram-
sòisealta agus sunnd rim faighinn tro mheadhan na Gàidhlig gus taic a thoirt do 
choimhearsnachdan Gàidhlig eileanach. 

Mapa Slighe Buileachaidh 2024
•	 Tha an dà chuid NHS na Gàidhealtachd agus NHS nan Eilean Siar air Planaichean 

Gàidhlig ath-sgrùdaichte fhoillseachadh airson 2023-28. 

•	 Tha Bòrd na Gàidhlig air rannsachadh a choimiseanadh a thaobh Gàidhlig agus 
sunnd. Thèid a lìbhrigeadh nas fhaide air adhart ann an 2024.

https://www.gov.scot/publications/early-adopter-communities-process-evaluation/
https://www.gov.scot/publications/early-adopter-communities-evaluability-assessment/
https://www.gov.scot/publications/early-adopter-communities-evaluability-assessment/

Rinn a’ Bhuidheann-obrach Gheàrr-bheatha air Cothroman Eaconamach is Sòisealta 
don Ghàidhlig grunn mholaidhean co-cheangailte ri slàinte agus cùram-sòisealta 
ann an coimhearsnachdan Gàidhlig. Anns an fhreagairt aige dhan bhuidhinn, tha 
Riaghaltas na h-Alba air gealltainn cothroman a chruthachadh airson trèanadh tro 
mheadhan na Gàidhlig agus lìbhrigeadh sheirbheisean ann an roinn na slàinte agus 
cùram sòisealta. 

Togaidh seo air na h-oidhirpean a tha a’ dol air adhart mar-thà ann am Planaichean 
Gàidhlig NHS nan Eilean Siar agus NHS na Gàidhealtachd gus buannachdan na 
Gàidhlig a chleachdadh air feadh an luchd-obrach agus an chuid sheirbheisean. Bidh 
e cuideachd a’ tarraing air na h-oidhirpean aig buidhnean eile, mar eisimpleir, meur na 
Gàidhealtachd an Iar aig Alzheimer Alba, gus Gàidhlig a chleachdadh nan cuid obrach. 

Gealltanas 7.13 Co-thaobhaichear ar n-amas cur às do bhochdainn cloinne leis a’ 
Phlana le bhith a’ leantainn air adhart ag obair le ùghdarrasan ionadail eileanach agus 
bùird slàinte gus togail air an tuigse a bh’ aca air bochdainn cloinne nan sgìrean - a’ 
cuideachadh le bhith a’ cuimseachadh oidhirpean air teaghlaichean a thogail a-mach 
à bochdainn agus cur an aghaidh na buaidh milltich a th’ aig a’ bhochdainn orra. 

Mapa Slighe Buileachaidh 2024
•	 Tha an dàrna Plana Lìbhrigidh gus Dèiligeadh ri Bochdainn Chloinne, a chaidh 

fhoillseachadh sa Mhàrt 2022, a’ mìneachadh nan ceuman cruth-atharrachail 
a ghabhas sinn còmhla ri ar com-pàirtichean lìbhrigidh – a’ gabhail a-steach 
ùghdarrasan ionadail eileanach agus bùird slàinte – gus ar rùn nàiseanta a 
lìbhrigeadh gus dèiligeadh ri bochdainn chloinne.

•	 Bidh aig ùghdarrasan ionadail agus bùird slàinte eileanach fhathast ri Aithisgean 
Gnìomha air Bochdainn Chloinne Ionadail ullachadh fo chumhachan Achd 
Bochdainn na Cloinne (Alba) 2017.

•	 Chuir sinn an dàrna cuairt den Mhaoin Luathachaidh Cleachdadh Bochdainn 
Cloinne (CPAF) air bhog sa Chèitean 2024. Tha e fosgailte do dh’ùghdarrasan 
ionadail agus bùird slàinte mar phrìomh thagraichean. Bidh a’ mhaoin seo a’ toirt 
taic do phròiseactan beaga gus fianais a chruthachadh air duilgheadas aithnichte, 
gus gabhail ri dòigh-obrach ghealltanach bho àiteachan eile, no gus seirbheis no 
seirbheisean ath-dhealbhadh gus barrachd buaidh a thoirt air bochdainn chloinne.

•	 Bidh fòcas nas treasa aig cuairt 2024-25 de Mhaoin Èiginn Cosgaisean nan Eilean, 
luach £1m, air a bhith a’ dèiligeadh ri bochdainn chloinne anns na h-eileanan.

A’ Cur an Aghaidh Bochdainn Cloinne – Gnìomhan Dùthchail is Eileanach
Ann an 2024, lean Riaghaltas na h-Alba air adhart ag obair leis an t-Seirbheis 
Leasachaidh agus Com-pàirtichean Nàiseanta eile gus taic a thoirt do dh’ùghdarrasan 
ionadail eileanach agus bùird slàinte le bhith a’ cruthachadh agus a’ cur an gnìomh nan 
Aithisgean Gnìomha air Bochdainn Chloinne Ionadail aca. 

Chùm Lìonra Bochdainn Cloinne Dùthchail is Eileanach air a’ coinneachadh ann an 
2024 gus bruidhinn air cuspairean anns a bheil ùidh aca sa chumantas agus gus 
cleachdadh agus ionnsachadh a cho-roinn. Tha àireamh bheag de dh’ùghdarrasan 
ionadail cuideachd air leantainn orra ag obair leis an iomairt Scalable Approach 
to Vulnerability through Interoperability gus coimhead air mar as urrainn do 

https://www.gov.scot/publications/short-life-working-group-economic-social-opportunities-gaelic-report-cabinet-secretary-finance-economy/
https://www.gov.scot/publications/short-life-working-group-economic-social-opportunities-gaelic-report-cabinet-secretary-finance-economy/
https://www.gov.scot/publications/scottish-governments-response-report-short-life-working-group-economic-social-opportunities-gaelic/pages/8/
https://publichealthscotland.scot/population-health/social-and-economic-impacts-on-health/economy-and-poverty/child-poverty/local-actions-to-reduce-child-poverty/local-child-poverty-action-reports/

dh’ùghdarrasan dùthchail agus eileanach dèiligeadh ri co-roinn dàta gus teaghlaichean 
ann an cunnart bho bhochdainn chloinne aithneachadh agus gus taic nas fheàrr a 
thoirt dhaibh. 

Tro Mhaoin Luathachaidh Cleachdadh Bochdainn Cloinne (Child Poverty Practice 
Accelerator Fund - CPAF), tha Riaghaltas na h-Alba a’ toirt taic do raointean gus 
deuchainn a dhèanamh air cuid de na fuasglaidhean ùr-ghnàthach airson a bhith a’ 
cur an aghaidh bochdainn chloinne. Tha seo a’ gabhail a-steach taic do Chomhairle 
Siorrachd Àir a Tuath a bhith a’ leasachadh a modh measaidh singilte co-roinnte gus 
tuigse agus cleachdadh an dàta a th’ ann mar-thà a leasachadh gus taic ionadail a 
chuimseachadh nas fheàrr do theaghlaichean ann an cunnart bho bochdainn. 

Maoin Èiginn Cosgaisean nan Eilean (The Islands Cost Crisis Emergency 
Fund - ICCEF)
Tha eaconamaidh le cosgaisean àrda aig eileanan na h-Alba. Tha cosgaisean connaidh 
àrd, gnàth-shìde nas fhuaire agus dìth roghainn aig coinsiumairean a’ dèanamh 
buaidh èiginn nan cosgaisean nas miosa sna coimhearsnachdan eileanach againn. 
Tha cothrom air biadh ùr uaireannan dùbhlanach ann an cuid de sgìrean eileanach, 
le draghan a tha a’ sìor fhàs mu mhì-thèarainteachd bìdh agus ath-leumachd bìdh 
air an toirt fa-near le Coimisean Còraichean Daonna na h-Alba nan aithisg a chaidh 
fhoillseachadh san t-Samhain 2024. 

Chaidh an ICCEF a stèidheachadh san Dùbhlachd 2022 gus na sia ùghdarrasan 
ionadail eileanach a chuideachadh gus taic a thoirt do na teaghlaichean air a bheil 
a’ bhuaidh as miosa bho chosgaisean bith-beò. Tha e a’ gabhail a-steach a bhith 
a’ sgaoileadh airgead do gach fhear de na h-ùghdarrasan eileanach a’ cleachdadh 
Foirmle Àireamh-sluaigh 100% a tha a-nis stèidhichte air dàta ùr bho Chunntas-sluaigh 
2022 a tha a-nis ri fhaighinn.

Bha luach £1.4 millean aig an ICCEF ann an 2022-23, agus £1 millean eile ann an 2023-
24. Ann an 2024-25, chaidh maoineachadh àrdachadh gu £5 millean, le £1 millean air 
a riarachadh gus lìbhrigeadh a’ mhaoin ‘thùsail’ a chumail suas. Chaidh an £4 millean 
a bharrachd a thoirt seachad an àite ath-sgrùdadh air Cuibhreann Feumalachdan 
Sònraichte nan Eilean (SINA), ann an com-pàirteachas le COSLA.

Gealltanas 7.14 Obraichear còmhla ri com-pàirtichean nàiseanta, a’ leantainn air 
adhart a’ co-roinn deagh chleachdadh a chaidh a chomharrachadh air feadh Alba 
a dh’fhaodadh buntainn ri bochdainn cloinne ann an coimhearsnachdan nan eilean 
againn.  

Mapa Slighe Buileachaidh 2024
•	 Cumaidh sinn oirnn ag obair le com-pàirtichean nàiseanta gus dèanamh cinnteach 

gu bheil eòlas agus deagh chleachdadh air a cho-roinn agus gus taic a thoirt do, 
agus piseach a thoirt air, freagairtean ionadail gus dèiligeadh ri bochdainn cloinne, 
a’ gabhail a-steach sna coimhearsnachdan eileanach againn.

Tha sinn air leantainn oirnn ag obair le Com-pàirtichean Nàiseanta gus taic a chumail 
ri sgìrean ionadail gus eòlas agus deagh chleachdadh a cho-roinn, a’ gabhail a-steach 
tro Lìonra Taic Co-leithid na Bochdainn Cloinne, a tha a’ gabhail a-steach prìomh 
oifigearan bho ùghdarrasan ionadail agus bùird slàinte air feadh nan eilean. 

https://www.scottishhumanrights.com/media/2884/main-report_economic-social-and-cultural-rights-in-the-highlands-and-islands.pdf

Tha an Lìonra na chothrom gus fiosrachadh a cho-roinn agus gus dòighean ionadail 
a chomharrachadh airson cur às do bhochdainn chloinne. Tha deagh chleachdadh 
bho sgìrean ionadail agus bhon Mhaoin Luathachaidh Cleachdadh Bochdainn Cloinne  
cuideachd ga cho-roinn tron Iùil airson Dèiligeadh ri Bochdainn Ionadail, a tha a’ toirt 
cunntas air raon farsaing de dh’obair an-aghaidh bochdainn a thathar a’ dèanamh air 
feadh na h-Alba, a’ gabhail a-steach ann an coimhearsnachdan eileanach. 

Gealltanas 7.15 Obraichear le eileanaich gus cur, far an urrainn dhuinn, ri bhith 
a’ cruthachadh nàisean nas cothromaiche, nas fhallaine agus nas toilichte airson 
na h-Alba air fad le bhith a’ toirt taic do dh’obair na buidhne de Riaghaltasan 
Eaconamaidh Sunnd (Wellbeing Economy Governments - WEGo).  

Mapa Slighe Buileachaidh 2024
•	 Cumaidh sinn oirnn ag ionnsachadh bho agus a’ co-obrachadh le dùthchannan 

agus buidhnean eile tro WEGo, agus nas fharsainge, gus gluasad gu eaconamaidh 
chothromach, uaine, a tha na h-eaconamaidh sunnd a tha a’ cur daoine air 
thoiseach, a tha a’ fàs agus tha a’ frithealadh nan ginealaichean làithreach agus ri 
teachd. Tha sin a’ ciallachadh a bhith a’ toirt cumhachd do ar coimhearsnachdan 
eileanach gus barrachd com-pàirt a ghabhail san eaconamaidh, a’ dèiligeadh ri 
neo-ionannachdan, agus ag amas air dèanamh cinnteach gun urrainn dhaibh na 
cothroman a ghlacadh bhon eadar-ghluasad chothromach gu cothromachadh-
carboin gus barrachd beartas agus barrachd sunnd a lìbhrigeadh.

’S e amas Riaghaltas na h-Alba daoine anns gach ceàrnaidh de dh’Alba a 
chuideachadh gus beatha nas toilichte agus nas fhallaine a bhith aca le inbhean 
bith-beò nas àirde, gus gnìomhachasan a chuideachadh gus prothaid àrdachadh, 
agus eaconamaidh Albannach nas seasmhaiche a thogail a bhrosnaicheas sunnd 
a h-uile duine. Tha na ceithir prìomhachasan a chuir am Prìomh Mhinistear an cèill 
uile stèidhichte air eaconamaidh chothromach, uaine a tha a’ fàs agus is ann dìreach 
le bhith a’ toirt air adhart nan ceithir prìomhachasan eadar-cheangailte a nì sinn 
cinnteach gu bheil sinn a’ toirt deagh bhuaidh air beatha dhaoine air feadh na h-Alba.

Tha an gluasad san fhad-ùine gu eaconamaidh le cothromachadh-carboin, a tha na 
eaconamaidh sunnd, a’ feumachdainn atharrachadh air feadh an t-siostaim, com-
pàirteachas thar-roinneil, conaltradh le coimhearsnachdan, agus air com-pàirt a’ 
chomainn-shòisealta gu lèir. Tha Inneal na h-Eaconamaidh Sunnd na ghoireas a tha ri 
fhaighinn do sgìrean air feadh na h-Alba, a’ gabhail a-steach eileanan, gus taic a thoirt 
do dhòigh-obrach stèidhichte air àite a thaobh leasachadh eaconamach, stèidhichte 
air suidheachaidhean ionadail agus air a leasachadh tro phròiseas com-pàirteachail.

Ann an 2024, tha sinn air a bhith ag obair còmhla ris a’ Bhuidhinn Cùmhnant Ùr do 
Ghnothachas gus cunntas a thoirt air an Eaconamaidh Sunnd a tha ag amas air luchd-
èisteachd gnìomhachais. A’ togail air obair Coimisean Adhbhar Gnothachais, tha an 
tuairisgeul a’ mìneachadh eisimpleirean practaigeach de na gnìomhan as urrainn 
iomairtean prìobhaideach a ghabhail gus cur ris, mar a bhios iomchaidh a thaobh 
am meud, an àite, an roinn agus am modail gnìomhachais. Tha e ag aithneachadh 
cho cudromach ’s a tha e a bhith ag adhartachadh leas luchd-obrach, solaraichean, 
coimhearsnachdan, comann-sòisealta agus na h-àrainneachd, a bharrachd air luchd-
ceannach agus luchd-tasgaidh.

https://www.gov.scot/publications/child-poverty-practice-accelerator-fund-form-and-guidance/
https://www.gov.scot/publications/wellbeing-economy-toolkit-supporting-place-based-economic-strategy-policy-development/pages/1/

Tha sinn cuideachd air fhiosrachadh le Buidhinn Comhairleachaidh nan Eòlaichean air 
an Eaconamaidh Sunnd againn agus tro bhith a’ dol an sàs le com-pàirtichean eadar-
nàiseanta leithid an OECD, Buidheann Slàinte na Cruinne, agus lìonra Riaghaltasan 
Eaconamaidh Sunnd (WEGo). Bidh ball-dhùthchannan WEGo a’ co-obrachadh agus 
ag ionnsachadh, a’ cleachdadh comhairle luchd-cleachdaidh agus eòlaichean gus ar 
tuigse a dhoimhneachadh air mar a chleachdas sinn frèaman sunnd agus fianais gus 
piseach a thoirt air dèanamh poileasaidh. Am measg cuspairean WEGo Policy Lab bho 
chionn ghoirid bha: eaconamaidh chearcallach, sunnd chloinne, malairt agus sunnd, 
agus eadar-ghluasadan cothromach. Gheibhear barrachd fiosrachaidh san Aithisg 
Com-pàirteachaidh Bhliadhnail.

Gealltanas 7.16 Obraichear le ar com-pàirtichean gus beachdachadh air raon 
de roghainnean airson dèanamh cinnteach gu bheil cùram slàinte-inntinn 
iomchaidh ri fhaighinn, agus aig an aon àm a’ toirt aire do cho sònraichte ’s a tha 
coimhearsnachdan nan eilean againn.  

Mapa Slighe Buileachaidh 2024
•	 Tha Plana Lìbhrigeadh Slàinte Inntinn is Sunnd 2023-2025 a’ gabhail a-steach 

gealltanas gus dèiligeadh ris na dùbhlain shònraichte a tha mu choinneamh 
dhaoine ann an coimhearsnachdan dùthchail agus eileanach. Obraichidh sinn le 
Fòram Nàiseanta na Slàinte Inntinn Dùthchail gus fianais a chruinneachadh agus 
a cho-roinn mu na cnapan-starra a tha mu choinneamh choimhearsnachdan 
dùthchail agus eileanach, le sùil ri bhith a’ cur barrachd ri an cuid ath-leumachd 
agus gus taic a chumail ri sunnd.

Sunnd agus Ro-chasg
Tha sinn mothachail gu bheil grunn dùbhlain ro choimhearsnachdan uaireannan 
a thaobh slàinte inntinn agus sunnd, mar thoradh air aonarachd sòisealta, bun-
structair agus còmhdhail. Tha Riaghaltas na h-Alba a’ cuideachadh dhaoine ann an 
coimhearsnachdan eileanach gus deagh shlàinte inntinn is sunnd a chumail suas agus 
a’ brosnachadh cheanglaichean taobh a-staigh choimhearsnachdan tro ar Fòram 
Slàinte Inntinn Dùthchail, Maoin Slàinte Inntinn Coimhearsnachdan do dh’inbhich, 
Taic Slàinte Inntinn Coimhearsnachd do Chloinn is Daoine Òga agus obair Bacaidh air 
daoine bho bhith a’ cur làimh air am beatha fhèin. 

Fòram Nàiseanta airson Slàinte Inntinn Dùthchail
Tha sinn air £50,000 de mhaoineachadh bliadhnail a thoirt dhan Fhòram Nàiseanta 
airson Slàinte Inntinn Dùthchail air a bheil Change Mental Health sa chathair. Bidh am 
Fòram a’ cur  fòcas air a bhith ag iomlaid eòlas, air gnàth-eòlas agus ionnsachadh 
mu shlàinte inntinn agus sunnd ann an sgìrean dùthchail iomallach, a’ toirt 
cothrom do chom-pàirtichean tuigse nas fheàrr fhaighinn air, agus taic a thoirt do, 
choimhearsnachdan. Bidh am Fòram a’ co-roinn bheachdan agus deagh chleachdadh 
gu fosgailte, a’ togail bunait fianais a bhios a’ fiosrachadh poileasaidh. 

Tha am Fòram air 10 Co-labhairtean air-loidhne a chur air dòigh agus a chumail thar na 
bliadhna a dh’fhalbh, anns an robh faisg air 300 buidheann thar na roinne poblaich, an 
treas roinn, coimhearsnachdan, an roinn phrìobhaidich agus an saoghal acadaimigeach 
an sàs. Tha am Fòram air beachdachadh air raon farsaing de chùisean a tha a’ toirt 

https://www.gov.scot/publications/wellbeing-economy-governments-annual-engagement-report/
https://www.gov.scot/publications/wellbeing-economy-governments-annual-engagement-report/
https://www.gov.scot/publications/mental-health-wellbeing-delivery-plan-2023-2025/

buaidh air coimhearsnachdan dùthchail, eileanach agus iomallach a’ gabhail a-steach 
taic ionmhais, buidhnean taic le fòcas dùthchail, ruigsinneachd air seirbheisean agus 
slàinte inntinn, a’ gabhail a-steach suicide, eadar-theachdan goirid airson mòr-dhragh 
agus iomallachd sòisealta agus aonaranachd. 

Tha sinn a’ toirt taic do chleachdadh ùr-ghnàthach tron Fhòram Nàiseanta Slàinte 
Inntinn Dùthchail, mar eisimpleir, am Pròiseact Com-pàirteachaidh Coimhearsnachd 
Dùthchail a tha a’ brosnachadh ath-shlànachadh slàinte inntinn do dhaoine a tha a’ 
fulang bho neo-ionannachd a bharrachd, a’ gabhail a-steach fògarraich agus luchd-
siridh comraich, luchd-cùraim òga agus a’ choimhearsnachd LGBTI+, tro chom-
pàirteachadh coimhearsnachd agus dòighean obrach taic ann an Dùn Phris is Gall-
Ghàidhealaibh, Siorrachd Pheairt, agus ann an Roinn na Gàidhealtachd. 

Maoin Coimhearsnachdan Slàinte Inntinn is Sunnd do dh’Inbheach
Bho 2021, tha sinn air £66 millean a thasgadh anns a’ Mhaoin Slàinte Inntinn is Sunnd 
Coimhearsnachd do dh’inbhich, le timcheall air 4,800 tabhartas air an toirt do 
phròiseactan ionadail air feadh na h-Alba thairis air trì bhliadhna gus cuideachadh le 
bhith a’ dèiligeadh ri buaidh iomallachas sòisealta, aonaranachd agus neo-ionannachd 
slàinte inntinn. air a dhèanamh nas miosa leis a’ ghalair lèir-sgaoilte agus an èiginn nan 
cosgaisean bith-beò. 

Tha fòcas làidir aig a’ Mhaoin air casg agus eadar-theachd thràth, a’ toirt prìomhachas 
do raon de bhuidhnean ‘ann an cunnart’ a’ gabhail a-steach na daoine sin a tha fo 
anacothrom a thaobh suidheachadh cruinn-eòlasach (gu sònraichte ann an eileanan 
agus sgìrean dùthchail). Tha fòcas aice air an fheadhainn a tha fo ana-cothrom sòisio-
eaconamach a tha air an dèanamh nas miosa le èiginn nan cosgaisean bith-beò. 

Tha a’ Mhaoin a’ cumail taic ri buidhnean aig ìre na coimhearsnachd gus ath-
leumachd a thogail, agus tha e ag amas air an fheum air eadar-theachdan 
clionaigeach a lùghdachadh le bhith a’ cumail taic ri iomairtean air an stiùireadh leis a’ 
choimhearsnachd agus tro sheirbheisean taic ionadail. 

Tha Aithisg Sgrùdaidh Bliadhna 3 a’ sealltainn gun robh daoine fo anacothrom ann 
an 234 pròiseact a thaobh suidheachadh cruinn-eòlasach mar am fòcas aca agus gun 
robh aonaranachd shòisealta agus iomallachd na chuspair cumanta, le 1,311 pròiseactan 
a’ cur fòcas air seo.

Chaidh còrr is £6.5 millean a riarachadh gus taic a thoirt do phròiseactan ann an 
raointean a tha còmhdaichte le Plana Nàiseanta nan Eilean, bho chaidh a’ Mhaoin a 
stèidheachadh ann an 2021. 

Chaidh còrr is 900 duais a thoirt do phròiseactan coimhearsnachd a tha a’ cumail 
taic ri daoine fo ana-cothrom mar thoradh air an suidheachadh cruinn-eòlasach (a’ 
gabhail a-steach ann an sgìrean eileanach). Mar eisimpleir, tha Pròiseact Assist, a tha 
stèidhichte ann am Beàrnaraigh anns na h-Eileanan an Iar ag amas air aonaranachd 
sòisealta a lùghdachadh.  

https://www.gov.scot/publications/communities-mental-health-wellbeing-fund-adults-year-3-monitoring-reporting-summary/

Taic Slàinte Inntinn coimhearsnachd do Chloinn is Òigridh
Thug Riaghaltas na h-Alba £15 millean a bharrachd do dh’ùghdarrasan ionadail ann 
an 2024-25 gus am b’ urrainn dhaibh cumail orra a’ lìbhrigeadh taic is seirbheisean 
slàinte inntinn is sunnd stèidhichte sa choimhearsnachd do chloinn, daoine òga agus 
an teaghlaichean. Tha na seirbheisean agus an taic sin ag amas air casg agus eadar-
theachd thràth agus iad a’ brosnachadh taic airson deagh shlàinte inntinn agus sunnd, 
agus a bhith a’ cur aghaidh air droch shlàinte inntinn.

A rèir ar frèam taice, bidh ùghdarrasan ionadail a’ co-dhùnadh dè na taicean agus 
na seirbheisean a bu chòir buileachadh a rèir feum a chaidh a chomharrachadh 
gu h-ionadail, a tha a’ ciallachadh gun urrainn do dh’ùghdarrasan eileanach am 
maoineachadh a chleachdadh gus taicean agus seirbheisean a chur an sàs a tha gu 
sònraichte freagarrach airson feumalachdan nan coimhearsnachdan eileanach. Tha am 
Frèam-obrach cuideachd a’ moladh gum beachdaich ùghdarrasan ionadail air cùisean 
leithid dùthchalachd nuair a thathar a’ co-dhùnadh air a’ chothromachadh eadar solar 
taic is seirbheisean aghaidh-ri-aghaidh agus didseatach.

A’ cur bacadh air daoine bho bhith a’ cur làmh air am beatha fhèin agus 
Eadar-theachdan Mòr-dhragh
San t-Samhain 2023, dh’fhoillsich Riaghaltas na h-Alba Ro-innleachd agus Plana 
Gnìomha airson Fèin-dochann ann an co-bhoinn ri COSLA. Tha an ro-innleachd 
mu bhith a’ dèanamh cinnteach gum faigh neach sam bith air a bheil fèin-chron a’ 
toirt buaidh taic thròcaireach, le fòcas air an ath-shlànachadh a dh’fheumas iad, gun 
cunnart gum bi stiogma no leth-bhreith ann. Thairis air an trì bliadhna a dh’fhalbh, 
tha Riaghaltas na h-Alba air £1.5 millean a thasgadh ann an cruthachadh seirbheisean 
taic fèin-chron a dh’aona-ghnothach tro Lìonra Fèin-chron na h-Alba, air a ruith 
le Penumbra. Tha an taic ann do dhuine sam bith nas sine na 12 ann an àite sam 
bith air feadh na h-Alba. Tha sinn air £1.5 millean a bharrachd a ghealltainn gus am 
plana gnìomh a lìbhrigeadh, a’ gabhail a-steach a bhith a’ cumail nan seirbheisean 
deatamach sin a’ dol airson 2024-2026.

Tron obair nas fharsainge againn air a bhith a’ cur bacadh air daoine bho làmh a chur 
air am beatha fhèin, tha sinn a’ toirt seachad maoineachadh de chòrr is £500,000 
do Samaritans Scotland airson seirbheis ùr a stèidheachadh air taobh an iar na 
Gàidhealtachd agus san Eilean Sgitheanach (sgìre aig a bheil ìre de dhaoine a bhith a’ 
cur làmh air am beatha fhèin an ìre mhath àrd). Tha fòcas sònraichte aig an t-seirbheis 
air a bhith a’ ruighinn agus a’ toirt taic do luchd-obrach a tha aonaranach agus 
iomallach, mòran dhiubh ann an àiteachas, agus fios againn gum faod cunnart sam 
bith ann gun cuir iad làmh air am beatha fhèin. A bharrachd air obair rannsachaidh gus 
dòighean ùra fheuchainn gus luchd-obrach obair aonair a ruighinn, tha an t-seirbheis 
cuideachd a’ tabhann prògram trèanaidh san àite-obrach agus sa choimhearsnachd.

Tha sinn air an Distress Brief Intervention (DBI) a thoirt a-steach, prògram taic neo-
chlionaigeach a tha a’ toirt taic thròcaireach do dhaoine aois 16 agus nas sine, a tha a’ 
fulang bho mhòr-dhragh faireachail nach eil feumach air eadar-theachd clionaigeach 
èiginneach. Tha am modail DBI a’ toirt cothrom do luchd-obrach loidhne-aghaidh 
ionadail aig a bheil trèanadh (leithid Poileas Alba, Seirbheis Ambaileans na h-Alba 
agus ann am Bun-chùram) a bhith a’ dèanamh cinnteach gu bheilear a’ toirt seachad 
taic tòiseachail taobh a-staigh 24 uairean a thìde. Tha seo air a leantainn le suas ri dà 
sheachdain de thaic san treas roinn a tha a’ ceangal dhaoine ri taic a chuidicheas iad 
thar ùine nas fhaide. 

https://www.gov.scot/publications/children-young-peoples-community-mental-health-wellbeing-supports-services-framework/
https://www.gov.scot/publications/scotlands-self-harm-strategy-action-plan-2023-27/pages/6/
https://www.gov.scot/publications/scotlands-self-harm-strategy-action-plan-2023-27/pages/6/
https://www.dbi.scot/

Aig deireadh 2024, chuir sinn crìoch air sgaoileadh DBI gu gach roinn Com-
pàirteachais Slàinte is Cùram-sòisealta ann an Alba, a’ gabhail a-steach sgìrean 
eileanach. A bharrachd air slighean ionadail, tha sinn air trì slighean nàiseanta a 
chruthachadh gu DBI tro NHS24 agus ionadan fòn air an ruith le Seirbheis Ambaileans 
na h-Alba agus Poileas Alba.  

Leas Àrainneachdail agus Bith-
thèarainteachd

Amas ro-innleachdail 8 - Gus piseach a thoirt air leas àrainneachdail agus gus 
dèiligeadh ri tèarainteachd àrainneachdail

Gealltanas 8.1 Dìonar bith-iomadachd nan eilean.

Mapa Slighe Buileachaidh 2024
•	 Tha Aithisg Plana Nàiseanta nan Eilean 2022 a’ toirt cunntas air sreath de 

phròiseactan a tha a’ cumail taic ris a’ ghealltanas seo aig an àm seo agus a 
chumas orra a’ toirt taic do bhith-iomadachd eileanach san àm ri teachd.

Sgeama Gnàth-shìde Àiteachais-àrainneachdail (AECS) 
Tha an Sgeama Gnàth-shìde Àiteachais-àrainneachdail (AECS) a’ brosnachadh 
cleachdaidhean stiùireadh fearainn a tha a’ dìon agus a’ neartachadh dualchas nàdair 
air leth na h-Alba, a’ cur ri càileachd uisge, a’ riaghladh cunnart bho thuiltean, a’ 
gleidheadh làraichean eachdraidheil agus a’ stiùireadh cheumannan freagarrachaidh 
a thaobh atharrachadh na gnàth-shìde. Ann an 2023/2024, chaidh £6.7 millean a 
riarachadh air feadh eileanan na h-Alba.

Prìomh Phròiseactan
Gnèithean air an Oir

Chrìochnaich am pròiseact Gnèithean air an Oir an dàrna bliadhna lìbhrigidh aca 
ann an 2024. Tha am pròiseact na chom-pàirteachas, air a stiùireadh le NàdarAlba 
a bhios ag obair còmhla ri seachd buidhnean glèidhteachais eile gus am bi 37 de na 
gnèithean cladaich is eileanach a tha ann an cunnart seasmhach san àm ri teachd. A 
bharrachd air a bhith a’ dèanamh gleidhteachas gu dìreach, tha am prògram ag obair 
le coimhearsnachdan ionadail gus cothroman a thoirt dhaibh a bhith an sàs ann a 
bhith a’ dìon na fiadh-bheatha sònraichte aca. 

Bidh Gnèithean air an Oir ag obair thairis air seachd raointean pròiseict gus naoi 
planaichean lìbhrigidh a lìbhrigeadh. Tha na gnèithean prìomhachais againn uile 
gu mòr an eisimeil àrainnean cladaich is eileanaich. Tha iad a’ gabhail a-steach: an 
steàrnan, an steàrnag chumanta, an steàrnan beag, ialtagan cumanta, agus ialtagan 
daubenton, an seillean-mòr buidhe, dealan-dè nam boglaichean, an gorman beag, 
ceithir gnèithean de leòmann bùrnaid, an t-sòbhrach Albannach agus am mogairlean-
bachlach bàn. 

Tha Gnèithean air an Oir gnìomhach ag obair ann an ceithir sgìrean eileanach – 
Sealtainn, Arcaibh, na h-Eileanan Siar agus Earra-Ghàidheal is na h-Eileanan a-staigh 
– a bharrachd air a’ Chosta a Tuath, an costa an ear agus Linne Shalmhaigh. Tha am 
pròiseact a’ faighinn £4.2 millean bho Mhaoin Dualchais a’ Chrannchuir Nàiseanta 

https://www.gov.scot/publications/national-islands-plan-annual-report-2022/documents/
https://www.nature.scot/scotlands-biodiversity/species-edge-sote/species-edge-about-programme#:~:text=Species%20on%20the%20Edge%20is%20a%20new%20ground%2Dbreaking%20partnership,along%20Scotland%27s%20coast%20and%20islands.

agus uile gu lèir, tha buidseat aca de chòrr is £6.5 millean. Am measg an luchd-
maoineachaidh eile tha Riaghaltas na h-Alba, Bunait Esmee Fairbairn agus Urras 
Dulverton.

Sgeama Stiùiridh nan Gèadh

Tha poileasaidh nàiseanta ann airson riaghladh geòidh, ach bidh cruinneachaidhean 
mòra de gheòidh ri imrich a’ geamhrachadh sna h-eileanan air sgàth ’s gu bheil iad 
suidhichte air an t-slighe-adhair eadar-nàiseanta aca. Ann an àiteachan far a bheil 
geòidh ri imrich ag adhbharachadh milleadh mòr air àiteachas, tha sgeamaichean 
riaghlaidh an sàs. An-dràsta ’s iad sin Ìle, Colla, Tiriodh, Uibhist agus Walls a Deas. 
Bidh geòidh-ghlasa cuideachd a’ dèanamh milleadh air àiteachas, gu h-àraid ann an 
sgìrean croitearachd, agus tha an stiùireadh air taic fhaighinn bho NàdarAlba agus bho 
Riaghaltas na h-Alba gus feuchainn ri lùghdachadh a thoirt air àireamhan nan gèadh-
glas ann an Tiriodh, Colla, Uibhist, Leòdhas, Na Hearadh agus Arcaibh.

Sgeama Stiùiridh nan Iolairean-mara

Ann an 2024, bha aontaidhean an sàs tro Sgeama Stiùiridh nan Iolairean-mara, air 
a mhaoineachadh le NàdarAlba gus taic a thoirt do mhanaidsearan fearainn aig a 
bheil duilgheadasan le iolairean-mara a tha a’ creachadh stoc. Ged a tha poileasaidh 
nàiseanta ann airson iolairean-mara, tha tòrr aca sna h-eileanan – gu h-àraidh Muile, an 
t-Eilean Sgitheanach agus na h-Eileanan Siar. Ann an 2024, fhuair 125 tuathanachasan, 
croitean no clubaichean stoc chaorach ann an àiteachan eileanach taic bhon SEMS - 
76 tacan san Eilean Sgitheanach is Ratharsair, 19 ann am Muile, 13 ann an Leòdhas is 
na Hearadh, 8 ann an Uibhist is Beinn na Faoghla, dà an urra ann an Eige, Ìle, Barraigh 
agus Lios Mòr.

Cathag dhearg-chasach – Ìle agus Colbhasa

Chùm NatureScot air a’ toirt biadh a bharrachd do chathagan dearg-chasach òga 
air spirisean sònraichte ann an Ìle is Colbhasa. Tha sgrùdaidhean a’ sealltainn gur e 
na tha ri fhaighinn de bhiadh anns a’ chiad mhìosan às dèidh do dh’eòin a bhith ag 
itealaich am factar as cudromaiche ann a bhith mairsinn tron chiad bhliadhna. Tha a’ 
mhòr-chuid de thuathanasan a tha a’ toirt taic do làraichean neadachaidh is cladaich 
fo stiùireadh, le taic bho aontaidhean riaghlaidh Sgeama Gnàth-shìde Àiteachais-
àrainneachdail (AECS) no aontaidhean stiùiridh NàdarAlba. Ach, tha atharrachaidhean 
ann an còmhnaidh agus seilbh air tuathanasan agus lùghdachadh leantainneach 
air stoc ann an Ìle is Colbhasa air mì-chinnt a thogail a thaobh riaghladh cuid de 
làraichean airson Cathagan dhearg-chasach san àm ri teachd; tha NàdarAlba a’ toirt 
comhairle do chustamairean den t-seòrsa sin air riatanasan riaghlaidh agus sruthan 
maoineachaidh a tha rim faighinn.   

Ann an 2024, fhuair Fòram Cathag Dhearg-chasach na h-Alba, ann an co-bhonn le 
Urras Dùthchail Earra-Ghàidheal, maoineachadh bhon Mhaoin Ath-nuadhachadh 
Nàdair gus sgrùdadh a dhèanamh air comasachd a bhith a’ daingneachadh àireamh 
làithreach nan Cathag Dhearg-chasach. Chaidh cunnradair fhaighinn gus an obair 
seo a dhèanamh agus tha sinn an dùil gun tèid an aithisg fhoillseachadh as t-Fhoghar 
2025.

Pròiseactan Maoin Ath-bheothachaidh Nàdair 

Thug Maoin Ath-bheothachaidh Nàdair taic do na pròiseactan eileanach a leanas ann 
an 2024-25:

Tiotal a’ phròiseict Ùghdarras ionadail Air a thairgsinn 
2024-25

Ath-nuadhachadh Eisir Dùthchasach 
ann am Bay of Firth

Comhairle Arcaibh 63,061.00 

A’ cuideachadh gnèithean tearca gus 
freagarrachadh

A’ Ghàidhealtachd 
agus na h-Eileanan, 
Moireibh, agus 
Siorrachd Obar 
Dheathain

60,142.00 

Watershed Connections - Lacasaigh Na h-Eileanan an Iar 143,540.00 

Pròiseact Fiadh-bheatha Dùthchasach 
Arcaibh - Leudachadh  

Comhairle Arcaibh 1,112,545.00 

A’ toirt Cruth Atharrachadh 
air Lìbhrigeadh Nàdair - Bith-
thèarainteachd airson eileanan eun-
mara na h-Alba 

Sealtainn/
Arcaibh/Roinn na 
Gàidhealtachd

130,065.16 

A’ Cuideachadh Nàdar - Turning the 
Tide - A’ Togail Calpa Nàdarra agus 
Ag Ath-nuadhachadh Nàdar thairis air 
cruth-tìre Luing agus Sgarba.

Earra Ghàidheal is 
Bòd

31,609.62 

A’ cuideachadh nàdar - Ceanntragh 
Gorm an Fheòir

Earra Ghàidheal is 
Bòd

76,800.00 

A’ Cuideachadh Nàdar - A’ Dìon 
Coilltean Ghiogha 

Earra Ghàidheal is 
Bòd

1,432.24 

•	 Gall-uinnseann - Arainn: Tha am pròiseact Maoin Ath-nuadhachaidh Nàdair seo le 
Gàrraidhean Luibh-eòlais Rìoghail Dùn Èideann ag amas air fiosrachadh suirbhidh a 
thoirt seachad air meud agus suidheachadh trì gnèithean craoibhe Arainneach a tha 
ann an cunnart, gu sònraichte san dà ghleann ri thaobh a chèile ann an iar-thuath an 
eilein - Gleann Chatagal agus Gleann Diomhan. 

•	 Geò-phàirc UNESCO Arainn: Tha Geo-phàirc Arainn na mholadh airson Geò-
phàirce Cruinneil UNESCO a tha a’ dol tro na h-ìrean deireannach de bhith a’ 
faighinn creideas bho UNESCO. Chaidh taic a chumail ri Sgioba Geò-pàirc Arainn 
tro Phròiseact Dualchas is Cultar an Eilein. Thathar an dùil gum fosgail an Geò-pàirc 
Cruinneil as ùire aig UNESCO ann an Alba as t-Earrach 2025.



106  Aithr is  Bhl iadhnai l  a ir  Plana Nàiseanta nan Ei lean 2024

Gealltanas 8.2 Dèiligear ri bith-thèarainteachd ann an dòigh iomlan agus aonaichte 
mar dhòigh chan ann a-mhàin gus cur ri leas na h-àrainneachd, ach cuideachd gus 
cur ri leasachadh eaconamach seasmhach ann an eileanan na h-Alba.

Mapa Slighe Buileachaidh 2024
•	 Cumaidh sinn oirnn a’ dèanamh pròiseactan eileanach sònraichte gus ceumannan 

a chur an sàs gus dèiligeadh ri bith-thèarainteachd ann an dòigh amalaichte, a’ 
gabhail a-steach anns na h-eileanan as cudromaiche airson briodadh eòin-mhara.

Bith-thèarainteachd do dh’Alba 
Tha pròiseact Bith-thèarainteachd do dh’Alba air a mhaoineachadh le Maoin Ath-
nuadhachadh Nàdair aig Riaghaltas na h-Alba gus am Màrt 2026, agus tha e na chom-
pàirteachas eadar RSPB, Urras Nàiseanta na h-Alba, agus NàdarAlba. Tha an obair seo 
ag amas air buidhnean luchd-ùidh, coimhearsnachdan eileanach, agus saor-thoilich 
a thoirt còmhla gus eileanan eòin-mhara na h-Alba, a tha cudromach gu h-eadar-
nàiseanta, a dhìon bho chreachadairean mamail neo-dhùthchasach ionnsaigheach ann 
an 38 eileanan no buidhnean de dh’eileanan. 

Ann an 2024, tha am pròiseact air taic a thoirt do fhreagairtean do shia tachartasan 
bith-thèarainteachd, air sgrùdadh bith-thèarainteachd a dhèanamh agus air 
sgrùdaidhean coin lorgaidh a dhèanamh air feadh lìonra nan eilean, air sgeama 
Teisteanas gu bheilear saor bho chreachadairean a chur air bhog do dhaoine le 
bàtaichean. Tha am pròiseact a’ cur air bhog pròiseas co-dhealbhachaidh aig an àm 
seo, a’ gabhail a-steach dòigh chom-pàirteachail airson prògram bith-thèarainteachd 
eileanach a thogail airson Alba. 

Thàinig atharrachaidhean reachdail a chur an gnìomh ann an 2024, a dh’fheumas 
atharrachadh air modhan freagairt airson ionnsaighean. Ann an 2023, dh’ainmich an 
Campaign for Responsible Rodenticides gum biodh iad a’ tarraing air ais gu saor-
thoileach  bho bhith a’ cleachdadh rodenticides dàrna ginealach (SGAR) air àiteachan 
fosgailte air a’ bhlàr a-muigh bho 31 Dùbhlachd 2024. Feumar SGARan a chleachdadh 
gus an cleachdadh as fheàrr a leantainn airson a bhith a’ cur às do chreimich ann 
an eileanan, agus chan eil roghainnean èifeachdach eile ann aig an àm seo. Tha 
Roinn-ghnìomha na Slàinte is Sàbhailteachd (HSE), mar Ùghdarras Ùghdarraichte na 
RA airson puinnseanan-bhiastagan air cuideachadh le bhith a’ cruthachadh modh 
Ceadachaidh airson Suidheachadh Èiginneach gus cead a thoirt seachad airson 
chleachdaidhean sònraichte de SGARan airson freagairt air ionnsaighean air eileanan 
eòin-mhara taobh a-staigh na h-uinneige 48-uair a tha a dhìth.

Tha Achd Riaghladh Fiadh-bheatha agus Falaisg (Alba) 2024 a-nis an gnìomh a tha a’ 
toirt air cleachdaichean cead ribe fiadh-bheatha a bhith aca gus ribeachan sprionga 
ceadaichte a chleachdadh. Bidh buaidh trèanaidh aig seo air luchd-obrach a tha an sàs 
ann an dèiligeadh ri creimich agus mustelidean. 

Pròiseact Fiadh-bheatha Dhùthchasach Arcaibh
Fhuair Pròiseact Fiadh-bheatha Dhùthchasach Arcaibh maoineachadh bho Mhaoin 
Ath-nuadhachadh an Nàdair agus Maoin Dualchais a’ Chrannchuir Nàiseanta gus 
am pròiseact a leudachadh. Leis an leudachadh seo, gabhaidh crìoch a chur air ìre 

https://eur03.safelinks.protection.outlook.com/?url=https%3A%2F%2Fbiosecurityforlife.org.uk%2Fbiosecurity-for-scotland&data=05%7C02%7CDavid.Maclennan%40nature.scot%7C237f89df5d2f4588c7c208dd3611aee9%7C074028c0e165499999ad31603ad73bac%7C0%7C0%7C638726171759942451%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=FqRiz2wEQnTn%2BiCWq9C5LDT9Y5YlINJ%2Flb3TMUp6f0c%3D&reserved=0
https://sway.cloud.microsoft/9idXmRS5Xz5geuox?ref=Link&loc=mysways
https://www.thinkwildlife.org/ending-use-of-second-generation-anticoagulant-rodenticides-bromadiolone-and-difenacoum-away-from-buildings
https://www.thinkwildlife.org/ending-use-of-second-generation-anticoagulant-rodenticides-bromadiolone-and-difenacoum-away-from-buildings

2 den phròiseact, a’ cleachdadh modh-obrach leasaichte agus thathar an dùil gun 
cruthaich seo barrachd cinnt mu bhith a’ toirt air falbh gu leòr de neasan gus an gabh 
gluasad air adhart gu ìre “mop up” agus ìre sgrùdaidh às dèidh cur às dhaibh taobh 
a-staigh còig bliadhna. Ann an iomairt eile, tha sgrùdadh fiadh-bheatha dùthchasach 
a rinneadh mar phàirt den phròiseact a’ sealltainn gu bheil gnèithean fiadh-bheatha 
dùthchasach Arcaibh ag ath-bheothachadh gu mòr, a’ gabhail a-steach a’ ghuilbnich 
agus eòin-grunnachaidh eile, na comhachag chluasach, agus ath-bheothachadh 
susbainteach den fhamhalan Arcach. 

Pròiseact Mionc Innse Gall
Choimisean NàdarAlba ath-sgrùdadh ro-innleachdail air Pròiseact Mionc Innse Gall 
mar thoradh air draghan mu àireamh nam mionc a chaidh a ghlacadh sna h-Eileanan 
Siar gach bliadhna. Tha an aithisg ath-bhreithneachaidh a’ dèanamh soilleir, ged 
a tha e a’ lìbhrigeadh buannachd bith-iomadachd nach beag, nach eil an dòigh-
obrach làithreach dualtach a bhith a’ cur às dhan mhionc buileach glan, ach le ìre 
iomchaidh de ghoireasan agus de dhealas, gum bu chòir dha a bhith comasach cur às 
dhaibh. Tha NàdarAlba ag amas air pròiseact com-pàirteachais ùr a stèidheachadh a 
chruthaicheas plana obrachaidh agus maoineachaidh airson cur às dhan mhionc. Tha e 
coltach gur e pròiseact mòr a bhios seo agus feumar a lìbhrigeadh tro dhòigh-obrach 
com-pàirteachaidh le taic maoineachaidh bhon taobh a-muigh.

Pròiseact Fiadh-bheatha Dùthchasach Uibhist
Tha Pròiseact Fiadh-bheathaichean Dùthchasach Uibhist (air an robh Pròiseact 
Eòin-ghrunnachaidh Uibhist roimhe), a-nis air sgrùdaidhean ion-dhèantachd a 
chrìochnachadh agus air dà phlana obrachaidh a chruthachadh, a’ toirt aghaidh sa 
chiad dol a-mach air mar a thèid gràineagan a thoirt air falbh à Beinn na Faoghla, agus 
san dàrna àite mar a thèid an gluasad gu tìr mòr. Tha feum air treas plana obrachaidh 
a-nis gus dèiligeadh ris an ro-innleachd airson an leigeil ma sgaoil air tìr-mòr agus air 
na riatanasan saidheansail gus na buaidhean, math agus/no dona den phròiseas seo.

Le taic bho Mhaoin Ath-nuadhachadh an Nàdair, thèid an rannsachadh seo a 
chrìochnachadh ann an 2025. Thathar a’ coimhead air toirt air falbh ghràineagan bho 
Bheinn nam Faoghla mar dheuchainneach air dòigh-obrach agus thathar an dùil am 
pròiseact a leudachadh gu Uibhist a Deas às dèidh sin. Thathar an dùil gun cosg an ìre 
dheuchainneach seo timcheall air £6.5 millean. Thèid sùil a chumail air Uibhist a Tuath 
(a tha saor bho ghràineagan aig an àm seo) mar phàirt den deuchainn.

Tèarmann Nàdair Nàiseanta Rùm
Tha obair a’ dol air adhart gus modail a thaobh àireamhan eòin-mhara agus dòigh 
tracaidh ùr airson radain a chruthachadh agus fheuchainn gus sùil a chumail air 
gnìomhachd radain ann an coloinidhean sgrailean ann an Tèarmann Ruma. 

Creag Ealasaid
Fhuair sgrùdadh air Creag Ealasaid, àite fo dhìon sònraichte, a rinn Bith-
thèarainteachd do dh’Alba san Dàmhair 2024 comharran gur dòcha gun robh radain 
ann. Chaidh cur às do radain ann an Creag Ealasaid ann an 1991, às dèidh dhaibh a 
dhol dhan eilean bho bhàtaichean mu cheud bliadhna roimhe sin. Tha NàdarAlba 
ag obair còmhla ri Bith-thèarainteachd do dh’Alba air prògram de sgrùdadh nas 
dèine thairis air na mìosan a tha romhainn gus faighinn a-mach a bheil radain air ath-
choileanachadh agus tha iad ri conaltradh le sealbhadairean na làraich agus buidhnean 
eile gus sgrùdadh a dhèanamh air brisidhean bith-thèarainteachd sam bith.

Gealltanas 8.3 Stèidhichear fòram eileanach tro Zero Waste Scotland, mar 
phàirt de chur an gnìomh Sgeama Eàrlais Bhotail/chanaichean, gus dèanamh 
cinnteach gu bheilear a’ toirt feart air na prìomh cheistean airson eileanan (agus 
coimhearsnachdan dùthchail san fharsaingeachd). Bidh am Fòram seo a’ cur 
bheachdan a-steach, chan ann a-mhàin dhan phlana reachdail airson an sgeama, ach 
nì e cinnteach cuideachd gu bheil na prìomh cheistean airson coimhearsnachdan 
eileanach air am fighe a-steach dhan phlanadh mu bhith ga chur an gnìomh.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 8.4 Obraichear le coimhearsnachdan eileanach gus coimhead air mar as 
urrainn dhaibh cur ris an eaconamaidh chearcallach tro sgeamaichean pìleat beag, 
mar eisimpleir, tro bhith a’ cumail taic ri bhith a’ dèanamh biadh gu h-ionadail.

Mapa Slighe Buileachaidh 2024
•	 Tha Zero Waste Scotland (ZWS) a’ leantainn air adhart ag obair gu gnìomhach 

san raon seo, a’ gabhail a-steach a bhith na chathraiche air Highland Adapts, com-
pàirteachas freagarrachadh sgìreil na Gàidhealtachd.

•	 Tha ZWS ag obair còmhla ri HIE gus Dùbhlan Atharrachadh Connaidh na 
Gàidhealtachd is nan Eilean a lìbhrigeadh, prògram leasachaidh gus daoine òga a 
thoirt an sàs ann an gnìomhan a thaobh na gnàth-shìde.

•	 Tha ZWS cuideachd a’ toirt taic do chom-pàirtichean ann an sgeama ath-
chleachdadh chupannan na Gàidhealtachd agus tha e a’ lìbhrigeadh bhùthan-
obrach agus taic leantainneach air eaconamaidh chearcallach le Comhairle na 
Gàidhealtachd agus Comhairle Shealtainn.

Tha Zero Waste Scotland (ZWS) na chathraiche air Highland Adapts - com-
pàirteachas freagarrachaidh roinn na Gàidhealtachd a’ rannsachadh mhodailean com-
pàirteachais adhartach airson iomairtean gnàth-shìde stèidhichte air àite.

A bharrachd air seo, tha ZWS air a bhith ag obair ann an co-obrachadh le Iomairt na 
Gàidhealtachd is nan Eilean agus daoine òga gus Dùbhlan Atharrachadh Connaidh na 
Gàidhealtachd is nan Eilean a lìbhrigeadh, a thàinig gu crìch ann an 2023-24. Ghabh 
36 neach òg pàirt ann agus ghabh 25 buidhnean/gnìomhachas pàirt gnìomhach sa 
phrògram.

Tha ZWS cuideachd air a bhith a’ cumail taic ri Buidheann Compostachaidh In-
Soithich, a tha air buidhnean bho air feadh na roinne a tharraing còmhla gus 
dèiligeadh ri bacaidhean air iomairtean compostachaidh coimhearsnachd. Bha an 
t-Eilean Sgitheanach agus Muile mar phàirt den iomairt seo. 

Tha ZWS air obrachadh ann an com-pàirteachas le Comhairle Siorrachd Àir a Tuath 
gus pròiseact Net Zero Nation a lìbhrigeadh ann an Arainn agus Cumaradh. Tha fòcas 
eaconamaidh chearcallach aig a’ phrògram. Tha 14 gnìomhachas, bho raon de dhiofar 
roinnean, a’ gabhail pàirt sa phrìomh phrògram (a’ faighinn cothrom air bathar-bog 
airson cunntasachd carboin). Tha am prògram nas fharsainge, le seiseanan air raon 

https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.zerowastescotland.org.uk/

de chuspairean a’ gabhail a-steach sgudal, an eaconamaidh chearcallach agus lùths, 
fosgailte do bhuidheann sam bith air feadh an dà eilean agus tha deagh àireamh air a 
bhith an làthair.

Gealltanas 8.5 Leanar le agus ùraichear Maoin Bun-structair na Turasachd Dùthchail, 
a tha air buannachan a thoirt do choimhearsnachdan eileanach tro bhith a’ toirt 
seachad bun-structair gus cur an aghaidh na buaidh aig fàs ann an turasachd agus a’ 
cur ri coimhearsnachdan agus àrainneachd nan eilean.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh. 

Gealltanas 8.6 Obraichear le Buidheann-ghnìomha nan Gnèithean Neo-
dhùthchasach aig Ro-innleachd Bith-iomadachd na h-Alba, gus barrachd fiosrachadh 
poblach a sgaoileadh mu bhith a’ lùghdachadh gluasad de ghnèithean ionnsaigheach 
fìor chunnartach ann an eileanan.

Mapa Slighe Buileachaidh 2024
•	 Nì sinn co-chomhairle le Buidheann-ghnìomha nan Gnèithean Neo-dhùthchasach 

agus NàdarScot air dè na gnèithean a bu chòir a bhith mar phàirt de seo agus dè 
an dòigh as fheàrr air aire phoblach àrdachadh.

Tha e na phrìomh ghnìomh nar Plana Lìbhrigidh Ro-innleachd Bith-iomadachd na 
h-Alba gus “Plana na h-Alba airson Sgrùdaidh, Casg is Smachd air Gnèithean Neo-
dhùthchasach nan Eilean (Island Non-Native Species - INNS) a bhith a’ buileachadh 
agus a’ daingneachadh ceumannan taic nas fharsainge airson toirt air falbh INNS 
èifeachdach san fhad-ùine aig sgèile”. Mìnichidh am Plana INNS Albannach againn ann 
am barrachd mionaideachd na tha sinn an dùil a dhèanamh gus dèiligeadh ri INNS 
agus nì e cinnteach gum bi goireasan nas cuimsichte air casg agus air dèiligeadh 
ri INNS far an gabh sin dèanamh. Tha sinn ag obair còmhla ri NàdarAlba aig an àm 
seo air a bhith a’ cruthachadh a’ phlana agus tha sinn a’ feuchainn ri conaltradh cho 
farsaing ‘s a ghabhas a chumail le luchd-ùidh gus plana a chruthachadh a choileanas 
feumalachdan sònraichte na h-Alba. Ann a bhith a’ cruthachadh a’ phlana againn 
beachdaichidh sinn air grunn ghnìomhan a tha ag amas air dèiligeadh ri INNS anns 
na h-eileanan, a’ gabhail a-steach àrdachadh mothachadh air INNS. Tha sinn a’ co-
chomhairleachadh air a’ phlana agus tha sinn an dùil fhoillseachadh nas fhaide air 
adhart ann an 2025.

Gealltanas 8.7 Obraichear le com-pàirtichean eileanach gus fuasglaidhean a 
dhealbhadh a chuireas aghaidh ri atharrachadh gnàth-shìde tro fhuasglaidhean 
stèidhichte air nàdar aig am bi grunn bhuannachdan a’ gabhail a-steach, mar 
eisimpleir, dìon agus ath-nuadhachadh mòintich agus lathaich sàile.

Mapa Slighe Buileachaidh 2024
•	 Cumaidh Riaghaltas na h-Alba air a’ cumail taic ri co-obrachadh leantainneach 

le com-pàirtichean eileanach gus dèanamh cinnteach gu bheil fuasglaidhean 
stèidhichte air nàdar air an cleachdadh gus dèiligeadh ri atharrachadh na gnàth-
shìde.

https://www.gov.scot/publications/scottish-biodiversity-delivery-plan-20242030/
https://www.gov.scot/publications/scottish-biodiversity-delivery-plan-20242030/

Na h-Eileanan an Iar
Tha Buidheann-obrach Atharrachadh na Gnàth-shìde aig Com-pàirteachas Planaidh 
Coimhearsnachd Innse Gall ag obair gu dlùth le Gnàth-shìde Innse Gall CIC gus 
planaichean atharrachadh na gnàth-shìde a chruthachadh airson nan Eilean Siar.

Ann an 2024, rinn Gnàth-shìde Innse Gall mòran com-pàirteachadh coimhearsnachd 
agus luchd-ùidh leis an inneal mapaidh eadar-ghnìomhach “Ar Sgeulachd Gnàth-
shìde”, a’ cruinneachadh còrr is 200 beachdan mu na dh’fhiosraich daoine bhon 
choimhearsnachd a thaobh na gnàth-shìde. Chaidh a’ chiad Cho-labhairt Gnàth-
shìde sna h-Eileanan Siar (OH-COP) a chumail san t-Sultain, le còrr is 115 riochdaire a’ 
cruinneachadh gus beachdachadh air prìomhachasan agus gnìomhan atharrachadh a 
thaobh atharrachadh na gnàth-thìde.

Eileanan Earra-Ghàidheal
Tha Com-pàirteachas Planadh Coimhearsnachd Earra-Ghàidheal is Bhòid a’ 
cruthachadh Plana Gnìomh is Ro-innleachd Atharrachaidh, Lasachadh agus Com-
pàirteachaidh a thaobh Atharrachadh na Gnàth-shìde airson Earra-Ghàidheal is Bhòid 
ann an com-pàirteachas leis a’ choimhearsnachd san fharsaingeachd. Is e a’ bhuil a 
bhios ann san fhad-ùine gum bi Earra-Ghàidheal is Bòd chan ann a-mhàin na sgìre 
le cothromachadh-carboin, ach bidh e cuideachd a’ glacadh tòrr carboin do dh’Alba 
air fad, agus tha e ann an deagh shuidheachadh gus aghaidh a chur air gnàth-shìde 
agus na buaidh aige. Tha an CPP air stòrasan fhaighinn agus air Manaidsear Pròiseict 
Atharrachadh Gnàth-shìde fhastadh. Tha obair a’ leantainn air na planaichean.

Rùm
Tha NàdarAlba a’ rannsachadh chothroman airson tasgadh calpa nàdarra air an 
Tèarmann Nàdair Nàiseanta gus taic a thoirt do leasachadh eaconamaidh stèidhichte 
air nàdar san eilean. 

Ann an com-pàirteachas tha NàdarAlba agus Riaghaltas na h-Alba a’ toirt air 
adhart cothroman gus griod cumhachd dealan-uisge an eilein ùrachadh gus seo 
a dhìon an aghaidh buaidhean atharrachadh na gnàth-shìde. Tha an gineadair 
dealan-uisge suidhichte air an Tèarmann Nàdair Nàiseanta agus e a’ toirt taic dhan 
choimhearsnachd, do ghnìomhachasan agus do dh’obair NàdarAlba.

Peatland ACTION
Ann an 2024, chuir Com-pàirtichean Peatland ACTION mòinteach crìoch air còig 
pròiseactan uile gu lèir anns an Eilean Sgitheanach, Ìle, Uibhist a Tuath agus Uibhist a 
Deas, a tha air beagan a bharrachd air 450 heactair ath-nuadhachadh uile gu lèir. 

A bharrachd air sin, tha NàdarAlba, Peatland ACTION air taic agus maoineachadh a 
ghealltainn do naoi pròiseactan a bharrachd anns na h-eileanan, a bhios sinn a’ toirt air 
adhart ann an 2025 – tha luach iomlan de beagan a bharrachd air £1.5 millean aig na 
pròiseactan sin agus bheir iad ath-shlànachaidh air timcheall air 2000 heactair nuair a 
bhios iad deiseil. Tha na pròiseactan seo a’ tachairt ann an Arainn (2), Ìle (2), Arcaibh 
(2), Sealtainn (2), agus Leòdhas (1).

Tha 1.6 Oifigear Pròiseict FTE ann an Sealtainn an-dràsta, agus dà Oifigear Pròiseict 
FTE stèidhichte anns na h-Eileanan an Iar, a tha ag obair gus pròiseactan ath-
leasachadh talamh mònach a lìbhrigeadh.  A bharrachd air sin, tha dà Oifigear 
Pròiseict FTE ag obair ann an Earra-Ghàidheal, le eileanan mar phàirt den 
raon-ùghdarrais aca. Tha Arcaibh agus eileanan eile (mar eisimpleir an t-Eilean 
Sgitheanach) a’ tighinn fo sgèith Oifigearan Pròiseict a tha ag obair air feadh na 
Gàidhealtachd.

Tha Peatland ACTION a’ toirt taic do ghrunn phròiseactan sgrùdaidh talamh-mònach 
ann an eileanan, a’ gabhail a-steach sgrùdadh aig làrach ro-ath-leasachaidh ann an 
Leòdhas, tùir flux fo stiùir JHI ann an Leòdhas is Sealtainn, agus 2 clàradair uisge a tha 
a’ cruinneachadh dàta hidreòlach ann an Arainn.

Ann an Arainn, tha Peatland ACTION ag obair còmhla ri Urras Nàiseanta na h-Alba 
agus Oighreachd Dubh-ghàrraidh. Tha sealbhadair taigh-staile Lag is Loch Raonasa, 
Isle of Arran Distillers, air com-pàirteachadh le Oighreachd Dhubhgharaidh gus 325 
heactair de thalamh mònach millte ath-bheothachadh. Tha an iomairt air a dèanamh 
comasach leis a’ bhuidhinn-chomhairleachaidh ath-nuadhachadh talamh mònach 
Caledonian Climate ann an com-pàirteachas leis a’ chùmhnantaichte speisealach 
Angus Estate Plant agus tha e air a mhaoineachadh sa mhòr-chuid le Peatland 
Action.  Thèid an obair ath-nuadhachaidh a dhèanamh eadar an t-Samhain 2024 
agus an Gearran 2025, agus thairis air 55 bliadhna, thathar an dùil gun lùghdaich seo 
eimiseanan co-ionann ri beagan a bharrachd air 16,500 tonna meatrach de charbon 
dà-ogsaid (tCO2e).

Atharrachadh na Gnàth-shìde agus 
Cumhachd

Amas ro-innleachdail 9 – Gus cur ri cur an aghaidh agus dèiligeadh ri 
atharrachadh na gnàth-shìde agus gus lùths glan, tèarainte air prìs reusanta a 
bhrosnachadh

Gealltanas 9.1 Obraichear le coimhearsnachdan eileanach gus taic a chumail ris na 
miannan aca a thaobh atharrachadh na gnàth-shìde. 

Mapa Slighe Buileachaidh 2024
•	 Bheir co-ionadan gnàth-shìde coimhearsnachd air feadh nan eileanan cumhachd 

do choimhearsnachdan na gnìomhan as freagarraiche a chomharrachadh a tha a 
rèir nam feumalachdan aca agus gus taic a thoirt seachad sna sgìrean ionadail aca. 
Cuidichidh iad buidhnean gus feum a dhèanamh air cothroman maoineachaidh 
agus brosnaichidh iad co-obrachadh eadar pròiseactan.

•	 Tha Pròiseact nan Eilean le Cothromachadh-carboin, a thòisich ann an 2021 a’ toirt 
taic do choimhearsnachdan eileanach le bhith air thoiseach air càch le bhith a’ 
coileanadh àrd-amasan atharrachadh gnàth-shìde na h-Alba. Le bhith a’ toirt taic 
dhìreach do 6 eileanan air an t-slighe a dh’ionnsaigh cothromachadh-carboin ro 
2040, chan e a-mhàin gum bi an obair a nithear tron phròiseact seo na buannachd 
dhan àrainneachd ach bheir e taic do dh’eaconamaidhean ionadail, goireasan agus 
sunnd coitcheann tro thasgadh ann an coimhearsnachdan.

•	 Às dèidh do gach eilean Plana Gnìomh Coimhearsnachd airson Atharrachadh 
na Gnàth-shìde ullachadh, tha na h-eileanan a tha an sàs ann am pròiseact nan 
Eileanan le Cothromachadh-carboin air a bhith a’ gluasad air adhart le bhith a’ 
buileachadh phròiseactan gus amasan nam planaichean sin a choileanadh (le taic 
maoineachaidh chalpa bho Riaghaltas na h-Alba).

•	 Ann an 2024-2025 thathar a’ cruthachadh ro-innleachd maoineachaidh gus 
dòighean-obrach a sgioblachadh a thaobh maoineachadh do na h-iomairtean 
Eileanan le  Cothromachadh-carboin.

•	 Tha e na phrìomhachas gun gabh na rinneadh a dhèanamh a-rithist ann an 
àiteachan eile, le Riaghaltas na h-Alba ag obair còmhla ri Community Energy 
Scotland gus na prìomh leasanan a chaidh ionnsachadh bho phròiseact Eileanan le 
Cothromachadh-carboin a cho-roinn ri eileanan eile nach eil an sàs gu dìreach sa 
phròiseact.

Co-ionadan Gnìomhan Gnàth-thìde
Tha ceithir de na Co-ionadan Gnìomh Gnàth-shìde maoinichte le Riaghaltas na h-Alba 
a’ toirt taic do ghnìomhachd gnàth-shìde air a stiùireadh leis a’ choimhearsnachd air 
feadh ar n-eileanan – Co-ionad Gnàth-shìde Innse Gall, an Lìonra Gnìomh Gnàth-shìde 
Earra-Ghàidheal is Bhòid, Co-Ionad Gnàth-shìde Siorrachd Àir agus  Ionad Gnàth-
shìde na Gàidhealtachd is nan Eilean.

https://climatehebrides.com/
https://abcan.scot/
https://abcan.scot/
https://www.energyagency.org.uk/ayrshire-climate-hub/
https://hiclimatehub.co.uk/
https://hiclimatehub.co.uk/

Bidh na Co-ionadan Gnàth-shìde a’ togail mothachadh air èiginn na gnàth-shìde 
agus nàdair ann an co-theacs nan eilean, a’ toirt seachad taic agus comhairle 
mu chruthachadh phròiseactan agus roghainnean maoineachaidh, a’ tabhann 
thabhartasan sìl beaga agus a’ toirt taic do bhuidhnean gus ionnsachadh bho chèile. 
Tha iad a’ cur an comas dòigh-obrach aonaichte a thaobh gnìomh gnàth-shìde air 
feadh na sgìre aca agus a’ toirt taic do choimhearsnachdan gus cumadh a thoirt air 
poileasaidh agus co-dhùnaidhean ionadail is nàiseanta. 

A’ togail Mothachadh
Tha na Co-ionadan air trèanadh gnàth-shìde an-asgaidh a thoirt do bhuidhnean 
coimhearsnachd agus air àiteachan a chruthachadh airson ionnsachadh co-leithid 
air cuspairean leithid lùghdachadh sgudail, biadh is daithead, còmhdhail, lùths agus 
maoineachadh. 

Bha tachartasan leithid Fèis na Gàidhealtachd is nan Eilean, a’ taisbeanadh 
gnìomhachd bhrosnachail air a stiùireadh leis a’ choimhearsnachd, agus bha bùird 
aig CIC Gnàth-shìde Innse Gall aig tachartasan air feadh gach prìomh eilean anns na 
h-Eileanan an Iar a’ togail mothachadh mun obair aca agus a’ tarraing nan ceudan de 
dhaoine an sàs. 

Tha Gnàth-shìde Innse Gall CIC cuideachd air taic a thoirt do sheiseanan trèanaidh 
mothachaidh ‘blasad’ air feadh nan eilean. Bharantaich iad Acadamaidh nan 
Iomairtean Sòisealta gus sreath de sheiseanan trèanaidh seasmhachd a lìbhrigeadh 
do ghnìomhachasan beaga agus iomairtean sòisealta bho air feadh nan eilean. Thug 
na seiseanan domhainn seo taic do 16 iomairtean gus na planaichean seasmhachd aca 
fhèin a chruthachadh ann an 2024. 

A’ stiùireadh gnìomh
Thug na Co-ionadan uile maoineachadh sìl seachad gus taic a thoirt do bhuidhnean 
coimhearsnachd gus dèiligeadh ri èiginn na gnàth-shìde, a’ brosnachadh 
fhuasglaidhean ùra is ionadail. Am measg nan seòrsaichean phròiseactan a fhuair taic 
ann an 2024 tha: 

•	 Prògram foghlaim glèidhteachais mara airson Cladach Glan nan Eilean Siar.

•	 Cur air bhog lìonra REKO (lìonra dèanamh bìdh ionadail seasmhach) airson na 
h-oighreachd coimhearsnachd, Urras na Pàirce.

•	 Prògram foghlam aithriseach mun ghnàth-shìde air a chruthachadh le daoine òga 
bho Chafaidh Òigridh Bharraigh.

•	 Bha Urras GRAB a’ sireadh taic-airgid airson uidheamachd togail sgudail do 
choimhearsnachdan eileanach Mhuile, Thiriodh, Ìle agus Diùra. Còmhla ri turas 
le neach-saidheans rinn iad sgrùdaidhean air meanbh phlastaigean air tràighean 
Mhuile agus dh’obraich iad le sgoiltean gus na toraidhean a sgrùdadh rè Seachdain 
Saidheans Bhreatainn. 

https://www.cleancoastoh.com/
https://www.pairctrust.co.uk/
https://www.facebook.com/groups/245499882196285/

Bidh na Co-ionadan cuideachd a’ toirt taic do choimhearsnachdan gus pròiseactan 
ionadail a dhealbhadh agus a lìbhrigeadh. Mar eisimpleir, tha Ionad Gnàth-shìde 
Siorrachd Àir ag obair le grunn chom-pàirtichean lìbhrigidh a’ gabhail a-steach Arran 
EcoSavvy, agus Pròiseact Arran Pioneer gus prìomhachasan ionadail a lìbhrigeadh. 

•	 Tha Arran EcoSavvy air bùithtean-obrach lùths coimhearsnachd “Coinnich ris an 
stàlaichear” a lìbhrigeadh le fòcas air cuspairean sònraichte air an comharrachadh 
tro Phròiseact nan Eilean Uaine agus air dà bhuidhinn Ionnsachadh Gnìomh a 
stèidheachadh a bheir comas do 12-16 com-pàirtichean pròiseact nan Eilean Uaine 
adhartas a dhèanamh leis na planaichean cothromachadh-carboin aca le bhith a’ co-
roinn fiosrachadh, sgilean agus eòlasan a dh’adhbhraicheas gnìomh. 

•	 Tha Pròiseact Treòrachaidh Arainn air am maoineachadh aca a chleachdadh airson 
a bhith a’ lìbhrigeadh bhùithtean-obrach sgilean stèidhichte air an fhearainn agus 
tachartasan a thogas sgilean ann a bhith a’ fàs toradh ùr dhan choimhearsnachd, 
cleachdaidhean stiùireadh fearainn a tha càirdeil dhan àrainneachd airson ath-
leumachd gnàth-shìde ionadail, ealain is ciùird, agus gnìomhan bogaidh ann an 
nàdair. Tha iad cuideachd a’ cruthachail mhodailean prototype de chompostachadh, 
agus de bhith a’ fàs biadh dhan choimhearsnachd.

A’ cur dòigh-obrach aonaichte an comas agus a’ toirt cumhachd do 
choimhearsnachdan gus buaidh a thoirt air poileasaidh
Bidh na Co-ionadan uile ag obair gu dlùth le ùghdarrasan ionadail agus prìomh 
chom-pàirtichean eile gus dèanamh cinnteach gu bheil poileasaidhean ionadail air 
an cumadh agus air am fiosrachadh le eòlas beatha anns an àite tro chonaltradh 
coimhearsnachd.

San t-Sultain 2024 chùm Co-ionad Gnàth-shìde Innse Gall a’ chiad Cho-labhairt Gnàth-
shìde anns na h-Eileanan Siar (OH-COP1), a bha na clach-mhìle ann an oidhirpean 
gnàth-shìde ionadail. Thug seo còmhla còrr is 115 com-pàirtiche gu pearsanta agus 
air-loidhne agus bha taisbeanaidhean brosnachail ann bho cheannardan òga agus bho 
eòlaichean ionadail/nàiseanta. Chaidh coimhead air cunnartan a thaobh na gnàth-
shìde leithid tuiltean, bleith cladaich, agus so-leòntachd bun-structair aig a’ cho-
labhairt. 

Tha Gnàth-shìde Innse Gall cuideachd air taic a thoirt do leasachadh agus lìbhrigeadh 
Ar Sgeulachd Gnàth-shìde, dòigh-obrach saidheans saoranach airson fiosrachadh a 
chruinneachadh mu chunnartan gnàth-shìde agus comasachd airson freagarrachd 
air feadh nan Eilean Siar. Gu ruige seo bha còrr is 220 tagradh ann, a’ cruinneachadh 
sgeulachdan bho dhaoine air feadh nan eilean gus cuideachadh gus cumadh a thoirt 
air poileasaidh agus cleachdadh gnàth-shìde. Tha am pròiseact seo air mothachadh 
a thogail mu chùisean ionadail agus tha e air a bhith air leth cuideachail ann a bhith 
a’ cruthachadh stuthan trèanaidh agus taic, agus cuideachd a bhith a’ neartachadh 
guthan an luchd-còmhnaidh ionadail. 

https://climatehebrides.com/first-outer-hebrides-climate-conference-sparks-action-and-awareness/#text=Tha OH-COP1 ag iarraidh gnìomh èiginneach, Ionad Gnàth-shìde Innse Gall.
https://climatehebrides.com/first-outer-hebrides-climate-conference-sparks-action-and-awareness/#text=Tha OH-COP1 ag iarraidh gnìomh èiginneach, Ionad Gnàth-shìde Innse Gall.
https://climatehebrides.com/projects/our-climate-story/

Aonta Fàs nan Eilean
Tha trì prìomh chuspairean ann an Aonta Fàs nan Eilean: 

1.	 A’ cumail taic ri fàs agus gnìomhachasan san àm ri teachd.

2.	 A’ togail choimhearsnachdan seasmhach soirbheachail. 

3.	 A’ stiùireadh na slighe gu àm ri teachd beag-carboin. 

Is e fear de na prìomh phròiseactan san treas cuspair agus a’ chiad fhear a thèid 
a-steach dhan ìre lìbhrigidh am prògram pan-eileanach Ionad nan Eilean airson 
Cothromachadh-carbon (ICNZ), air a stiùireadh le Arcaibh. Cuiridh am pròiseact seo 
gu mòr ri bhith a’ coileanadh ar targaidean a thaobh Cothromachadh-carboin le bhith 
a’ pìleatadh ùr-ghnàthachadh ann an eadar-ghluasadan eileanach gu cothromachadh-
carboin tro rannsachadh agus leasachadh ann an co-obrachadh le gnìomhachasan 
agus coimhearsnachdan air feadh Arcaibh, Sealtainn agus nan Eilean Siar. Bidh an 
ICNZ ag obair le coimhearsnachdan agus gnìomhachasan ionadail gus slighean gu dì-
charbonachadh a stiùireadh agus tha e ag amas air lùghdachaidhean mòra bliadhna 
air bliadhna a lìbhrigeadh ann an eimiseanan carboin thar beatha deich bliadhna 
an Aonta, a’ cruthachadh obraichean seasmhach uaine. Tha sgioba pròiseict ICNZ 
cuideachd an sàs gu gnìomhach ann an iomairt nan Eileanan le Cothromachadh-
carboin aig Riaghaltas na h-Alba agus tha iad an dùil gun tig na h-iomairtean còmhla 
san àm ri teachd.

Thòisich lìbhrigeadh a’ chiad phasgan obrach taobh a-staigh prògram ICNZ, Aonad 
Sgilean is Ùr-ghnàthachadh Hàidhdreaidean ann an Steòrnabhagh, ann an 2024 agus 
tha e air còrr air £1.1 millean de mhaoineachadh fhaighinn bho Mhaoin Teicneòlasan 
Cumhachd Ùra aig Riaghaltas na h-Alba. Is e an t-Ionad am pròiseact ‘Eadar-ghluasad 
Lùths’ aig ICNZ nan Eilean Siar a bhios gu sònraichte ag amas air a bhith a’ dèanamh 
haidridean uaine.

Eileanan le Cothromachadh-carboin:
Tha pròiseact nan Eileanan le Cothromachadh-carboin a’ leantainn air adhart a’ 
toirt taic do shia eileanan Albannach gus cothromachadh-carboin a ruighinn ann 
an dòigh a tha cothromach ro 2040. Ann an 2024/2025, chaidh £1 millean de 
mhaoineachadh calpa a sgaoileadh tro phròiseas tagraidh le Ùghdarrasan Ionadail ag 
obair mar phrìomh thagraiche ann an com-pàirteachas leis na sia coimhearsnachdan 
eileanach.  Chaidh tagraidhean dhan mhaoin a sgrùdadh agus a mheasadh le Pannal 
Tasgadh Maoin Calpa nan Eilean le Cothromachadh-carboin. Chaidh na pròiseactan 
soirbheachail ainmeachadh san t-Samhain 2024 agus tha iad air an liostadh gu h-ìosal. 

•	 Pròiseact Phort a’ Mhuilinn 130 (Cumaradh Mòr) - Tha am pròiseact seo ag amas 
air siostaman grèine PV a chur a-steach air mullach 130 dachaigh ann am Port a’ 
Mhuilinn ann an Cumaradh mean air mhean.

•	 Iomairt Coilltearachd Ìle (Ìle) – Bheir maoineachadh bho Riaghaltas na h-Alba taic 
do dh’Ìre 3 de dh’Iomairt Coilltearachd Ìle gus nursaraidh chraobhan trì acairean a 
thogail còmhla ri ubhal-ghort coimhearsnachd agus bun-structair sèine solair fiodha 
connaidh ionadail.

•	 Dì-charbonachadh Togalaichean Coimhearsnachd (Ìle) - Bheir am pròiseact seo 
piseach air leasachaidhean cumhachd ath-nuadhachail airson seachd togalaichean 
coimhearsnachd air feadh an eilein, a’ gabhail a-steach farsaingeachd de PV grèine, 
bataraidhean agus tùsan teasachaidh.

•	 Cobhair Bharraigh (Barraigh) - Bidh am pròiseact seo a’ dèanamh dì-charbonachadh 
air ionad a tha cudromach do chuibhreann mòr de choimhearsnachd Bharraigh is 
Bhatarsaigh a bhios mar ionad solar cùram latha, mar ionad taice agus mar ‘àite 
blàth’ tron gheamhradh. 

•	 Ath-nuadhachadh Àrainnean (Ratharsair)  -  Ath-nuadhachaidh am pròiseact 
seo àrainnean tro bhith a’ toirt air falbh gnèithean ionnsaigheach bho àiteachan 
prìomhachais a’ cleachdadh cunnradairean ionadail gus cothroman obrach a 
chruthachadh taobh a-muigh seusan na turasachd. 

•	 Taigheadas Inbhir Àrais (Ratharsair) - Lìbhrigidh am pròiseact seo trì togalaichean 
air mhàl air prìs ruigsinneach le siostaman teasachaidh gun eimiseanan dìreach tro 
ath-dhealbhadh mòr de dhachaighean falamh. 

Chaidh £300,000 a bharrachd de thasgadh calpa a bhuileachadh gu dìreach air 
Buidhnean Acair Ionadail gus taic a chumail ri buileachadh leantainneach Planaichean 
Gnìomh Atharrachadh Gnàth-shìde Coimhearsnachd bho 2023/2024.  

San t-Samhain 2024, dh’fhoillsich sinn aithisg adhartais a’ mìneachadh prìomh 
ghnìomhan a’ phròiseict gu ruige seo. Mar a chaidh a ghealltainn ann am Prògram 
Riaghlaidh Riaghaltas na h-Alba, tha sinn cuideachd a’ cruthachadh Ro-innleachdan 
Ionmhais airson gach eilean a bheir taic dhaibh ann a bhith a’ gluasad air adhart le 
planadh fad-ùine agus leasachadh pròiseict gus taic a chumail ri lìbhrigeadh nam 
Planaichean Gnìomha Coimhearsnachd aca airson Atharrachadh na Gnàth-shìde.  

A bharrachd air seo, tha sinn ag obair còmhla ri Cumhachd Coimhearsnachd na h-Alba 
gus ionnsachadh agus deagh chleachdadh a cho-roinn le eileanan eile air feadh na 
h-Alba. Tha seo a’ gabhail a-steach a bhith a’ stèidheachadh dà Choimhearsnachd 
Cleachdaidh, air an dèanamh suas de 15 eileanan ùra uile gu lèir, le taic bho CES gus na 
leanas a lìbhrigeadh:

•	 sgrùdaidhean carboin; 

•	 a’ dèanamh planaichean gnìomh; 

•	 sgrùdaidhean ion-dhèantachd; agus 

•	 trèanadh (ann an raointean leithid sgrùdadh carboin, no far a bheil beàrnan sgilean 
a’ cur bacadh air eileanan bho bhith a’ toirt air adhart gnìomhachd gus carbon 
a lùghdachadh). Is iad na h-eileanan seo Tiriodh, Muile, Bressay, Colbhasa, Colla, 
Leòdhas, Uibhist, Luing, Shapinsay, Ronaldsay a Tuath, Papa Westray, Westray, 
Sanday, Stronsay, Eday.

https://cni.scot/community-climate-action-plans-ccaps/
https://cni.scot/community-climate-action-plans-ccaps/
https://www.gov.scot/publications/carbon-neutral-islands-project-progress-report-2/documents/

Gealltanas 9.2 Obraichear le coimhearsnachdan eileanach gus coimhead air 
dòighean eile airson a bhith a’ riaghladh sgudal, gu sònraichte a thaobh Ro-innleachd 
Eaconamaidh Chearcallach na h-Alba. 

Mapa Slighe Buileachaidh 2024
•	 Chaidh dreachd mapa Eaconamaidh Chearcallach agus Slighe Sgudail ùraichte 

fhoillseachadh san Fhaoilleach 2024. Bha seo a’ gabhail a-steach Measadh 
Sgrìonaidh Coimhearsnachdan nan Eilean ùraichte. Tha prìomh cheumannan 
a thathar a’ moladh sa Mhapa Slighe gan dealbhadh gus feart a thoirt air 
diofar fheumalachdan cruinn-eòlasach. Thèid am Mapa Slighe mu dheireadh 
fhoillseachadh nas fhaide air adhart ann an 2024.

Chaidh Achd na h-Eaconamaidh Cearcallaich (Alba) aontachadh gu h-aon-ghuthach 
anns a’ bhòt phàrlamaid mu dheireadh aice san Ògmhios 2024 agus fhuair i Aonta 
Rìoghail air 8 Lùnastal 2024. Tha an Achd a’ stèidheachadh frèam reachdail gus taic 
a chumail ri eadar-ghluasad na h-Alba gu eaconamaidh gun sgudal agus cearcallach, 
àrdachadh mòr a thoirt air ìrean ath-chleachdadh agus ath-chuairteachaidh, agus 
seirbheisean sgudail is ath-chuairteachaidh ùrachadh agus adhartachadh.

Anns an Dùbhlachd 2024, dh’fhoillsich Riaghaltas na h-Alba an Mapa Slighe 
Eaconamaidh Chearcallach agus Sgudail, a’ mìneachadh plana àrd-amasach gus na 
prìomhachasan a lìbhrigeadh gu 2030 a chuidicheas Alba le bhith a’ gluasad air adhart 
gu eaconamaidh cruinn agus gu cleachdadh stòrasan ann an dòigh nas seasmhaiche. 
Tha prìomh cheumannan sa Mhapa Slighe gan dealbhadh gus feart a thoirt air diofar 
fheumalachdan cruinn-eòlasach. Nì am Mapa Slighe cinnteach gum faigh sinn a’ 
bhuaidh as fheàrr bho Achd na h-Eaconamaidh Cearcallaich do choimhearsnachdan 
air feadh na h-Alba – còmhla cuidichidh iad sinn gus ar n-amasan a thaobh stòrasan 
seasmhach agus a thaobh na gnàth-shìde a choileanadh.

Fon Achd, feumar ro-innleachd eaconamaidh cearcallach reachdail ullachadh. Thèid 
co-chomhairle a chumail air an ro-innleachd ann an 2025 agus thèid a foillseachadh 
ann an 2026 agus bidh i a’ gabhail a-steach beachdachadh air a’ bhuaidh air na 
h-eileanan. Bha measadh buaidh air coimhearsnachdan eileanach an lùib na h-Achd 
fhèin (Bile na h-Eaconamaidh Cearcallaich: measadh buaidh air coimhearsnachdan 
eileanach - gov.scot).

https://www.gov.scot/publications/scotlands-circular-economy-waste-route-map-2030/
https://www.gov.scot/publications/scotlands-circular-economy-waste-route-map-2030/
https://www.gov.scot/publications/circular-economy-bill-island-communities-impact-assessment/
https://www.gov.scot/publications/circular-economy-bill-island-communities-impact-assessment/

Gealltanas 9.3 Obraichear le ùghdarrasan ionadail gus an cuideachadh gus na 
targaidean ro-innleachdail aca a choileanadh. 

Mapa Slighe Buileachaidh 2024
•	 Chan eil targaidean reachdail fa leth aig ùghdarrasan ionadail an-dràsta airson 

atharrachadh na gnàth-shìde. Leanaidh Riaghaltas na h-Alba orra ge-tà a’ toirt 
seachad maoineachadh agus taic do dh’ùghdarrasan ionadail gus cuideachadh leis 
na h-oidhirpean aca gus eimiseanan a lùghdachadh.

•	 Tha Riaghaltas na h-Alba a’ maoineachadh Seirbheis Fiosrachaidh Gnàth-shìde 
na h-Alba. Cuidichidh an t-seirbheis le bhith a’ planadh agus a’ lìbhrigeadh 
phrògraman airson lùghdachadh eimiseanan ann an sgìrean air feadh na h-Alba. 
Nas fhaide air adhart am-bliadhna cumaidh sinn a’ chiad choinneamh de Fhrèam 
Lìbhrigeadh Gnàth-shìde ùr a bhrosnaicheas dòigh-obrach cho-obrachail eadar 
riaghaltas nàiseanta is ionadail gus ar co-amasan a thaobh atharrachadh na gnàth-
shìde a choileanadh. Ged a tha fòcas nan iomairtean seo air an ìre nàiseanta, bheir 
iad deagh bhuannachd do dh’ùghdarrasan ionadail eileanach cuideachd.

Tha Riaghaltas na h-Alba a’ sgrìobhadh dreach de stiùireadh reachdail ùr do 
bhuidhnean poblach, gus taic a thoirt dhaibh ann a bhith a’ cur an dleastanasan a 
thaobh atharrachadh na gnàth-shìde an gnìomh. Tha an stiùireadh ag ràdh gu soilleir 
gum feumar beachdachadh air Measaidhean Buaidh air Coimhearsnachdan Eileanach 
nuair a thathar a’ cruthachadh phlanaichean lùghdachaidh carboin agus planaichean 
freagarrachaidh, far a bheil sin iomchaidh. 

Tha sinn a’ cruthachadh Plana Gnìomh Dì-charbonachadh Charbadan san roinn 
phoblaich a sheallas dealas leantainneach a thaobh dì-charbonachadh cabhlach 
na roinne poblaich agus a chomharraicheas gnìomhan a bhios a’ co-thaobhadh 
caitheamh poblach nas fheàrr ri lùghdachadh sgaoilidhean. Thathar an dùil cuideachd 
gum bi am plana seo a rèir na h-àrainneachd fiosgail is obrachaidh làithreach agus 
gun aithnich e cosgaisean agus faighinneachd teicneòlas co-cheangailte. Còmhla ri 
fòcas air lùghdachadh eimiseanan, bheir am plana gnìomh taic do dhì-charbonachadh 
charbadan san roinn phrìobhaideach agus san treas roinn tro ruigsinneachd air a’ 
bhun-structair agus tro bhith ag agragaideachadh iarrtas. 

Tha agragaideachadh iarrtas gu sònraichte cudromach anns na h-eileanan gus 
dèanamh cinnteach gu bheil solar bun-structair gu leòr ann agus gu bheil e air a 
dheagh chleachdadh. Tha Còmhdhail Alba mothachail gum bi HITRANS a’ cumail 
fòram EV roinneil agus a’ com-pàirteachadh le raon farsaing de luchd-ùidh, agus bidh 
sinn an sàs mar a bhios iomchaidh gus cuideachadh le bhith a’ dèanamh cinnteach 
gum bi eadar-ghluasad cothromach ann do choimhearsnachdan eileanach.



Aithr is  Bhl iadhnai l  a ir  Plana Nàiseanta nan Ei lean 2024  119

Gealltanas 9.4 Obraichear a dh’ionnsaigh a bhith a’ cruthachadh eileanan le 
cothromachadh-carboin a thaobh eimiseanan agus a bhith a’ toirt seachad 
ceannardas air atharrachadh na gnàth-shìde.

Mapa Slighe Buileachaidh 2024
•	 Leanaidh sinn oirnn a’ rannsachadh chothroman airson a bhith ag obair le com-

pàirtichean eadar-nàiseanta gus an t-eòlas agus cleachdadh as fheàrr a thaobh 
dì-charbonachadh eileanach a cho-roinn, a’ gabhail a-steach a’ phròiseict againn 
Eileanan le Cothromachadh-carboin.

Tha sinn a’ co-obrachadh gu gnìomhach le Nordic Energy Research air an Lìonra 
Eileanan le Cothromachadh-carboin aca agus, far a bheil e comasach, nì sinn ceangal 
ri Lìonra Poileasaidh ùr Eileanach na Eòrpa gus lèirsinn a cho-roinn.

Gealltanas 9.5 Cuirear planaichean freagarrachaidh seasmhach an sàs ann an 
eileanan a tha ann am barrachd cunnart bho atharrachadh gnàth-shìde, gan ceangal 
gu làidir ri planaichean leasachaidh airson nan eileanan sin.

Mapa Slighe Buileachaidh 2024
•	 Chaidh Stiùireadh Freagarrachadh Atharrachadh a’ Chosta fhoillseachadh ann 

an 2023. Chùm sinn oirnn le com-pàirteachadh tro Phrògram Freagarrachaidh 
Alba le Compàirteachas Plana Coimhearsnachd Innse Gall agus Climate Hebrides 
gus taic a chumail ri leasachadh freagarrachaidh air a stiùireadh gu h-ionadail air 
feadh nan eilean. Leanaidh sinn oirnn le conaltradh le luchd-ùidh eileanach eile tro 
phròiseactan agus tachartasan togail comais nàiseanta.

•	 Tha eileamaid freagarrachaidh ann am Planaichean Gnìomh Atharrachadh 
Gnàth-shìde Coimhearsnachd tro phròiseact nan Eileanan le Cothromachadh-
carboin a chaidh fhoillseachadh san Ògmhios 2023. Tha na h-eileanan a tha an 
sàs sa phròiseact air a bhith an sàs ann an grunn phròiseactan co-cheangailte ri 
freagarrachadh agus togail ath-leumachd.

Ann an 2024, tha prògram Adaptation Scotland, a tha air a mhaoineachadh le 
Riaghaltas na h-Alba, air leantainn air adhart a’ toirt taic do choimhearsnachdan 
eileanach agus ùghdarrasan ionadail le bhith: 

•	 A’ brosnachadh bhuidhnean poblach iomchaidh gus na dh’ionnsachadh iad mu 
atharrachadh na gnàth-shìde a cho-roinn tro Lìonra Atharrachadh Gnàth-shìde 
na Roinne Poblaich. Am measg buill an lìonra tha Comhairle Earra-Ghàidheal is 
Bhòid, Comhairle Siorrachd Àir a Tuath, Comhairle Shealtainn, agus Puirt-adhair na 
Gàidhealtachd is nan Eilean. 

•	 San t-Samhain 2024, chaidh buill ùra a-steach dhan Lìonra, a’ gabhail a-steach 
choimhearsnachdan eileanach, a’ gabhail a-steach Comhairle Eileanan Arcaibh, agus 
Comhairle nan Eilean Siar, a’ leudachadh ballrachd an Lìonra thar nan Ùghdarrasan 
Ionadail gu lèir anns a bheil coimhearsnachdan eileanach.

https://adaptation.scot/

•	 A’ leantainn air adhart le bhith a’ gabhail pàirt agus a’ toirt taic do dh’obair Buidheann 
Obrach Atharrachadh na Gnàth-thìde aig Com-pàirteachas Planadh Coimhearsnachd 
nan Eilean Siar (OHCPP) agus a’ toirt taic do dh’obair com-pàirteachais Gnàth-shìde 
Innse Gall agus gnìomhan Co-ionad Gnàth-shìde Innse Gall.

•	 Bha seo cuideachd a’ gabhail a-steach cruinneachadh, mion-sgrùdadh, agus 
foillseachadh eòlas beatha a thaobh  atharrachadh na gnàth-shìde bho Mhapa 
Sgeulachdan Gnàth-shìde nan Eilean Siar, a’ comharrachadh an dà chuid sgeulachdan 
mu mar a tha atharrachadh gnàth-shìde a’ toirt buaidh air beatha làitheil nan eilean 
seo, a bharrachd air a bhith a’ soilleireachadh cuid de na gnìomhan air an stiùireadh 
leis a’ choimhearsnachd a tha a’ comasachadh freagarrachadh ionadail a thaobh 
atharrachadh gnàth-shìde a stiùireadh gu h-ionadail.

•	 A’ lìbhrigeadh trèanadh freagarrachaidh, stèidhichte air Mapa Slighe Atharrachadh 
Gnàth-shìde Coimhearsnachd, do dhà bhuidhinn de dh’Oifigearan Leasachaidh 
Coimhearsnachd (CDO) anns na h-eileanan a tha a’ gabhail pàirt ann am pròiseact 
nan Eilean le Cothromachadh-carboin. Uile gu lèir bha 16 Oifigearan Leasachaidh 
Coimhearsnachd an làthair aig an trèanadh, bho Ronaldsay a Tuath, Shapinsay, 
Sanday, Stronsay, Westray, Luing, Leòdhas, Muile, Papay, Eday, Bressay, Uibhist, 
Tiriodh, agus Colbhasa.

•	 A’ cruthachadh eadar-theangachadh Gàidhlig den Mapa-iùil Coimhearsnachd airson 
Freagarrachadh na Gnàth-shìde ann an com-pàirteachas le Lìonra Gnìomh Gnàth-
shìde Earra-Ghàidheal is Bhòid (ABCAN) agus sgioba fèis Ghàidhlig bhliadhnail a’ 
Mhòid. Bheir seo taic do choimhearsnachdan Gàidhlig anns na h-eileanan agus air 
feadh na h-Alba gus a dhol an sàs ann an gnìomh atharrachadh gnàth-shìde air a 
stiùireadh gu h-ionadail agus gus sgrùdadh a dhèanamh air a’ bhuaidh agus air na 
cothroman cultarail is dualchais a thig bho atharrachadh na gnàth-shìde agus gus 
freagarrachadh ri atharrachadh na gnàth-shìde.

Air feadh 2024, chruthaich Riaghaltas na h-Alba an treas Plana Atharrachaidh 
Nàiseanta Freagarrachaidh airson 2024 gu 2029. (SNAP3) gus na h-innealan a thoirt 
do dh’Albannaich gus freagarrachadh ri atharrachadh na gnàth-shìde. Tha am plana 
seo a’ mìneachadh na tha sinne agus na com-pàirtichean againn a’ dèanamh gus 
freagairt air buaidhean atharrachadh na gnàth-shìde. Tha e a’ sealltainn mar a bheir 
sinn taic do choimhearsnachdan, do sheirbheisean poblach, do ghnìomhachasan, 
agus do nàdar gus freagarrachadh ri atharrachadh na gnàth-shìde ann an dòigh a tha 
cothromach agus in-ghabhalach.

•	 Chaidh bùth-obrach co-chomhairleachaidh phoblach a chumail gus am Phlana 
Freagarrachaidh fhiosrachadh a chumail ann an Dalabrog, Uibhist a Deas mar phàirt 
de cho-thachartas nas fharsainge.

•	 Thug a’ bhùth-obrach seo còmhla còrr is 20 neach-còmhnaidh bho air feadh nan 
Eilean Siar gus sgrùdadh a dhèanamh air mar a tha atharrachadh na gnàth-shìde 
a’ toirt buaidh air am beatha, am beòshlaint agus an tìr, agus dè na gnìomhan a 
chomharraich iad mar phrìomhachasan airson an àite.

•	 Tha dòigh-obrach ‘stèidhichte air àite’ a thaobh dealbhadh, leasachadh agus 
lìbhrigeadh SNAP3. Nì seo cinnteach gu bheil am poileasaidh freagarrachaidh 
nàiseanta a’ nochdadh an t-suidheachaidh gu bheil buaidhean atharrachadh na 
gnàth-shìde eadar-dhealaichte ann an diofar àiteachan air feadh na h-Alba. 

https://www.gov.scot/publications/scottish-national-adaptation-plan-2024-2029-2/
https://www.gov.scot/publications/scottish-national-adaptation-plan-2024-2029-2/

•	 Gus cur ri ruigsinneachd air agus gus cur ri com-pàirteachadh le  SNAP3, chaidh 
grunn dhreachan den Phlana Atharrachaidh deireannach a chur air bhog, a’ gabhail 
a-steach dreach do daoine òga a’ briseadh sìos prìomh phuingean a’ Phlana, a tha ri 
fhaighinn tro adaptation.scot ann an Gàidhlig agus Beurla. 

•	 Chaidh SNAP3 a chur air bhog rè Seachdain Gnàth-shìde na h-Alba 2024, aig an 
aon àm ris a’ chiad cho-labhairt gnàth-shìde ‘Co-labhairt Phàrtaidhean’ anns na 
h-Eileanan Siar, air an robh OH-COP, ann an Steòrnabhagh. Dh’obraich oifigearan 
freagarrachaidh gu dlùth le co-òrdanaichean OH-COP gus dèanamh cinnteach gun 
robh SNAP3 agus raointean poileasaidh freagarrachaidh air am fighe a-steach dhan 
phrògram gus am biodh luchd-frithealaidh an sàs ann an cùisean freagarrachaidh aig 
an tachartas.

Eileanan le Cothromachadh-carboin
Tha sinn air leantainn air adhart a’ toirt air adhart iomairtean agus eòlas tro Phròiseact 
nan Eilean le Cothromachadh-carboin a thaobh atharrachadh na gnàth-shìde agus a 
bhith a’ togail ath-leumachd.

Gealltanas 9.6 Obraichear gu dlùth le com-pàirtichean eileanach, sealbhadair na 
lìonra agus an luchd-ùidh cudromach uile, gus na molaidhean a tha ann mar-thà 
gus ceanglaichean sgaoilidh dealain a chruthachadh ri tìr-mòr na h-Alba a chur an 
gnìomh. 

Mapa Slighe Buileachaidh 2024
•	 Cumaidh sinn oirnn a’ conaltradh gu dlùth le ùghdarrasan ionadail eileanach 

agus le gnìomhachas gus na cunnartan agus na cothroman a mheasadh fhad ’s a 
tha pròiseactan cumhachd gaoithe eileanach a’ teannadh air ceann-latha cuairt 
riarachadh Contract for Difference (CfD) na bliadhna-sa.

•	 Cumaidh Ministearan na h-Alba orra a’ dèanamh soilleir do dh’Ofgem gum feum 
na co-dhùnaidhean aige air ceanglaichean eileanach aire nas mionaidiche a thoirt 
air an riatanas gum feum cothromachadh-carboin a bhith ann, agus dòigh-obrach 
nas sùbailte a bhith ann air tasgaidhean ro-innleachdail ro-chudromach mar seo.

Tha Riaghaltas na h-Alba ag obair leis a h-uile neach-ùidh gus dèanamh cinnteach gu 
bheil ath-leasachaidhean agus leudachadh air a’ ghriod dealain làidir agus gu bheil e 
ag obair a chùm maith na h-Alba, a’ gabhail a-steach ar coimhearsnachdan eileanach. 
Ged a tha riaghladh lìonraidhean dealain glèidhte do Riaghaltas na RA, tha sinn ag 
obair còmhla riutha, le riaghladairean, NESO agus Sealbhadairean Tar-chur na h-Alba 
(leithid SSEN) gus an tèid bun-structair riatanach a lìbhrigeadh ann an deagh àm, 
a’ gabhail a-steach bun-structair ann an Arcaibh, san Eilean Sgitheanach agus sna 
h-Eileanan an Iar. Cumaidh na ceanglaichean tar-chuir seo taic ri fàs leantainneach 
ann an cumhachd ath-nuadhachail agus dì-charbonachadh choimhearsnachdan 
anns na h-eileanan, agus bidh seo cuideachd a’ cruthachadh grunn bhuannachdan 
eaconamach is àrainneachdail air feadh nan eilean. 

Bidh an ceangal tar-chuir HVDC 600 MW ùr aig Sealtainn ri siostam dealain tìr-mòr 
Bhreatainn a’ coileanadh feumalachdan dealain Shealtainn airson a’ mhòr-chuid den 
àm. Ach, tha feum air fuasgladh a thaobh cùl-taic cuideachd gus dèanamh cinnteach 
gum faigh dachaighean agus gnìomhachasan cumhachd nuair a bhios briseadh air an 

https://adaptation.scot/about/about-the-scottish-governments-national-adaptation-plan-snap3/

t-siostam tar-chuir. Tha pròiseact Puing Solarachaidh Griod Gremista a’ cur an comas 
Stèisean Cumhachd Lerwick a bhith a ghluasad gu modh cùl-taic am-bliadhna, a’ 
ciallachadh nach toir e seachad ach solar cùl-taic ma thèid càball a-mach bhriseadh, 
mar na stèiseanan cumhachd dìosail eile ann an eileanan na h-Alba. 

Thar ùine, thathar an dòchas gun tèid na ceanglaichean ri griod nàiseanta tìr-mòr 
a chur an àite nan gineadairean seo (bheir e nas fhaide a bhith a’ lùghdachadh an 
cleachdadh airson suidheachaidhean èiginn), no tro theicneòlas ath-nuadhachail agus 
stòraidh (leithid bataraidhean còmhla ri cumhachd na grèine/na gaoithe), ged a tha 
coltas ann gum bi feum aig beagan eileanan air gineadairean fhathast airson cùl-taic 
airson cumhachd.

Tha sinn a’ leantainn air adhart ag obair le SSEN gus adhartas a ghluasad air adhart 
anns na raointean sin, a’ brosnachadh a’ cleachdadh fuasglaidhean eile an àite dìosail 
airson cùl-thaic, nach eil stèidhichte air connadh fosail, mar eisimpleir a bhith a’ 
cleachdadh ola glasraich air a hàidreo-ghiollachd (HVO) mar chonnadh tar-ghluasaid, 
agus gus taic a thoirt do bhith a’ stèidheachadh cheanglaichean ùra eadar eileanan 
agus tìr-mòr.

Gealltanas 9.7 Obraichear le Com-pàirteachasan Seasmhachd agus solaraichean 
lùths gus am brosnachadh a bhith a’ cuimseachadh air seasmhachd lìonraidhean 
solar lùths nan eileanan. 

Mapa Slighe Buileachaidh 2024
•	 Leanaidh Buidheann-stiùiridh Ro-innleachdail Lìonraidhean Lùths Riaghaltas na 

h-Alba (Energy Networks Strategic Leadership Group) air adhart mar fhòram 
cudromach airson beachdachadh air leasachadh lìonraidhean lùths na h-Alba.

Tha tèarainteachd solar dealain na cùis glèidhte agus tha e air a lìbhrigeadh leis a’ 
Ghriod Nàiseanta mar Ghnìomhaiche Siostam Dealain Nàiseanta (NESO) air feadh 
Bhreatainn air fad is e air a riaghladh le Ofgem. Ged a tha poileasaidh agus riaghladh a 
thaobh lìonraidhean dealain glèidhte do Riaghaltas na RA, tha iad seo nan cùisean ro-
chudromach do Riaghaltas na h-Alba. Bidh sinn a’ conaltradh gu cunbhalach le NESO, 
Ofgem agus na companaidhean lìonraidh a thaobh am planaichean gnìomhachais, 
agus mu an gnìomhachd san fharsaingeachd, gus dèanamh cinnteach gu bheil iad a 
rèir leasan ro-innleachdail, poileasaidhean agus àrd-amasan Riaghaltas na h-Alba.

Gealltanas 9.8 Obraichear le luchd-ùidh co-cheangailte ri còmhdhail gus dèanamh 
cinnteach gu bheil na seirbheisean còmhdhail air feadh nan eilean cho lùths-
èifeachdach agus math dhan àrainneachd ’s a ghabhas. 

Mapa Slighe Buileachaidh 2024
•	 Tha Còmhdhail Alba air co-chomhairle a chumail mu bhith a’ cruthachadh Ro-

innleachd air Seirbheisean Adhair. Tha na freagairtean gar cuideachadh gus 
obrachadh a-mach mar a ghabhas gealltanasan a tha buntainneach do sgìre na 
Gàidhealtachd is nan Eilean a thoirt air adhart.

•	 Cumaidh sinn oirnn a’ sgrùdadh a’ chomais airson stòrasan lùths haidhbrid is 
carbon ìosal a chleachdadh ann an cabhlach mara na roinne poblaich mar phàirt 
den phrògram shoithichean ùra againn.

•	 Mar phàirt de Phlana Ceangailteachd nan Eilean, nì sinn rannsachadh agus co-
chomhairle air slighean gu aiseagan beag-eimisein/gun eimiseanan. 

•	 Bheir sinn taic do gach ùghdarras eileanach gus ro-innleachd agus planaichean 
leasachaidh a chruthachadh airson teàirrdseadh poblach do charbadan dealanach.

•	 Tha sinn a’ leantainn air adhart a’ toirt taic do dh’ùghdarrasan eileanach a bhith 
ag obair còmhla gus tagradh a dhèanamh do Mhaoin Bun-structair nan Carbadan 
Dealain, a tha ag amas air £60 millean de thasgadh poblach is prìobhaideach 
a chleachdadh gus meud an lìonra teàirrdsidh phoblaich àrdachadh, le fòcas 
sònraichte air sgìrean far nach eil tasgadh coimeirsealta leis fhèin comasach.

Tha sinn air taic a chumail ri co-obrachadh gus co-phròiseact Maoin Bun-structair EV 
a chruthachadh gus taic a chumail ri tasgadh agus ruith lìonraidhean teàirrdsidh EV 
poblach san àm ri teachd.  Tha an co-obrachadh seo a’ gabhail a-steach comhairlean 
Arcaibh, Shealtainn, nan Eileanan Siar agus Earra-Ghàidheal is Bhòid le HITRANS mar 
phrìomh chom-pàirtiche. Bidh am pròiseact a rèir nan dùbhlan agus nan cothroman 
gun samhail a tha ann air feadh eileanan na h-Alba agus cumaidh e taic ri amasan 
Maoin Bun-structair nan Carbadan Dealanach is coileanaidh e feumalachdan nan 
coimhearsnachdan eileanach. 

Tha am pròiseact air prìomh dhùbhlan a chomharrachadh nach eil mòran cothrom ann 
air tasgadh prìobhaideach ann an teàirrdseadh poblach airson Carbadan Dealanach 
sna h-eileanan, agus mar sin chaidh dòigh-obrach mean air mhean aontachadh còmhla 
airson a’ phròiseict. Leanaidh sinn oirnn ag obair le HITRANS agus com-pàirtichean 
eile thairis air na bliadhnaichean ri teachd gus dèanamh cinnteach gun tèid pròiseact 
a lìbhrigeadh aig ìre iomchaidh, le dòigh ùr-ghnàthach airson tasgadh prìobhaideach a 
thàladh agus a chuireas ri eadar-ghluasad cothromach do charbadan dealain.  

A bharrachd air seo tha sinn air maoineachadh a thoirt seachad tro Mhaoin Bun-
structair nan carbadan dealanach gus taic a chumail ri pròiseact co-obrachail ann an 
ceann a tuath agus taobh an ear na h-Alba, a’ gabhail a-steach nan Eileanan a-Staigh 
ann an sgìre Comhairle na Gàidhealtachd, agus pròiseact ann an Siorrachd Àir a’ 
gabhail a-steach Arainn agus Cumaradh.

Chaidh Aithris Seirbheisean Adhair Riaghaltas na h-Alba fhoillseachadh san Iuchar 
2024. Tha grunn ghnìomhan ann gus dì-charbonachadh a bhrosnachadh air feadh 
na Gàidhealtachd is nan Eilean a’ gabhail a-steach Lèirmheas air Sgeama Lasachadh 

https://www.transport.gov.scot/news/aviation-statement/

Adhair na Gàidhealtachd is nan Eilean gus beachdachadh air mar a dh’fhaodar 
a dhèanamh na bu chothromaiche agus na b’ èifeachdaiche, agus gus dèanamh 
cinnteach gu bheil e a’ toirt seachad luach an airgid. Thèid ath-sgrùdadh a dhèanamh 
cuideachd air na rèiteachaidhean riaghlaidh airson puirt-adhair aig ùghdarrasan 
ionadail agus aig HIAL gus beachdachadh air mar a ghabhas eaconamaidhean sgèile 
a thoirt gu buil. Cha bhi seo, ge-tà, a’ gabhail a-steach deasbad sam bith mu shealbh 
phuirt-adhair nach eil le HIAL.

Gealltanas 9.9 Leanar air obrachadh gus an comas aig cumhachd ath-nuadhachail a 
choileanadh, an dà chuid gus cur an aghaidh atharrachadh na gnàth-shìde agus mar 
nì a bhios a’ cur air adhart fàs eaconamach seasmhach agus in-ghabhalach. 

Mapa Slighe Buileachaidh 2024
•	 Mìnichidh an Ro-innleachd Lùths agus am Plana airson Eadar-ghluasad 

Cothromach againn ar lèirsinn airson siostam lùths le cothromachadh-carboin san 
àm ri teachd a lìbhrigeas lùths air prìs reusanta, a bhios tèarainte agus glan agus 
a chruthaicheas obraichean àrd-inbhe agus cothroman eaconamach air feadh 
na h-Alba. Cuiridh i air adhart poileasaidhean cuideachd gus taic a thoirt dhan 
ghluasad threòraichte bho chonnadh fosail a rèir amasan atharrachadh gnàth-
shìde Riaghaltas na h-Alba, còmhla ri eadar-theachdan agus poileasaidhean 
ann an raointean leithid sgilean, tasgadh agus sèineachan-solair, gus dèanamh 
cinnteach gur e gluasad cothromach a tha seo, a’ gabhail a-steach do 
choimhearsnachdan eileanach na h-Alba.

•	 Leanaidh Riaghaltas na h-Alba air a’ conaltradh gu gnìomhach le Riaghaltas na 
RA, Ofgem, ESO a’ Ghriod Nàiseanta agus luchd-ùidh sa ghnìomhachas a thaobh 
ath-leasachadh margaidh mòr-reic an dealain agus an Lèirmheas air Ullachaidhean 
Margaidh an Dealain (Review of Electricity Market Arrangements - REMA).

•	 Dh’fhaodadh ath-leasachaidhean air a’ mhargaidh mhòr-reic buaidh a thoirt 
air a h-uile duine a tha a’ gabhail pàirt sa mhargaidh a’ gabhail a-steach luchd-
cleachdaidh, gu h-àraidh an fheadhainn ann an coimhearsnachdan dùthchail agus 
eileanach na h-Alba far a bheil ìrean nas àirde de bhochdainn connaidh.

•	 Tha sinn air rannsachadh a choimiseanadh gus coimhead air a’ bhuaidh a 
dh’fhaodadh a bhith aig “locational marginal pricing” (LMP) air ar n-amasan a 
thaobh cothromachadh-carboin agus eadar-ghluasad cothromach.

Tha e na rùn dhuinn a bhith ag obair còmhla ri riaghaltasan eile gus adhartas a 
dhèanamh nas luaithe a dh’ionnsaigh targaidean eaconamach agus cothromachadh-
carboin na h-Alba. Còmhla, tha riaghaltasan na RA, na h-Alba agus na Cuimrigh 
air Gnìomhaiche an t-Siostam Cumhachd Nàiseanta (National Energy System 
Operator - NESO) a choimiseanadh gus Plana Cumhachd Spàsail Ro-innleachdail 
(SSEP) ullachadh airson Breatainn. Thèid an SSEP a chleachdadh gus planadh 
airson an t-siostaim cumhachd airson na RA air fad. Cuidichidh an dòigh-obrach nas 
ro-innleachdaile seo le bhith a’ gearradh amannan feitheimh airson ceangail ris a’ 
ghriod, a’ lùghdachadh chosgaisean iomlan an t-siostaim agus a’ luathachadh misean 
cumhachd glan Riaghaltas na RA.

Tha sinn air leantainn oirnn a’ conaltradh gu farsaing le Riaghaltas na RA, NESO, 
Ofgem, agus luchd-ùidh sa ghnìomhachas mu ath-leasachadh margaidh an dealain 
gus dèanamh cinnteach gu bheil ùidhean luchd-cleachdaidh agus luchd-ùidh 
Albannach air fad air an riochdachadh. 

Gus an leasachadh poileasaidh agus an conaltradh againn fhiosrachadh, 
choimiseanaich sinn ClimateXChange gus sgrùdadh neo-eisimeileach a dhèanamh 
air a’ bhuaidh a dh’fhaodadh a bhith aig “Locational Marginal Pricing” (LMP) air 
Alba. Tha sinn a’ cumail oirnn a’ togail bunait fianais gus coimhead air a’ bhuaidh a 
dh’fhaodadh a bhith aig LMP, a’ gabhail a-steach air na coimhearsnachdan Eileanach 
againn. Mar phàirt den sgrùdadh agus den chonaltradh leantainneach seo, chuidich 
sinn le bhith a’ cur an comas a’ chiad Fhòram Margaidean Dealain a chaidh a chumail 
le ClimateXChange, Oilthigh Dhùn Èideann agus Comann Rìoghail Dhùn Èideann, san 
Dùbhlachd 2024. B’ e adhbhar an fhòraim seo deasbad a dhèanamh nas fhasa eadar 
farsaingeachd de luchd-ùidh, a’ gabhail a-steach riochdaire aig comhairlean eileanach, 
gus ar tuigse àrdachadh air a’ bhuaidh a dh’fhaodadh a bhith aig LMP air Alba.  

Dh’fhoillsich sinn an dreachd Ro-innleachd Lùths agus Plana Eadar-ghluasad 
Cothromach, a’ mìneachadh mar a bheirear taic do dh’eadar-ghluasad na h-Alba 
do dh’eaconamaidh uaine. Tha na breithneachaidhean agus cùisean anns an Ro-
innleachd Lùths agus Plana Eadar-ghluasad Cothromach air am fiosrachadh agus 
air am brosnachadh le leasachaidhean bho chionn ghoirid ann am poileasaidh lùths 
Riaghaltas na RA agus le co-dhùnaidhean cùirte.

Tha an suidheachadh seo ag atharrachadh gu luath agus mar sin, tha sinn a’ gabhail 
ùine gus meòrachadh air na leasachaidhean sin mus dèan sinn co-dhùnaidhean sam 
bith agus mus foillsich sinn ro-innleachd deireannach.

Gealltanas 9.10 Obraichear le coimhearsnachdan, croitearan, tuathanaich agus 
uachdarain-fearainn gus coilltean a mheudachadh sna h-eileanan, ag aithneachadh 
amasan nas fharsainge airson cleachdadh fearainn.

Mapa Slighe Buileachaidh 2024
•	 Cumaidh Coilltearachd Alba air a’ toirt taic do chruthachadh choilltean seasmhach 

anns na h-eileanan tro Sgeama Thabhartasan Coilltearachd.

•	 Cumaidh Coilltearachd na h-Alba air cuideachd a bhith ag obair le raon de chom-
pàirtichean a’ gabhail a-steach Urras nan Coilltean agus Urras an Rubha agus 
Shanndabhaig gus pròiseact Coilltean Croite a lìbhrigeadh, a tha a’ còmhdach 
gach eilean.

Cumaidh sinn oirnn a’ toirt taic do chruthachadh choilltean seasmhach anns na 
h-eileanan tro Sgeama Thabhartasan Coilltearachd. 

Tha Sgeama Thabhartasan na Coilltearachd a’ gabhail a-steach prìomh roghainn 
shònraichte do chroitearan anns na h-Eileanan a Tuath, na h-Eileanan Siar agus 
siorrachdan croitearachd, far a bheil e gu tric nas daoire craobhan a chur. Tha sinn 
ag obair le com-pàirtichean, a’ gabhail a-steach Urras nan Coilltean Alba agus Urras 
an Rubha is Shanndabhaig, gus Pròiseact nan Coilltean Croite a lìbhrigeadh. Tha am 
pròiseact seo a’ gabhail a-steach nan eilean air fad agus tha e a’ tabhann comhairle 
agus taic an-asgaidh do chroitearan gus coilltean a chur agus a stiùireadh. Tha am 
pròiseact air taic a thoirt do leudachadh nach beag ann an cur choilltean le croitearan.

Tha sinn cuideachd a’ cumail oirnn a’ toirt taic dhan Integrating Trees Network 
a choisinn duaisean, iomairt air a stiùireadh le tuathanaich a’ cumail tachartasan 
an-asgaidh air tuathanasan agus air-loidhne air feadh na h-Alba. Bidh e a’ toirt 
tuathanaich, croitearan, agus eòlaichean teicnigeach còmhla gus eòlas practaigeach, 

https://www.forestry.gov.scot/support-regulations/farm-woodlands/integrating-trees-network

na dh’fhiosrachaich iad, agus comhairle a cho-roinn mu phròiseasan, amasan, dùbhlain 
agus builean mu bhith ag amalachadh chraobhan ann an gnìomhachasan àiteachais. 
Tha e cuideachd a’ cur an cèill nan iomadh buannachd aig craobhan, buannachdan 
do ghnìomhachas an àiteachais agus iomadach buannachd gnàth-shìde agus bith-
iomadachd. Chuir eòlaichean às an Eilean Sgitheanach is Sealtainn fiosrachadh 
practaigeach ri tachartasan bhiortail mar luchd-aoigheachd is luchd-labhairt. 

Gealltanas 9.11 Cuirear a bhith a’ coileanadh thargaidean a thaobh eimiseanan agus 
a’ freagarrachadh ri buaidh atharrachadh na gnàth-shìde aig cridhe na h-obair 
deasachaidh air an Fhrèam-obrach Dealbhaidh Nàiseanta 4. 

Gealltanas air a choileanadh
Chaidh an gealltanas seo a choileanadh. Faic Aithisg Bhliadhnail Plana Nàiseanta nan 
Eilean 2022 airson barrachd fiosrachaidh.

Gealltanas 9.12 Cumar taic ri freagarrachadh gnìomhachas tuathanachas-uisge agus 
iasgach na h-Alba. 

Mapa Slighe Buileachaidh 2024
•	 Cumaidh sinn oirnn a’ dèanamh cinnteach gu bheil riochdairean iasgaich nan 

eilean a’ cur ri cruthachadh ro-innleachd agus prìomhachasan co-rèiteachaidh 
iasgach bliadhnail.

•	 Leanaidh sinn oirnn a’ comharrachadh agus a’ lìonadh bheàrnan cudromach ann 
an eòlas, ag obair ann an com-pàirteachas leis an luchd-ùidh againn gus plana 
gnìomh atharrachadh gnàth-shìde a chruthachadh airson iasgaich agus a’ togail air 
obair a chaidh a dhèanamh mar-thà san raon seo.

•	 Mar a chaidh mìneachadh anns an Lèirsinn airson Tuathan-uisge Seasmhach, 
cumaidh sinn oirnn a’ toirt taic do roinn nan tuathanas-uisge gus planaichean 
seasmhachd gnàth-shìde a chur an sàs ro 2029 gus aghaidh a chur air cunnartan 
bho atharrachadh na gnàth-shìde.

Tha co-stiùireadh na phrìomh eileamaid den Ro-innleachd Riaghladh Iasgaich againn, 
agus tha sinn a’ leantainn oirnn ag obair gu dlùth le luchd-ùidh mu bhuilean agus 
dhùbhlain an lùib iasgach mara. Tha pàirt gnìomhach aig raon de luchd-ùidh, a’ gabhail 
a-steach riochdairean às na h-eileanan, ann a bhith a’ cumadh nan ro-innleachdan 
agus prìomhachasan againn airson co-rèiteachaidh iasgach mara bliadhnail, agus bidh 
sinn a’ tarraing air an eòlas gus an dòigh-obrach againn a chumadh. 

Tha sinn fhathast dealasach a thaobh a bhith ag obair le roinnean gnìomhachais gus 
taic a thoirt do dh’iasgach mara agus tuathanas-uisge gus an cluich iad am pàirt ann 
a bhith a’ coileanadh cothromachadh-carboin ann an Alba agus bidh seo a’ gabhail 
a-steach a bhith a’ lìbhrigeadh lùghdachadh ann an sgaoilidhean. Bheir sinn taic do na 
raointean gus planaichean ath-leumachd gnàth-shìde a chruthachadh gus cunnartan 
àrainneachd a tha ag atharrachadh a chomharrachadh agus gus freagarrachd a 
thaobh dùbhlain leithid gainnead uisge, blàthachaidh nan cuantan, àrainnean ag 
atharrachadh, stoirmean agus cùisean slàinte èisg.

Tha Riaghaltas na h-Alba air leantainn air adhart a’ dèanamh ghnìomhan a chuireas 

https://www.gov.scot/publications/national-islands-plan-annual-report-2022
https://www.gov.scot/publications/national-islands-plan-annual-report-2022

ri tuigse nas fheàrr air a’ bhuaidh a dh’fhaodadh a bhith aig atharrachadh gnàth-
shìde air àrainneachd na mara agus dòighean-obrach a thaobh freagarrachadh airson 
tuathanachas-uisge agus iasgach mara na h-Alba. 

Tha sinn air raon de phròiseactan rannsachaidh a bharrantachadh agus a 
chrìochnachadh gus cur ris an tuigse againn air eimiseanan bho shoithichean 
iasgaich mara agus tha sinn cuideachd air maoineachadh Maoin Mara na h-Alba a 
thoirt do dh’Ùr-ghnàthachadh agus Seasmhachd Iasgaich, a tha air bun-bheachdan 
mionaideach airson dealbhachadh a chruthachadh airson soithichean iasgaich le 
cothromachadh-carboin. 

Tha sinn cuideachd air rannsachadh a bharrantachadh gus ar smuaintean a thoirt air 
adhart a thaobh freagarrachadh do dh’atharrachadh na gnàth-shìde ann an iasgach 
mara. Mar phàirt de na h-ath cheuman againn leanaidh sinn oirnn ag obair le luchd-
ùidh gus cur ris a’ bhunait eòlais tuilleadh agus gus gnìomhan làidir a chur air dòigh, 
agus gus atharrachadh na gnàth-shìde fhighe a-steach do na poileasaidhean iasgaich 
againn. 

Tro Chom-pàirteachas Buaidh Atharrachadh Gnàth-shìde Mara, tha Riaghaltas na 
h-Alba air taic a chumail ri atharrachaidhean ris na sgrùdaidhean fianais air cuspairean 
a’ gabhail a-steach tuathanachas-uisge, a bharrachd air a bhith a’ foillseachadh geàrr-
chunntas poileasaidh a nì molaidhean do luchd-ùidh tuathanachas-uisge mu bhith a’ 
riaghladh buaidhean atharrachadh na gnàth-shìde. Tha sinn cuideachd air cumail oirnn 
a’ toirt taic do chruthachadh teicneòlasan freagarrachadh gnàth-shìde le bhith a’ co-
mhaoineachadh sgoilearachd rannsachaidh le Comann Saidheans Mara na h-Alba a 
tha a’ rannsachadh cleachdadh theicneòlasan ùra (Imaging Flow Cytobot) gus inneal 
rabhaidh tràth a chruthachadh airson blàthan ailgeach cronail a bheir droch bhuaidh 
air a’ ghnìomhachas. Lean Riaghaltas na h-Alba air adhart cuideachd a’ cumail sùil 
air agus a’ foillseachadh raon de pharamadairean àrainneachdail airson a’ chuain tro 
Amharclann Cladaich na h-Alba agus am Prògram Sgrùdaidh Far-Chladaich, agus 
a bhith ag aithris gu cunbhalach air staid gnàth-shìde chuain na h-Alba ann am 
measaidhean nàiseanta is eadar-nàiseanta.

Gealltanas 9.13 Obraichear le raon de luchd-ùidh gus plana gnìomha a chruthachadh 
gus seasmhachd thogalaichean a tha ann an cunnart bho thuiltean a chruthachadh.

Mapa Slighe Buileachaidh 2024
•	 Cumaidh sinn oirnn ag obair le luchd-ùidh gus Plana Gnìomh Living with Flooding 

a lìbhrigeadh. 

Tha Riaghaltas na h-Alba a’ cumail orra le taic do dh’ùghdarrasan ionadail eileanach 
gus an cunnart bho thuiltean do choimhearsnachdan a lùghdachadh. Tha sinn air 
£38 millean de mhaoineachadh a thoirt do Chomhairle Siorrachd Àir a Tuath airson 
Sgeama Dìon Tuiltean Costa Phort a’ Mhuillein ann an Eilean Chumaraidh, a chaidh a 
chrìochnachadh ann an 2024.

Dh’fhoillsich Riaghaltas na h-Alba Ro-innleachd Nàiseanta Ath-leumachd Thuiltean 
san Dùbhlachd 2024 mar fhreagairt dhìreach air èiginn gnàth-shìde agus na dùbhlain 
a tha mu choinneamh Alba. Tha an Ro-innleachd a’ mìneachadh lèirsinn airson Alba 
a tha ath-leumach a thaobh tuiltean suas gu 2045 agus nas fhaide air adhart agus 

https://giserver.cefas.co.uk/portal/apps/storymaps/stories/e42b867495784f7082489ded921cc712
https://giserver.cefas.co.uk/portal/apps/storymaps/stories/e42b867495784f7082489ded921cc712
https://www.gov.scot/publications/national-flood-resilience-strategy-3/

a’ cuimseachadh air trì prìomh chuspairean, Daoine, Àiteachan agus Pròiseasan. Tha 
an Ro-innleachd a’ cur coimhearsnachdan aig cridhe a’ phròiseis agus a’ cumail taic 
ri àrdachadh ann an farsaingeachd agus ìre lìbhrigidh ghnìomhan an dà chuid gus 
cunnartan bho thuiltean a riaghladh, agus gus buaidhean thuiltean a lùghdachadh 
nuair a thachras e. Tha seo a’ ciallachadh gun gabh an Ro-innleachd a chur an sàs ann 
an raon de dhiofar cho-theacsan agus a rèir feumalachdan diofar choimhearsnachdan, 
a’ gabhail a-steach coimhearsnachdan eileanach. 

Tha Riaghaltas na h-Alba cuideachd a’ toirt seachad maoineachadh do dh’Fhòram 
Thuiltean na h-Alba a bhios a’ toirt comhairle agus fiosrachadh do dhaoine fa leth air 
feadh na h-Alba gus an cuideachadh gus an dachaighean a dhìon bho thuiltean (no 
gus faighinn seachad air tuiltean).

Gealltanas 9.14 Obraichear le ùghdarrasan ionadail gus seirbheisean ath-
chuairteachaidh agus seirbheisean sgudal bìdh a neartachadh ann an 
coimhearsnachdan eileanach. 

Mapa Slighe Buileachaidh 2024
•	 Chaidh Bile na h-Eaconamaidh Cearcallaich (Alba) aontachadh le Pàrlamaid na 

h-Alba san Ògmhios 2024. Fo Earrann 12 feumaidh Ministearan còd cleachdaidh 
fhoillseachadh air ath-chuairteachadh sgudail taighe, a tha gu bhith air a cho-
dhealbhadh le riaghaltas ionadail. Faodaidh an còd seo ullachaidhean eadar-
dhealaichte a dhèanamh airson diofar sgìrean ùghdarrais ionadail gus feart a 
thoirt air feumalachdan, co-theacsa agus cothrom air bun-structair gu h-ionadail. 
Tha Earrann 13 a’ toirt cumhachdan do Mhinistearan na h-Alba targaidean a 
shuidheachadh airson ùghdarrasan ionadail co-cheangailte ri ath-chuartachadh 
sgudal taighe. Thèid targaidean aontachadh le ùghdarrasan ionadail gus dèanamh 
cinnteach gu bheil iad practaigeach agus gun gabh an coileanadh.

Chaidh Bile na h-Eaconamaidh Cearcallaich (Alba) aontachadh le Pàrlamaid na h-Alba 
a dh’aona-ghaothach san Ògmhios 2024. Tha seo a’ gabhail a-steach riatanas gus 
còd cleachdaidh reachdail a chruthachadh. Chaidh am Mapa Slighe Eaconamaidh 
Chearcallach agus Sgudail fhoillseachadh air 18 Dùbhlachd 2024 agus tha e a’ cur an 
cèill gun cuir sinn an comas pròiseas co-dhealbhachaidh le ùghdarrasan ionadail, a’ 
gabhail a-steach ùghdarrasan eileanach, airson seirbheisean ath-chuairteachaidh agus 
ath-chleachdadh dachaigh àrd-inbhe, àrd-choileanaidh ro 2026.

Gealltanas 9.15 Obraichear gu dlùth le prìomh luchd-ùidh gus dèanamh cinnteach 
gun cluinnear guthan muinntir nan eilean, a’ coileanadh gluasad cothromach gu 
cothromachadh-carboin, agus gum faigh eileanan buannachd às an iomadh cothrom 
a tha co-cheangailte ri eaconamaidh uaine agus seasmhach. 

https://www.gov.scot/publications/scotlands-circular-economy-waste-route-map-2030/documents/
https://www.gov.scot/publications/scotlands-circular-economy-waste-route-map-2030/documents/

Mapa Slighe Buileachaidh 2024
•	 Thèid Measadh Buaidh air Coimhearsnachdan Eileanach, a bhios air fhiosrachadh 

le com-pàirteachadh le luchd-ùidh eileanach, fhoillseachadh an cois foillseachadh 
na Ro-innleachd Lùths agus Plana Eadar-ghluasad Cothromach (ESJTP) a tha ri 
thighinn.

•	 Foillsichidh sinn cuideachd plana roinneil airson Eadar-ghluasad Cothromach 
airson Cleachdadh Fearainn agus Àiteachas, a thèid a dhèanamh ann an co-bhonn 
le luchd-ùidh iomchaidh. Bidh buaidh air eileanan na phrìomh cheist.

Tha Riaghaltas na h-Alba a’ gabhail cheumannan gus dèanamh cinnteach gum faic 
coimhearsnachdan, a’ gabhail a-steach an fheadhainn sna na h-eileanan againn, 
buannachdan faicsinneach bhon fhàs mhòr ann an cumhachd glan ann an Alba. Anns 
na 12 mìosan a dh’fhalbh, chaidh luach còrr is £30 millean de shochairean a thabhann 
do choimhearsnachdan Albannach, le taic bho na Prionnsapalan Deagh Chleachdaidh 
saor-thoileach. Tha seo a’ gabhail a-steach mu £12 millean bho phròiseactan 
stèidhichte ann an ùghdarrasan ionadail aig a bheil coimhearsnachdan eileanach.

A dh’aindeoin ’s gu bheil na cumhachdan gus buannachdan coimhearsnachd 
òrdachadh agus airson sealbh co-roinnte glèidhte, tha sinn a’ gabhail cheumannan 
pragtaigeach gus na cothroman sin a neartachadh ann an Alba an a bharrachd air 
tasgadh a bhith a’ cur ri fàs san roinn lùths coimhearsnachd againn. 

Tha sinn a’ dèanamh co-chomhairleachadh air na Prionnsapalan Deagh Chleachdadh 
airson leasachaidhean lùths ath-nuadhachail air tìr agus aig muir, gus dèanamh 
cinnteach gu bheil an stiùireadh nàiseanta againn iomchaidh airson an ama ri 
teachd. Ruithidh a’ cho-chomhairle gu 11 Giblean 2025 agus bhrosnaicheamaid 
coimhearsnachdan eileanach, gnìomhachasan agus a h-uile duine le ùidh san t-siostam 
lùths againn pàirt a ghabhail innte gus dèanamh cinnteach gun toir an stiùireadh seo 
taic do bhuilean seasmhach brìoghmhor. 

Ach, tha crìoch air nas urrainn do Riaghaltas na h-Alba a dhèanamh taobh a-staigh 
nan cumhachdan a th’ aige an-dràsta. Tha Riaghaltas na RA a’ dèanamh ath-sgrùdadh 
air an dòigh-obrach aca a thaobh buannachd coimhearsnachd agus tha sinn a’ cumail 
oirnn ag iarraidh orra co-chomhairle a chumail mu bhith ag òrdachadh shochairean 
bho phròiseactan lùths cothromachadh-carboin air tìr gus dèanamh cinnteach gum 
faic coimhearsnachdan na buannachdan as motha bho lùths ath-nuadhachail.  

Tha sinn cuideachd a’ cumail oirnn a’ tasgadh nar Sgeama Coimhearsnachd is Lùths 
Ath-nuadhachail (Community and Renewable Energy Scheme - CARES)  agus tha 
iad air còrr is £67 millean a thoirt seachad tro CARES gu ruige seo, a’ toirt taic do 
chòrr is 960 pròiseact agus a’ stàladh 63 MW de lùths ath-nuadhachail. Tha sinn air 
£9 millean ainmeachadh ann am maoineachadh CARES airson 2025/26. Tha seo a’ 
gabhail a-steach £3.5 millean ann an 2025-26 airson Maoin Fàs Lùths Coimhearsnachd 
ùr, £1 millean ann am maoineachadh sònraichte airson taic leasachaidh gus 
coimhearsnachdan a chuideachadh gus beachdan tràth a chruthachadh airson 
pròiseactan agus £4.5 millean gus coimhearsnachdan a chuideachadh gus na 
togalaichean aca a dhì-charbonachadh.

https://www.gov.scot/policies/renewable-and-low-carbon-energy/local-and-small-scale-renewables/
https://www.gov.scot/policies/renewable-and-low-carbon-energy/local-and-small-scale-renewables/

Coimhearsnachdan Eileanach 
le Cumhachd agus Com-
pàirteachasan Ionadail Làidir

Amas ro-innleachdail 10 – Gus cumhachd a thoirt do choimhearsnachdan 
eadar-mheasgte agus àiteachan eadar-dhealaichte

Gealltanas 10.1 Bheirear air adhart an t-Ath-sgrùdadh air Riaghaladh Ionadail 
le COSLA gus siostam de dheamocrasaidh ionadail a chruthachadh a bhios in-
ghabhalach agus a bheir deagh bhuaidh air beathannan daoine. 

Mapa Slighe Buileachaidh 2024
•	 Tha e fhathast na ghealltanas dhuinn a bhith a’ crìochnachadh a’ Cho-lèirmheas 

Riaghladh Ionadail (LGR) le COSLA agus gus na co-dhùnaidhean a bhuileachadh 
tro reachdas far a bheil feum air seo. Tha an Lèirmheas air Riaghladh Ionadail 
na phrìomh phàirt den dòigh-obrach iomlan againn a thaobh Ath-leasachadh 
Seirbheisean Poblach agus a thaobh na dàimh ri riaghaltas ionadail agus 
coimhearsnachdan san àm ri teachd.

•	 Tha an Cùmhnant Ùr airson Riaghaltas Ionadail agus gealltanasan ùra air Cìs 
Luchd-tadhail Ionadail agus àrdachadh air Cìs Comhairle air dàrna dachaighean/
seilbh a tha falamh san ùine fhada uile nan atharrachaidhean susbainteach a bheir 
cumhachd do riaghaltas ionadail. Leanaidh sinn oirnn ag obair le com-pàirtichean 
riaghaltais ionadail gus coimhead air barrachd chumhachdan fiosgail a bheireadh 
taic do choimhearsnachdan ionadail, mar a chithear sa ghealltanas againn a bhith 
a’ cruthachadh agus a’ co-chomhairleachadh air molaidhean airson Cìs Bàtaichean 
Turais-mara.

•	 Tha Riaghaltas na h-Alba a’ leantainn air adhart ag obair le ùghdarrasan ionadail 
eileanach agus le com-pàirtichean slàinte gus Modailean Ùghdarrais Singilte a 
leasachadh. Neartaichidh agus sìmplichidh rèiteachaidhean riaghlaidh ionadail 
ùra co-dhùnaidhean ionadail, agus cumaidh iad taic ri gluasad a dh’ionnsaigh 
seirbheisean poblach a chuireas barrachd cuideam air ro-chasg.

A’ lìbhrigeadh a’ ghealltanais a rinneadh sa Phrògram Riaghlaidh againn airson 2023 
agus ann am am Plana Taigheadais Dùthchail is nan Eilean, thug sinn cothrom do 
dh’ùghdarrasan ionadail lasachadh suas ri 50% no àrdachadh pris suas ri 100% a 
chur an sàs air reataichean na Cìse Comhairle airson dàrna dachaighean. Tha sinn 
ag aithneachadh gu bheil sgìrean ionadail diofraichte agus gu bheil buaidh dàrna 
dachaighean air feadh na dùthcha eadar-dhealaichte, agus dh’fhaodadh na tha ag 
adhbharachadh duilgheadasan ann an cuid de choimhearsnachdan buannachd a 
thoirt do chuid eile. Sin as adhbhar gu bheil sinn den bheachd gum bu chòir do 
chomhairlean co-dhùnadh ciamar a gheibhear an cothromachadh ceart ann an 
cleachdadh taigheadais gus feumalachdan ionadail a choileanadh agus gus taic a 
thoirt do choimhearsnachdan eileanach soirbheachail.

Tha an dòigh-obrach againn a’ cur chomhairlean aig cridhe chùisean ann a bhith 
a’ dèanamh co-dhùnaidhean a taobh Cìs na Comhairle air dàrna dachaighean agus 
dachaighean falamh san sgìre aca. Tha Riaghaltas na h-Alba agus COSLA ag obair 
còmhla tron Cho-Bhuidheann Obrach air Ath-leasachadh Cìsean Comhairle gus co-
dhùnadh dè na h-atharrachaidhean eile a ghabhadh dèanamh. Bidh a’ bhuidheann 
a’ meòrachadh air a’ bhuaidh bho bhith a’ toirt a-steach àrdachadh 100% air a’ Chìs 
Comhairle gus dòigh-obrach sam bith airson a’ phrìs àrdachadh os cionn na crìche de 
100% fhiosrachadh. 

Tha Riaghaltas na h-Alba air a bhith a’ conaltradh ri ùghdarrasan ionadail, 
gnìomhachas nan tursan-mara agus luchd-ùidh eile gus sgrùdadh a dhèanamh 
air molaidhean airson cìs air shoithichean turas-mara agus gus molaidhean nas 
mionaidiche a chur ri chèile. Tha sinn air ceithir tachartasan bùird-cruinn a chumail 
le Mhinistearan, a’ toirt cothrom dhan Riaghaltas beachdan a’ ghnìomhachais, 
an riaghaltais ionadail is eile a chluinntinn. Chaidh aon de na ceithir tachartasan 
a chumail ann an Arcaibh san t-Sultain 2024, agus tha sinn air fàilte a chur air 
barrachd bheachdan bho ùghdarrasan eileanach. Tha Riaghaltas na h-Alba a-nis 
air co-chomhairleachadh poblach a chur air bhog air a’ chìs a dh’fhaodadh a bhith 
air a chur air bàtaichean turais-mara, gus beachdan fhaighinn gu foirmeil agus gus 
beachdachadh air a’ bhuaidh air gnìomhachas, riaghaltas ionadail, coimhearsnachdan 
eileanach agus eile.

Tha sinn a’ dèanamh adhartas le bhith a’ lìbhrigeadh rùintean poileasaidh farsaing 
an Lèirmheis Riaghlaidh Ionadail tro phròiseas Democracy Matters a bharrachd air a 
bhith a’ cruthachadh Modailean Ùghdarrais Singilte ann an trì sgìrean eileanach agus 
dùthchail.

Bidh Modailean Ùghdarrais Singilte Ùghdarrais Singilte a’ sgioblachadh agus a’ 
neartachadh rèiteachaidhean riaghlaidh ionadail gus builean nas fheàrr a lìbhrigeadh 
agus gus dèanamh cinnteach gum bi seasmhachd ionmhasail ann san fhad-ùine. 
Chaidh coinneamhan a chumail le comhairlean, Bùird Slàinte agus Co-Bhùird 
Amalachaidh anns na h-Eileanan an Iar, Arcaibh agus Earra-Ghàidheal is Bòd gus 
sgrùdadh a dhèanamh air molaidhean airson amalachadh nas doimhne de phrìomh 
sheirbheisean. Leanaidh an obair seo gu luath tro 2025 leis a h-uile com-pàirtiche 
iomchaidh.

Tha sinn a’ togail air an dàrna ìre de chonaltradh coimhearsnachd farsaing 
airson Democracy Matters le bhith a’ cruthachail mhodailean airson riaghladh 
coimhearsnachd a lìbhrigeas na h-àrd-amasan a chaidh fhoillseachadh ann an aithisg 
toraidhean a’ pròiseis. Cuidichidh modailean co-dhùnaidh ùra le bhith a’ lìbhrigeadh 
sheirbheisean nas aonaichte, nas èifeachdaiche agus le fòcas air an neach aig ìre 
coimhearsnachd a bharrachd air barrachd chothroman a thoirt do dhaoine pàirt a 
ghabhail anns na co-dhùnaidhean as cudromaiche dhaibh.

https://www.gov.scot/publications/democracy-matters-phase-2-analysis-responses/
https://www.gov.scot/publications/democracy-matters-phase-2-analysis-responses/

Gealltanas 10.2 Bheirear taic do phròiseasan com-pàirteachaidh gus guth làidir a 
thoirt do choimhearsnachdan eileanach ann an cur an gnìomh a’ Phlana.  

Mapa Slighe Buileachaidh 2024
•	 Tha a’ Bhuidheann Ro-innleachd airson Buidseatadh Com-pàirteachais Nàiseanta 

air frèam a dhealbh gus obair leantainneach fhiosrachadh air mar a ghabhas 
buidseatadh com-pàirteachail a chleachdadh mar inneal com-pàirteachaidh ùr-
ghnàthach gus dèiligeadh ri cùisean co-cheangailte ri slàinte is sunnd, foghlam, 
taigheadas agus ceartas gnàth-shìde.

•	 Tha Riaghaltas na h-Alba a’ leantainn orra a’ toirt taic do Sgioba Bhuidseatadh 
Com-pàirteach COSLA, a’ gabhail a-steach a thaobh leasachadh agus lìbhrigeadh 
CONSUL, bathar-bog com-pàirteachaidh nan saoranach. Chaidh CONSUL eadar-
theangachadh dhan Ghàidhlig, ga dhèanamh comasach pròiseasan conaltraidh 
coimhearsnachd a chumail sa Ghàidhlig.

•	 Leanaidh sinn oirnn a’ maoineachadh Ionad Leasachaidh Coimhearsnachd na 
h-Alba gus taic agus comhairle a thoirt do choimhearsnachdan, a’ gabhail a-steach 
coimhearsnachdan eileanach, mu phròiseasan com-pàirteachaidh.

•	 Thèid cruthachadh dàrna Plana Nàiseanta nan Eilean fhiosrachadh le co-
chomhairle agus conaltradh le coimhearsnachdan eileanach, ùghdarrasan ionadail 
agus com-pàirtichean lìbhrigidh gus dèanamh cinnteach gu bheil am Plana ùr a’ 
coileanadh am feumalachdan agus gu bheil e a rèir nam miannan aca. Obraichidh 
sinn cuideachd le Lìonra nan Eileanach Òga gus dèanamh cinnteach gum bi 
cothrom aig daoine òga buaidh a thoirt air susbaint a’ Phlana agus a bhith ga 
fhiosrachadh.

•	 Thèid taic a chumail ri cur an gnìomh nam Planaichean làithreach agus nam 
planaichean a tha ri thighinn le Buidheann Ro-innleachdail nan Eilean, a chaidh a 
stèidheachadh gus dèanamh cinnteach gum bi ùghdarrasan ionadail iomchaidh 
an sàs barrachd le bhith a’ dealbhadh fhuasglaidhean do na dùbhlain a tha ro 
eileanaich.

Tha sinn air cumail oirnn a’ toirt taic do Bhuidseat Com-pàirteachail tron Phrògram 
Taic Buidseatadh Com-pàirteachail Nàiseanta. Tha am prògram seo air a lìbhrigeadh 
ann an com-pàirteachas le ùghdarrasan ionadail, coimhearsnachdan agus buidhnean 
san treas roinn, agus tha e a’ toirt taic do Bhuidseatadh Com-pàirteachail thairis air 
raointean poileasaidh tar-gheàrrach a’ gabhail a-steach slàinte is sunnd, atharrachadh 
na gnàth-shìde, agus foghlam.

Leanaidh sinn oirnn a’ maoineachadh COSLA agus Ionad Leasachaidh 
Coimhearsnachd na h-Alba gus taic agus comhairle a thoirt do dh’ùghdarrasan 
ionadail agus coimhearsnachdan mu phròiseasan buidseatadh com-pàirteachail.

Mar a tha riatanach fo Achd nan Eilean (Alba) 2018, chaidh làn sgrùdadh a dhèanamh 
air Plana Nàiseanta nan Eilean aig deireadh 2023. Chaidh an t-ath-sgrùdadh 
fhiosrachadh le co-chomhairleachadh poblach a thug cothrom do gach neach aig 
a bheil ùidh ann an eileanan na h-Alba a bhith a’ cur an cuid beachdan a-steach mu 
èifeachdas a’ Phlana. Chaidh mion-sgrùdadh neo-eisimeileach air toraidhean a’ cho-
chomhairleachaidh fhoillseachadh sa Ghiblean 2024. A’ freagairt air toraidhean a’ 
cho-chomhairleachaidh phoblaich, tha Ministearan na h-Alba air aontachadh gu bheil 

https://consult.gov.scot/agriculture-and-rural-economy/national-islands-plan-review-consultation/
https://consult.gov.scot/agriculture-and-rural-economy/national-islands-plan-review-consultation/

feum air Plana Nàiseanta nan Eilean ùr agus thèid seo fhoillseachadh ann an 2025. Tha 
Sgioba Eileanan Riaghaltas na h-Alba a’ stiùireadh cruthachadh a’ Phlana ùir agus tha 
e air conaltradh farsaing a dhèanamh le coimhearsnachdan eileanach, ùghdarrasan 
ionadail agus com-pàirtichean lìbhrigidh mar-thà. Leanaidh com-pàirteachadh 
coimhearsnachd thairis air na mìosan a tha romhainn gus dèanamh cinnteach gu 
bheil am Plana ùr a’ cur aghaidh air draghan is àrd-amasan nan eileanach. Tràth san 
t-Samhain 2024, ghabh oifigearan Sgioba nan Eilean pàirt ann an tachartas còmhnaidh 
a chuir Lìonra nan Eileanach Òga air dòigh ann am Port Rìgh gus sreath de bhùthan-
obrach cuspaireil a lìbhrigeadh a bha ag amas am Plana ùr fhiosrachadh. Cumar co-
chomhairle le Lìonra nan Eileanach Òga agus thèid fios a chumail riutha fhad ’s a obair 
air a’ Phlana a’ dol air adhart.

Tha Buidheann Ro-innleachdail nan Eilean air a bhith a’ coinneachadh gu cunbhalach 
gus cothrom a thoirt do Mhinistearan na h-Alba agus ùghdarrasan ionadail eileanach 
gus ath-sgrùdadh a dhèanamh air cùisean poileasaidh ro-innleachdail agus gus 
cothroman a rannsachadh gus obrachadh ann an dlùth chom-pàirteachais gus 
piseach a thoirt air builean do choimhearsnachdan eileanach. Tha geàrr-chunntas de 
na coinneamhan uile aig Buidheann Ro-innleachdail nan Eilean o chionn ghoirid rim 
faighinn air làrach-lìn Riaghaltas na h-Alba (an seo).

Gealltanas 10.3 Coimheadar air dòighean gus guth nan coimhearsnachdan eileanach 
a neartachadh ach a ghabhas cuideachd ris na diofaran eadar eileanan ann an 
dèanamh cho-dhùnaidhean aig an ìre ionadail is nàiseanta. 

Mapa Slighe Buileachaidh 2024
•	 Tha ath-sgrùdadh air Achd Cumhachdachadh nan Coimhearsnachdan (Alba) 

2015 a’ dol air adhart an-dràsta agus bidh aithisg ri fhaighinn nas fhaide air adhart 
ann an 2024. Tha an lèirmheas ag amas air cothroman a chomharrachadh gus 
barrachd guth a thoirt do choimhearsnachdan ionadail, a’ gabhail a-steach ann an 
eileanan, a thaobh mar a tha seirbheisean poblach ionadail air an lìbhrigeadh, gu 
bheil stòrasan air an cleachdadh agus goireasan air an riarachadh.

Tha obair air ath-sgrùdadh air Achd Cumhachdachadh Choimhearsnachdan (Alba) 
2015, a-nis air tighinn gu crìch. Tha trì aithisgean gan ullachadh an-dràsta agus 
thèid am foillseachadh tràth ann an 2025. Bheir iad seo seachad fios air toraidhean 
mu Phàirt 3 den Achd (Iarrtasan Com-pàirt), Pàirt 5 (Gluasad So-Mhaoinean) agus 
Aithisg Lorg is Ùrachaidh air Achd Cumhachdachadh Coimhearsnachd (Alba) 2015 
anns a bheil geàrr-chunntas air Pàirtean 3 agus 5, measadh air Pàirt 2 (Planadh 
Coimhearsnachd) agus ùrachadh air na h-ochd pàirtean eile den Achd.

Gealltanas 10.4 Obraichear le coimhearsnachdan eileanach agus ùghdarrasan 
ionadail com-pàirteach ann a bhith ag ullachadh agus a’ toirt a-steach Bile Cìs 
Luchd-tadhail Sealach. 

Gealltanas air a choileanadh
Chaidh an gealltanas seo a choileanadh ann an 2023. Faic Aithisg Bhliadhnail Plana 
Nàiseanta nan Eilean 2023 airson barrachd fiosrachaidh.

https://www.gov.scot/groups/islands-strategic-group/
https://www.gov.scot/publications/aithris-bhliadhnail-air-plana-naiseanta-nan-eilean-2023
https://www.gov.scot/publications/aithris-bhliadhnail-air-plana-naiseanta-nan-eilean-2023

Gealltanas 10.5 Coimheadar air dòighean gus cumhachd agus taic a thoirt 
do choimhearsnachdan eileanach gus cuir ris an ath-leumachd aca le bhith a’ 
cruthachadh iomairtean agus phlanaichean ionadail ann an com-pàirteachadh le 
Seirbheisean Èiginn na h-Alba.

Mapa Slighe Buileachaidh 2024
•	 Bheir sgioba nan Coimhearsnachdan Ath-leumach suirbhidh do Chomhairlean 

Coimhearsnachd a tha air a dhealbh gus bun-loidhne de ghnìomhachd ath-
leumachd aig Comhairlean Coimhearsnachd a stèidheachadh. Obraichidh 
an sgioba le luchd-ùidh eileanach gus dèanamh cinnteach gu bheilear a’ 
beachdachadh air sealladh choimhearsnachdan eileanach ann a bhith a’ dealbhadh 
iomairtean poileasaidh san àm ri teachd.

Ann an com-pàirteachas leis an t-Seirbheis Leasachaidh, chuir Sgioba nan 
Coimhearsnachdan Ath-leumach aig Roinn nan Tuiteamasan Sìobhalta suirbhidh 
nàiseanta a-mach do comhairlean coimhearsnachd gus sealladh fhaighinn air 
seallaidhean choimhearsnachdan ann an diofar sgìrean a’ gabhail a-steach sgìrean 
eileanach. Tha freagairtean dhan t-suirbhidh gan sgrùdadh an-dràsta.  

Lìbhrig an sgioba cuideachd co-labhairtean-lìn airson Lìonra Chomhairlean 
Coimhearsnachd na h-Alba le comhairlean coimhearsnachd bho air feadh na h-Alba, 
agus taisbeanadh sònraichte do Lìonra Eileanach nan Comhairlean Coimhearsnachd 
gus mothachadh a thogail mun sgrùdadh, agus mu na goireasan a tha rim faighinn gus 
taic a thoirt do choimhearsnachdan air làrach-lìn Ready.scot an riaghaltais agus àite a 
thoirt seachad do chomhairlean coimhearsnachd gus deagh chleachdadh a cho-roinn 
le càch a chèile. 

Chaidh Co-labhairt Coimhearsnachdan Seasmhach na h-Alba a chumail san Dàmhair 
2024 a lìbhrigeadh cuideachd ann an cruth measgaichte gus am b’ urrainn do dhaoine 
nach b’ urrainn siubhal ann pàirt a ghabhail air-loidhne. 

Leanaidh Sgioba nan Coimhearsnachdan Ath-leumach orra a’ feuchainn ri piseach a 
thoirt air loidhnichean conaltraidh le sgìrean eileanach far a bheil cothrom ann airson 
conaltradh nas gnìomhaiche.

Gealltanas 10.6 Bheirear a-steach Riaghailtean a bheir comas do dh’ùghdarrasan 
ionadail eileanach, ann an co-chomhairleachadh leis na coimhearsnachdan aca, 
iarraidh air Ministearan na h-Alba reachdas a thoirt a-steach a tha a’ tiomnadh 
foincsean dhaibh, no gun toir Ministearan na h-Alba foincsean, dleastanas no uallach 
a bharrachd dhaibh. Tha na riaghailtean seo ag aithneachadh gu bheil suidheachadh 
gach coimhearsnachd eileanach air leth agus nach eil an aon rud daonnan iomchaidh 
airson a h-uile eilean. 

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

https://ready.scot/
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

Gealltanas 10.7 Nithear cinnteach gun tèid ‘dìon-eileanach’ a dhèanamh air 
poileasaidhean agus planaichean a thaobh Oighreachd a’ Chrùin Alba agus gu bheil 
manaidsear sam bith de stòras aig Oighreachd a’ Chrùin Alba a’ cumail taic ri cur an 
gnìomh Plana Nàiseanta nan Eilean mar a bhios iomchaidh. 

Mapa Slighe Buileachaidh 2024
•	 Obraichidh sgioba sponsaireachd Aonad Oighreachd a’ Chrùin Alba le Oighreachd 

a’ Chrùin Alba agus le daoine a dh’fhaodadh a bhith nam manaidsearan ùra, air 
stèidh cùis fa leth, gus dèanamh cinnteach gu bheil poileasaidhean nas fharsainge 
a thaobh Oighreachd a’ Chrùin Alba agus na molaidhean eadar-ghluasaid agus/
no tiomnaidh aca air Measadh Buaidh air Coimhearsnachdan Eileanan a dhèanamh 
agus gun toir iad aire do Phlana Nàiseanta nan Eilean mar a bhios iomchaidh.

’S e Oighreachd a’ Chrùin Alba a-mhàin a tha a’ stiùireadh nan stòrasan uile aig 
Oighreachd a’ Chrùin Alba aig an àm seo. Ann a bhith coileanadh na dreuchd seo, 
tha Oighreachd a’ Chrùin Alba a’ dèanamh cinnteach gun dèanar deuchainnean 
air poileasaidh agus pròiseactan tro Mheasaidhean Buaidh air Coimhearsnachdan 
Eileanach nuair a bhios sin iomchaidh. 

Às dèidh leudachadh air a’ Phlana Chorporra làithreach, tha Oighreachd a’ Chrùin 
Alba a’ dreachdadh a’ Phlana Chorporra ùir aca airson 2026-2031 agus cumaidh iad 
orra a’ gabhail a-steach amasan Plana Nàiseanta nan Eilean - an t-eagran seo agus an 
t-eagran ùr a tha gu bhith ann - mar phàirt de bhith ga sgrìobhadh.

Gealltanas 10.8 Nithear cinnteach gum bi luchd-labhairt na Gàidhlig ann an 
coimhearsnachdan eileanach air am brosnachadh agus a’ faighinn taic gus iad fhèin a 
chur an cèill tro mheadhan na Gàidhlig. 

Mapa Slighe Buileachaidh 2024
•	 Às dèidh foillseachadh Plana Gàidhlig Riaghaltas na h-Alba 2022-2027, tha 

sinn fhathast airson barrachd sheirbheisean a thoirt seachad tron Ghàidhlig 
agus a bhith a’ leudachadh chothroman gus Gàidhlig a chleachdadh ann an 
suidheachaidhean làitheil agus suidheachaidhean foirmeil.

•	 Tha Foghlam Alba air Plana Gàidhlig ath-sgrùdaichte fhoillseachadh airson 2022-
2027. Tha seo mar phàirt den ro-innleachd còig-bliadhna aig Luchd-sgrùdaidh an 
Rìgh airson Foghlam Gàidhlig. Mar phàirt de seo, cumaidh Luchd-sgrùdaidh an 
Rìgh orra a’ toirt seachad measaidhean sònraichte airson Foghlam tro Mheadhan 
na Gàidhlig agus co-theacsan nan eilean. Bheir sinn air adhart amasan àrd-ìre ùra 
cuideachd gus taic a thoirt dhan Ghàidhlig.

Fo Phlana Gàidhlig Riaghaltas na h-Alba 2022-2027, tha sinn airson barrachd 
sheirbheisean a thoirt seachad tron Ghàidhlig agus a bhith a’ leudachadh chothroman 
gus Gàidhlig a chleachdadh ann an suidheachaidhean làitheil agus suidheachaidhean 
foirmeil. Bithear a’ toirt seachad pàipearan co-chomhairleachaidh air cuspairean anns 
a bheil ùidh shònraichte aig coimhearsnachdan Gàidhlig eileanach anns a’ Ghàidhlig 
agus thathar cuideachd a’ brosnachadh freagairtean sa Ghàidhlig. 

https://www.crownestatescotland.com/sites/default/files/2023-08/2020-23-corporate-plan_0.pdf
https://www.gov.scot/publications/scottish-governments-gaelic-language-plan-2022-2027/

A’ leantainn a’ phrionnsapail seo, sponsoraich Aonad Eadar-ghluasad Cothromach 
Riaghaltas na h-Alba Cho-chruinneachadh Gnàth-shìde Gàidhlig ann an Uibhist a 
Deas o chionn ghoirid. Chaidh seo a chur air dòigh aig an aon am ri Climate Hebrides 
ann an ionad Cnoc Soilleir. Rinn e cinnteach gun robhar a’ deasbad phoileasaidhean 
cothromachadh-carboin an Riaghaltais ann am fòram làn-Ghàidhlig. 

Ealainean, Cultar agus Cànan

Amas ro-innleachdail 11 – Gus taic a chumail ri ealainean, cultar agus cànan

Gealltanas 11.1 Nithear tasgadh anns na stòrasan cultarach agus eachdraidheil 
againn, gus dèanamh cinnteach gun tèid eileanaich a bhrosnachadh gus com-
pàirteachadh ann an cultar agus na h-ealainean.

Mapa Slighe Buileachaidh 2024
•	 Bidh mòran phròiseactan leantainneach leithid Ceòlas, Fèisean nan Gàidheal, 

An Comann Gàidhealach, am Fòram Dualchais agus ionadan mar An Lanntair, 
Taigh-tasgaidh Chill Donnain, Taigh Chearsabhagh, Sabhal Mòr Ostaig agus Urras 
Oighreachd Ghabhsainn a’ cur ris an amas seo. 

•	 Ag obair le com-pàirtichean, a rèir an eagrain ath-nuadhaichte den aithisg 
“The Perfect Stage - Scotland’s National Events Strategy 2024-2035” bidh 
EventScotland mar phrìomh bhuidheann gus an ro-innleachd leasaichte a thoirt 
air adhart agus leanaidh iad air adhart a’ togail cliù na h-Alba mar an t-àite as 
fheàrr airson tachartasan, agus le bhith a’ toirt taic do, agus a’ daingneachadh, 
pasgan de thachartasan agus a’ leasachadh gnìomhachas nan tachartasan. 
Cumaidh EventScotland air a bhith mothachail air/a’ co-thaobhadh ri iomairtean 
nas fharsainge aig Riaghaltas na h-Alba agus VisitScotland a tha ag amas air na 
h-eileanan.

•	 Mar thoradh air buidseatan dùbhlanach, tha Riaghaltas na h-Alba air a’ cho-
dhùnadh duilich a ghabhail gun a bhith a’ maoineachadh Bliadhnaichean 
Cuspaireil tuilleadh. Leanaidh Riaghaltas na h-Alba air adhart ag obair ann 
an com-pàirteachas leis na buidhnean poblach agus com-pàirtichean roinneil 
againn, a’ gabhail a-steach buidhnean ceannardais roinneil, gus taic a thoirt 
do na h-àrd-amasan a tha air am mìneachadh anns an ro-innleachd turasachd 
nàiseanta, “Scotland Outlook 2030” agus an Ro-innleachd Thachartasan Nàiseanta 
ùraichte “Scotland The Perfect Stage 2024-2035”, gus cuideachadh le bhith ag 
iomadachadh eaconamaidh luchd-tadhail is thachartasan na h-Alba.

•	 Tha Alba Chruthachail a’ faighinn maoineachadh bho Riaghaltas na h-Alba gus 
taic a thoirt do bhuidhnean cultarach air feadh na h-Alba, a’ gabhail a-steach 
coimhearsnachdan eileanach.  

Tachartasan Mòra
Tha EventScotland a’ leantainn air adhart a’ toirt taic do raon farsaing de thachartasan 
sna h-eileanan ann an seusan 2024-25, le còrr is £102,000 de mhaoineachadh bho 
Mhaoin Prògram nan Tachartasan Nàiseanta agus Eadar-nàiseanta. Tha fiosrachadh 
mu thachartasan 2024 ri fhaicinn sa chlàr gu h-ìosal:

Ainm an tachartais Bliadhna Ùghdarrasan Ionadail
Sùim 
Builichte (£)

Fèis Folk Arcaibh 2024 Comhairle Arcaibh 15,000

Fèis Chiùil Thiriodh 2024 Comhairle Earra-
Ghàidheal is Bhòid

17,500

Fèis na Mara, an t-Òban 2024 Comhairle Earra-
Ghàidheal is Bhòid

15,000

HebCelt 2024 Comhairle nan Eilean 
Siar

15,089

Tiree Wave Classic - Bliadhna 
40

2024 Comhairle Earra-
Ghàidheal is Bhòid

20,000

Beatson’s Building Supplies Mull 
Rally

2024 Comhairle Earra-
Ghàidheal is Bhòid

12,000

Fèis Gheamhraidh an Òbain 2024 Comhairle Earra-
Ghàidheal is Bhòid

7,500

   102,089

A bharrachd air sin, tha EventScotland air leantainn air adhart a’ toirt seachad 
comhairle agus stiùireadh do roinn nan tachartasan, agus do na tachartasan a fhuair 
taic roimhe seo tro na seanailean eile aige. Tha iad seo a’ gabhail a-steach tachartasan 
eileanach, mar eisimpleir Fèis Saidheans Eadar-nàiseanta Arcaibh, Fèis Eadar-
nàiseanta Naomh Mhanais, agus fèis nan Longan Àrda a chaidh a chumail ann an 
Sealtainn ann an 2024.

Thathar air comas na Ro-innleachd Tachartasan Nàiseanta ùraichte gus deagh bhuaidh 
a thoirt air eileanan na h-Alba air fad aithneachadh tro anailis sònraichte a chaidh 
a dhèanamh tron cho-chomhairle air an ro-innleachd, mus deach fhoillseachadh 
gu foirmeil sa Chèitean 2024. Tha seo air a mhìneachadh anns an Ro-innleachd 
Nàiseanta nan Tachartasan – Lèirmheas agus Ùrachadh – Measadh Buaidh air 
Coimhearsnachdan Eileanach.

Leanaidh Riaghaltas na h-Alba air adhart ag àrdachadh cliù na h-Alba mar an t-Àite as 
Fhèarr airson tachartasan, air feadh na h-Alba, le bhith ag obair còmhla ri Buidheann 
Comhairleachaidh Gnìomhachas nan Tachartasan, VisitScotland, Ùghdarrasan Ionadail 
agus com-pàirtichean eile gus Ro-innleachd nan Tachartasan a bhuileachadh agus 
gus dèanamh cinnteach gum bi tachartasan a’ lìbhrigeadh buannachd eaconamach is 
sòisealta, air feadh na h-Alba. 

Ann an 2024-25 thaisg sinn còrr is £23 millean sna Companaidhean Cluich Nàiseanta 
againn, agus tha iad uile dealasach a thaobh dèanamh cinnteach gu bheil an 
gnìomhachd aca ruigsinneach do, agus a’ faighinn tlachd à, coimhearsnachdan 
eileanach na h-Alba. 

https://www.gov.scot/publications/national-events-strategy-2024-2035-icia/documents
https://www.gov.scot/publications/national-events-strategy-2024-2035-icia/documents
https://www.gov.scot/publications/national-events-strategy-2024-2035-icia/documents

Bha Orcastra Nàiseanta Rìoghail na h-Alba na phrìomh chom-pàirtiche ann an 
tachartas Làithean Ciùil Lochlannach (Nordic Music Days) a thachair san t-Samhain 
2024. Chluich Errollyn Wallen (sgrìobhaiche-ciùil) a tha stèidhichte ann an Arcaibh leis 
an RSNO mar phàirt den fhèis a chluich pìos leis an tiotal Northern Lights agus Arctic 
Edgelands airson a’ chiad turas san RA, ann an robh an cluicheadair bhiòla aig RSNO 
Katherine Wren a’ sgrùdadh cheanglaichean cultarach eadar Alba agus sgìre a Tuath a’ 
Chuain Siar. Thàinig Katherine còmhla ri luchd-ciùil à Sealtainn agus às a’ Ghraonlainn 
airson cuirm-chiùil loma làn sgeulachdan.

Ghabh 1,877 daoine pàirt ann an obair Opara na h-Alba sna h-eileanan ann an seusan 
2023-24, an dàrna cuid mar luchd-èisteachd no mar chom-pàirtichean ann am bùth-
obrach. Chaidh consairtean loma làn a chumail ann an Eilean Shaoil, Muile agus An 
Lanntair ann an Steòrnabhagh, agus bha 720 luchd-èisteachd aig cuirmean pop-up 
aig Opara na h-Alba air feadh Arcaibh.

Rinn Tèatar Nàiseanta na h-Alba cuairt le còig diofar dealbhan-cluich do dh’ionadan 
nas lugha do luchd-còmhnaidh eileanach tron bhliadhna, a’ dèanamh cinnteach gum 
b’ urrainn dhaibh an taigh-cluiche nàiseanta fhaicinn is iad a’ cluich air an stairsnich 
aca fhèin agus a’ tabhann thiogaidean air prìs reusanta airson nan cuirmean sin mar 
phàirt den sgeama “Theatre for a Fiver” againn. Thadhail NTS cuideachd air bun-
sgoiltean leis an iomairt aca Tèatar ann an Sgoiltean Alba, a’ toirt cothrom do chlann 
bun-sgoile tèatar àrd-inbhe fhaighinn san sgoil aca fhèin, a bha cuideachd a’ dèanamh 
cinnteach nach biodh cosgaisean siubhail sam bith aig na sgoiltean a dh’fhaodadh a 
bhith na cnap-starra a thaobh làithreachd. Gus com-pàirteachadh anns na h-ealain a 
leudachadh, chruthaich an NTS cothrom do dh’Arainnich an dealbh cluich cliùiteach 
“June Carter Cash: The Woman her Music and Me” fhaicinn an-asgaidh mar phàirt den 
sgeama “First Nights” aca a tha ag amas air an fheadhainn nach robh aig dealbh cluich 
beò riamh roimhe.

Tha buannachdan soilleir aig gnìomhachd mar seo chan ann a-mhàin airson ìrean 
com-pàirteachadh chultarach ach cuideachd airson slàinte is sunnd nan eileanach, 
mar a chaidh a dhearbhadh gu h-èifeachdach tro obair Ballet na h-Alba. Lean sgioba 
Slàinte-dannsa Ballet na h-Alba air le còmhraidhean le NHS Arcaibh agus com-
pàirtichean ionadail mu òrdughan-leighis sòisealta. Chaidh sreath de shia clasaichean 
Elevate Dance for MS a lìbhrigeadh ann an Arcaibh eadar an Gearran is am Màrt 2024 
le 41 com-pàirtiche air a bheil MS. Chaidh seiseanan togail mothachaidh a lìbhrigeadh 
cuideachd do luchd-obrach NHS Eileanan Siar agus buidhnean taic niùro-eòlach 
ionadail, gus cothrom a thoirt air na clasaichean air-loidhne Dance for Parkinson agus 
MS le làn shubsadaidh.

Alba Chruthachail
Tha Alba Chruthachail a’ toirt taic do dh’ochd buidhnean tro phrògram Buidhnean le 
Maoineachadh Cunbhalach a tha stèidhichte ann an àiteachan eileanach le tasgadh sa 
bhliadhna ionmhais 2023-24 luach £2,221,668 uile gu lèir. 

Bidh Lìonra nan Cuairtean (A’ Ghàidhealtachd is na h-Eileanan), a’ toirt taic do 
bhuidhnean ann an coimhearsnachdan eileanach a bharrachd air tìr-mòr. Fhuair iad 
£120,000 ann an 2023-24.

Tha an clàr a’ sealltainn cuibhreannan maoineachaidh 2023-24 do na Buidhnean le 
Maoineachadh Cunbhalach a tha stèidhichte sna h-eileanan. 

Ainm na companaidh Suimean a chaidh 
a thoirt seachad

Ùghdarras Ionadail

An Lanntair £403,333.00 Na h-Eileanan Siar

Buidheann Leasachaidh Ealain 
Shealtainn £250,000.00 Sealtainn

ATLAS Arts £150,000.00 A’ Ghàidhealtachd

Fèisean nan Gàidheal £466,667.00 A’ Ghàidhealtachd

Fèis Eadar-nàiseanta an Naomh 
Mhanais £166,667.00 Arcaibh

The Pier Arts Centre £266,667.00 Arcaibh

Urras Taigh Chearsabhagh £101,667.00 Na h-Eileanan Siar

Comar £416,667.00 Earra Ghàidheal is Bòd

A bharrachd air sin, tha Maoineachadh Foirmle Iomairt Ciùil na h-Òigridh (GIA) do 
gach sgìre ùghdarras ionadail a’ cumail taic ri obair ann an eileanan (tha duaisean do 
Roinn na Gàidhealtachd, Earra-Ghàidheal is Bòd agus Siorrachd Àir a Tuath a’ gabhail 
a-steach gnìomhan air tìr-mòr a bharrachd air na h-eileanan). 

Ann an 2024-25:

Ùghdarras ionadail Bliadhna Maoineachaidh Sùim

Comhairle Siorrachd Àir a 
Tuath      

Maoineachadh Foirmle 
Bliadhna 22

£190,347.00

Comhairle Arcaibh     Maoineachadh Foirmle 
Bliadhna 22

£61,008.00

Comhairle Shealtainn   Maoineachadh Foirmle 
Bliadhna 22

£75,024.00

Comhairle na 
Gàidhealtachd    

Maoineachadh Foirmle 
Bliadhna 22

£487,157.00

Comhairle Earra-Ghàidheal 
is Bhòid     

Maoineachadh Foirmle 
Bliadhna 22

£195,748.00

Comhairle nan Eilean Siar Maoineachadh Foirmle 
Bliadhna 22

£87,110.00

Àrainneachd Eachdraidheil Alba
Bidh Riaghaltas na h-Alba a’ lìbhrigeadh taic dhan Àrainneachd Eachdraidheil tro 
sponsaireachd Àrainneachd Eachdraidheil Alba, a’ phrìomh bhuidheann phoblach 
airson dìon agus gleidheadh làraichean eachdraidheil air tìr-mòr na h-Alba agus sna 
h-eileanan. 

Bidh Àrainneachd Eachdraidheil Alba a’ lìbhrigeadh timcheall air £14 millean de 
thabhartasan gach bliadhna do dhaoine fa leth, do buidhnean agus comainn airson 
pròiseactan a tha buannachdail dhan àrainneachd eachdraidheil. 

Tha grunn phròiseactan aig Àrainneachd Eachdraidheil Alba a tha a’ dol air adhart no 
a chaidh a chrìochnachadh anns na h-eileanan ann an 2024-25. Tha am fiosrachadh 
gu h-ìosal a’ sealltainn ainm a’ phròiseict, neach-faighinn an tabhartais, prògram an 
tabhartais, sùim an tabhartais agus an ceann-latha air an deach a bhuileachadh: 

Ainm a’ Phròiseict Faightear an 
Tabhartais

Prògram an 
Tabhartais

Sùim an 
Tabhartais

Ceann-latha 
buileachaidh

The Knowe of 
Swandro, Rousay 
- Ìre 2

The Knowe of 
Swandro 

Àrc-eòlas £28,890 6 Lùnastal 
2021 

Caisteal na Maigh Comunn 
Eachdraidh is 
Arc-eòlais Mhuile

HESF £26,736 1 Samhain 
2022

Baile 
Gleidhteachais 
Choilleapol

Urras 
Coimhearsnachd 
Eilean Luing

HESF £25,000 1 Samhain 
2022 

Caisteal Dhubhaird 
Ìre 9, 10, 11

Com-pàirteachas 
Caisteal 
Dhubhaird

HERG £282,326 17 Samhain 
2022 

Sheila’s Cottage Comunn 
Eachdraidh is 
Arc-eòlais Mhuile

HESF £9,000 22 Dùbhlachd 
2022 

Frèam Arc-eòlais 
Roinneil Eileanan 
na h-Alba (SIRFA)

Comann 
Àrsairean na 
h-Alba

Maoineachadh 
Com-
pàirteachais

£28,948 29 Màrt 2023 

Pàillean Baile 
Bhòid

Comhairle Earra-
Ghàidheal is 
Bhòid

HERG £500,000 8 Cèitean 
2024 

A’ sàbhaladh 
Eaglais Hiort: An 
Eaglais air oir an 
t-saoghail

Urras Nàiseanta 
na h-Alba

HEG beag £97,544 14 Ògmhios 
202 

Ainm a’ Phròiseict Faightear an 
Tabhartais

Prògram an 
Tabhartais

Sùim an 
Tabhartais

Ceann-latha 
buileachaidh

Ag ath-thughadh 
na muilne 
Lochlannaich agus 
togalaichean na 
h-àtha

Comann 
a’ Mhuilinn 
Lochlannaich

HEG Express £6,400 14 Ògmhios 
2024

Càradh riatanach 
air Taigh Ulbha

Companaidh 
Leasachaidh 
Coimhearsnachd  
Iar-thuath Mhuile

Express HEG £24,999 20 Ògmhios 
202 

Eaglaisean Chill 
Caomhan, Chill 
Eathain agus 
Cille Choinnich - 
Obraichean Èiginn

Addison 
Conservation 
and Design

Express HEG £16,912 20 Ògmhios 
2024

Rock, paper, 
chisels - A 
celebration of 
Luing’s Slate 
heritage past and 
future

Urras 
coimhearsnachd 
Eilean Luing

Express HEG £4,621 22 Lùnastal 
2024 

Barra and Harris 
Unearthed: a’ 
cruthachadh 
mìneachadh 
dualchais 
didseatach 
stèidhichte air àite 
ann an Innse Gall

Oilthigh na 
Gàidhealtachd 
agus nan Eilean

HEG Mòr £187,300 3 Sultain 2024 

Long-bhriseadh 
Sanday: A’ 
stèidheachadh 
ceann-latha, 
rannsachadh a 
bharrachd agus 
aithris/a’ tasgadh 
fiosrachadh

Wessex 
Archaeology

Express HEG £21,000 17 Dàmhair 
2024

Pròiseactan air an crìochnachadh ann an 2024-25

Ainm a’ Phròiseict Faightear an 
Tabhartais

Prògram an 
Tabhartais

Sùim an 
Tabhartais

Ceann-latha 
buileachaidh

Tughadh ùr air 
Pier View Cottage, 
Tiriodh

Jo Vale Express HEG £2,970 9 Dàmhair 
2023

Tughadh ùr air 9 
Barrapol, Tiriodh

Iain MacKinnon Express HEG £4,250 1 Gearran 
2024

Gealltanas 11.2 Leasaichear, brosnaichear agus cumar taic ris na tàlantan cruthachail 
aig na h-eileanaich agus nithear cinnteach gum bi luchd-èisteachd/amhairc nach 
beag aig cultar nan eileanan Albannach an dà chuid gu nàiseanta agus thall thairis.

Mapa Slighe Buileachaidh 2024
•	 Bidh pròiseactan leithid Ceòlas, Fèisean nan Gàidheal, An Comann Gàidhealach, 

am Fòram Dualchais agus ionadan mar an Lanntair, Taigh-tasgaidh Chill Donnain, 
Taigh Chearsabhagh, Sabhal Mòr Ostaig agus Urras Oighreachd Ghabhsainn a’ 
cumail orra a’ cur ri lìbhrigeadh an amais seo.

•	 Tha MG Alba air an fharpais film goirid aca FilmG a leudachadh gu Alba Nuadh 
o chionn ghoirid, a’ cruthachadh cheanglaichean eadar luchd-labhairt òga na 
Gàidhlig ann an Alba agus Canada. Tha Riaghaltas na h-Alba a’ cumail orra le 
bhith a’ brosnachadh nan ceanglaichean sin eadar coimhearsnachdan eileanach 
na h-Alba agus an co-leithid eadar-nàiseanta tro phrògraman leithid Seachdain na 
Gàidhlig, Mìos nan Gàidheal ann an Alba Nuadh agus am Mòd.

•	 Bidh EventScotland mar phrìomh bhuidheann airson Ro-innleachd Tachartasan 
Nàiseanta na h-Alba 2024-2035 agus cumaidh iad orra a’ togail cliù na h-Alba 
mar an t-àite as fheàrr airson tachartasan le bhith a’ faighinn agus a’ cumail 
portfolio de thachartasan agus a’ leasachadh gnìomhachas nan tachartasan. 
Cumaidh EventScotland air a bhith mothachail air/a’ co-thaobhadh ri iomairtean 
nas fharsainge aig Riaghaltas na h-Alba agus VisitScotland a tha ag amas air na 
h-eileanan.

Tha Orcastra Nàiseanta Rìoghail na h-Alba air farsaingeachd de ghoireasan a 
chruthachadh a tha air an deagh chleachdadh le sgoiltean eileanach gus taic a thoirt 
do thàlant cruthachail agus gus an tàlant seo a leasachadh. Mar eisimpleir, thug 
ruigsinneachd didseatach air a’ phròiseact Still I Rise aca cothrom do 90 sgoilear 
à Arcaibh, 95 sgoilear à Sealtainn, 15 sgoilear às na Hearadh, agus 36 sgoilear à 
Leòdhas a dhol an sàs ann. Bha Opara na h-Alba ann sàs ann am pròiseactan foghlaim 
cruthachail aig sgoiltean eileanach a’ gabhail a-steach Sgoil an Rubha (Garrabost), 
Bun-sgoiltean Shiaboist agus Bhreascleit (Taobh an Iar Leòdhais), agus ann an Lìonail, 
sgoil sgìre Nis ann an Eilean Leòdhais.

https://www.visitscotland.org/about-us/what-we-do/events
https://www.visitscotland.org/about-us/what-we-do/events

Alba Chruthachail
San t-Sultain 2024, chùm Alba Chruthachail an dàrna tachartas Buain ann an 
Grinneabhat, ann an taobh siar Leòdhais. Is e tachartas lìonraidh is leasachaidh a 
tha seo, le Gàidhlig aig a chridhe, agus bha mòran luchd-ealain ionadail an làthair a 
bharrachd air an fheadhainn a shiubhail bho thìr mòr.  Tha seo na phàirt den obair 
leasachaidh againn airson nan ealan Gàidhlig, air a mhaoineachadh leis a’ Chrannchur 
Nàiseanta.

Air ainmeachadh san Dùbhlachd 2024, thug a’ chuairt às ùire de Mhaoin nan Tursan 
airson Tèatar is Dannsa taic do Kathryn Spence à Sealtainn le £81,766 airson pìos 
dannsa bogaidh. Bliadhna roimhe sin, san t-Sultain 2023, fhuair Deepness Ltd, Na 
h-Eileanan Siar, £110,842 airson Dementia the Musical, a chaidh air chuairt as t-Fhoghar 
2024.

Chùm Sgrìn Alba taic luach £500,000 seachad airson obair leasachaidh air an fhilm 
An t-Eilean tron Mhaoin Susbaint Craolaidh. 

Duaisean Luchd-dèanaidh Ealain Lèirsinneach is Ceàird Tha na sia sgìrean ùghdarras 
ionadail le eileanan (le Roinn na Gàidhealtachd a’ faighinn taic gus na h-Eilean Siar 
a chòmhdachadh, agus le Siorrachd Àir a Deas a’ stiùireadh an tagraidh airson 
Siorrachd Àir an Ear is Siorrachd Àir a Tuath) nan com-pàirtichean ann am prògram 
Duaisean Luchd-dèanaidh Ealain Lèirsinneach agus Ceàird a bheir taic do chothroman 
leasachaidh fa leth. Bha tasgadh de luach iomlan £34,000 bhon Chrannchur 
Nàiseanta.

Prògram Co-chomainn Cultair Chaidh £498,240 a bhuileachadh air Co-chomann 
Cultair nan Eilean (air a stiùireadh le Sealtainn a’ gabhail a-steach Sealtainn, Arcaibh, 
na h-Eileanan an Iar) agus fhuair Aiseirigh (SEALL, An t-Eilean Sgitheanach) £494,240 
gus taic a thoirt do luchd-ealain, coimhearsnachdan agus cultar nan eilean. Ged a 
thàinig pròiseactan gu crìch ann an 2024, tha e coltach gun lean obair tro phrìomh-
shruthadh na h-obrach gu prìomh phrògraman an dà bhuidhinn. 

Dh’fhoillsich Co-chomann Cultair nan Eilean manifesto Even Here, Even Now ann 
an 2024. San aon bhliadhna, chaidh taic a thoirt do luchd-ealain air mhuinntireas 
ann an Arainn agus Cumaradh tro dhuais Co-chomann Cultair cuimsichte (GIA) do 
Chomhairle Siorrachd Àir a Tuath luach £99,652.

Dh’fhaodte gun toir taic maoineachaidh do thagraichean aig nach eil an còd-puist 
eileanach taic do chultar eileanach cuideachd. Tha Com-pàirteachas Àite Comhairle 
Siorrachd Àir a Tuath le Alba Chruthachail (A’ Chrannchur Nàiseanta £200,000) a’ 
gabhail a-steach taic do Cho-òrdanaiche Ealainean nan Eilean a tha ag obair gus taic a 
chumail ri leasachadh ann an Arainn agus Cumaradh Mòr. Mar thoradh air a’ phrògram 
seo chaidh am pròiseact Co-chomann Cultair a chaidh ainmeachadh gu h-àrd a chur 
air dòigh.

Dh’fhoillsich Riaghaltas na h-Alba a fhreagairt fhoirmeil dhan Bhuidhinn-obrach 
Gheàrr-bheatha air Cothroman Eaconamach is Sòisealta don Ghàidhlig san t-Samhain 
2024. Am measg 45 molaidhean na buidhne bha sia co-cheangailte ri roinnean nan 
ealan, cultar agus nam meadhanan ann an coimhearsnachdan eileanach. Chaidh 
gabhail ris na molaidhean uile sin. Tha iad a’ gealltainn gum bi Riaghaltas na h-Alba ag 
obair còmhla ri com-pàirtichean leithid Alba Chruthachail, MG ALBA, VisitScotland, 
NatureScot agus Iomairt na Gàidhealtachd ’s nan Eilean gus cur ris na cothroman 

https://www.creativescotland.com/news-stories/latest-news/archive/2024/12/latest-round-of-touring-fund-for-theatre-and-dance-recipients-announced
https://www.creativescotland.com/news-stories/latest-news/archive/2024/12/latest-round-of-touring-fund-for-theatre-and-dance-recipients-announced
https://www.screen.scot/film-in-scotland/made-in-scotland/tv/an-t-eilean
https://www.culturecollective.scot/projects/creative-islands-network/
https://www.shetlandarts.org/projects/even-here-even-now

ionnsachaidh, trèanaidh agus cosnaidh a th’ ann do luchd-labhairt na Gàidhlig ann an 
eileanan na h-Alba. Tachraidh buileachadh nam molaidhean seo a bharrachd air an 
obair leantainneach leithid Ceòlas, Fèisean nan Gàidheal, An Comunn Gàidhealach, 
Fòram an Dualchais agus ionadan leithid an Lanntair, Taigh-tasgaidh Chill Donainn, 
Taigh Chearsabhagh, Sabhal Mòr Ostaig, agus Urras Oighreachd Ghabhsainn.

Àrainneachd Eachdraidheil Alba
Ann an 2024-25, tha Àrainneachd Eachdraidheil Alba air cur ris an luchd-obrach 
maireannach aca ann an Leòdhas agus air a neartachadh agus air ionad-obrach a 
chruthachadh a leig leotha barrachd dhaoine ionadail fhastadh agus eòlas ionadail a 
ghleidheadh mu sgilean traidiseanta – mar eisimpleir, tughadh.

Tha Àrainneachd Eachdraidheil Alba air co-obrachadh gu gnìomhach le Leasachadh 
an Feachd-obrach Òig (DYW) ann an grunn phrìomh phròiseactan a’ gabhail a-steach 
iomairtean fastaidh an dà chuid ann an Arcaibh is Sealtainn agus a’ toirt taic do 
leasachadh sgilean is eòlas ann an Sealtainn tro phròiseact a tha a’ brosnachadh 
eadar-obrachadh iomchaidh le stòrasan dualchais.

Ann an 2024-25, lean Àrainneachd Eachdraidheil Alba orra ag obair gu dlùth le 
Comhairle Arcaibh agus Iomairt na Gàidhealtachd is nan Eilean gus prògram tasgaidh 
luach nam milleanan de notaichean Gateway Arcaibh a lìbhrigeadh thairis air Làrach 
Dhualchas Cridhe Arcaibh Linn Ùr na Cloiche. Tha Àrainneachd Eachdraidheil Alba air 
an dàrna leth de dhreuchd Manaidsear Pròiseict a tha air fhastadh leis a’ Chomhairle 
a mhaoineachadh gus am pròiseact a leasachadh, leis an tagraiche soirbheachail a’ 
tòiseachadh san dreuchd san t-Samhain 2024. 

Tha Àrainneachd Eachdraidheil Alba air leantainn orra ag obair ann an dlùth chom-
pàirteachas le Urras nan Tursachan air bun-structair ùr do luchd-tadhail agus ionad 
luchd-turais co-obrachail ann an Calanais. Tha Àrainneachd Eachdraidheil Alba 
cuideachd air a bhith comasach air na ceanglaichean aca le prìomh luchd-ùidh 
turasachd eile a neartachadh gus am bi turas co-leanailteach aig neach-turais thar 
iomadh diofar làraichean agus àiteachan/cothroman tarraingeach anns na h-Eileanan 
Siar.

Gealltanas 11.3 Cumar taic ri cànanan agus dualchainntean dùthchasach uile na 
h-Alba ann an dòighean a tha buntainneach ris na coimhearsnachdan far a bheil iad 
gam bruidhinn.

Mapa Slighe Buileachaidh 2024
•	 Bheir Bile nan Cànanan Albannach, a chaidh a thoirt a-steach do Phàrlamaid 

na h-Alba san t-Samhain 2023, inbhe oifigeil dhan Ghàidhlig agus dhan Albais 
ann an Alba. Tha e a’ cur cuideam air lìbhrigeadh co-rèireach, stèidhichte sa 
choimhearsnachd às leth nan cànanan.

Tha Bile nan Cànan Albannach a’ dol tron Phàrlamaid an-dràsta. ’S iad na h-amasan 
farsaing aige inbhe oifigeil a thoirt dhan Ghàidhlig agus dhan Albais ann an Alba, 
gus foghlam Gàidhlig agus Albais a neartachadh, gus ro-innleachdan ministreil a 
thoirt a-steach gus taic a thoirt do na cànanan, agus gus an t-àite aig leasachadh 
coimhearsnachd àrdachadh taobh a-staigh poileasaidh na Gàidhlig tro bhith a’ 
stèidheachadh Sgìrean Cànain Cudromach ann an àiteachan far a bheil an cànan làidir. 

https://www.parliament.scot/bills-and-laws/bills/s6/scottish-languages-bill

Tha na ceumannan taobh a-staigh a’ Bhile a’ togail air an adhartas a chaidh a 
dhèanamh airson na Gàidhlig thar nan 40 bliadhna a dh’fhalbh tro bhith a’ toirt air 
adhart a-steach Foghlam tro Mheadhan na Gàidhlig, leasachadh air craoladh Gàidhlig 
agus a bhith a’ toirt a-steach Achd na Gàidhlig (Alba) 2005. A bharrachd air seo, bidh 
e ag aithneachadh nan dùbhlan sònraichte a tha mu choinneamh a’ chànain san latha 
an-diugh. Airson a’ chiad uair, tha ullachadh reachdail airson na h-Albais sa Bhile.

Gealltanas 11.4 Nithear cinnteach gu bheil na geallaidhean sa phlana seo air an 
stiùireadh le agus a rèir prìomhachasan Plana Nàiseanta na Gàidhlig, ag obair gu 
dlùth le Bòrd na Gàidhlig.

Mapa Slighe Buileachaidh 2024
•	 Tha Plana Gàidhlig Riaghaltas na h-Alba a’ mìneachadh mar a tha e a’ co-

thaobhadh ri Plana Nàiseanta na Gàidhlig. Tha Sgioba nan Eilean aig Riaghaltas na 
h-Alba air a riochdachadh air Buidheann Buileachaidh na Gàidhlig aig Riaghaltas 
na h-Alba. Bidh seo a’ coinneachadh dà uair sa bhliadhna agus ’s e fòram a th’ 
ann airson dèanamh cinnteach gu bheil ar raon poileasaidh a’ coileanadh nan 
gealltanasan ann am Plana Gàidhlig an Riaghaltais agus ann am Plana Nàiseanta 
na Gàidhlig.

•	 Leanaidh sinn oirnn ag obair gu dlùth le Bòrd na Gàidhlig, a’ gabhail a-steach a 
bhith ag obair air a bhith a’ cruthachadh Plana Nàiseanta nan Eilean ùr.

Tha Plana Gàidhlig Riaghaltas na h-Alba 2022-2027 a’ gealltainn gun co-thaobhaich 
Riaghaltas na h-Alba an obair nas fharsainge aca ri amasan ro-innleachdail Plana 
Nàiseanta na Gàidhlig. Tha seo air a neartachadh tro chonaltradh cunbhalach eadar 
Riaghaltas na h-Alba is Bòrd na Gàidhlig, ge b’ e an ann tro bhith a’ cumail sùil air a’ 
Phlana Ghàidhlig againn, no tro choinneamhan a’ Bhùird le diofar sgiobaidhean taobh 
a-staigh an riaghaltais. 

Gealltanas 11.5 Nithear cinnteach gu bheilear a’ beachdachadh air a’ bhuaidh 
air leasachadh na Gàidhlig bhon chiad dol a-mach ann am poileasaidhean agus 
iomairtean sònraichte nan eilean agus gu bheil iad sin a’ ceangal ri planaichean 
Gàidhlig reachdail.

Mapa Slighe Buileachaidh 2024
•	 Tha amasan seirbheis chorporra sa Phlana Ghàidhlig aig Riaghaltas na h-Alba a 

bhith a’ dèanamh cinnteach gum bi a’ Ghàidhlig cho follaiseach ris a’ Bheurla agus 
a’ brosnachadh cleachdadh na Gàidhlig ann an conaltradh.

•	 Bidh riochdairean air Buidheann Buileachaidh na Gàidhlig aig Riaghaltas na h-Alba 
a’ dèanamh cinnteach gu bheil na raointean poileasaidh aca mothachail air a’ 
chànan agus, far an gabh sin dèanamh, gu bheil poileasaidhean a’ toirt na Gàidhlig 
air adhart.

Tha gealltanas ann am Plana Gàidhlig Riaghaltas na h-Alba 2022-2027 gum 
beachdachadh Riaghaltas na h-Alba air a’ bhuaidh a bhios aig a phoileasaidhean air 
leasachadh na Gàidhlig. Tha seo air a choileanadh tro Bhuidheann Buileachaidh na 
Gàidhlig aig Riaghaltas na h-Alba a tha a’ gabhail a-steach riochdachadh bho Sgioba 

https://www.gaidhlig.scot/gd/planaichean-gaidhlig/plana-canain-naiseanta-gaidhlig/
https://www.gov.scot/publications/plana-gaidhlig-riaghaltas-na-h-alba-2022-2027
https://www.gov.scot/publications/plana-gaidhlig-riaghaltas-na-h-alba-2022-2027/

nan Eilean a bharrachd air raointean iomchaidh eile leithid Buidheann-stiùiridh na 
h-Eaconamaidh Dùthchail is Àiteachais agus Cùisean Mara na h-Alba. 

Bheachdaich aithisg na Buidhne-obrach Geàrr-bheatha air Cothroman 
Eaconamach is Sòisealta don Ghàidhlig air ròl phoileasaidhean an riaghaltais 
ann an coimhearsnachdan eileanach Gàidhlig sònraichte – Na h-Eileanan Siar, an 
t-Eilean Sgitheanach, Tiriodh agus Ìle. Anns an t-Samhain 2024, chaidh an fhreagairt 
fhoirmeil dhan aithisg fhoillseachadh leis an riaghaltas a’ gabhail ris a’ mhòr-chuid de 
mholaidhean na buidhne a bharrachd air a’ prìomh bheachd aca gu bheil a’ Ghàidhlig 
na stòras do phoileasaidh nas fharsainge taobh a-staigh nan coimhearsnachdan sin 
agus gum feumar daonnan a bhith mothachail air a’ bhuaidh a tha aig poileasaidh air 
a’ chànan. Tha na prionnsapalan sin gan toirt gu buil barrachd tro Bhile nan Cànan 
Albannach. 

Gealltanas 11.6 Obraichear le ùghdarrasan poblach agus buidhnean coimhearsnachd 
gus cleachdadh agus faicsinneachd na Gàidhlig a mheudachadh ann an 
coimhearsnachdan Gàidhlig nan eilean.

Mapa Slighe Buileachaidh 2024
•	 Tha Plana Gàidhlig Riaghaltas na h-Alba a’ gabhail a-steach amasan seirbheis 

chorporra a tha ag amas air dèanamh cinnteach gum bi follaiseachd cho-ionnan 
aig a’ Ghàidhlig ann an suaicheantasan is branndadh Riaghaltas na h-Alba, gu bheil 
soidhnichean Gàidhlig follaiseach ann an oifisean Riaghaltas na h-Alba, agus tha 
gealltanasan ann mu chleachdadh na Gàidhlig sa chonaltradh phoblach againn 
agus sna foillseachaidhean corporra againn. Bidh buidhnean eile aig Riaghaltas 
na h-Alba, leithid Tèarainteachd Shòisealta Alba, a’ toirt seachad stuthan dà-
chànanach co-cheangailte ris na seirbheisean aca agus tha còmhraidhean a’ dol 
air adhart le oifisean Riaghaltas na h-Alba stèidhichte sna h-eileanan gus an solar 
Gàidhlig aca a mheudachadh.

•	 Tha grunn oifigearan leasachaidh Gàidhlig aig diofar bhuidhnean stèidhichte 
ann an coimhearsnachdan eileanach leis an amas a bhith a’ cur ri cleachdadh 
agus ionnsachadh na Gàidhlig. Gus an cuideachadh gus an obair aca a cho-
òrdanachadh, chaidh Lìonra Oifigearan Leasachaidh Gàidhlig a stèidheachadh le 
taic bho Bhòrd na Gàidhlig.

Tha sinn a’ leantainn oirnn ag obair a dh’ionnsaigh gealltanasan ann am Plana Cànain 
Riaghaltas na h-Alba a tha a’ gabhail a-steach a bhith a’ dèanamh cinnteach gu 
bheilear a’ cleachdadh na Gàidhlig ann an oifisean riaghaltais taobh a-staigh Nan 
Eileanan Siar agus a’ toirt taic do Chòmhdhail Alba agus ùghdarrasan ionadail ann a 
bhith a’ cur suas shoidhnichean rathaid Gàidhlig no dà-chànanach. 

Tron Phlana Ghàidhlig, tha sinn cuideachd air àrdachadh mòr fhaicinn anns 
an àireamh de dh’fhoillseachaidhean riaghaltais a chaidh fhoillseachadh sa 
Ghàidhlig, le prìomhachas ga thoirt dhaibhsan aig a bheil ùidh shònraichte ann an 
coimhearsnachdan Gàidhlig agus a dh’fhaodadh a bhith feumail airson tachartasan 
Gàidhlig. 

Tha na h-ullachaidhean ann am Bile nan Cànanan Albannach airson Sgìrean 
Cànain Sònraichte air an dealbhachadh gus ròl nas motha a thoirt do bhuidhnean 

https://www.gov.scot/publications/buidheann-obrach-ghearr-bheatha-air-cothroman-eaconamach-soisealta-don-ghaidhlig-aithisg-runaire-chaibineit-airson-ionmhas-na-h-eaconamaidh/
https://www.gov.scot/publications/buidheann-obrach-ghearr-bheatha-air-cothroman-eaconamach-soisealta-don-ghaidhlig-aithisg-runaire-chaibineit-airson-ionmhas-na-h-eaconamaidh/

coimhearsnachd ann an leasachadh na Gàidhlig. Nuair a thèid Sgìre Cànain Sònraichte 
a chomharrachadh, thathar an dùil gun tèid a’ Ghàidhlig a chleachdadh barrachd agus 
gum bi i nas fhaicsinniche taobh a-staigh sgìre den t-seòrsa sin. 

Tha sinn cuideachd air leth toilichte gun deach am bàrd agus an t-ùghdar le 
Gàidhlig, an Dr Pàdraig MacAoidh, à Leòdhas, ainmeachadh mar Makar ùr na h-Alba 
san t-Samhain 2024. Tha dreuchd Makar a’ gabhail a-steach dleastanas a bhith a’ 
brosnachadh bàrdachd gu nàiseanta, a bharrachd air a bhith a’ dèanamh obair co-
cheangailte ri tachartasan nàiseanta cudromach. 

Chaidh Mgr MacAoidh a chur an dreuchd leis a’ Phrìomh Mhinistear airson teirm trì 
bliadhna, air a mholadh bho phannal eòlaichean a’ riochdachadh roinn litreachais 
na h-Alba, a dh’aithnich cho cudromach ’s a tha an obair a tha e a’ dèanamh ann 
a bhith a’ toirt na Gàidhlig gu luchd-amais nas fharsainge. Thathar den bheachd 
gu bheil am fastadh seo na phrìomh cheum ann a bhith ag àrdachadh ìomhaigh a’ 
chànain gu nàiseanta agus a’ comharrachadh na tha e a’ cur ri cultar na h-Alba san 
fharsaingeachd. 

Gealltanas 11.7 Obraichear le ùghdarrasan iomchaidh gus solar Gàidhlig a leasachadh 
do choimhearsnachdan Gàidhlig nan eilean ann a bhith a’ lìbhrigeadh an gnìomhan 
agus an seirbheisean.

Mapa Slighe Buileachaidh 2024
•	 Tha Buidheann Buileachaidh na Gàidhlig a chaidh a stèidheachadh fo Phlana 

Gàidhlig Riaghaltas na h-Alba na chothrom leantainneach do dh’oifigearan air 
feadh Riaghaltas na h-Alba gus taic a thoirt dhan Ghàidhlig tron obair aca. Tha 
Sgioba nan Eilean air an riochdachadh air a’ Bhuidhinn.

Tro ar Plana Gàidhlig, tha Riaghaltas na h-Alba a’ leantainn air adhart ag obair 
còmhla ri ùghdarrasan poblach eile gus piseach a thoirt air solar Gàidhlig do 
choimhearsnachdan Gàidhlig eileanach. Is e am prìomh fhòram airson seo iomairt 
Adhartas nas Luaithe. Tha seo a’ toirt còmhla na 25 buidhnean as motha a tha an 
sàs ann an leasachadh na Gàidhlig gus dèanamh cinnteach gun tèid na targaidean a 
tha a dhìth airson gleidheadh is ath-bheothachadh a’ chànain a choileanadh. Tha an 
Leas-phrìomh Mhinistear agus Rùnaire a’ Chaibineit airson na h-Eaconamaidh agus 
a’ Ghàidhlig na cathraiche airson Adhartas nas Luaithe aig an àm seo. Bidh fòraman 
eile, leithid Lìonra nan Oifigearan Gàidhlig agus Buidheann-obrach Acadaimigeach na 
Gàidhlig a tha le chèile fo stiùir Bòrd na Gàidhlig, a’ cuideachadh le bhith a’ coileanadh 
a’ gheallaidh seo. 

Togaidh na ceuman ann am Bile nan Cànan Albannach – gu sònraichte a bhith a’ 
toirt a-steach Ro-innleachd Ghàidhlig Mhinistreil – air an t-siostam làithreach. Tha 
an ro-innleachd, còmhla ri ceumannan eile sa Bhile, a’ cur cuideam air an fheum air 
lìbhrigeadh co-rèireach de sheirbheisean Gàidhlig taobh a-staigh nan gnìomhan 
coitcheann aig ùghdarras poblach.

https://www.scottishpoetrylibrary.org.uk/poetry/scotlands-makar/
https://www.scottishpoetrylibrary.org.uk/poetry/scotlands-makar/

Gealltanas 11.8 Cumar taic ri dòighean-obrach a bhrosnaicheas stiùireadh seasmhach 
na h-àrainneachd eachdraidheil.

Mapa Slighe Buileachaidh 2024
•	 Leanaidh Àrainneachd Eachdraidheil Alba air a’ toirt seachad comhairle agus 

maoineachadh do phròiseactan agus iomairtean rannsachaidh eileanach.

•	 Tha HES air a riochdachadh air Fòram Comhairleachaidh Aonta Fàs nan Eilean.

Muran
Tha Àrainneachd Eachdraidheil Alba a’ toirt taic do choimhearsnachdan anns 
na h-Eileanan an Iar tro phròiseact rannsachaidh ioma-bliadhna gus measadh 
a dhèanamh air a’ bhuaidh a tha aig buain a’ mhurain airson tughadh air 
prìomh earrannan den chosta. Tha an iomairt seo ag amas air taic a thoirt do 
choimhearsnachdan cladaich so-leònte le bhith a’ dèanamh cinnteach gun tèid muran 
a bhuain gu seasmhach, a’ dìon chladaichean agus a’ gleidheadh traidisean sònraichte 
agus a tha a’ crìonadh de thogalaichean tughaidh ionadail. Thathar air a bhith a’ 
cleachdadh muran, a gheibhear air dùin-ghainmhich air a’ chladach sna h-Eileanan 
an Iar mar stuth tughaidh traidiseanta bho chionn fhada. Tha NàdarAlba na phàirt de 
bhuidheann stiùiridh a’ phròiseict agus tha tòrr den dàta a thèid a chruinneachadh 
a’ cur ri pròiseact Dynamic Coast. Bheir toraidhean an rannsachaidh cumadh air 
poileasaidh thabhartasan Àrainneachd Eachdraidheil Alba, air riaghailtean dealbhaidh 
ionadail, air stiùireadh chomataidhean ionaltraidh, agus air poileasaidhean agus 
stiùireadh NàdarAlba.

Cùram chruinneachaidhean
Chaidh pròiseactan a thaobh cùram chruinneachaidhean le fòcas air gèilleadh ri 
Sgeama Barantas-dìona an Riaghaltais a lìbhrigeadh aig Abaid Ì agus Skara Brae. Aig 
Abaid Ì, chuir Àrainneachd Eachdraidheil Alba a-steach siostaman teasachaidh le 
smachd humidistat agus inneal-rabhaidh air ceas. Aig Skara Brae, rinneadh obair gus 
ceasan a chàradh agus desiccant a chur riutha, gus bheantaichean a sheuladh, agus 
gus an siostam teasachaidh a leasachadh. Tha na pròiseactan sin air cuideachadh 
gus na cumhaichean àrainneachdail is tèarainteachd a choileanadh a dh’fheumar gus 
nithean a thaisbeanadh a tha air iasad bho ionadan nàiseanta eile san àrainneachd 
thùsail aca. 

http://www.dynamiccoast.com/

Foghlam

Amas Ro-innleachdail 12 – foghlam fad-bheatha a bhrosnachadh is a 
leasachadh do na h-uile

Gealltanas 12.1 Obraichear le Oilthigh na Gàidhealtachd is nan Eilean, Oilthigh Obar 
Dheathain, Oilthigh Heriot-Watt  agus solaraichean foghlaim eile, gus dèanamh 
cinnteach gu bheil farsaingeachd de roghainnean ann do dh’òigridh.

Mapa Slighe Buileachaidh 2024
•	 Leanaidh Riaghaltas na h-Alba air a’ dol an sàs leis na h-institiudan sin gus 

dèanamh cinnteach gum bi cothrom aig daoine òga ann an coimhearsnachdan 
eileanach air raon farsaing de chothroman tron t-siostam ionnsachadh fad-beatha 
agus sgilean.

Oilthigh na Gàidhealtachd is nan Eilean (UHI)
Chaidh làn Fhòram Eileanan UHI a chumail ann an Kirkwall san t-Sultain 2024, air a 
chumail le UHI Arcaibh agus Comhairle Arcaibh. Bha Rùnaire a’ Chaibineit Gougeon 
an làthair aig an tachartas agus lìbhrig i beachdan fosglaidh. Chruthaich am fòram 
cothrom gus ath-sgrùdadh a dhèanamh air prìomh ghnìomhan aig an luchd-ùidh 
eileanach agus gus coimhead air grunn chothroman ri thighinn. B’ e am prìomh amas a 
bhith ag adhartachadh clàr-obrach sgilean gus taic a chumail ri bhith a’ togail sgioba-
obrach sgileil thar choimhearsnachdan eileanach aig a h-uile ìre – trèanadh is foghlam 
stèidhichte san sgoil, foghlam adhartach, bun-phreantasachdan, nua-phreantasachdan 
agus preantasachdan ceumnaiche.

Oilthigh Obar Dheathain
Tha Sgioba Ruigsinneachd is Inntrigidh an Oilthigh air Àrd-sgoiltean sna h-Eileanan 
an Iar agus na h-Eileanan a Tuath ainmeachadh mar sgoiltean le prìomhachas. Bidh an 
sgioba ag obair còmhla ri luchd-ionnsachaidh ann an eileanan na h-Alba gus dèanamh 
cinnteach gu bheil na h-aon chothroman aca ’s a th’ aig luchd-ionnsachaidh air tìr-mòr 
na h-Alba. Bidh iad a’ tadhal air na h-eileanan ach bidh iad cuideachd a’ toirt seachad 
cothroman maoineachaidh a bharrachd, agus mar sin chan eilear a’ dèanamh leth-
bhreith air neach-ionnsachaidh sam bith air sgàth an àite far a bheil iad agus nach eil 
bacadh orra bho bhi a’ dol gu tachartas aghaidh-ri-aghaidh. 

Ann an co-obrachadh le Colaiste Dùthchail na h-Alba, tha an t-Oilthigh a’ lìbhrigeadh 
na h-eileamaid Reach de Prògram Nàiseanta nan Sgoiltean, a’ toirt taic do sgoilearan 
bho choimhearsnachdan dùthchail agus eileanach aig a bheil ùidh ann an lagh, 
leigheas agus leigheas-sprèidh. Faodaidh na sgoilearan sin pàirt a ghabhail ann an 
seiseanan blasad dreuchd, taic fhaighinn le bhith a’ dèanamh tagraidhean, agus 
comhairle is stiùireadh fhaighinn bho na sgiobaidhean leudachaidh ruigsinneachd agus 
inntrigidh. Gus dèanamh cinnteach gum bi tairgse cho-ionann ann, thathar a’ tabhann 
maoineachadh do dhaoine òga bho choimhearsnachdan eileanach airson a bhith an 
làthair aig a h-uile tachartas aghaidh-ri-aghaidh. Tha an t-Oilthigh ag obair air modail 
Reach a leudachadh gu cuspairean eile tro phrògram Access Aberdeen. 

https://www.sfc.ac.uk/student-interests/fair-access/national-schools-programme/

Ann an 2024, fhritheil am Prìomh Oifigear Ruigsinneachd is Inntrigidh coinneamh de 
Lìonra nan Eileanach Òga gus barrachd ionnsachadh mun taic a tha a dhìth air daoine 
òga às na h-eileanan nam beachd. 

Tha an t-Oilthigh a-nis air an co-dhùnadh aca a chur an gnìomh gu toir iad tairgse 
inntrigidh atharraichte, le cumhachan, dhan mhòr-chuid de na ceuman aca, do sgoilear 
sam bith bho sgoil le prìomhachas a tha a’ coileanadh na slatan-tomhais inntrigidh as 
ìsle, mar sin a’ toirt feart air suidheachaidhean sònraichte nan eilean.

Oilthigh Heriot-Watt
Tha àrainn bheag air a bhith aig Oilthigh Heriot-Watt ann am baile Stromness ann 
an Arcaibh bho 1989.  Stèidhichte ann an Àrainn Rannsachaidh is Ùr-ghnàthachais 
Arcaibh, tha ochdnar acadaimigich agus mu 30 oileanach ann. Ged a tha an iomairt 
seo beag a thaobh sgèile, tha e air a bhith cruth-atharrachail a thaobh an dà chuid 
leasachadh sòisealta agus eaconamach.

Tha Oilthigh Heriot-Watt (HWU) air a bhith a’ lìbhrigeadh teagasg for-cheum anns 
an Àrainn Arcach aca fad 35 bliadhna.  Le fòcas air saidheans mara agus lùths ath-
nuadhachail, tha HWU a’ leantainn air adhart a’ tarraing oileanaich a dh’Arcaibh le 
mòran de luchd-ceumnachaidh HWU a’ taghadh a bhith a’ fuireach agus obair anns na 
gnìomhachasan lùths is àrainneachd ionadail. 

Ann an 2024, chaidh ceumnaichean a dh’obair airson buidhnean einnseanaireachd, 
rannsachaidh agus comhairleachaidh ionadail (Aquatera, EMEC, Exodus, agus Leask 
Marine).  Le àrainnean ann an Dubai, Malèisia, agus Dùn Èideann, tha iomairt Go Global 
aig HWU a’ toirt cothrom do dh’oileanaich ionnsachadh ann an àrainnean eile, a’ toirt 
oileanaich bho air feadh an t-saoghail gu Arcaibh. Tha àrd-ùrlar teagaisg air-loidhne 
Heriot-Watt air a chleachdadh gus prògraman foghlaim fo stiùir Arcaibh a chur 
a-mach gu luchd-amais cruinneil a’ gabhail a-steach sgoilearan HWU ENABLE a tha 
ag obair ann am pròiseactan lùths coimhearsnachd ann an Afraga. A’ co-obrachadh 
le gnìomhachasan Arcach, tha maoineachadh Go Global Partnerships aig Comhairle 
Bhreatainn air co-obrachadh teagaisg eadar-nàiseanta a chur an comas eadar Arcaibh 
agus Indonesia.  Bidh na h-iomairtean seo a’ cleachdadh foghlam mar inneal gus ùr-
ghnàthachadh cumhachd eileanan na h-Alba a sgaoileadh air feadh na cruinne.   

Anns a’ Ghiblean 2024, bha HWU na cho-ostair aig cho-labhairt eadar-nàiseanta 
Eadar-obrachadh Àrainneachdail Cumhachd Ath-nuadhachail aig Muir (Environmental 
Interactions of Marine Renewables - EIMR) ann an Arcaibh.  Thàinig còrr is 150 
acadaimigich, agus oileanaich fo-cheum rannsachaidh bhon RA, AE, Canada agus na 
Stàitean Aonaichte a dh’Arcaibh airson an tachartais seo.  Bheachdaich riochdairean 
air a’ bhuaidh àrainneachdail is shòisealta an lùib leudachadh cumhachd na mara. Tha 
HWU na stiùiriche pasgan-obrach air dà phròiseact aig Aonta nan Eilean: TaLEntEd, 
agus Ionad nan Eilean airson Cothromachadh-carboin (Islands Centre for Net Zero  - 
ICNZ) a tha ag amas air a bhith a’ brosnachadh gleidheadh tàlant agus tionnsgalachd 
ann an raointean beag-charboin agus cothromachadh-carboin. Tro ICNZ, tha HWU a’ 
tabhann trèanadh ann an innleadaireachd thar-gluasaid do chom-pàirtichean air feadh 
nan eilean.  Tha HWU cuideachd a’ stiùireadh prògram rannsachaidh TRANSECTS, 
maoinichte le UKRI, agus e a’ sgrùdadh nam buaidhean sòisealta is àrainneachdail 
a tha aig tar-ghluasad lùths do na h-eileanan. Còmhla ri teanantan eile aig Àrainn 
Rannsachaidh is Ùr-ghnàthachaidh Arcaibh (ORIC), chuir HWU ri Ro-innleachd Ùr-
ghnàthachaidh ORIC 2024 mar thaic ri leudachadh air na goireasan foghlaim is 
rannsachaidh aig goireasan OIC.

https://www.hw.ac.uk/uk/orkney.htm

Tha HWU air leantainn air adhart a’ leudachadh an luchd-obrach acadaimigich aige 
tron Institiuid Rannsachaidh Eadar-nàiseanta iNZ+. Ann an àrainneachd dhùbhlanach 
air feadh roinne an Fhoghlaim Àrd-ìre, tha a bhith a’ faighinn maoineachadh airson 
sgoilearachdan agus a’ dèiligeadh ri feumalachdan a thaobh àite-fuirich nam prìomh 
dhùbhlain a thaobh leasachadh leantainneach.

Tha Heriot-Watt air a bhith a’ tabhainn teagasg MSc anns an Àrainn Arcach aca bho 
1990.  Air a cuairteachadh le companaidhean a tha ag obair san roinn, tha seo a’ toirt 
seachad cothrom ionnsachaidh gun samhail.  Tha oileanaich a thig a dh’Arcaibh a’ 
fuireach ann an coimhearsnachd a tha an sàs gu mòr san eadar-ghluasad lùths.  Gach 
bliadhna, co-dhùnaidh cuid de na h-oileanaich a bhith a’ fuireach san eilean agus 
a bhith ag obair san roinn lùths ionadail.  Cha bhiodh cruinneachadh buidhnean 
cumhachd ath-nuadhachail Arcaibh air tighinn air adhart às aonais nan oileanaich 
PGT a tha a’ tighinn a-steach. Tha dreachdan ceannais aig tòrr de na h-oileanaich sin 
a-nis. Tha e cuideachd air cothroman a thoirt do mhuinntir an eilein ath-thrèanadh 
(agus do dh’Arcaich a tha a’ fuireach taobh a-muigh nan eilean a bhith a’ tilleadh) le 
cothrom obair fhaighinn.  Tha an obair seo air sruth cunbhalach de cheumnaichean 
sgileil a thoirt a-steach dhan roinn lùths ionadail, a tha air a bhith na phàirt riatanach 
de shoirbheachas Arcaibh.

Tha làthaireachd Heriot-Watt ann an Arcaibh a’ sealltainn trì rudan. Sa chiad 
dol a-mach, gabhaidh rannsachadh àrd-inbhe a dhèanamh taobh a-muigh 
suidheachaidhean oilthigh àbhaisteach. A bharrachd air sin, faodaidh làthaireachd 
oilthigh a bhith cruth-atharrachail, a’ lìbhrigeadh toraidhean eile agus a bhith na inneal-
brosnachaidh airson companaidhean tòiseachaidh eile. Mu dheireadh tha lìbhrigeadh 
teagasg for-cheum taobh a-staigh clustair ùr-ghnàthachaidh a’ toirt seachad 
àrainneachd ionnsachaidh gun samhail do dh’oileanaich, agus is urrainn dha cuideachd 
a bhith a’ cuideachadh gus stad a chur air crìonadh-sluaigh dùthchail. 

Oilthigh Raibeirt Ghòrdain (RGU)
Tha dealas làidir aig Oilthigh Raibeirt Ghòrdain (RGU) airson co-obrachadh, co-
dhèanamh agus com-pàirteachas le luchd-ùidh eileanach mar a chithear ann an RGU 
Arcaibh Ro-innleachd 2023-2028. 

Mar dhearbhadh air an dealas leantainneach do dh’Arcaibh, chuir RGU ainm 
ri Caidreachas Ro-innleachdail Oilthighean Arcaibh, aonta ùr le Oilthigh na 
Gàidhealtachd agus nan Eilean, agus Oilthigh Heriot-Watt gus obrachadh còmhla 
airson leas Arcaibh.

Bidh RGU a’ com-pàirteachadh le gnìomhachasan air feadh nan Eilean gus dèanamh 
cinnteach gu bheil na sgilean agus na comasan ceart aig an luchd-obrach aca gus 
an soirbhich an gnìomhachas aca tro phrògraman ionnsachaidh stèidhichte air obair 
leithid Preantasachdan Ceumnaiche agus cùrsaichean goirid air-loidhne. Bho chaidh  
Preantasachdan Ceumnaiche a chur air bhog ann an 2017, tha còrr air 75 eileanach air 
clàradh air prògram Preantasachd Ceumnaiche, a’ mhòr-chuid dhiubh stèidhichte ann 
an Sealtainn agus Arcaibh.

Tha RGU air a bhith a’ com-pàirteachadh le gnìomhachasan air feadh nan eilean tro 
phrògraman iomlaid eòlais, mar eisimpleir am prògram KTP a chaidh a choileanadh o 
chionn ghoirid gus taic a thoirt do dh’fhàs gnìomhachas seasmhach fad na bliadhna 
airson Harris Tweed Hebrides agus gnìomhachas nam breabadairean dachaigh ann an 
Leòdhas agus na Hearadh. Chaidh am pròiseact seo a mheas air leth math le Innovate 
UK. 

https://www.rgu.ac.uk/files/112/All-Files/2259/RGU-Orkney-2023-2028.pdf
https://www.rgu.ac.uk/files/112/All-Files/2259/RGU-Orkney-2023-2028.pdf

Tha RGU na chom-pàirtiche, còmhla ri Oilthigh na Gàidhealtachd agus nan Eilean 
agus Oilthigh Heriot Watt, ann am pròiseact TalEntEd fo Aonta Fàs nan Eilean, a’ 
cruthachadh chothroman tarraingeach do dhaoine fuireach anns na h-eileanan 
airson foghlam agus obair, agus a’ tàladh dhaoine ùra do na h-eileanan. Tha RGU a’ 
stiùireadh pasganan obrach Lìonra Tionnsgalachd nan Eilean agus In-tionnsgalachadh 
nan Eileanan agus às dèidh ainm a chur ris an Litir Tairgse Tabhartais san Dùbhlachd 
2024, tha iad a-nis air tòiseachadh air prògram 3.5 bliadhna Lìonra Tionnsgalachd nan 
Eilean a lìbhrigeadh, ag obair ann an com-pàirteachas le buidhnean coimhearsnachd, 
urrasan coimhearsnachd, gnìomhachasan ionadail agus buidhnean stèidhichte eile gus 
prògram taiceil a thogail do dh’eag-shiostaman tionnsgalachd nan eilean.

Gealltanas 12.2 Cumar taic ri Oilthigh na Gàidhealtachd agus nan Eilean agus e a’ 
daingneachadh co-obrachadh le com-pàirtichean eileanach, gus slighean luchd-
ionnsachaidh, tionnsgalachd agus com-pàirteachadh le gnìomhachas/luchd-fastaidh 
a bhrosnachadh.

Mapa Slighe Buileachaidh 2024
•	 Leanaidh sinn oirnn ag obair còmhla ri Oilthigh na Gàidhealtachd is nan Eilean 

gus cothroman co-obrachaidh a chomharrachadh agus gus co-phrìomhachasan a 
leantainn a thig am bàrr tro Ro-innleachd nan Eilean aig UHI agus Plana Nàiseanta 
ùr nan Eilean.

•	 Tha sinn air gealltainn uallach a ghabhail airson planadh sgilean aig ìre nàiseanta, 
agus aig an aon àm a bhith a’ neartachadh mhodhan-obrach roinneil. 

•	 Thèid planadh sgilean nàiseanta fhiosrachadh agus a stiùireadh le planadh 
sgilean roinneil, a’ togail far an gabh e dèanamh air dòighean-obrach a tha mar-
thà gan cruthachadh le Com-pàirteachasan Eaconamach Roinneil, far a bheil 
prìomh luchd-ùidh a’ gabhail a-steach fastaichean, buidhnean iomairt, colaistean, 
oilthighean, agus ùghdarrasan ionadail a tha air an riochdachadh mar-thà.

•	 Tha sinn airson ’s gum bi prìomh àite aig colaistean ann am planadh sgilean 
roinneil, agus gum bi luchd-ùidh roinneil a’ comharrachadh am feumalachdan 
sgilean sònraichte a rèir an ro-innleachdan fa leth. Tha sinn ag aithneachadh gu 
bheil iomadachd ann am feumalachdan agus prìomhachasan aig diofar earrannan 
thar eaconamaidhean roinneil agus tha sinn a’ conaltradh le REPan a bharrachd air 
roinn an Leasachaidh Eaconamach Roinneil a thaobh seo.

•	 Tha sinn an dùil prionnsapalan stiùiridh eadar-amail a chruthachadh a thaobh 
planadh sgilean roinneil, agus buidheann comhairleachaidh planadh sgilean 
teicnigeach a stèidheachadh san t-Sultain 2024.

Tha Sgioba nan Eilean aig Riaghaltas na h-Alba air co-obrachadh le riochdairean UHI 
gus coimhead air cothroman airson co-obrachadh agus eadar-eisimeileachd eadar 
Plana Nàiseanta ùr nan Eilean agus Ro-innleachd nan Eilean aig UHI. Bha seo a’ 
gabhail a-steach com-pàirt Sgioba nan Eilean a bhith a’ gabhail pàirt ann am Fòram 
Eileanach Oilthigh na Gàidhealtachd is nan Eilean ann an Arcaibh anns an t-Sultain 
2024.

A’ cumail ris na geallaidhean a rinneadh anns a’ Phrògram Riaghlaidh airson 2024-
25, agus mar phàirt den phrògram Ath-leasachadh Foghlaim is Sgilean Iar-sgoile, tha 
obair a’ dol air adhart air dòigh-obrach planadh sgilean fo stiùir Riaghaltas na h-Alba 

a chuidicheas le bhith a’ cruthachadh tuigse nas fheàrr, nas ro-innleachdaile air na 
feumalachdan sgilean nàiseanta againn, agus mar a ghabhas dèiligeadh riutha sin nas 
fheàrr, gu sònraichte far a bheil fuasglaidhean taobh a-staigh an t-siostam foghlaim 
is sgilean. Aithnichidh dòigh-obrach neartaichte a thaobh planadh sgilean roinneil 
iomadachd nam feumalachdan air feadh nan eaconamaidhean roinneil againn agus a’ 
dèanamh cinnteach nach tèid sgìre sam bith fhàgail air dheireadh. 

San t-Sultain 2024, chaidh seata de stiùiridhean tùsail airson a bhith a’ cruthachadh 
dòigh-obrach airson planadh sgilean roinneil a cho-roinn le prìomh chom-pàirtichean, 
a’ gabhail a-steach Leasachadh Sgilean na h-Alba, Comhairle Maoineachaidh na 
h-Alba, Colaistean na h-Alba agus Oilithighean na h-Alba, na trì Buidhnean Iomairt 
agus Lìonra nan Com-pàirteachasan Eaconamach Roinneil. Mar thoradh air ar 
gealltanas airson co-obrachadh gus dèanamh cinnteach gu bheil an siostam a’ 
freagairt air feumalachdan sgilean roinneil is nàiseanta agus gus cothrom a thoirt do 
chom-pàirtichean a bhith a’ fiosrachadh leasachadh anns na h-ìrean tràth, fhuair an 
stiùireadh taic bho phrògram farsaing de chonaltradh leis na com-pàirtichean sin, a 
chaidh a chumail eadar an Dàmhair agus an Dùbhlachd 2024. 

Ghabh Comhairle Arcaibh, Comhairle nan Eilean Siar, Comhairle Earra-Ghàidheal is 
Bhòid, Comhairle Siorrachd Àir a Tuath, agus Oilthigh na Gàidhealtachd is nan Eilean 
(UHI) pàirt ann an seisean sònraichte le Com-pàirteachas Eaconamach Roinneil na 
Gàidhealtachd ’s nan Eilean còmhla ri buidhnean eile. Bha cothrom aig na daoine a 
bha an làthair gus beachdan a thoirt seachad air an stiùireadh, a bhith a’ mìneachadh 
chothroman is dhùbhlain agus a’ co-roinn deagh chleachdadh anns na diofar raointean 
eòlais aca.

Gealltanas 12.3 Nithear cinnteach gum faigh òigridh na h-aon chothroman air 
foghlam ’s a gheibh òigridh air tìr-mòr na h-Alba.

Mapa Slighe Buileachaidh 2024
•	 Leanaidh Foghlam Alba orra le bhith a’ toirt a-steach chleachdaichean eileanach 

ann am buidhnean agus ionnsachadh proifeiseanta a tha a’ dèanamh lèirmheas air 
slighean curraicealaim agus dealbhadh curraicealaim gus leantainn air adhart a’ 
cur ri ruigsinneachd dhan churraicealam airson na cloinne is òigridh air fad.

•	 Bidh am prògram Rural Skills Accelerator a’ gabhail a-steach Acadamaidh STEM 
Gluasadach a bhios a’ frithealadh choimhearsnachdan eileanach agus dùthchail 
ann an Earra-Ghàidheal is Bòd.

Ghabh dithis thidsearan à Arcaibh pàirt anns a prògram Ionnsachadh Proifeiseanta 
agus Ceannais: Ùr-ghnàthachadh agus Dealbhadh Curraicealaim ann an cohort 3.  Is 
iad sin amasan a’ phrògraim seo comas a neartachadh airson dealbhadh curraicealaim 
aig ìre ionadail, a’ cur ri eòlas, tuigse agus misneachd proifeiseanta agus a’ toirt taic do 
cho-obrachadh thar ùghdarrasan ionadail agus roinnean.

Gealltanas 12.4 Obraichear le òigridh air feadh nan eilean Albannach gus dèanamh 
cinnteach gun urrainn dhaibh cur ri buileachadh a’ Phlana a thaobh foghlaim agus 
gus dèanamh cinnteach gun tèid an guthan a chluinntinn.

Gealltanas air a choileanadh

Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Lìonra nan Eileanach Òga
Faic an t-ùrachadh mionaideach airson Amas Ro-innleachdail 1, Gealltanas 1.4.

Gealltanas 12.5 Cumar oirnn le bhith a’ toirt taic ri agus a bhith a’ brosnachadh 
Foghlam tro Meadhan na Gàidhlig aig a h-uile ìre.

Mapa Slighe Buileachaidh 2024
•	 Cumaidh sinn oirnn a’ toirt taic do Bhuidheann-obrach airson na Gàidhlig aig 

Caidreachas a’ Chinn a Tuath.

•	 Thug Riaghaltas na h-Alba Bile nan Cànan Albannach a-steach do Phàrlamaid 
na h-Alba san t-Samhain 2023. Am measg nan amasan aige, tha a bhith a’ 
stèidheachadh dòigh-obrach ro-innleachdail ùr a thaobh foghlam Gàidhlig.

•	 Cumaidh Luchd-sgrùdaidh na Banrigh orra a’ dèanamh cinnteach gu bheil 
eileanan, agus Gàidhlig is foghlam na Gàidhlig air an samplachadh ann 
an gnìomhan sgrùdaidh is ath-bhreithneachaidh, gus cunntachalachd a 
bhrosnachadh, comas a thogail, cleachdadh èifeachdach a cho-roinn agus gus 
poileasaidh fhiosrachadh.

Foghlam tro Mheadhan na Gàidhlig
Tha Bile nan Cànanan Albannach air Ìre 3 a ruighinn sa Phàrlamaid. Am measg nan 
amasan farsaing aige, tha a bhith a’ toirt a-staigh dòigh-obrach ro-innleachdail 
ùr a thaobh Foghlam Gàidhlig. Tha riatanas anns a’ Bhile gum feum ùghdarrasan 
foghlaim beachdachadh air solar foghlam Gàidhlig air feadh nan gnìomhan aca, air 
ruigsinneachd nas fheàrr air tràth-ionnsachadh agus cùram-chloinne tro mheadhan 
na Gàidhlig agus riatanas air ùghdarrasan foghlaim planaichean lìbhrigidh ullachadh a 
mhìnicheas mar a choileanas iad an dleastanasan a thaobh foghlam tro mheadhan na 
Gàidhlig.

Tha adhartas a’ Bhile a’ tachairt aig an aon àm ris an obair a th’ againn mar-thà a tha 
a’ cumail taic ri foghlam tro mheadhan na Gàidhlig agus do bhuidhnean iomchaidh air 
feadh na roinne. 

Luchd-sgrùdaidh Foghlaim an Rìgh
Chrìochnaich Luchd-sgrùdaidh an Rìgh sgrùdaidhean agus lèirmheasan airson 
Foghlam tro Mheadhan na Gàidhlig agus foghlam Luchd-ionnsachaidh na Gàidhlig 
sa bhliadhna acadaimigich 2023-2024. Chaidh sgrùdadh a dhèanamh air Foghlam 
tro Mheadhan na Gàidhlig agus Foghlam Luchd-ionnsachaidh na Gàidhlig ann an 

https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf

tràth-ionnsachadh agus cùram-chloinne, bun-sgoiltean, àrd-sgoiltean agus foghlam 
is leasachadh coimhearsnachd eileanach. Choilean Luchd-sgrùdaidh an Rìgh gu 
h-iomlan am prìomh chomharran coileanaidh gum biodh luchd-sgrùdaidh speisealach 
a’ stiùireadh sgrùdaidhean air Gàidhlig, agus gum biodh aithisgean sgrùdaidh air am 
foillseachadh sa Ghàidhlig agus sa Bheurla air an aon latha. 

Rinn Luchd-sgrùdaidh an Rìgh sgrùdadh air ullachaidhean Foghlam tro mheadhan 
na Gàidhlig anns na h-eileanan mar phàirt de sgrùdaidhean cuspaireil nàiseanta. Bha 
seo a’ cuimseachadh air matamataig agus a’ dèanamh cinnteach gu bheil Luchd-
sgrùdaidh an Rìgh a’ toirt seachad fianais gus poileasaidh agus cleachdadh foghlaim a 
leasachadh. Tha Luchd-sgrùdaidh an Rìgh air comhairle phroifeasanta agus comhairle 
sgrùdaidh a thoirt seachad gus susbaint Bile nan Cànanan Albannach fhiosrachadh. 

Gealltanas 12.6 Obraichear le ùghdarrasan nan eilean uile gus pròiseactan a lorg a 
dh’fhaodadh buannachd fhaighinn bho ìrean leantainneach de Phrògram Tasgaidh ùr 
na h-Oighreachd Ionnsachaidh luach £1 billean a bhios a’ ruith gu 2026.

Mapa Slighe Buileachaidh 2024
•	 Tha Prògram Tasgadh Oighreachdan Ionnsachaidh luach £2 billean a’ toirt 

prìomhachas do sgoiltean a tha feumach air ùrachadh, mar a chaidh a 
chomharrachadh le ùghdarrasan ionadail, gus dèanamh cinnteach gu bheil 
adhartas luath ann far a bheil a’ chuid as motha a dhìth agus a bheir buannachd 
do na deichean de mhìltean de sgoilearan air feadh na h-Alba.

•	 Dh’ainmich Riaghaltas na h-Alba na 10 pròiseactan soirbheachail ann an Ìre 3 ann 
am Prògram Tasgaidh na h-Oighreachd Ionnsachaidh san Dàmhair 2023. Chaidh 
47 pròiseactan a thaghadh gus taic fhaighinn tro Ìrean 1, 2 agus 3 de Phrògram 
Tasgadh na h-Oighreachd Ionnsachaidh, anns a bheil co-dhiù aon phròiseact le 
prìomhachais aig gach ùghdarras eileanach. Cumaidh Riaghaltas na h-Alba air 
ag obair le COSLA, ùghdarrasan ionadail agus Urras na h-Alba airson an Ama ri 
Teachd gus coimhead air mar as urrainn dhuinn barrachd leasachaidhean a thoirt 
seachad ann an oighreachd nan sgoiltean.

Tha Prògram Tasgadh Oighreachd Ionnsachaidh (Learning Estate Investment 
Programme - LEIP) luach £2 billean a’ toirt prìomhachas do sgoiltean a chomharraich 
ùghdarrasan ionadail a tha feumach air ùrachadh, agus bidh seo na bhuannachd do na 
deichean de mhìltean de sgoilearan air feadh na h-Alba.

Chaidh 47 pròiseactan a thaghadh uile gu lèir gus taic fhaighinn tro Ìrean 1, 2 agus 3 
den LEIP, a’ gabhail a-steach co-dhiù aon phrìomh phròiseact anns na sia ùghdarrasan 
eileanach.

Tha sinn a’ leantainn oirnn ag obair gu dlùth leis na sia ùghdarrasan eileanach gus taic 
a thoirt do na pròiseactan sgoile a leanas agus gus an lìbhrigeadh:

•	 Àrainn Mhuile – Campas Coimhearsnachd ùr airson Eilean Mhuile a bhios a’ dol an 
àite nan sgoiltean a th’ ann an Tobar Mhoire aig an àm seo. 

•	 Àrainn Coimhearsnachd Bharraigh is Bhatarsaigh – Tha measadh dealbhaidh a’ 
dol air adhart an-dràsta a’ coimhead air measgachadh de thogalaichean ùra agus 
roghainnean ath-sgeadachaidh airson Bun-sgoiltean agus Àrd-sgoiltean, a’ gabhail 
a-steach a’ ghoireis spòrs coimhearsnachd a th’ ann mar-thà.

•	 Bun-sgoil an Ath Leathainn – Bun-sgoil agus Ionad Tràth-bhliadhnaichean ùr a’ 
gabhail a-steach Talla Coimhearsnachd agus Leabharlann. 

•	 Ionad ASN Kirkwall – Tha Comhairle Arcaibh a’ dèanamh ath-sgrùdadh air sgòp 
a’ phròiseict gus leasachaidhean a dhèanamh agus leudachadh a dhèanamh air 
Bun-sgoil Glaitness agus togalaichean faisg air làimh, le sùil ri ionad amalaichte a 
chruthachadh do sgoilearan le feumalachdan taic a bharrachd (ASN). 

•	 Àrainn Brae – Àrainn ùr do sgoilearan Tràth-bhliadhnaichean, ASN, Bun-sgoile agus 
Àrd-sgoile le cùirt-lios fasgach agus dealbhadh mullach “double pitch” gus meud an 
togalaich san t-sealladh-tìre a lùghdachadh. Tha cruth an togalaich a’ toirt cothrom 
dhan choimhearsnachd a dhol dhan talla agus dhan leabharlann taobh a-muigh 
uairean sgoile. 

Cumaidh Riaghaltas na h-Alba air ag obair le COSLA, ùghdarrasan ionadail agus Urras 
na h-Alba airson an Ama ri Teachd gus coimhead air mar as urrainn dhuinn barrachd 
leasachaidhean a thoirt seachad ann an oighreachd nan sgoiltean.

Gealltanas 12.7 Meudaichear na co-oidhirpean againn gus toraidhean foghlaim 
chloinne a tha beò ann am bochdainn a chur am feabhas le bhith a’ cumail taic 
ri ùghdarrasan eileanach/planaichean sgoiltean gus coileanadh a thogail tro 
phrògraman Dùbhlan Coileanaidh na h-Alba leithid Maoineachadh Cothromas 
Sgoilearan.

Mapa Slighe Buileachaidh 2024
•	 Leanaidh Foghlam Alba air adhart a’ co-obrachadh le ùghdarrasan eileanach 

gus piseach a thoirt air builean foghlaim chloinne ann am bochdainn. Bidh còig 
Comhairlichean Coileanaidh ag obair le prìomh luchd-obrach aig ùghdarrasan 
ionadail agus sgoiltean fa leth gus leantainn air adhart a’ leasachadh cleachdadh 
dàta, a’ comharrachadh feuman agus a’ cruthachadh eadar-theachdan iomchaidh 
gus a’ bheàrn coileanaidh co-cheangailte ri bochdainn a dhùnadh. Tha co-
ionnsachadh proifeiseanta thar-eilean a’ dol air adhart gus sgilean a thogail ann 
an cleachdadh dàta agus mar a ghabhas am feum as fheàrr a dhèanamh de 
Mhaoineachadh Cothromas Sgoilearan.

Tha Foghlam Alba air co-obrachadh le prìomh oifigearan bho chomhairlean 
Shealtainn, Arcaibh agus nan Eilean Siar agus le luchd-anailis Riaghaltas na h-Alba 
gus Clàr Bochdainn nan Eilean a chruthachadh. Chaidh aontaidhean co-roinn dàta a 
shoidhnigeadh leis a h-uile neach-ùidh. Thathar an dùil gun cùm an clàr-amais seo taic 
ri:

•	 Briathrachas co-roinnte agus tomhas cunbhalach thar nan trì ùghdarrasan ionadail;

•	 mìneachadh air na beàrnan co-cheangailte ri bochdainn, agus taisbeanadh air 
adhartas a dh’ionnsaigh a bhith gan dùnadh;

•	 dòigh gus beàrnan co-cheangailte ri bochdainn taobh a-staigh sgìrean eileanach a 
chur ann an co-theacsa agus a chomharrachadh; 

•	 targaideachadh iomchaidh de ghoireasan gus piseach a thoirt air builean do chlann 
agus daoine òga; agus

•	 Dàta a ghabhas cleachdadh airson leasachadh, coimeas agus co-obrachadh, a’ 
cruthachadh siostam ionnsachaidh lìonraichte thar nan trì sgìrean comhairle.

Air leth bho seo, tha Foghlam Alba air com-pàirteachadh agus gnìomhan farsaing 
a chur an gnìomh ann an com-pàirteachas le ùghdarrasan ionadail eileanach. Mar 
eisimpleir: 

•	 Obair còmhla ri Comhairle nan Eilean Siar gus leudachadh a bharrachd a lìbhrigeadh 
air an com-pàirteachadh le a’ phrògram Leasachadh Sgrìobhaidh Nàiseanta aig 
Caidreachas Leasachaidh Chloinne is Dhaoine Òga. Mar thoradh air a’ cho-obrachadh 
seo, tha àrdachadh mòr air tighinn air coileanadh ann an sgrìobhadh airson sgoilearan 
BS4 anns na sgoiltean a tha an sàs ann.

•	 Taic chuimsichte do chòig sgoiltean ann an Earra-Ghàidheal is Bòd, aon dhiubh a tha 
na sgoil eileanach. 

•	 Taic do dh’ionnsachadh proifeiseanta airson luchd-obrach sa mheadhan, ceannardan-
sgoile agus luchd-obrach ann an Arcaibh gus piseach a thoirt air mar a tha iad a’ 
cleachdadh dàta aig gach ìre. Tha dàta air a chleachdadh gus dèanamh cinnteach 
gu bheil aithneachadh agus tuigse aig sgoiltean air beàrnan ri fhaicinn san obair 
leasachaidh aca agus ann a bhith a’ dèanamh cinnteach gu bheil Maoineachadh 
Cothromas Sgoilearan air a chleachdadh gu h-èifeachdach. 

•	 Obair le Comhairle Shealtainn gus pròifil Maoin na Cloinne is nan Daoine Òga a tha 
no a bha ann an Cùram agus a’ Gheallaidh àrdachadh. Tha Foghlam Alba cuideachd 
air cothrom a chur an comas eadar Comhairle na Gàidhealtachd agus Comhairle 
Shealtainn gus eòlas a cho-roinn a thaobh a bhith a’ cruthachadh siostam tracaidh 
shònraichte. 

Gealltanas 12.8 Beachdaichear air feumalachdan luchd-ionnsachaidh inbheach ann 
an coimhearsnachdan nan eilean nuair a bhios sinn a’ leasachadh ar ro-innleachd 
ionnsachaidh inbheach airson na h-Alba.

Mapa Slighe Buileachaidh 2024
•	 Chaidh aithisg an sgrùdaidh neo-eisimeilich air Ionnsachadh is Leasachadh 

Coimhearsnachd (CLD) fhoillseachadh san Iuchar 2024. Cumaidh sinn oirnn a’ 
conaltradh le luchd-ionnsachaidh inbheach nar coimhearsnachdan eileanach 
airson a bhith a’ comharrachadh mar as urrainn dhuinn bacaidhean air 
ionnsachadh a thoirt air falbh agus sinn a’ beachdachadh air molaidhean an 
lèirmheis neo-eisimeilich air Ionnsachadh is Leasachadh Coimhearsnachd còmhla 
ri COSLA.

Chaidh stad a chur air buileachadh na Ro-innleachd Ionnsachadh Inbheach rè ùine 
mar thoradh air an Lèirmheas Neo-eisimeileach air Ionnsachadh is Leasachadh 
Coimhearsnachd a chaidh ainmeachadh air 5 Dùbhlachd 2023. Thàinig an lèirmheas 
gu crìch san Ògmhios 2024 agus chaidh an Aithisg Learning for All for Life 
fhoillseachadh san Iuchar 2024. Rinn an lèirmheas sgrùdadh air an ìre is gu bheil 
Ionnsachadh agus Leasachadh Coimhearsnachd a’ lìbhrigeadh deagh bhuilean 
do chuid den luchd-ionnsachaidh as so-leònte againn, a’ gabhail a-steach luchd-
ionnsachaidh inbheach ann an coimhearsnachdan eileanach. 

https://www.gov.scot/policies/schools/pupil-attainment/
https://www.gov.scot/policies/schools/pupil-attainment/
https://www.gov.scot/publications/learning-life-report-independent-review-community-learning-development-cld

Tha Riaghaltas na h-Alba agus COSLA air gabhail ris a’ chiad mholadh san aithisg 
lèirmheis a bhith a’ stèidheachadh co-Bhuidheann Ro-innleachdail airson Ionnsachadh 
agus Leasachadh Coimhearsnachd. Bidh àite cudromach aig a’ bhuidhinn sin ann a 
bhith a’ cur ri chèile ar freagairt mhionaideach do na 19 molaidhean eile, a’ gabhail 
a-steach an fheadhainn air ionnsachadh nan inbheach. Tha Riaghaltas na h-Alba agus 
COSLA ag obair air ballrachd agus teirmichean iomraidh airson a’ chiad choinneimh 
den bhuidhinn tràth ann an 2025.

Buileachadh

Amas Ro-innleachdail 13 –  taic a chumail ri bhith a’ cur Plana Nàiseanta nan 
Eilean an gnìomh gu h-èifeachdach

Gealltanas 13.1 Cuirear pròiseas làidir air dòigh gus dèanamh cinnteach gun 
tèid Ro-innleachd Buileachaidh mionaideach fhoillseachadh ann an deagh àm le 
uallachaidhean airson gnìomhan agus clàran-ama air an sònrachadh gus taic a 
chumail ri lìbhrigeadh Plana Nàiseanta nan Eileanan.

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh

Gealltanas 13.2 Sònraichear thaisbeanairean airson gach Amas Ro-innleachdail 
ann an co-obrachadh le buidhnean Riaghaltas na h-Alba, ùghdarrasan ionadail, 
coimhearsnachdan eileanach agus luchd-ùidh sòisio-eaconamach stèidhichte air na 
slatan-tomhais SMART agus a’ togail air an Fhrèam-obrach Coileanaidh Nàiseanta 
agus na h-Amasan airson Leasachadh Seasmhach. 

Mapa Slighe Buileachaidh 2024
•	 Tha sinn air Deas-bhòrd Dàta Eileanan na h-Alba a chruthachadh agus 

leanaidh sinn air adhart le bhith ag ùrachadh seo gus dàta aig ìre eileanach a 
chruinneachadh a ghabhas a chleachdadh gus measaidhean buaidh fhiosrachadh 
agus gus sùil a chumail air adhartas le amasan ro-innleachdail Plana Nàiseanta nan 
Eilean.

•	 Chaidh Suirbhidh Eileanan na h-Alba a dhèanamh ann an 2023 agus chaidh aithisg 
fhoillseachadh san t-Sultain 2024.

Chaidh aithisg nam prìomh thoraidhean airson Suirbhidh Eileanan na h-Alba 
foillseachadh san t-Sultain 2024. Cuiridh na toraidhean ri bhith a’ tomhas adhartas a 
dh’ionnsaigh amasan a’ chiad Phlana Nàiseanta airson nan Eilean a bharrachd air a 
bhith a’ fiosrachadh obair leasachaidh leantainneach air Plana ùr. 

Tha aithisg a tha a’ dèanamh coimeas eadar toraidhean a’ chiad Suirbhidh air Plana 
Nàiseanta nan Eilean, a rinneadh ann an 2020, agus toraidhean eagran 2023 ri 
faighinn an seo. Rinneadh coimeas eadar prìomh thoraidhean suirbhidh 2023 agus 
stadastaireachd nàiseanta no roinneil a tha ri faighinn airson an aon àm. Tha aithisg an 
seo a’ cur nan toraidhean airson Eileanan na h-Alba ann an co-theacs nas fharsainge 
de na tha a’ tachairt ann an Alba air fad.

Tha rannsaichear thoraidhean airson Suirbhidh Eileanan na h-Alba 2023 ri fhaighinn an 
seo. 

https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/research-and-analysis/2024/09/scottish-islands-survey-2023-main-findings-report/documents/scottish-islands-survey-2023-final-report-gaelic-translation/scottish-islands-survey-2023-final-report-gaelic-translation/govscot%3Adocument/scottish-islands-survey-2023-final-report-gaelic-translation.pdf
https://www.gov.scot/publications/scottish-islands-survey-2023-main-findings-report/pages/14/
https://www.gov.scot/publications/scottish-islands-survey-2023-main-findings-report/pages/15/
https://www.gov.scot/publications/scottish-islands-survey-2023-main-findings-report/pages/15/
https://ruralfutures.shinyapps.io/islands-survey-2023/
https://ruralfutures.shinyapps.io/islands-survey-2023/

Chaidh Aithisg Deas-bhòrd Dàta Eileanan na h-Alba agus an deas-bhòrd eadar-
ghnìomhach fhoillseachadh san Dùbhlachd 2023. Nithear obair gus an dà ghoireas 
ùrachadh agus bidh seo a’ gabhail a-steach toraidhean Suirbhidh Eileanan na h-Alba 
(2023) a bharrachd air tobraichean dàta eileanach eile.  

Gealltanas 13.3 Cumar sreath de bhuidhnean fòcas tro bhùithtean-obrach gus 
beachdachadh air na gnìomhan sònraichte a tha ceangailte ri gach fear de na 13 
Amasan Ro-innleachdail anns a’ Phlana agus gus an aontachadh.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 13.4 Nithear ath-sgrùdadh air faotainneachd agus feumalachd air dàta 
aig ìre nan eilean, agus bacaidhean nas fharsainge air seo, an dà chuid aig ìre gach 
eilean fa leth, agus aig ìre buidhnean eileanan, agus beachdaichear air a bhith a’ 
cruthachadh seata dàta “Eileanan na h-Alba” gus tuigse nas fheàrr fhaighinn air na 
dùbhlain a tha ro choimhearsnachdan eileanach.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh.

Gealltanas 13.5 Cruthaichear Lìonra nan Eileanach Òga le òigridh bho na h-eileanan 
Albannach uile, aig am bi dleastanas co-chomhairleachaidh ann an cur an gnìomh 
Plana Nàiseanta nan Eilean gus dèanamh cinnteach gum bi cur an gnìomh a’ toirt 
feart air ùidhean agus prìomhachasan na h-òigridh.

Gealltanas air a choileanadh
Chaidh an gealltanas seo a choileanadh ann an 2020. Faic Aithisg Bhliadhnail Plana 
Nàiseanta nan Eilean 2020 airson barrachd fiosrachaidh

Gealltanas 13.6 Stèidhichear Buidheann Riaghlaidh Plana Nàiseanta nan Eilean gus 
dlùth-sgrùdadh a dhèanamh air an Mhapa-slighe Buileachaidh. Bidh tar-shealladh aig 
a’ bhuidhinn seo air lìbhrigeadh Plana Nàiseanta nan Eilean agus bidh i a’ toirt fios 
mu adhartas do Bhuidheann Ro-innleachdail nan Eilean agus do bhuidhnean eile aig 
a bheil ùidh.

Gealltanas air a choileanadh
Chaidh an gealltanas seo a choileanadh ann an 2021. Faic Aithisg Bhliadhnail Plana 
Nàiseanta nan Eilean 2021 airson barrachd fiosrachaidh.

https://www.gov.scot/publications/scottish-islands-data-overview-2023/
https://infogram.com/1pl6y95m7p3022iqpv1mkdevrrczq6e5x59?live
https://infogram.com/1pl6y95m7p3022iqpv1mkdevrrczq6e5x59?live
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2021/03/national-islands-plan-annual-report-2020/documents/gaelic-version/gaelic-version/govscot%3Adocument/gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf
https://www.gov.scot/binaries/content/documents/govscot/publications/progress-report/2022/03/national-islands-plan-annual-report-2021/documents/national-islands-plan-annual-report-2021-gaelic-version/national-islands-plan-annual-report-2021-gaelic-version/govscot%3Adocument/national-islands-plan-annual-report-2021-gaelic-version.pdf

Gealltanas 13.7 Obraichear le coimhearsnachdan eileanach gus dèanamh cinnteach 
gun tèid am plana a sgaoileadh is a thuigsinn fad is farsaing leis gach pàirt den 
chomann sòisealta.

Mapa Slighe Buileachaidh 2024
•	 Leanaidh sinn oirnn le co-chomhairleachadh agus co-obrachadh cunbhalach leis 

na coimhearsnachdan eileanach againn.

•	 Cumaidh sinn oirnn a’ cumail taic ri Buidheann Ro-innleachdail nan Eilean gus an 
urrainn dhuinn co-obrachadh gu dlùth leis na com-pàirtichean againn anns na 
h-ùghdarrasan ionadail mu lìbhrigeadh.

•	 Cumaidh sinn oirnn le taic a thoirt do Bhuidheann Lìbhrigeadh Plana Nàiseanta 
nan Eilean gus dèanamh cinnteach gu bheil obair air a stiùireadh ann an dòigh 
cho-obrachail a tha dha-rìribh a’ gabhail a-steach coimhearsnachdan eileanach.

Tha na tachartasan coimhearsnachd a tha gan lìbhrigeadh aig an àm seo mar 
ullachadh airson Plana Nàiseanta ùr nan Eilean, a’ cruthachadh cothrom gus barrachd 
tuigse a bhrosnachadh mu ullachaidhean Achd nan Eilean (Alba) 2018.

Tha Sgioba nan Eilean aig Riaghaltas na h-Alba a’ lìbhrigeadh prògram de dh’obair 
chom-pàirteachais le coimhearsnachdan eileanach, ùghdarrasan ionadail agus 
farsaingeachd de chom-pàirtichean lìbhrigidh. 

Leanaidh conaltradh coimhearsnachd air adhart thairis air na mìosan ri tighinn gus 
dèanamh cinnteach gu bheil am Plana ùr a’ cur aghaidh air draghan is àrd-amasan 
nan eileanach, ag aithneachadh gu bheil gach eilean gun samhail le measgachadh 
sònraichte de chothroman is dhùbhlain.

